
შესავალი 

საქართველოს ამჟამინდელი მრავალმხრივი საერთა- 
შორისო ურთიერთობებიდან გამომდინარე, საგანგებო ყუ- 
რადღებას იმსახურებს შორეული აღმოსავლეთის უაღრესად 
საინტერესო და ეგზოტიკური სამყარო, რომელიც ზღვა მა- 
სალას იძლევა შესწავლისა და კვლევისათვის. რეგიონი სულ 
უფრო მნიშვნელოვან როლს ასრულებს მსოფლიოს პოლიტი- 
კურ რუკაზე, მზარდ ინტერესს იწვევს მისი ისტორია, ეროვ- 

ნულ-კულტურული ტრადიციები, პოლიტიკური ინსტიტუტე- 
ბი, იდეოლოგია, სოციალურ-ეკონომიკური განვითარების 
სპეციფიკა და სხვა. ამდენად, სავსებით ბუნებრივია, რომ აქ- 
ტუალური გახდა ხსენებული რეგიონის კომპლექსურად და 

სიღრმისეულად შესწავლის აუცილებლობა. ამჯერად ჩვენი 
ყურადღება ფოკუსირებულია შორეული აღმოსავლეთის ძი- 
რითად რელიგიურ მოძღვრებებზე, რომლებიც განხილულია 
აზიის დიდი სახელმწიფოების ისტორიულ-პოლიტიკური და 
კულტურული განვითარების შუქზე. ზოგადად, რელიგიური 

რწმენა-წარმოდგენებისა და კონკრეტულად ცალკეულ სარ- 
წმუნოებათა შესწავლა ფრიად მნიშვნელოვან ინფორმაციას 
გვაწვდის ამა თუ იმ ეპოქის, ქვეყნის, ხალხისა და ეთნოსის 
ისტორიულ-კულტურული პროცესების ობიექტურად გასა- 
აზრებლად და წარმოსაჩენად. სწორედ რელიგია და მის მი– 
ერ სანქცირებული ტრადიციები მნიშვნელოვანწილად გან- 
საზღვრავენ მოცემული ცივილიზაციის სახეს, საზოგადოე-– 

ბრივი ცხოვრების ნორმებს, კულტურას და სხვა. რამდენა- 
დაც რელიგია ადამიანის ცხოვრების მრავალ მხარეს უკავ- 
შირდება, ამიტომაც მას სხვადასხვა კუთხით შეისწავლის ის- 
ტორია და ფილოსოფია, სოციოლოგია და ფსიქოლოგია, არ- 
ქეოლოგია და ეთნოლოგია, ანთროპოლოგია და ფოლკლო- 

რისტიკა. 
წარმოდგენილი ნაშრომის მიზანია შორეულ აღმოსავ- 

ლეთში გავრცლებული ძირითადი რელიგიური მოძღვრებე- 
ბის ჩასახვა-ფორმირების, სპეციფიკური მახასიათებლების, 

საზოგადოებრივ და კულტურულ ცხოვრებაზე მათი ზემოქ- 
მედების წარმოჩენა, ასევე რელიგიათაშორისი დიალოგისა 
და ურთიერთგავლენის ჩვენება. ქრონოლოგიური თანმიმ- 

დევრობით განხილულია კონკრეტული მოძღვრების წარმო- 
შობისა და განვითარების ისტორია. ყურადღება ფოკუსირე- 
ბულია ისეთ რელიგიებზე, როგორიცაა: კონფუციონიზმი, 

დაოსიზმი (იგივე ტაოიზმი), ლამაიზმი, ჯაინიზმი, ბრაჰმა- 
ნიზმი, ინდუიზმი, ბუდიზმი, ძენ-ბუდიზმი, შინტოიზმი. ხსე- 

ნებულმა მოძღვრებებმა სხვადასხვა დოზით გავრცელება 
ჰპოვეს აღმოსავლეთ და სამხრეთ-აღმოსავლეთ აზიაში. 

როგორც ცნობილია, ზოგადად ალმოსავლური სამყარო 

ცივილიზაციებისა და რელიგიური მიმდინარეობების მრა- 
ვალფეროვნებით გამოირჩევა (დასავლური სამყარო კი ძი– 
რითადად, ქრისტიანობის სხვადასხვა მიმდინარეობებითაა 
წარმოდგენილი), რაც განაპირობებდა სხვადასხვა რელიგი- 
ურ სისტემათა ძლიერ ზეგავლენას ცალკეული ქვეყნების 
პოლიტიკურ და საზოგადოებრივ ცხოვრებაზე, ტრადიციებ- 

ზე და კულტურაზე. ამასთან ერთად, რელიგია, რომელიც 
მჭიდროდ იყო დაკავშირებული კონსერვატიულ ტრადიციებ- 
თან და განამტკიცებდა მათ ნორმებს, მუდამ სოციალური 

ინსტიტუტების დაცვის სადარაჯოზე იდგა ანუ სახელმწი- 
ფოსა და საზოგადოებასთან მიმართებაში, ის მყარ ფუნდა- 
მენტს ქმნიდა. თუმცა, ისიც უნდა აღინიშნოს, რომ რელიგი- 
ური სისტემები ერთნაირი დოზით არ ამაგრებდნენ ტრადი- 

ციულ სტრუქტურას ან კონკრეტულ პოლიტიკურ ხელისუფ- 
ლებას. კერძოდ, სადაც რელიგიური სისტემა ნაკლებად 

უჭერდა მხარს მმართველ ელიტას, ხელისუფლება უფრო 
ადვილად და სწრაფად კარგავდა ძალაუფლებას. ხოლო იქ, 
სადაც სარწმუნოება ოპტიმალურად ფუნქციონირებდა, შე- 
დეგი საპირისპირო იყო, რაც ნათლად ჩანს ჩვენთვის საინ- 
ტერესო რეგიონის მაგალითებზე. კერძოდ, ჩინეთში შორე- 
ულ წარსულში – ჭოუს ეპოქაში (ძვ.წ. 1027-256) ფილოსოფი- 
ურ-რელიგიური მოძღვრებები (განსაკუთრებით დტაოიზმი, 
კონფუციონიზმი) უდიდეს ზეგავლენას ახდენდა პოლიტი- 

კურ სტრუქტურაზე, რაც ხელს უწყობდა ამ უკანასკნელის 

შენარჩუნებას ათასწლეულების მანძილზე თითემის უცვლე- 
ლი სახით. ინდოეთში რელიგიებსა და სახელმწიფოს შორის 
შედარებით სუსტი კავშირი იყო და ამიტომაც იქ დინასტიები 
და სამეფოები უფრო სწრაფად ასრულებდნენ თავიანთ არ- 
სებობას, ანუ არასტაბილურები იყვნენ. სამაგიეროდ, სოცია- 
ლური მეტასტრუქტურის მიმართ რელიგია აქტიურად და 
ეფექტურად მოქმედებდა. ამან კი განაპირობა ის, რომ პო- 
ლიტიკური ხელისუფლების ხშირი მონაცვლეობის მიუხედა- 
ვად, მეტასტრუქტურა თავისი კასტებით – წამყვანი ძალის 
სახით, შემორჩა ინდოეთში მე-20 საუკუნის შუა ხანებამდე 
თითქმის უცვლელი სახით (ინდოეთის 1946 წლის კონსტიტუ- 
ციით ოფიციალურად აიკრძალა საზოგადოების კასტობრივი 
დაყოფა). რაც შეეხება იაპონიას, იქ უძველესი დროიდან 
წარმატებით ფუნქციონირებდა იაპონელთა ეროვნული რე- 

ლიგია შინტოიზმი, რომელიც წარმოადგენს არა უბრალოდ 
სარწმუნოებას, არამედ იაპონელთა ყოველდღიური ყოფისა 
და კულტურის განუყოფელ ნაწილს, მათი ცხოვრების წესს. 
თუმცა, იმავდროულად ბუდიზმი იაპონიაში, ისევე როგორც 
აზიის უმეტეს ქვეყნებში, ასევე გაბატონებულ სარწმუნოე- 
ბას წარმოადგენს. 

შორეული აღმოსავლეთის მოძღვრებებისათვის დამა- 
ხასიათებელია მეზობელ ქვეყნებში გავრცელება, ერთ ტერი- 
ტორიაზე რამდენიმე რელიგიის პარალელურ რეჟიმში არსე- 
ბობა, ასევე ერთი და იგივე ლმერთებისა და ღვთაებების 
სხვადასხვა რელიგიებში პატივის მიგება, ზოგიერთი რიტუა– 
ლის ერთმანეთში შერევა და სხვ. მაგალითად, ბუდიზმი წარ- 
მოიშვა ინდოეთში, მაგრამ მოგვიანებით ის ინდუიზმმა შეა- 
ვიწროვა. სამაგიეროდ, ბუდიზმმა გაბატონებული პოზიციე- 
ბი დაიმკვიდრა აზიის სხვა ქვეყნებში. ჩინეთში ერთმანეთის 

პარალელურად გავრცელდა ურთიერთდაპირისპირებული 
კონფუციონიზმი და ტაოიზმი, ასევე ლეგიზმი და მოიზმი, 

ცოტა მოგვიანებით - ლამაიზმი (ბუდიზმის საფუძველზე). 
იაპონურმა შინტოიზმმა კი გულღიად მიიღო ბუდა, როგორც 

ერთ-ერთი შინტოისტური ღვთაება.



შორეული აღმოსავლეთის ტერიტორიაზე პირობითად 
შეიძლება გამოვყოთ სამი რეგიონი: აღმოსავლეთ აზია, სამ- 

ხრეთ-ალმოსავლეთი აზია და სამხრეთ აზია. აღმოსავლეთ 
აზიაში (ჩინეთი, იაპონია, კორეა) ძირითადად გავრცელდა 
ბუდიზმის მაჰაიანისტური მიმართულება. ჩინეთში, ბუდიზ- 

მთან ერთად, გავრცელებული იყო ტაოიზმი და კონფუციო- 
ნიზმი. კორეაში ბუდიზმთან ერთად, კონფუციონიზმიც გავ- 
რცელდა. იაპონიაში კი, როგორც ზემოთ ითქვა, ადგილობ- 
რივ შინტოიზმთან ერთად, კორეიდან შეაწია ბუდიზმმა და 
კონფუციონიზმმა (ახ.წ. მე-5 საუკუნეში). სამხრეთ-აღმოსავ- 
ლეთ აზიაში (ინდოჩინეთი, მალაიზია, ინდონეზია, ფილიპი- 

ნები...) ყველაზე მეტი მიმდევარი გამოუჩნდა ბუდიზმის ჰი– 
ნაიანურ მიმართულებას, თუმცა, ვიეტნამში არის მაჰაიანის- 
ტური მიმართულება. ინდონეზიასა და მალაიზიაში გავრცე- 

ლებულია ასევე, სუნიტური ისლამი, ხოლო ფილიპინებზე სა- 
ხელმწიფო რელიგიად აღიარებულია კათოლიკური ქრისტია- 

ნობა. სამხრეთ აზიის რეგიონში (ინდოეთი, ნეპალი, ბანგლა- 
დეში, შრი-ლანკა...) ყველაზე მეტი მიმდევარი ჰყავს ინდუ- 

იზმს. ბანგლადეშში გავრცელებულია სუნიტური ისლამის 
მიმართულებაც. ინდოეთში, ინდუიზმის გარდა, გავრცელე- 

ბულია ჯაიანიზმი, სიქჰიზმი, მცირე დოზით – ბუდიზმი, ასე- 
ვე – კათოლიკური ქრისტიანობა., ნეპალში გავრცელებულია 
ინდუიზმი და ბუდიზმი – უმეტესად ლამაიზმის ფორმით ანუ 

ტიბეტური ბუდიზმი. 
წარმოდგენილი ნაშრომი ეფუმნება ჩემს მიერ შედგენი- 

ლი სალექციო კურსისათვის - „შორეული აღმოსავლეთის 

რელიგიები” წლების მანძილზე მოძიებულ და დაგროვილ მა- 
სალას. წარმოდგენილი მოძღვრებები განხილულია ისტორი- 
ულ-კულტურულ ჭრილში, გამომდინარე იქიდან, რომ ფილო- 

სოფიური კუთხით ისინი სათანადოდაა შესწავლილი რო- 
გორც ქართველ, ისე უცხოელ სპეციალისტთა მიერ. თემა- 
ტურად დაჯგუფების პრინციპით, ნაშრომში საკითხები წარ– 
მოდგენილია შორეული აღმოსავლეთის შესახებ მოძიებული 

მრავალრიცხოვანი სამეცნიერო ლიტერატურის (რომლის 
ნუსხა ნაშრომს თან ერთვის), პერიოდული გამომცემების, 

არტეფაქტებისა და ვიზუალური მასალის შესწავლა-ანალი- 
ზის საფუძველზე. ამ კუთხით აღსანიშნავია, რომ უდიდესი 

როლი შეასრულა განსახილველი რეგიონის ზოგიერთ ქვეყა- 
ნაში (ვიეტნამში, იაპონიაში, ფილიპინებზე, ტაილანდში, პა- 
კისტანში) ყოფნისას მილებულმა დაუვიწყარმა შთაბეჭდი- 
ლებებმა. ცხადია, საკუთარი თვალით ნანახმა და განცდილ- 

მა გადააჭარბა იმ ვირტუალურ ცოდნას, რაც წიგნებიდან თუ 
ეკრანიდან მქონდა. ყოველივე ზემოთქმულიდან გამომდინა- 
რე, ვფიქრობ, წინამდებარე ნაშრომი მნიშვნელოვან დახმა- 
რებას გაუწევს, უპირველეს ყოვლისა, შორეული აღმოსავ- 

ლეთის რეგიონით დაინტერესებული ქართველ სტუდენტებს 
– როგორც სახელმძღვანელო, ასევე მკვლევარ-სპეციალის- 
ტებს, პედაგოგებსა და ინტერესს გამოიწვევს მკითხველთა 
ფართო წრეში. 

აქვე უნდა აღინიშნოს, რომ განსახილველი რეგიონის 
ენათა სპეციფიკიდან გამომდინარე, ზოგიერთი ტერმინები, 
ბგერა, საკუთარი სახელი, გეოგრაფიული ადგილი ქართულ 
ენაზე ხშირად არასწორად ითარგმნება და გამოიყენება. 
ვითვალისწინებ რა ამ გარემოებას, წინამდებარე ნაშრომში 
შევეცადე მაქსიმალურად მიახლოებული ყოფილიყო ტერმი- 

ნოლოგია ორიგინალთან. 

თავი! 

რელიგიათაშორისი დიალოგი 

შორეულ აღმოსავლეთში 

ზოგადად, აღმოსავლურ სამყაროს უდიდესი წვლილი 

მიუძლვის მსოფლიო ცივილიზაციის განვითარებაში. ცივი- 
ლიზაციაც და რელიგიური რწმენა-წარმოდგენებიც თით- 
ქმის ყველა რეგიონში ერთმანეთისაგან დამოუკიდებლად ყა- 
ლიბდებოდა – როგორც ახლო, ისე შუა და შორეულ აღმო- 
სავლეთში. უძველესი თვითმყოფადი ცივილიზაციებით გა- 
მორჩეული ადგილი უჭირავთ ინდოეთს, ჩინეთს, ირანს, მოგ- 
ვიანო პერიოდიდან – არაბულ სამყაროს, იაპონიას და სხვა. 

ნებისმიერი ისტორიული პერიოდის პოლიტიკურ-ეკონომი- 
კური თუ კულტურული ვითარების სიღრმისეულად შესას- 

წავლად და ობიექტურად წარმოსაჩენად, ფრიად მნიშვნელო- 
ვანია რელიგიური ასპექტის გათვალისწინება, რამდენადაც 
ის მუდამ უშუალო კავშირში იყო და არის ქვეყანაში მიმდინა- 
რე სასიცოცხლო პროცესებთან. რამდენადაც ალღმოსავლე- 
თის ხალხთაგან ზოგი უფრო ადრე გამოჩნდა ისტორიის ას- 

პარეზზე, ზოგი – შედარებით გვიან, ცხადია, იმთავითვე გა- 
მოიკვეთა სხვადასხვა სახის ურთიერთგაქლენის პროცესები. 
ამასთან, ზოგ შემთხვევებში ეს ძალისმიერი მეთოდებით 

ხდებოდა, ზოგად კი – ნებაყოფილობით. თუმცა, ორივე შემ- 
თხვევაში ასწლეულების მანძილზე უცხო ელემენტების, მათ 
შორის რელიგიური სეგმენტის, შეღწევა ამა თუ იმ ეროვნულ 
კულტურაში თუ ქვეყანაში, მკაცრ შინაგან კანონებს ექვემ- 
დებარებოდა, რაც რამდენიმე ფაქტორით იყო განპირობებუ- 
ლი. მათგან უმთავრესია კონკრეტული ეთნოსის განვითარე- 

ბის დონე, ადათ-წესები, ტრადიციები, მენტალობა, სარწმუ- 
ნოება, ქვეყნის გეოგრაფიული ადგილმდებარეობა, მისი სა- 
მეზობლო, ასევე გასათვალისწინებელია სხვადასხვა სახელ- 
მწიფოთა შორის არსებული ურთიერთობის ფორმები, კერ- 

ძოდ, ეს ურთიერთობები მშვიდობიანი და კეთილმეზობლუ- 
რი იყო, თუ მტრული. ზემოთქმულიდან გამომდინარე, ცივი- 

ლიზაციათა და კულტურათა ურთიერთგავლენის, რელიგია- 

თაშორისი დიალოგის საკითხები უნდა განიხილებოდეს არა 
განყენებულად, არამედ კონკრეტულ ისტორიულ ეპოქას- 
თან, საზოგადოებასთან, პოლიტიკურ, სოციალურ-ეკონომი- 

კურ, იდეოლოგიურ პროცესებთან მჭიდრო კავშირში, რაც 
სხვადასხვა ფასეულობათა მთელი სპექტრის ერთობლიობას 
წარმოქმნის. 

მსოფლიოს ხალხთა ისტორიაში მრავლად მოიპოვება 
ცივილიზაციათა დიალოგისა და შეჯახების მაგალითები, 
რის შედეგადაც თვისობრივად ახალი, იმავდროულად ხშირ 

შემთხვევებში ტრიდაციულისა და უცხოურის ჰარმონიულად 
ნაზავი შედეგის მიღება ხდებოდა. სწორედ ამგვარი სინთე- 
ზის თვალსაჩინო ნიმუშს წარმოადგენს ჩვენთვის საინტერე- 
სო რეგიონში ძველი ჩინეთისა და ინდოეთის ცივილიზაცია- 

თა ძლიერი ზეგავლენა ცენტრალურ, აღმოსავლეთ და სამ- 
ხრეთ-აღმოსავლეთ აზიის ქვეყნებზე, რაშიც განმსაზღვრელ 
როლს რელიგიურ-ფილოსოფიური მოძღევრებები ასრულებ- 

დნენ, კერძოდ: ბუდიზმი, კონფუციონიზმი, ტაოიზმი, ჯაი- 
ნიზმი, ინდუიზმი და სხვ. ამჯერად ყურადლება ფოკუსირე- 
ბულია სწორედ რელიგიათაშორის ურთიერთობებზე შორე- 

ულ აღმოსავლეთში. ამ თვალსაზრისით გამორჩეული ადგი- 
ლი უჭირავს უძველეს მსოფლიო რელიგიას – ბუდიზმს, რო- 

მელმაც კულტურის მთელი ეპოქები შექმნა აზიის რეგიონში. 

ამთავითვე უნდა აღინიშნოს, რომ ჩვენს მიზანს არ წარ- 
მოადგენს ბუდიზმის ფილოსოფიურ ჭრილში განხილვა, რამ- 
დენადაც ის საფუძვლიანადაა შესწავლილი შესაბამისი დარ- 
გის მეცნიერ-მკვლევართა მიერ. ამის დასტურია სხვადასხვა 
ენაზე არსებული დიდი რაოდენობის სამეცნიერო ლიტერა- 
ტურა. ეს თანაბარი დოზით ეხება ნაშრომში წარმოდგენილ 
სხვა მოძღვრებებსაც. 

ბუდიზმის ბედი სხვადასხვა ქვეყანაში ერთმანეთისა- 
გან განსხვავებულად წარიმართა: ზოგან ადგილობრივი რე- 
ლიგიების და ტრადიციების მხრიდან ზეწოლის შედეგად, ის 
ჩრდილში მოექცა, ზოგან კი – გაძლიერდა და გაბატონებუ- 
ლი მდგომარეობა მოიპოვა. თუმცა, ორივე შემთხვევაში მან 

უაღრესად დიდი ზეგავლენა იქონია საზოგადოებრივი ცხოვ- 
რების ყველა სფეროზე: პოლიტიკურ დოქტრინებზე, ადათ- 

წესებზე, ესთეტიკურ ნორმებზე, ყოველდლიურ ყოფა-ცხოვ- 
რებაზე, განსაკუთრებით კულტურაზე. ბუდისტური კულ- 
ტურა კი, ეს არის ნატიფი და დახვეწილი სახვითი ხელოვნე- 
ბა, არქიტექტურა, ხუროთმოძღვრება, ლიტერატურა, ეგზო- 
ტიკური თეატრალური ხელოვნება და ა.შ. თავად ინდოეთში 
ბუდიზმის ბედი შემდეგნაირად წარიმართა: ძვ.წ. მე-3 საუკუ- 
ნეში, მაურიების დინასტიის მმართველობის პერიოდში (ძვ.წ. 
322-180) ბუდიზმი ინდოეთის სახელმწიფო რელიგიად გა- 

მოცხადდა. მომდევნო ხანებში მისი გავლენა ნაწილობრივ 
შესუსტდა, რადგანაც მმართველი ხელისუფლებისაგან მას 
სულ უფრო ნაკლები მხარდაჭერა ჰქონდა. ბოლო იმპერატო- 
რი, რომელიც მფარველობას უწევდა ბუდიზმს, იყო პალის 

დინასტიის წარმომადგენელი მე-12 საუკუნეში. განვითარე–- 
ბა-აყვავების შემდეგ, ბუდიზმმა სწრაფი დაღმასვლა დაიწყო 

- მე-8 საუკუნეში სამხრეთ ინდოეთში, მე-12 საუკუნეში კი 
ქვეყნის ჩრდილოეთ ნაწილში ის თანდათან შეავიწროვა და 

შეცვალა ინდუიზმმა (რომელმაც საბოლოოდ სახელმწიფო 
რელიგიის სტატუსი მოიპოვა), მე-13 საუკუნეში ინდოეთში 

ისლამიც მომძლავრდა. რაც შეეხება სხვა ინდურ რელიგიებ- 

თან ბუდიზმის ურთიერთობას, მასთან ყველაზე ახლოს ჯაი- 
ნიზმი ალმოჩნდა. კერძოდ, ბუდიზმის მსგავსად, ისიც ალია–- 

რებდა ნირვანას. 
ძველ ინდოეთში რელიგიათაშორისი დიალოგის თვალ- 

საჩინო ნიმუშს წარმოადგენს ელორის (ცენტრალური ინდო- 
ეთი – მაჰარაშტრას შტატი) ტაძართა კომპლექსი, რომელ- 

შიც ორგანულადაა ერთმანეთთან შერწყმული ჩრდილო და 
სამხრეთ ინდოეთის ტრადიციები. იმავდროულად ეს უნიკა- 

ლური კომპლექსი იმჟამინდელი ინდოეთის რელიგიურ შემ- 

წყნარებლობას წარმოაჩენს. სამეცნიერო ლიტერატურაში 
მილებული თვალსაზრისის თანახმად, მას სამი სარწმუნოე- 
ბის მიმდევრები ქმნიდნენ: ინდუისტები, ბუდისტები და ჯაი- 

ნები, დაახლოებით მე-7 მე-9 საუკუნეების მანძილზე. ყველა 
მათგანისათვის საერთო იყო არა მხოლოდ ენა – სანსკრიტი, 

არამედ სხვადასხვა სიმბოლოები. სახელოვან ოსტატთა ამ 
ერთობლივმა მოღვაწეობამ შესანიშნავი შედეგი გამოიღო, 
რადგანაც ელორის მონოლითური კომპლექსი სხვადასხვა 
ხალხთა და რელიგიათა მრავალფეროვან ხელოვნებას წარ- 
მოაჩენს. ელორის ბარელიეფები მსგავსებას ამჟღავნებენ ინ- 
დოეთის მეორე შედევრთან – აჯანტის ბუდისტურ სატაძრო 

კომპლექსთან, რომელიც ორ ეტაპად, მთლიანობაში ძვ.წ. მე- 
2 საუკუნიდან ახ.წ. მე-8 საუკუნემდე იქმნებოდა. იქ გამოსა- 
ხული ფიგურები და ქანდაკებები (მაგალითად, შივას, განე- 
შას, პარვატის და სხვების) ინდუისტურ გავლენაზე მეტყვე- 
ლებს. მთლიანად კი ეს კომპლექსი ინდური ხელოვნების ნამ- 
დვილ ენციკლოპედიად გვევლინება: ელორის 34 გამოქვაბუ- 
ლიდან 12 ბუდისტურია, 17 – ინდუისტური, 5 კი – ჯაინისტუ- 

რი. დასახელებული ძეგლების გარდა, ინდოეთის მიწა-წყალ- 

ზე მრავლად მოიპოვება სხვადასხვა ინდურ რელიგიათა 
ელემენტების ჰარმონიულად შერწყმის მაგალითები. საგუ- 
ლისხმოა ის რეალობა, რომ თანამედროვე პერიოდში ბუ- 

დიზმს თავის სამშობლოში – ინდოეთში პროცენტულად ყვე- 
ლაზე ნაკლები მიმდევარი ჰყავს (მოსახლეობის დაახლოე– 

ბით 0,7%). ინდოეთის მეზობელ სახელმწიფოებში კი (ჩინე- 
თი, კორეა, იაპონია, მონღოლეთი, შრილანკა, ვიეტნამი და 

სხვ.) ამ კუთხით მოვლენები საპირისპიროდ განვითარდა და 
მთელი სიგრძე-სიგანით რელიგიათაშორისი დიალოგების 

პროცესები გამოიკვეთა. უპირველეს ყოვლისა, უნდა ალი- 
ნიშნოს, რომ ინდოეთიდან ექსპორტირების შემდეგ, ბუდიზ- 
მმა საგრძნობი ზეგავლენა მოახდინა აზიის სხვა ხალხთა 
რწმენა-წარმოდგენებზე, ფილოსოფიურ-რელიგიურ მოძ- 
ღვრებებზე და წამყვანი პოზიციაც მოიპოვა. 

ძვ.წ. მიწურულსა და ახ.წ. დამდეგს ბუდიზმმა ინდოე- 
თიდან ჩინეთში შეაღწია, ვაჭრების მეშვეობით, რომლებიც 
იქ აბრეშუმის გზით ხვდებოდნენ. ჩინეთში ბუდიზმს უძვე- 

ლესი და მდიდარი კულტურის მქონე ხალხის ტრადიციებთან 
მოუხდა შეჯახება. შესაბამისად, საწყის ეტაპზე, მას იქ გარ- 
კვეული დაბრკოლებები გადაეღობა. მათგან უმთავრესი ის 
იყო, რომ ქვეყანაში საუკუნეთა მანძილზე მყარად ფესვგად- 

გმული მოძღვრებები არსებობდა კონფუციონიზმისა და ტა- 
ოიზმის სახით. ბუდიზმი კი ჩინელებისათვის სრულიად უცხო 
რწმენა-წარმოდგენების შემცველი იყო. მოგვიანებით – ახ.წ. 

მე-3 საუკუნეში ხანის დინასტიის დამხობამ (220 წ.) და ამ ნი- 
ადაგზე ქვეყანაში შექმნილმა ქაოსურმა სიტუაციამ, ადგი- 
ლობრივი ტრადიციული იდეოლოგიის კრიზისი განაპირობა, 
რამაც თავის მხრივ, ხელი შეუწყო ბუდიზმის მომძლავრებას 
ჩინეთში. იმ დროიდან მოყოლებული ჩინეთის პოლიტიკური 

ელიტა ბუდიზმს აღიქვამდა უკვე არა როგორც უცხო და მი- 
უღებელ სარწმუნოებას, არამედ როგორც მძლავრ იდეოლო- 
გიურ იარალს ქვეყნის ცენტრალიზაციის გზაზე. ის მოიაზ- 
რებოდა საიმედო დასაყრდენ ძალად მსხვილი ფეოდალების 

სეპარატისტული მისწრაფებების გასანეიტრალებლად. ამ 
ჭრილში მნიშვნელოვანი იყო ის ფაქტორიც, რომ ახალი სარ- 

წმუნოება მეტად სასარგებლოდ აღიქმებოდა იმ ქვეყნებთან 
ურთიერთობის დასარეგულირებლად, სადაც ბუდისტური 

დოქტრინები იყო ალიარებული. შედეგად, მე-6 საუკუნეში 
ბუდიზმი უკვე მთელი ჩინეთის მასშტაბით ერთ-ერთ მთავარ 
იდეოლოგიად იქცა (კონფუციონიზმისა და ტაოიზმის გვერ- 

დით) რელიგიათაშორის დიალოგს ჩინეთის მიწა-წყალზე 
მოჰყვა კულტურათაშორისი ჰარმონიული სინთეზი. ამის 
დასტურია ქვეყნის სხვადასხვა კუთხეში ულამაზესი ფერა- 

დოვანი ბუდისტური ტაძარ-მონასტრების, პაგოდების, ბუ- 
დას მონუმენტური ქანდაკებების ინტენსიური მშენებლობა. 
ასე რომ, დროთა ვითარებაში ბუდიზმი თავისი დოქტრინე- 

ბით, გარკვეული დოზით შეუთავსდა როგორც ტაოიზმს, ისე 
კონფუციონიზმს და მათთან ერთად სამი მოძღვრების სინ- 

კრეტულ ტრიადას ქმნიდა, სადაც თითოეული გარკვეული 
კომპონენტებით ერთმანეთს ავსებდა. 

ახ.წ. I-II საუკუნეებში ბუდიზმმა ცენტრალური და შუა 
აზიის ტერიტორიებზე შეაღწია, მე-2 საუკუნეში ბუდისტი 
მისიონერები დლევანდელ ვიეტნამსა და კამბოჯაში გამოჩ- 

ნდნენ, მე-5 საუკუნეში – ინდონეზიაში გავრცელდა, მე-4 სა- 

უკუნეში მან ჩინეთიდან კორეაში შეაღწია, სადაც მე-10 საუ- 
კუნეში სახელმწიფო რელიგია გახდა. მე-6 საუკუნის შუა ხა- 

ნებში ბუდიზმი კორეიდან იაპონიაში გავრცელდა და სულ 
მალე იქ ოფიციალური რელიგიის სტატუსი მოიპოვა, თუმცა, 
ადგილობრივი ეროვნული სარწმუნოების - შინტოიზმის 
მნიშვნელობა ამით არ დაკნინებულა. ამიტომაც მომდევნო 
ხანებში ამ ორ სარწმუნოებას შორის ურთიერთობა ძირითა- 

დად მშვიდობიანი თანაარსებობის სახეს ინარჩუნებდა. მე-6 
საუკუნეში ბუდიზმმა ტიბეტში შეაღწია, სადაც მან ადგი- 
ლობრივი შამანური სარწმუნოებისგან გარკვეული ელემენ- 
ტები შეითვისა და მოგვიანებით ბუდიზმის ტიბეტური ვარი- 

ანტის - ლამაიზმის სახით ჩამოყალიბდა. ლამაიზმმა შემ- 
დგომ მონღოლეთში და რუსეთში შეაღწია. ამგვარი სვლა-გე- 
ზით ბუდიზმმა აზიის თითქმის მთელი რეგიონი მოიცვა. 
ამასთან, ყველგან ადგილობრივ რწმენა-წარმოდგენებთან, 
ტრადიციებთან და კულტურის ელემენტებთან დიალოგისა 
თუ გარკვეული კონსენსუსის ფორმით, ურთიერთზემოქმე- 
დების პროცესები მიმდინარეობდა. 

თანამედროვე პერიოდში ბუდიზმი გავრცელებულია 
არა მხოლოდ აზიის ქვეყნებში, არამედ ამერიკაში და ევრო– 
პაშიც, რომელიც მთლიანობაში რამდენიმე ასეულ მილიონ 
მორწმუნეს აერთიანებს (2016 წლის მონაცემებით, დაახლო- 
ებით ხუთასი მილიონი ადამიანი). მსოფლიოს ბევრ ქვეყანა- 
ში ფუნქციონირებს ბუდიზმის შემსწავლელი მძლავრი სა- 
მეცნიერო და რელიგიური ცენტრები, ასოციაციები, საზო- 

გადოებები და ა.შ., რომლებიც ამ მოძღვრების მეცნიერულ 
შესწავლას, კრიტიკულ ანალიზს და აგიტაცია-პროპაგანდას 
ეწევიან. 

არანაკლებ მნიშვნელოვანი იყო განსახილველ რეგიონ- 
ში კონტინენტური, კონკრეტულად ძველი ჩინეთის მრავალ- 
მხრივი გავლენა. ეს პროცესი საუკუნეთა მანძილზე გრძელ- 
დებოდა და რამდენიმე ეტაპს მოიცავდა. ამ კუთხით უპირვე- 
ლეს ყოვლისა, აღსანიშნავია კორეა და იაპონია. ჩინეთიდან 
იქნა გადაღებული სახელმწიფოს მართვის ინსტიტუგტები, ქა- 
ლაქთმშენებლობა და დაგეგმარება, მატერიალური და სუ- 
ლიერი კულტურის ელემენტები, ხელოსნობის სხვადასხვა 

დარგი, ლითონის დამუშავების ტექნოლოგია. მე-4-5 საუკუ- 

ნეებში იაპონიაში ჩინურმა იეროგლიფურმა დამწერლობამ 
შეაწია (მანამდე იაპონელებს საკუთარი დამწერლობა არ გა- 
აჩნდათ). აქვე უნდა აღინიშნოს, რომ მართალია, იაპონელებ- 

მა ჩინური იეროგლიფები იაპონური ენის ფონეტიკურ სის- 
ტემას მიუსადაგეს, მაგრამ მაინც სირთულეები იქმნებოდა, 
რადგანაც იაპონური ენა, გრამატიკა და ლექსიკა ძირეულად 
განსხვავდებოდა ჩინურისაგან. ამით იყო განპირობებული, 
რომ მე-9 საუკუნეში იაპონელმა სწავლულებმა დამწერლო- 
ბის ინოვაციური სისტემა შექმნეს, რომელიც მარცვლოვან 
სისტემას ეფუძნებოდა – კატაკანა და ჰირაგანა.' არსებობს 
აგრეთვე დამწერლობის ფორმა – კანჯი (ჩინური იეროგლი- 

ფები), რომელიც თავის დროზე საფუძვლად დაედო კატაკა- 
ნას და ჰირაგანას შექმნას. დამწერლობასთან დაკავშირე- 
ბით, ანალოგიურ პროცესებს ჰქონდა ადგილი კორეაშიც-. მე- 

6 საუკუნეში კორეის გზით, იაპონიაში კონფუციონიზმმა, 
ტაოიზმმა და ბუდიზმმა დაიწყო გავრცელება. მათგან განსა- 
კუთრებით ძლიერი აღმოჩნდა ბუდიზმის როლი საზოგადო- 
ებრივი ცხოვრების ყველა სფეროში. კონფუციონიზმმა უმ- 
თავრესი ბერკეტები მოიპოვა განათლების, სწავლა-აღ- 
ზრდის, იურისპრუდენციისა და ადმინისტრაციული მმარ- 

თველობის სფეროებში. ამასთან, ჩინურთან შედარებით, მან 
ისევე როგორც ტაოიზმმა, იაპონიაში რამდენადმე განსხვა- 
ვებული ინტერპრეტაცია შეიძინა, რაც უშუალოდ იყო და- 
კავშირებული ადგილობრივ ტრადიციულ ნორმებთან და სა- 
ზოგადოების მიერ შემუშავებულ სპეციფიკურ წარმოდგე- 
ნებთან სამყაროზე. ტაოიზმმა სათავე დაუდო ფილოსოფიის, 
ლიტერატურის და ხელოვნების არაერთ მიმდინარეობას არა 

! კატაკანა – (კატა ნიშნავს – არასრული, შემოკლებული) იეროგ- 
ლიფების გამარტივებული მოხაზულობის საფუძველზე შეიქმნა. ის 
გამოიყენება უცხო სახელებისა და ნასესხები უცხოური სიტყვების 
დასაწერად. ჰირაგანათი კი იწერება იაპონური სიტყვები, გრამა–- 
ტიკული ნაწილაკები, თანდებულები და ა.შ. (დაწვრ. იხ. იაპონური 
ენა ყველას, I, მთარგმნელი და შემდგენელი მ. გოცირიძე, თბილი- 
სი, 2001). 

18



მხოლოდ ჩინეთში, არამედ მის საზღვრებს მიღმა, მათ შორის 
იაპონიაში და კორეაში. 

რელიგიათაშორისი დიალოგის მიმოხილვისას, გვერდს 

ვერ აგვუვლით ბუდიზმის ერთ-ერთ ორიგინალურ მიმდინა- 
რეობას (რომელიც სამეცნიერო ლიტერატურაში ხშირად 
სექტად მოიხსენიება) – ძენ-ბუდიზმს, რომელიც ჩაისახა ინ- 
დოეთში, ახ.წ მე-6 საუკუნის დასაწყისში ჩინეთში შეაღწია, 

მე-12 საუკუნის მიწურულს კი – იაპონიაში. სწორედ იაპონი– 
აში მოიპოვა მან განსაკუთრებულად თვალსაჩინო სტატუსი. 
სხვადასხვა რელიგიებიდან ცალკეული ელემენტების შეთვი- 
სების შედეგად, ძენ-ბუდიზმი გახდა იაპონური სამხედრო 
ფენის – სამურაების მთავარი იდეოლოგია. მან საფუძველი 
ჩაუყარა ფერწერის, არქიტექტურის, ხუროთმოძღერების, 
პოეზიის სპეციფიკურ მიმდინარეობებს, ნო-ს თეატრალურ 

ხელოვნებას, იკებანას – ყვავილთა შეკონვის ხელოვნებას და 
სხვ. ძენ-ბუდიზმზე დაფუძნებული ხელოვნების ცალკეული 

დარგები ნათლად მეტყველებს მის უაღრესად თთთთო სპექ- 
ტრზე; კერძოდ, რელიგიურთან ერთად, მან იაპონიაში ღრმა 
ფსიქოლოგიური და ესთეტიკური ფუნვქცია შეიძინა. 

შორეულ აღმოსავლეთში რელიგიათაშორისი დიალო- 
გის მოკლე და ზოგადი მიმოხილვის შემდეგ, ქრონოლოგიუ- 
რი თანმიმდევრობით, ქვემოთ წარმოდგენილი იქნება ძირი- 

თადი რელიგიური მოძღვრებების ჩასახვა-განვითარების ის- 
ტორია, მათი ურთიერთობის ფორმები, მათი ადგილი და რო– 
ლი ამ ქვეყნების პოლიტიკურ, სოციალურ-ეკონომიკურ და 
კულტურულ ცხოვრებაში. რამდენადაც ამ თვალსაზრისით 

გამორჩეული ადგილი უჭირავს ბუდიზმს, როგორც ერთ- 
ერთ უმნიშვნელოვანეს იდეოლოგიურ სეგმენტს, თავდაპირ– 
ველად მასზე ვიწყებთ საუბარს. 

თავი II. 
ინღოეთი 

გუდიზმის ფორმირება ინდოეთში 

ძვ.წ. მე-6 საუკუნეში ინდოეთში ჩაისახა უძველესი 
მსოფლიო რელიგია ბუდიზმი, რომელიც თავისი არსით უაღ- 
რესად ფართო სპექტრის და ღრმა ფილოსოფიური რელიგი- 

ურ მოძღვრებას წარმოადგენს. ის აღიქმება არა მხოლოდ 
როგორც რელიგია, არამედ იმაგვდროულად, როგორც ფილო- 

სოფია, იდეოლოგია, კულტურა და ზოგადად, ცხოვრების წე- 
სი. ამჯერად, ჩვენს მიზანს წარმოადგენს ამ მოძღვრების 
არა ფილოსოფიურ ჭრილში განხილვა, არამედ მისი წარმო- 
შობისა და განვითარების ისტორიის, პოლიტიკურ-ეკონომი- 
კურ სფეროებში მისი როლის წარმოჩენა. ყურადღება ფოკუ- 

სირებულია ასევე ბუდისტური კულტურის უმთავრეს ძეგ- 
ლებზე. როგორც ზემოთ აღინიშნა, ბუდიზმი გავრცელებუ- 
ლია ცენტრალურ, ალმოსავლეთ და სამხრეთ-აღმოსავლეთ 

აზიაში, თანამედროვე პერიოდში კი მან პოპულარობა მოი- 
პოვა ევროპაში და ამერიკაშიც, რომელიც მთლიანობაში რა- 

მოდენიმე ასეულ მილიონიან მრევლს აერთიანებს. 
ბუდიზმის ფუძემდებლად მიჩნეულია ძვ.წ.-ის მე-6 საუ- 

კუნის ინდოელი სულიერი მოძღვარი სიდჰარტა გაუტამა' 

(ძვ.წ. 623-543). მისი ბიოგრაფიის დეტალები ბურუსითაა მო- 
ცული, რადგანაც არსებული მონაცემების წერილობით გა- 
ფორმება პალის ენაზე (სანსკრიტის ერთ-ერთი განშტოება) 
მოძღვარის გარდაცვალებიდან დაახლოებით 300 წლის შემ- 
დეგ მოხდა. ისტორიოგრაფიაში ყველაზე გავრცელებული 
ვერსიის თანახმად, სიდჰარტა დაიბადა და ცხოვრობდა ქ. ბე- 

ნარესის მახლობლად მდებარე პატარა ქალაქ კაპილავასტა- 
ში (თანამედროვე ნეპალისა და ინდოეთის საზღვარზე). მისი 
მამა – სუდოჰანა მაგადჰას სამეფოში ჩრდილო ინდური შაკი- 

' სიდჰართჰა – ძველ ინდურ ანუ სანსკრიტულ ენაზე ნიშნავს – ის, 
ვინც თავის მიზანს აღწევს, მიზანმილწეული, ხოლო გაუტამა – 
საგვარეულოს სახელწოდება იყო. 

ების ტომის ბელადი იყო, რომელიც მეომართა უმაღლეს კას- 
ტას – ქშატრიების კასტას ეკუთვნოდა. ცნობილია სიდჰარ- 
ტას დედის სახელიც – მაია,! რომელიც ჩვილის დაბადებიდან 
მე-7 დღეს გარდაიცვალა. ბავშვის აღზრდა კი დეიდამ იკის- 
რა, რომელიც შემდგომ სიდჰართჰას მამის მეუღლე გახდა. 
ლეგენდის თანახმად, ბავშვის დაბადება სასწაულებრივად 
მოხდა – დედის ფერდიდან, რაც მისი გამორჩეულობის მიმა- 
ნიშნებელი იყო. აქედან გამომდინარე, წინასწარმეტყველებ- 

მა ტომის ბელადს აუწყეს, რომ ბავშვი განსაკუთრებული მი- 
სიით იყო მოვლენილი და ის ან დიდი ხელმწიფე გახდებოდა 
ან რელიგიური წმინდანი. კერძოდ, იმ შემთხვევაში, თუკი ის 
ოთხ უარყოფით მოქლენას იხილავდა, მისი ცხოვრება რადი- 
კალურად შეიცვლებოდა – ის გამოვიდოდა დიდი რელიგიუ- 
რი მოღვაწე, მაგრამ ქვეყნის საერო მმართველი ვერ გახდე- 
ბოდა. რამდენადაც მამის სურვილი იყო, რომ მისი გარდაც- 

ვალების შემდეგ სამეფოს მმართველობა სიდჰართჰას გაეგ- 
რძელებინა, ის ყველანაირად ცდილობდა, რომ ბავშვს ადამი– 
ანთა ცხოვრებისეული ჭირ-ვარამი და უბედურება არ ენახა. 

ამიტომაც მას აკრძალული ჰქონდა სასახლის გალავნის მიღ- 
მა გასვლა. შესაბამისად, სიდჰართჰა ფუფუნებაში და უზ- 
რუნველად იზრდებოდა. 

ერთხელაც, უკვე წამოზრდილმა სიდჰართჰამ, ეტლით 
სეინობისას, გარე სამყაროს რეალობა იხილა, რამაც გადამ- 
წყვეტი როლი შეასრულა მის შემდგომ ბედზე. თავდაპირვე- 
ლად მან ნახა დაუძლურებული მოხუცი (ანუ სიბერე), შემ- 
დეგ – დასნეულებული ადამიანი (ანუ ავადმყოფობა) და მიც– 

ვალებულის დაკრძალვის პროცესია (ანუ სიკვდილი). ბოლოს 
მან დაინახა ფიქრებში ჩაღრმავებული მოხეტიალე ასკეტი, 
რომელსაც არაფერი სჭირდებოდა ამ ცხოვრებისგან (ანუ 
სრული სიმშვიდე). ყოველივე ამან სიდჰართჰაზე იმდენად 

ძლიერი შთაბეჭდილება მოახდინა, რომ ამიერიდან მის მთა- 
ვარ საზრუნავად ადამიანებისათვის ტანჯვისაგან ხსნის 

! მაია – სანსკრიტულ ენაზე ნიშნავს – წუთისოფელს, ილუზიურ 
სამყაროს. 

გზის პოვნა იქცა. მან მთელი სიგრძე-სიგანით გააცნობიერა, 

რომ ცხოვრება ტანჯვასთან და უბედურებასთან იყო დაკავ- 
შირებული. 19 წლის ასაკში (ზოგ წყაროში 16 წელია მითითე- 
ბული) სიდჰართჰა დააქორწინეს ნათესავ ქალიშვილზე – ია- 
სოდჰარაზე. ქორწინებიდან ათი წლის თავზე მათ შეეძინათ 
ვაჟი - რაჰულა. უზრუნველი ცხოვრების მიუხედავად, 29 
წლის ასაკში სიდჰართჰამ უარი თქვა ქონებასა და მემკვიდ- 
რეობაზე, ოჯახი მიატოვა და ასკეტური' ცხოვრება დაიწყო, 

რათა შეეცნო წმინდა ჭეშმარიტება და ამ გზით ადამიანები- 
სათვის ხსნა და ბედნიერება მოეტანა. ასკეტი ბრაჰმანებისა- 
გან ის დაეუფლა ასკეტური ცხოვრების პრაქტიკას (სუნ- 
თქვის და გრძნობების კონტროლი, შიმშილის და წყურვილის 

გადატანა, სიცხისა და სიცივის გაძლება, ტრანსში შესვლა 
და სხვა) და ამ მიმართულებით თვითგანვითარებას მიჰყო 

ხელი. 
დაახლოებით 7-წლიანი განდეგილად ცხოვრების შემ- 

დეგ, ლეღვის ხის (ბოდჰას) ქვეშ 49 დღიანი ერთ-ერთი მორი- 

გი მედიტაციის დროს, სიდჰართჰას ჭეშმარიტება ეუწყა, ანუ 
გასხივოსნების მდგომარეობას მიაღწია. ეს მომხდარა მაისის 
თვის სავსემთვარეობისას. სწორედ ამიერიდან მას ბუდა 
უწოდეს (ბუდჰა – სანსკრიტულად ნიშნავს – გასხივოსნე- 
ბულს, გალვიძებულს, განათებულს, გაბრწყინებულს). რო- 

დესაც მამამ ბუდას სასახლეში დაბრუნება სთხოვა, ამ უკა- 
ნასკნელმა პასუხად შეუთვალა, რომ იმ პირობით დაბრუნდე- 

ბოდა, თუკი მამა მისთვის სამუდამო ჯანმრთელობის, მარა- 
დიული ახალგაზრდობისა და სულიერი სიმშვიდის უზრუნ- 
ველყოფას შეძლებდა. ცხადია, ამის გარანტიას მას ვერავინ 
მისცემდა, ამიტომაც ბუდამ თავისი ცხოვრება სრულიად 
განსხვავებული მიმართულებით წარმართა. კერძოდ, მან გა- 
დაწყვიტა ხალხში გასულიყო და ექადაგა ყველასათვის, ვინც 

! ასკეტიზმი – მომდინარეობს ბერძნული მ5MC515-გან, რაც ნიშნავს 
- ვარჯიშს, გმირობას, განდეგილობას. ესაა ცხოვრებისეულ სია- 
მოვნებებისაგან განდგომა, სურვილების ჩახშობა და ა.შ., რაც 
სხვადასხვა რელიგიის მახასიათებელია. 

ჭეშმარიტების ძიებაში იყო, განურჩევლად მათი წარმომავ- 
ლობისა, ფენისა, სქესისა, ასაკისა, სალაპარაკო ენისა, ხასი– 

ათისა თუ გონებრივი შესაძლებლობებისა. 
ახალ მოძღვრებას საფუძვლად დაედო ბუდას მიერ აღ– 

მოჩენილი 4 წმინდა ჭეშმარიტება, რაც შემდეგში მდგომარე- 
ობდა: 1. ცხოვრება არის ტანჯვა, ყველაფერი ტანჯვაა, რაც 
კი ადამიანს მიწიერებასთან აკავშირებს; 2. ამის მიზეზია 
სხვადასხვა ადამიანური სურვილები და მოთხოვნილებები 
(ქონებისა და დიდების მოხვეჭისკენ ლტოლვა, სიძულვილი, 
შური, სიყვარული, ვნებათაღელვა...); 3. საჭიროა მათგან 
განთავისუფლება ანუ ადამიანმა უარი უნდა თქვას ყველანა- 
ირ სურვილებსა და მოთხოვნილებებზე; 4. ტანჯვის თავიდან 

აცილების ერთადერთი გზა საკუთარ თავში ჩაღრმავება და 
თვითსრულყოფის გზით, მედიტაციის საშუალებით ნირვა- 

ნას (სანსკრიტულად ნიშნავს – ჩაქრობას, ჩახშობას, წვას, 
გაქრობას) მიღწევა. ეს არის სპეციფიკური მდგომარეობა, 
რომელიც არც სიცოცხლეა და არც სიკვდილი, როდესაც 
ადამიანის შეგრძნებები ნულოვან წერტილშია მოქცეული და 
ამქვეყნიურ სიამეთა მიმართ მიჯაჭვულობისგან თავისუფ- 
ლდება. ზემოხსენებული სურვილების ჩახშობა კი შესაძლე- 

ბელი იყო რვა საფეხურიანი გზის გავლით, რათა ადამიანს 
საბოლოოდ ნირვანას მდგომარეობისთვის მიეღწია. კერძოდ, 

ადამიანს უნდა ჰქონოდა: 1. მართალი რწმენა, რათა სწამდეს 
ოთხი წმინდა ჭეშმარიტება, 2. მართალი განზრახვა, რათა 
ადამიანი იქცეოდეს ამ ოთხი ჭეშმარიტების შესაბამისად, 3. 
მართალი ზრახვები, რათა უარი თქვას სიცრუეზე, ცილისწა- 
მებაზე... 4. მართალი ქმედება, რათა არ ავნოს ცოცხალ არ- 
სებებს – არც ადამიანს, არც ცხოველს, არც მწერს, 5. მარ– 
თალი ცხოვრება, რათა პატიოსნებით მოიპოვებდეს ცხოვრე- 

ბის სარჩოს, 6. მართალი ძალისხმევა, რათა მუდამ თავიდან 
იშორებდეს ამაო ფიქრებსა და ცუდ ზეგავლენებს, 7. მართა- 
ლი მეხსიერება, რათა მუდამ ახსოვდეს, თუ კიდევ რა დარჩა 
შეუსრულებელი ჭეშმარიტი ცხოვრების გზაზე, 8. მართალი 
თვითჩაღრმავება, რათა მიაღწიოს შინაგან სიმშვიდეს, აღარ 

აღელვებდეს მიწიერი ზრახვები, არც სიხარული სრულყო- 

ფილების მიღწევისა და საბოლოო გათავისუფლების გამო. 
ამრიგად, ბუდიზმის თანახმად, ტანჯვისაგან განთავი- 

სუფლება ადამიანს ძალუძს არა მსხვერპლშეწირვით ან ქუ- 
რუმთა დახმარებით, არამედ საკუთარი მონდომებითა და ნე- 
ბისყოფით, მთელი შინაგანი ძალისხმევის მობილიზებით. ას- 
კეტური ცხოვრების შემდგომ, სიცოცხლის დანარჩენი პერი- 

ოდი ბუდამ თავისი ახალი მოძღვრების ქადაგებას მოანდო- 

მა. გადმოცემის თანახმად, მან პირველად ქ. ბენარესში იქა- 
დაგა, სადაც მისი პირველი მსმენელები 5 ასკეტი და 2 ირემი 
იყვნენ. ბუდა ქადაგებდა მოწყალებას, მოთმინებას, უარს ამ- 
ბობდა სოციალური უთანასწორობის წინააღმდეგ ბრძოლა- 
ზე, კიცხავდა სიმდიდრისა და ფუფუნებისკენ ლტოლვას, 

ყველა მორწმუნეს პირდებოდა ხსნას იმის განურჩევლად, თუ 
რომელ კასტას ეკუთვნოდა. 

ბუდიზმის მიმდევართათვის ხსნის ეფექტურ საშუალე- 
ბად მონაზვნად აღკვეცა ითვლებოდა. პირველი მონაზვნური 
თემის ანუ სანგჰას შემქმნელი თავად ბუდა იყო. მონაზონთა 

ვალდებულებებს შორის უმთავრესი იყო ბუდას მოძღვრების 
ქადაგება. ამასთანავე მათ უნდა დაეცვათ ათი მცნება: არ 

მოეკლათ ცოცხალი არსება, დაეცვათ უბიწოება, არ ეცრუ- 
ათ, არ ექურდათ, არ მიეღოთ სპირტიანი სასმელი, თავი შეე- 
კავებინათ ზედმეტი საკვებისგან, საერო გართობებისგან, 
ნელსაცხებლების და სამკაულების ხმარებისაგან, მდიდრულ 
სარეცელზე წოლისაგან და საჩუქრად ოქრო-ვერცხლის მი- 
ღებისგან. მონაზონს საკვები უნდა მოეპოვებინა მხოლოდ 
მოწყალების თხოვნით. აღსანიშნავია, რომ ქრისტიანობაში 
ზოგიერთი ელემენტი მეორდება ბუდიზმის ანალოგიურად, 
მაგალითად, ქრისტესაც თავდაპირველად 12 მოწაფე ჰყავ- 
და, ახდენდა ბუდას მსგავს სასწაულებს, ერთმანეთს ემ- 
თხვევა მცნებათა გარკვეული ნაწილიც. 

ბუდა სიცოცხლეშივე მოესწრო თავისი მოძღვრების 
აღიარებას და ფართოდ გავრცელებას. ის 80 წლის ასაკში 
გარდაიცვალა მაისის სავსემთვარეობისას (ისევე როგორც 

მისი დაბადება და განსხივოსნება). მისი უკანასკნელი სიტ- 

ყვები ასეთი ყოფილა: „ახლა კი, ბერებო, მეტს ვერაფერს 
გეტყვით გარდა იმისა, რომ ყველაფერი არსებული განწირუ- 
ლია გაქრობისათვის, ამაოდ ცდილობთ. მთელი ძალით ეს- 
წრაფეთ ხსნის გზას“. აქვე მოვიყვან ბუდას კიდევ რამდენიმე 
გამონათქვამს: „როგორც ზღვის წყალს აქვს ერთი გემო – 
გემო მარილისა, ასევე ჩემს მოძღვრებას აქვს ერთი გემო – 
გემო ხსნისა“, „ვაი იმას, ვინც ძალადობას ძალადობით ებ- 
რძვის, მტრობა არასოდეს მოსპობილა მტრობით, არამედ – 
სიყვარულით. ამგვარი წესია უკუნისიდან“, „ნუ გვძულს, ვი- 
საც ვეზიზლებით, ჩავიკლათ გულში მტრობის გრძნობა“, 
„ბრაზი და მრისხანება მოთმინებით დაამარცხე, ბოროტება 
– სიკეთით“. 

როგორც ცნობილია, აღმოსავლური ჰოროსკოპის თა- 

ნახმად, თითოეულ წელს თავისი მფარველი ჰყავს. ეს ტრა- 
დიცია სხვა ლეგენდებთან ერთად, ბუდიზმსაც უკავშირდება. 
მის თანახმად, ბუდამ სიკვდილის წინ (ის შხამიანი სოკოთი 
მოწამლულა) ყველა ცხოველი დაიბარა, მაგრამ მასთან და- 
სამშვიდობებლად მხოლოდ 12 ცხოველი მისულა. ამ ყურად- 
ღების სანაცვლოდ, ბუდამ მათ უფლება მისცა თითოეული 
წლის მფარველები ყოფილიყვნენ. წლების გადანაწილება კი 

იმ თანმიმდევრობით მოხდა, რომლითაც ცხოველები მოძ- 
ღვარს უახლოვდებოდნენ: ვირთხა, ხარი, ვეფხვი, კატა (კურ- 

დღელი), დრაკონი, გველი, ცხენი, თხა (ცხვარი), მაიმუნი, მა- 
მალი, ძაღლი, ლორი (ტახი). ბუდას გარდაცვალების შემდეგ, 
მისმა მოწაფეებმა მოძღვრის გვამი დაწვეს (კრემაცია გაუ- 

კეთეს), დაწესებული ნორმის შესაბამისად. გადმოცემის თა- 

ნახმად, მეზობელ სამეფოთა მმართველებმა შიკრიკები გა– 
მოგზავნეს, რათა ბუდას დარჩენილი წმინდა ნაწილები მიე– 
ლღოთ. გვამის ნარჩენები რვა ნაწილად გაიყო, სხვადასხვა ად- 

გილას ჩაფლეს, სადაც შემდგომში აგებულ იქნა განსაკუთ- 
რებული რელიკვიები – მემორიალური ფილები (კონუსის 
ფორმის საკულტო ნაგებობები) და ბუდისტური ტაძრები. 
ლეგენდის თანახმად, ბუდას ერთ-ერთმა მოწაფემ კოცონი- 
დან ბუდას კბილი აიღო, რომელიც ბუდისტების მთავარ რე– 
ლიკვიად იქცა. ამჟამად ის კუნძულ შრილანკაზე ქ. კანდის 

ტაძარში ინახება. აღსანიშნავია, რომ ბუდას ერთ-ერთი წმინ- 
და ნაწილი აღმოჩენილ იქნა 1898 წელს სოფელ პიპრაჰვას- 
თან – უძველეს ქალაქ კაპილავაცტჰუს ფილაში, რომელიც ამ- 

ჟამად ქ. დელის ეროვნულ მუზეუმშია დაცული. 
გამომდინარე იქიდან, რომ თავად ბუდას არაფერი და- 

უწერია, გარკვეული დროის შემდეგ მისი მოძღვრების ირ- 

გვლივ სადავო საკითხები გაჩნდა. ჭეშმარიტების დასადგე- 
ნად, კრებების მოწვევა დაიწყო. სამეცნიერო ლიტერატურა- 
ში მიღებული თვალსაზრისის თანახმად, პირველი ასეთი 
კრება ძვ.წ. 480 წელს ჩატარდა, როდესაც ბუდას ყველა მო- 

წაფე შეგროვდა და სამმა მათგანმა: ანანდამ, უპალამ და მა- 
ჰამაუდგალიანამ გააჟღერეს ის ნორმები, რაც ბუდამ ასწავ- 
ლა მათ. კერძოდ, მონაზვნური ცხოვრების წესები, დისციპ- 
ლინარული კანონები, ბუდას ცხოვრებისეული დარიგებები 

და სხვა. 
ბუდიზმის ცენტრებად და მის გამავრცელებელ კერე- 

ბად მონასტრები იქცა, რომლებშიც იმავდროულად სასწავ- 
ლებლები და ბიბლიოთეკები იყო განთავსებული. მონას- 
ტრებშივე დაიწყეს ბუდისტმა ბერებმა ძველ ინდურ ენებზე – 

პალიზე და სანსრკიტზე პირველი წმინდა ტექსტების – სუტ- 
რების ჩაწერა, რომელთა საფუძველზე შეიქმნა ბუდისტური 
კანონიკური ლიტერატურული ძეგლი „ტრიპიტაკას“" სახელ- 
წოდებით (ტრიპიტაკა პალის ენაზე ნიშნავს - სამ კალათას). 
საქმე ისაა, რომ ძველ ინდოეთში პალმის ფოთლებზე წერ- 
დნენ, რომლებსაც კალათით დაატარებდნენ. გადმოცემის 

თანახმად, ბუდამ თავის მოწაფეებს წმინდა ტექსტები უკარ- 
ნახა, თუმცა, დიდი ხნის მანძილზე ტრიპიტაკა ზეპირი გად- 
მოცემით ვრცელდებოდა და პირველად მისი ჩაწერა ძვ.წ. 80 
წელს განხორციელდა, სრულყოფილი სახე კი რამდენიმე სა- 

უკუნის შემდეგ მიილო. წმინდა ტექსტების კალათებით ტა- 
რება იმის გამო ხდებოდა, რომ მათი დაკარგვა არ მომხდარი- 

ყო. თანამედროვე პერიოდში ბუდისტი მონაზვნების უმეტე- 
სობა, რომლებსაც „ტრიპიტაკას მქონეები“ ეწოდება, ტრა- 

დიციულად, იზეპირებენ ტრიპიტაკას. ხსენებული კანონიკუ- 
რი ძეგლი სამი მთავარი ნაწილისაგან შედგება: პირველ მათ- 

განში მოცემულია ბუდისტური თემის კანონიკური წესები და 
ის ცნობილია „წესდების კალათის“ სახელით; II ნაწილი შეი- 

ცავს ბუდას საუბრებს და გამონათქვამებს, რომელსაც „მოძ- 
ღვრების კალათა“ ეწოდება; III ნაწილში კი ჩამოყალიბებუ- 
ლია მეტაფიზიკური მსმჯელობა რელიგიისა და სამყაროს 

შესახებ, რომელსაც „ცოდნის კალათა“ ეწოდება. თითოეული 
ეს ტრიპიტაკა, თავის მხრივ, კიდევ იყოფა ქვეთავებად, რომ- 
ლებშიც გადმოცემულია ბერ-მონაზონთა ცხოვრების წესი, 
მათი უფლება-მოვალეობანი, ბუდისტური თემის წეს-ჩვეუ- 
ლებები, ბუდას ბიოგრაფია, სხვადასხვა ლეგენდები და ა.შ. 

როგორც ცნობილია, თავისი არსებობის ადრეულ ეტაპ- 
ზე ბუდიზმი იყო არა რელიგიური, არამედ ფილოსოფიურ- 
ეთიკური მოძღვრება, რომელიც ზემოხსენებულ ოთხ წმინდა 
ჭეშმარიტებას ეფუძნებოდა. თავდაპირველად, როდესაც ბუ- 

დიზმი ჯერ კიდევ ახალი მოძღვრება იყო, ბუდას ქანდაკებე- 
ბის ნაცვლად, მისი მიმდევრები გარკვეულ სიმბოლოებს იყე- 

ნებდნენ, რომლებსაც ღრმა სიმბოლურ დატვირთვა ჰქონ- 

დათ. მათგან აღსანიშნავია: ლოტოსი, სვასტიკა, ნიჟარა, 
ბორბალი, ოქროს თევზები და სხვა. მათი გამოყენება ერ–- 
თგვარ ხერხს წარმოადგენდა მორწმუნეებისათვის ერთმანე- 
თის რელიგიური მრწამსის შესატყობინებლად და ასევე, ბუ– 
დისტური მოძღვრების გასავრცელებლად. სიმბოლოებს შო- 

რის ერთ-ერთი უმთავრესი და პოპულარულია ლოტოსის 

ყვავილი (სანსკრიტულად - პადმა). როგორც („ხნობილია, მას 
ფესვები ჭაობის ტალახში აქვს გადგმული, ხოლო ყვავილი 
წყლის ზედაპირზე ყვავის. ბუდისტური თვალთახედვით, 
მცენარის ზრდის პროცესი სულის განვითარებას განასახიე– 
რებს, ესაა სულიერი განვითარება პირველყოფილი მატერი- 
ალიზმიდან – ჭაობიდან, შემდგომი გამოცდილების გავლით 

(ანუ წყლის გავლით), ნირვანამდე (სიმბოლურ აყვავებამდე). 
მართალია, სხვა წყლის მცენარეებიც არსებობენ, მაგრამ 
ლოტოსი ერთადერთია, რომელიც ესოდენ დიდ ძალას 

ფლობს და წყლის ზედაპირზე საკმაოდ მაღალ სიმაღლეზე 
ამოდის. ყვავილის თეთრი, ასევე მოვარდისფრო ფერი ბუ- 
დიზმში სიწმინდისა და უბიწოების სიმბოლოა. 

მეფე აშოკას ზეობა (ძვ.წ. 272-232), ბუდიზმის რელი- 

გიად ფორმირება უკავშირდება მაურიების დინასტიის (ძვ.წ. 
322-180) გამორჩეული წარმომადგენლის – მეფე აშოკას' სა- 
ხელს, რომელიც ინდოეთის ისტორიაში ერთ-ერთ უძლიერეს 
მმართველადაა აღიარებული. თავისი აქტიური პოლიტიკუ- 
რი მოღვაწეობის წყალობით, ის თანამედროვე ინდოეთზე 
უფრო დიდ ტერიტორიას მართავდა. ბუდიზმის გაბატონებას 
დიდად შეუწყო ხელი იმხანად ინდოეთში არსებულმა პოლი- 
ტიკურმა და სოციალურმა ვითარებამ, კერძოდ, როდესაც 
მაგადჰას? სახელმწიფო გაძლიერდა და ხელისუფლების სა- 
თავეში მაურიების დინასტია მოექცა. აშოკა წარმომავლო- 
ბით დაბალ კასტას ეკუთვნოდა და დიდგვაროვან ბრაჰმანებ- 

თან დაპირისპირებული იყო. ამდენად, მაურიების ხელში ბუ- 
დიზმი საუკეთესო იდეოლოგიურ იარაღად იქცა ბრაჰმანე- 
ბის წინააღმდეგ საბრძოლველად. ბუდიზმის გავრცელებამ 
საშიშროების ქვეშ დააყენა ბრაჰმანული რელიგია, რომელიც 
ძირითადად არისტოკრატიული ფენების იდეოლოგიას წარ–- 

მოადგენდა და მოსახლეობის ფართო მასებში პოპულარო- 
ბით არ სარგებლობდა, ბუდიზმი კი ხალხის ინტერესებს პა- 
სუხობდა. ბრაჰმანებისა და ბუდისტების დაპირისპირებამ 
არა თუ დაასუსტა ეს უკანასკნელნი, არამედ გააძლიერა და 
ბუდისტურმა მოძრაობამ ფართო მასშტაბები მიიღო. სწო- 
რედ ამ კუთხით უმთავრესი როლი შეასრულა აშოკას მიერ 
გატარებულმა რადიკალურმა ღონისძიებებმა. 

აშოკა იყო პირველი მონარქი, რომელმაც ადეკვატუ- 
რად შეაფასა ბუდიზმის მნიშვნელობა ქვეყნის გაძლიერების 

მიმართულებით და გააცნობიერა ერთიანი კონფესიური აღ- 
მსარებლობის ჩამოყალიბების აუცილებლობა. აქედან გა- 

მომდინარე, ის ყველანაირად ხელს უწყობა ბუდიზმის გავ- 

! აშოკა – სანსკრიტულად ნიშნავს – უმტკივნეულოს. 
? მაგადჰა – დღევანდელი ბიდარი, დაარსდა ძვ.წ. 684 წელს, ყველა- 
ზე შთამბეჭდავ ტერიტორიულ მასშტაბებს და ეკონომიკურ აყვა- 
ვებას მან მაურიების დინასტიის პერიოდლში მიაღწია. მაგადჰას სა- 
ხელმწიფოს დედაქალაქი იყო პატალიპუტრა (დღევანდელი პატნა). 

რცელებას. თავდაპირველად, აშოკა დიდი გულისყურით გა- 
ეცნო ბუდიზმის დოქტრინებს, ბუდისტური თემის – სანგჰას 
იდეებს და მხოლოდ ამის შემდგომ ის გახდა ბუდიზმის საე- 
რო მიმდევარი ანუ უპასაკა. მისი მოქცევა გარკვეულწილად 
დააჩქარა შემდეგმა გარემოებამ: ზეობის პირველ წლებში, 
როდესაც აშოკა იმპერიის საზღვრების გაფართოებას ცდი- 

ლობდა, მან გაილაშქრა კალინგაზე (დღევანდელ ორისას 
შტატში). ეს იყო ერთადერთი სამეფო ჩრდილო ინდოეთში, 
რომელიც მაურიების ბატონობას არ ექვემდებარებოდა. ხან- 
გრძლივი სისხლისმღვრელი ბრძოლების შედეგად, ძვ.წ. 261 
წელს აშოკამ მრავალრიცხოვანი ჯარის თანხლებით, სასტი- 
კად ააოხრა კალინგა, მოსახლეობა კი ერთიანად გაჟლიტა. 
მართალია, მან გამარჯვება მოიპოვა და კალინგა შემოიმ- 
ტკიცა, მაგრამ იქ დატრიალებული სისხლისღვრა მას მოსვე- 
ნებას არ აძლევდა და მძიმე ცოდვად აწვა კისერზე. სწორედ 
ასეთ მდგომარეობაში მყოფი მეფისათვის ერთ ბუდისტ ბერს 
- უპაგუპტას რჩევა მიუცია, რომ ბუდიზმზე მოქცეულიყო 

და ასეც მოხდა. ამის შემდგომ, თავისი სასტიკი ქმედებების 
მონანიების მიზნით, აშოკამ უარი თქვა ძალადობრივ მეთო- 
დებზე, შეწყვიტა დაპყრობითი ომებიც. მისი უმთავრესი მი- 
ზანი ბუდიზმისა და არაძალადობრივი მმართველობის იდეის 
გავრცელება გახდა. საამისოდ, მისი ბრძანებით, მთელ ინ-– 
დოეთში დაიწყო მრავალრიცხოვანი ბუდისტური სვეტებისა 

და ფილების აგება, რომელზეც დჰარმას' ანუ ღვთაებრივი 
კანონის სიტყვები და ფრაზები იყო ამოკვეთილი. ამგვარი 
წარწერები ინდოეთის ტერიტორიაზე აღმოჩენილია მადჰა- 
პრადეშში, გუჯარეთში, უტარ-პრადეშში, მაჰარაშტრაში, 
ორისაში, კოპალაში და სხვ., ინდოეთის ფარგლებს გარეთ კი 

– ფეშავარში (პაკისტანი), ყანდაჰარში (ავღანეთი), ნეპალში 
და აზიის სხვა ქვეყნებში. 

'· დჰარმა – სანსკრიტულად ნიშნავს – კანონს. ეს არის ერთ-ერთი 
ცენტრალური ცნება ინდურ რელიგიებში, რომელიც მოიაზრება 
შოჭოჭზჟ ღვთაებრივი კანონი, ბუნების კანონზომიერება, სამყა- 

ოს არსი. 

გადმოცემის თანახმად, აშოკას გამეფებიდან მე-18 
წელს (ანუ 272-18=254), დაახლოებით ძვ.წ. 254 წელს დედაქა- 
ლაქ პატალიპუტრაში მესამე ბუდისტური კრება გაიმართა, 
რომლის დროსაც ბევრი სადავო საკითხი გადაიწყვიტა და 

აშოკას ბრძანებით, ბუდიზმი სახელმწიფო რელიგიად გა- 
მოცხადდა. სწორედ იმ პერიოდში იქნა ბუდას პიროვნება 
გაღმერთებული, დაიწყო ბუდას ქანდაკებებისა და ტაძრების 
მშენებლობა. ბუდისტურ ფილებზე და სვეტებზე შემონახუ- 
ლი აშოკას წარწერებიდან ირკვევა, რომ სხვადასხვა ქვეყანა- 
ში (სირიაში, ეგვიპტეში, მაკედონიაში, ბირმაში, სიამში და 
სხვ.) ემისრები გაიგზავნა ბუდიზმის გავრცელების მიზნით. 
იმავდროულად, აშოკა მოილოცავდა ბუდისტურ წმინდა ად- 
გილებს, სადაც მემორიალური სვეტები აღიმართებოდა სა- 

თანადო წარწერებით. აშოკამ აკრძალა ცოცხალი არსებების 
მსხვერპლშეწირვა და მათთვის ზიანის მიყენება (შედგენილ 
იქნა დასაცავი ცხოველების სია), მან უარი თქვა თავის საყ- 
ვარელ გართობაზე – ნადირობაზეც და შესაბამისად, აკრძა- 

ლა ნადირობა გართობის მიზნით, ვეგეტარიანელი გახდა და 
სხვებსაც ამას მოუწოდებდა. აქვე უნდა აღინიშნოს, რომ ბუ- 

დიზმის სახელმწიფო რელიგიად გამოცხადების მიუხედავად, 
აშოკა არ დევნიდა სხვა რელიგიების მიმდევრებს. ამის თაო- 
ბაზე ის ერთ-ერთ თავის წარწერაში აღნიშნავს (სულ ჩვენამ- 
დე მოღწეულია აშოკას 30-ზე მეტი წარწერა). როგორც ჩანს, 

ამ კუთხით ის ტოლერანტობას იჩენდა. 
აშოკას ზეობის დროინდელი ტაძარ-მონასტრები, გა- 

მოქვაბულთა (მღვიმეების) კომპლექსები ნათლად გვიჩვე- 
ნებს, თუ რაოდენ მაღალ დონეს აღწევდა იმხანად ინდური 
არქიტექტურა და ხუროთმოძღვრება. მთლიანობაში მისი 
მმართველობა ფართო სპექტრის რეფორმატორული ღონის- 

ძიებებით გამოირჩეოდა. ის დიდ ყურადღებას უთმობდა მო- 
სახლეობის განათლებას – მთელი ქვეყნის მასშტაბით უნი- 
ვერსიტეტის ტიპის უმაღლესი სასწავლებლები დააფუძნა 
(განსაკუთრებით აღსანიშნავია მაგადჰაში არსებული ცნო- 
ბილი უნივერსიტეტი - ნალანდა). მიმდინარეობდა სასტუმ- 
როების, საავადმყოფოების, არხების, საირიგაციო სისტემე- 

ბის, გემების, ნავსადგურების აგება, გაყვანილ იქნა ახალი 
გზები. გარდა ამისა, ქვეყანაში მაღალ განვითარებას მიაღ- 
წია სოფლის მეურნეობამ, ვაჭრობა-ხელოსნობამ, უფასო 
იყო სამედიცინო მომსახურება. აშოკა იყო პირველი მეფე, 
რომლის ბრძანებითაც აიგო სამკურნალო დაწესებულებები 
სპეციალურად ცხოველებისთვის. 

ყოველივე ზემოთქმულის მიუხედავად, წყაროების 
გადმოცემით, აშოკას ზეობის მიწურულს სახელმწფფო ხაზი- 
ნა გაკოტრების პირას აღმოჩნდა. საქმე ის იყო, რომ ბუდიზ- 

მის ასაყვავებლად, ის კოლოსალურ თანხებს ხარჯავდა, გუ- 
ლუხვად ასაჩუქრებდა ბუდისტურ თემს, ტაძარ-მონასტრებს 
და საბოლოოდ ეს ყველაფერი შესაბამისად აისახა ხაზინაზე. 
ამით აღშფოთებულმა დიდებულებმა თურმე აშოკას მემ- 
კვიდრე შვილიშვილს – სამპადის მოსთხოვეს მეფის იმ ბრძა- 
ნებულებათა გაუქმება, რომლებიც ბუდიზმის პრივილეგიებს 
ეხებოდა. რამდენადაც თავად სამპადი და დიდებულთა უმე- 
ტესი ნაწილი ჯაინიზმის მიმდევრები იყვნენ, აშოკას რელი- 
გიური ხასიათის ედიქტები უკვე აღარ სრულდებოდა. მეფის 
ოპოზიციონერთა ბანაკში აღმოჩნდა მისი ერთ-ერთი მეუღ- 

ლეც. აქედან გამომდინარე, ზეობის ბოლო წლები აშოკას- 
თვის მეტად მძიმე აღმოჩნდა, მტრული გარემოცვის გამო. 
ფაქტობრივად, მისი გარდაცვალების შემდეგ ბუდიზმის აყ- 
ვავების პროცესი ინდოეთში მინელდა. 

განხეთქილება ბუდიზმში. ახალი წელთაღრიცხვის 
დამდეგს ბუდიზმის განვითარების მომდევნო ეტაპი დაიწყო. 
კერძოდ, მის ერთიანობაში განხეთქილება მოხდა, რაც ძირი- 
თადად, დოგმატიკისა და სარიტუალო წესების ზოგიერთ ას- 
პექტს შეეხებოდა. ამის საფუძველზე ბუდიზმი ორ მთავარ 
მიმდინარეობად გაიყო: 1. სამხრეთული ბუდიზმი – ჰინაიანა 
(პატარა ეტლი) ანუ ხსნის ვიწრო გზა, ის ასევე თჰერავადას 
სახელითაც მოიხსენიება. მის თანახმად, უზენაესი წმინდა 
ჭეშმარიტების - ნირვანას მიღწევა მხოლოდ ღვთისმსახურ- 
თა ვიწრო წრეს ძალუმძდა, ასკეტური ცხოვრებითა და დო- 
გმატიკის მკაცრი დაცვის გზით. ჰინაიანას მიმდევრები ბუ- 

დას პატივს მიაგებდნენ არა როგორც ღმერთს, არამედ რო- 
გორც დიდ მოძღვარს, რომელმაც თავისი უბიწო ცხოვრები- 

თა და განჭვრეტის ლრმა უნარის წყალობით, ადამიანებს 

ხსნის გზა უჩვენა. ჰინაიანა ბუდას მიიჩნევდა ადამიანად, 
რომელმაც გასხივოსნებას მიაღწია 500-ზე მეტჯერ ხელახ- 
ლა დაბადების პროცესში. მისი ქადაგება, გამონათქვამები, 

ასევე ავტორიტეტული ბერების კომენტარები ჩაიწერა წმინ- 
და ტექსტების სახით, რომელსაც „პალიური კანონი“ ეწოდე- 
ბა. თჰერავადა გავრცელდა იმ ქვეყნებში, რომლებიც ეზიარ- 

ნენ ინდურ კულტურას და მონარქის დაკანონებული ძალა- 
უფლების ძველ ინდურ კონცეფციებს. ასეთთა შორისაა: მი- 

ანმა, ინდონეზია, კამბოჯა, ლაოსი, ტაილანდი, მალაიზია, 
შრილანკა (ყოფილი ცეილონი 1972 წლამდე;; 2. მაჰაიანა (დი- 
დი ეტლი) –ხსნის ფართო გზა, რომელსაც სხვაგვარად ბუ- 

დიზმის ჩრდილოეთის სკოლასაც უწოდებენ. მის თანახმად, 
პოტენციურად ყველას ძალუძდა ნირვანას მიღწევა სათანა- 
დო ნორმების დაცვის შედეგად. მაჰაიანას დამაარსებლად 
ითვლება ბუდისტი ლვთისმეტყველი, ბრაჰმანთა კასტის 
წარმომადგენელი ნაგარჯუნა. ამ მოძღვრებაში ბუდა აღია- 
რებულია ღმერთად, რომელსაც ათასამდე სხვადასხვა გან- 

სახიერება გააჩნია. მათგან უმთავრესია ბოდჰისატვა (სან- 
სკრიტულად ნიშნავს – გასხივოსნების უნარის მქონეს) – ეს 
ისეთი არსებაა, რომელმაც გასხივოსნებას მიაღწია, მაგრამ 
ნირვანაში გადასვლაზე უარი თქვა, რათა ადამიანებს „ხსნის 
ფაოთთო გზაზე“ გასვლაში დახმარებოდა. სუტრებისა და სხვა 
რელიგიური ტრაქტატების უმრავლესობის თანახმად, ბოდ- 

ჰისატვა შეიძლება გახდეს ნებისმიერი ადამიანი, რომელიც 
მიზნად დაისახავს თავის თავში ბუდას შესაძლებლობები და 
პოტენციალი გამოავლინოს. საამისოდ კი საჭიროა დიდი 

შრომა, ბუდისტური დოგმების შესრულება, ფსიქოლოგიური 

თვითრეგულაცია და სხვა. 
ბოდჰისატვა ხდებოდა ის ღრმად მორწმუნე და ბუდის- 

ტურ თეორიაში კარგად გათვითცნობიერებული პიროვნება, 

ვინც გარკვეულ დონემდე შეძლებდა ბუდასთან მიმსგავსე- 
ბას, მის სულთან მიახლოებას, ამასთანავე ეზიარებოდა ნირ- 

ვანას ისე, რომ არ ტოვებდა მიწიერ ცხოვრებას. მას უნდა 
შეესრულებინა ადამიანთა მხსნელისა და მშველელის მისია, 
ეკისრა მათი სულის ჭეშმარიტ გზაზე დაყენება. ბოდჰისატ- 
ვები ინდოეთში ქრისტეს მსგავსი ფუნქციის შემსრულებლე- 

ბად გვევლინებიან. მათ წმინდანების სახელებიც მოიპოვეს, 
დაკანონდა მათზე ლოცვის აღვლენა და შესაბამისად, შეიქ- 

მნა ბოდჰისატვას კულტი. მაჰაიანას დამახასიათებელია ასე- 
ვე ის, რომ მასში ჩამოყალიბდა წარმოდგენა სამოთხის შესა- 
ხებ, მის საპირისპიროდ კი, ბუდისტური წესების დამრღვევ- 
თათვის გაჩნდა ჯოჯოხეთის ცნებაც. მთლიანობაში მაჰაიანა 
ბუდისტური დოგმების მიმართ უფრო ლოიალურ დამოკიდე- 
ბულებას ავლენდა და ამიტომაც ახალი დამატებები შეჰქო- 
ნდა მოძღვრებაში. მისი მიმდევრები უფრო მეტ ყურადღებას 
აქცევდნენ მიწიერ ცხოვრებას და ბუდისტური დოგმების 
ხალხისათვის გასაგებ ენაზე გავრცელებას. ასე რომ, მაჰაია- 
ნისტურ მოძღვრებაში ფაქტობრივად, მცირე რამ დარჩა 
კლასიკურ ბუდიზმისაგან, როგორც ფილოსოფიურ-ეთიკუ- 
რი სისტემა კი, ის გარკვეული დოზით შეიკვეცა. მაჰაიანა 
გავრცელდა ისეთ ქვეყნებში, როგორიცაა, ჩინეთი, კორეა, 

იაპონია, ვიეტნამი, ბუტანი, სინგაპური, მონღოლეთი, ასევე 

შუა აზიის ტერიტორიაზე. დაბოლოს, უნდა აღინიშნოს, რომ 
როგორც ჰინაიანაში, ისე მაჰაიანაში, დოგმატური ნორმების 
გარკვეული ნაწილი ერთმანეთთან მიმართებაში წინააღმდე- 

გობაშია მოქცეული და შესაბამისად, არათანმიმდევრულია. 
ახ.წ. მე-5 საუკუნეში მაჰაიანას საფუძველზე აღმოცენ- 

და ბუდიზმის მესამე მიმდინარეობა ვაჯრაიანა (სანსრკიტუ- 

ლად ნიშნავს – ალმასის ეტლს!). მასში სულიერი და ლიტერა- 
ტურული მემკვიდრეობა შეივსო ახალი მეთოდებით, პრაქ- 
ტიკით, ტექსტებით, მითოლოგიით და რიტუალებით. ვაჯრა- 
იანას თანახმად, ბუდას მდგომარეობის მიღწევა შესაძლებე- 

ლი იყო ხანგრძლივი რეინკარნაციათა ჯაჭვის გარეშეც, კერ- 

ძოდ, მაგიური და იოგას ვარჯიშების საშუალებით, სულიერი 
მოძლვრის – გურუს ხელმძღვანელობით. მედიტაციასთან 

ერთად, მასში დიდი მნიშვნელობა ენიჭება ღვთაება იდამის' 
ყურებას (ანუ მზერას), ლოცვის ტექსტების (მანტრების) 

კითხვას და სხვა მაგიური რიტუალების აღსრულებას. ვაჯ- 
რაიანასათვის დამახასიათებელია მისტიკური სწავლება, 

რომელიც ადამიანსა და სამყაროს ერთმანეთთან აიგივებს; 

კერძოდ, ყველა გარეგნული პროცესი თუ მოვლენა პირდა- 

პირ კავშირშია ადამიანის სხეულთან და ფსიქიკასთან. აქე- 

დან გამომდინარე, როდესაც ადამიანი საკუთარ თავს, ზნეს, 
თვისებებს ცვლის, ის ამით გარკვეულწილად სამყაროსაც 
ცვლის. ვაჯრაიანა ძირითადად გავრცელებულია ტიბეტში, 

ნეპალში, მონლოლეთში, ჩინეთში, იაპონიაში (შინგონის სკო- 

ლის სახით), ასევე რუსეთში. 

გუღდღისჭური არქიტექტურა 

ძველ ინდღოეთში 

ბუდიზმმა კულტურათა მთელი ეპოქები შექმნა აზიის 
ქვეყნებში. თვით ინდოეთში, როგორც ზემოთ აღინიშნა, აყ- 
ვავების პერიოდის შემდგომ, ბუდიზმმა თანდათან შესუსტე- 
ბა დაიწყო. მისი გავლენის შეკვეცის ერთ-ერთი მთავარი მი- 
ზეზი ის იყო, რომ მას მფარველობა და მხარდაყჭერა მოაკ- 
ლდა ხელისუფლების მხრიდან. გარდა ამისა, ბუდიზმს სერი- 
ოზული კონკურენტი გამოუჩნდა ინდუიზმის სახით, რომე- 
ლიც უფრო ადვილად გასაგები და შესაბამისად, მისაღებიც 

აღლმოჩნდა მოსახლეობის დიდი ნაწილისათვის. დიდი დარ- 
ტყმა მიაყენა ბუდიზმს თურქების შემოსევებმა ნალანდაში 
მუჰამად ქჰალჯის მეთაურობით 1193 წელს. მუსლიმ დამ- 
პყრობელთა შემოსევები დაგვირგვინდა ინდოეთში დელის 
სასულთნოს წარმოქმნით (1206წ.), რასაც ცხადია, ისლამის 
მომძლავრება მოჰყვა ქვეყანაში. დამპყრობლები უმოწყა- 

! იდამი – ღვთაება, რომელსაც მორწმუნე ბუდისტი თავის მფარვე- 
ლად ირჩევს. 

ლოდ ანადგურებდნენ ტაძარ-მონასტრებს. ამასთან, ინდუ- 
ისტურ სიწმინდეებთან შედარებით, გაცილებით მეტი ზარა- 

ლი განიცადა ბუდისტურმა ტაძრებმა. 
მიუხედავად მრავალი განსაცდელისა, ინდოეთის მიწა- 

წყალზე შემონახულია ძველი პერიოდის ბუდისტური არქი- 
ტექტურის არაჩვეულებრივი ძეგლები. აქვე უნდა ალღინიშ- 
ნოს, რომ ბუდისტურ კულტურასთან დაკაგშირებული მრავ- 
ლფეროვანი მხატვრული ძეგლები იქმნებოდა როგორც ბუ- 
დიზმის ადრეულ ეტაპზე, ისე შუა საუკუნეებში. ამასთან, 
ბუდისტური იკონოგრაფიული სახეები და სიუჟეტები ყველ- 

გან ადგილობრივი კულტურის ტრადიციებს ერწყმოდა. ბუ- 
ნებრივია, რომ ბუდიზმის უძველესი ძეგლების შექმნას მის 
სამშობლოში – ინდოეთში ჩაეყარა საფუძველი, სადაც ჩამო- 
ყალიბდა ამ მოძლვრების იკონოგრაფიული ტრადიციები, 

სიმბოლოები, ადათ-წესები და ა.შ. უპირველეს ყოვლისა, აღ- 
სანიშნავია ის გარემოება, რომ ძვ.წ. მე-3 საუკუნეზე უფრო 

ადრინდელი არქიტექტურული ძეგლები ჩვენამდე მცირე რა- 
ოდენობითაა შემონახული. ამის მთავარი მიზეზი ის არის, 
რომ მანამდე მთავარ სამშენებლო მასალას ხე წარმოადგენ- 
და, რომელიც დრო-ჟამის კატაკლიზმებს ვერ უძლებს. ძვ.წ. 

მე-3 საუკუნიდან კი ინდოეთში სამშენებლო მასალად ქვის 
გამოყენება დაიწყეს, კერძოდ, მეფე აშოკას ზეობის დროი- 

დან (ძვ.წ. 272-232). შესაბამისად, ხსენებული პერიოდიდან 
მოყოლებული, მრავალი შესანიშნავი არქიტექტურული ნა- 
გებობაა შემონახული. წყაროების გადმოცემით, აშოკას სა- 
სახლე ქ. პატალიპუტრაში ულამაზეს ნაგებობას წარმოად- 
გენდა. ის შემაღლებულ ადგილას იყო განთავსებული და სა- 
მი დარბაზისაგან შედგებოდა, რომლებიც ერთმანეთზე იყო 
დადგმული. მათგან მთავარი დარბაზი ქვის სვეტებით იყო 
გაფორმებული, რომლებზეც შემოხვეული იყო დეკორატიუ- 
ლი ოქროს ყურძნის მტევნები და ვერცხლის ჩიტების ფიგუ- 
რები. როგორც ზემოთ აღინიშნა, აშოკამ სახელმწიფო რე- 
ლიგიად ბუდიზმი გამოაცხადა. ამიტომაც ყველაზე მეტი რა- 
ოდენობით სწორედ ბუდისტური საკულტო ნაგებობები იგე- 

ბოდა და მემორიალური ძეგლებიც ბუდას სახელს უკავშირ- 

დებოდა. 
ინდოეთში უმთავრესად გავრცელდა ბუდისტურ სა- 

კულტო ნაგებობათა სამი სახეობა: გამოქვაბულთა ანუ 
კლდეში ნაკვეთი ტაძრები და მონასტრები (ჩაიტია და ვიჰა- 
რა), ფილები და სვეტები (იგივე სტამბჰები) ძირითადად 
სწორედ აშოკას ზეობის ხანას განეკუთვნება ამ ტიპის არქი- 
ტექტურისა და ხელოვნების შესანიშნავი ნიმუშები. გამოქვა- 

ბულთა ტაძრებში არქიტექტურის, ქანდაკებისა და ფერწე- 
რის ჰარმონიული სინთეზი იყო წარმოდგენილი. ფილა ნახე- 
ვარსფეროს ფორმის მიწაყრილს წარმოადგენდა, რომელიც 

ქვით ან აგურით იყო მოპირკეთებული, მისი ზემო ნაწილში 
მოთავსებული იყო ერთგვარი კამერა ბუდას რელიკვიების 
(კბილი, თმა, ძვალი...) და სხვა წმინდა ნივთების შესანახად. 

მათ შორის იყო რელიგიური ტექსტები – სუტრები, რომლებ- 
საც დიდი პატივი მიეგებოდა, როგორც ბუდას ჭეშმარიტი 

სიტყვების ჩანაწერს. გარედან ფილა შემოსაზღვრული იყო 
ოთხი კარიბჭით (რომელსაც ტორანა ეწოდება), რომლებიც 

სამყაროს ოთხ მხარესთან ერთად, ბუდას ცხოვრების ეტა- 
პებს მიუთითებდა: დაბადებას (აღმოსავლეთი), გასხივოსნე- 

ბას (სამხრეთი), ქადაგებას (დასავლეთი) და ნირვანას (ჩრდი- 

ლოეთი). გალავნის კედლები და კარიბჭეები ნატიფი ოსტა- 

ტობით შესრულებული რელიეფებით იყო დამშვენებული. 
მთელი ინდოეთის ტერიტორიაზე ათასობით ფილაა აღმოჩე- 
ნილი, რომელთაგან კლასიკურ ნიმუშად მიჩნეულია სანჩაში 

არსებული ფილა (ძვ.წ. 250წ.). ესაა წრიული ფორმის ნაგებო- 
ბა, რომელიც გარედან ქვიშითაა დაფარული. მისი სიმაღლეა 
23,6მ, ფუძის დიამეტრი – 36,6მ. სამეცნიერო ლიტერატურა- 

ში მილებული თვალსაზრისის თანახმად, ფილები საფუძ- 

ველს იღებს ვედური პერიოდის ყორღანებიდან. აქვე შევნიშ- 
ნავ, რომ ეს ფილები გახდა ჩინური პაგოდების! და ტიბეტუ- 

' პაგოდა – ბუდისტური საკულტო და მემორიალური ნაგებობა შორე- 
ული აღმოსავლეთის ქვეყნებში, რომელიც კენტი რაოდენობის მრა- 
გალიარუსიან, ნაძვის ხის ფორმის კონსტრუქციას წარმოადგენს. 

რი ჩორტენების (მონღოლური სუბერგანების) წინამორბედე- 

ბი. 
ბუდისტური არქიტექტურის სხვა სახეობას წარმოად- 

გენდა სტამბჰები – ქვის მემორიალური სვეტები, რომელთა 

სიმაღლე საშუალოდ 15 მ იყო. სვეტის ზემოთა ნაწილი გა–- 
ფორმებული იყო სკულპტურული სიმბოლოებით ლოტოსის 
ყვავილის, რომელიმე წმინდა ცხოველის და სხვა გამოსახუ– 
ლებებით. მისი ზედაპირი კი ბუდისტური შინაარსის წარწე- 
რებით იყო დაფარული, ასევე ამოკვეთილი იყო მეფის ბრძა- 
ნებულებები, რომლებიც ბუდიზმის ეთიკურ-რელიგიურ 
პრინციპებს უწევდა პროპაგანდას. სვეტები ისეთ ადგილებ- 

ზე იგებოდა, რომლებიც ბუდიზმის ისტორიაში რაიმე მნიშ- 
ვნელოვანი მოვლენით იყო აღსანიშნავი. მსოფლიოში ფარ– 

თოდაა ცნობილი მეფე აშოკას მიერ აგებული ე.წ. „ლომის კა– 

პიტელი“ქ. სარნატში (ბენარესთან ახლოს), რომელიც ინდუ– 
რი ხელოვნების შედევრადაა აღიარებული და შესაბამისად, 
ის ინდოეთის სახელმწიფო გერბზე იქნა გამოსახული.' ეს 
არის წრიულ მოზაიკაზე ერთმანეთთან ზურგით შეზრდილი 
ოთხი ლომის (როგორც ძალაუფლების, სიმამაცის, სიამაყისა 
და ნდობის სიმბოლოს) გამოსახულება. მოზაიკაზე ამოკვე- 
თილია ერთმანეთისაგან ბორბლებით გამოყოფილი სპილოს, 
ცხენის, ხარის და ლომის ბარელიეფები, რომლებსაც ლოტო- 

სის ყვავილები ახლავს თან. 
ფილებთან და სვეტებთან ერთად, ძველ ინდურ არქი- 

ტექტურაში ფართოდ იყო გავრცელებული გამოქვაბულთა 
და კლდეში ნაკვეთი ნაგებობები. ეს იმით იყო განპირობებუ- 

ლი, რომ ბუდა თავის მოწაფეებს მოუწოდებდა გარიდებოდ- 

ნენ ხმაურიან ადგილებსა და ყოველდლიური ცხოვრების 

ფუსფუსს. აქედან გამომდინარე, მისმა მიმდევრებმა ტაძარ- 
მონასტრების აგება დაიწყეს მთიან ადგილებში, მღვიმეებში, 

გამოქვაბულებში და კლდეებზე. პირველი ტაძარ-მონასტრე- 

' აშოკას „ლომის კაპიტელი“ ეროვნული სიმბოლოს სახით დამტკი- 
ცებულ იქნა 1950 წლის 26 იანვარს, როდესაც ინდოეთი რესპუბლი- 
კად გამოცხადდა. 

ბი აშოკას ზეობის ხანაში აიგო ბარაბარის და ნაგარჯუნას 
მთიანეთში, რითაც საფუძველი ჩაეყარა კლდის მონოლითუ- 
რი არქიტექტურის განვითარებას ინდოეთში. ამ ტიპის მრა- 
ვალრიცხოვან ბუდისტურ ნაგებობათა შორის შედევრებად 
აღიარებულია აჯანტის და ელორის კომპლექსები. ორივე 

მათგანი ცენტრალურ ინდოეთში მდებარეობს, დედაქალაქ 
დელიდან დაახლოებით 1000კმ-ის დაშორებით. 

აჯანტა სოფლის სახელია, რომლის სიახლოვეს განთავ- 
სებულია გამოქვაბულთა ტაძრები. ის სრულიად შემთხვევით 
იქნა აღმოჩენილი 1918 წელს: მადრასის არმიის ინგლისელი 
ოფიცრები მთებში ნადირობდნენ, ქ. აურანგაბადიდან 100კმ- 

ის დაშორებით (რომელიც ერთ დროს მუსლიმ მმართველთა 
დედაქალაქს წარმოადგენდა). ბუჩქებთან მათ ორმოს მსგავ- 
სი ჩაღრმავება შენიშნეს, რომელიც გამოქვაბულთა შესას- 
ვლელი აღმოჩნდა. აღნიშნული კომპლექსი 29 მღვიმეს მოი- 
ცავს და ნახევარ კილომეტრზეა გადაჭიმული. როგორც 
ჩანს, ბუდისტმა ასკეტებმა ეს ადგილი შეარჩიეს როგორც 

უკაცრიელობის, ისე სილამაზის გამო. სწორედ იქ გაიშალა 
გამოქვაბულთა ტაძრების მშენებლობა ფართო მასშტაბე- 
ბით. მთლიანობაში ტაძრების აგება 900 წლის მანძილზე 

გრძელდებოდა: ძვ.წ. მე-2 საუკუნიდან ახ.წ. მე-2 საუკუნემდე 
მათ ადრეული ბუდიზმის მიმდევრები აშენებდნენ. მათი მთა- 

ვარი მახასიათებელი ის იყო, რომ იქ არ იყო ქანდაკებები და 

ლვთაებათა გამოსახულებები. 400-წლიანი შესვენების შემ- 
დეგ – მე-6-7 საუკუნეებში დაიწყო ტაძრების აგების მეორე 
პერიოდი. სწორედ ამ გვიანდელი ხანის ნაგებობებმა მოუტა- 
ნა აჯანტას საყოველთაო აღიარება არაჩვეულებრივი ფრეს- 
კების წყალობით, რომლებიც გამოსახავენ ბუდას ცხოვრე- 
ბის სხვადასხვა ეპიზოდებს, მითოლოგიურ სიუჟეტებს, ცეკ- 

ვებს, ბუდისტური თხზულებების (ანუ ავადანის) ილუსტრა- 

ციებს. აქვე გვხვდება არარელიგიური, ყოველდღიური ყო- 
ფის ამსახველი თემატიკაც: ნადირობის სცენები, მოცეკვავე 
ლამაზმანები, ელჩების მიღება სამეფო კარზე და ა.შ. მთლია- 

ნობაში მათ საფუძველზე შესაძლებელი ხდება ძველი ქალა- 
ქების არქიტექტურის, ხალხის ჩაცმულობის, საიუველირო 

ნაკეთობების, სხვადასხვა აღჭურვილობის, წეს-ჩვეულებე- 
ბის შესწავლა. საღებავთა პალიტრა საკმაოდ შეზღუდულია, 
ჭარბობს წითელი და ყვითელი ფერები, ფონი კი – შავი. არის 
ასევე ლაჟვარდისფერი და საოცრად მკვეთრი და ცოცხალი 

თეთრი ფერი. გამოქვაბულთა ჭერი დეკორატიული ორნა- 
მენტებითაა მოხატული. ესაა ყვავილების, მცენარეების და 
ცხოველთა გამოსახულებები. ფრესკები აღფრთოვანებას- 

თან ერთად, იწვევენ ეჭვს: მართლა განდეგილები ქმნიდნენ 
მათ, რომლებიც უარყოფდნენ ამქვეყნიურ ადამიანურ სურ- 
ვილებს? მართალია, ბუდა ქადაგებდა ცხოვრებისეულ სია- 
მოვნებათა ჩახშობას, თუმცა, ძველ მხატვართა ნამუშევრები 
მაინც ამტკიცებენ, რომ ცხოვრება მშვენიერია. ტაძართა ფა- 
სადებს ბუდასა და მისი მოწაფეების მრავალრიცხოვანი ქან- 
დაკებები ამშვენებს. მთლიანობაში ეს დეკორატიული სიმ- 
დიდრე ჭეშმარიტად ინდური ხელოვნების ენციკლოპედიას 

წარმოადგენს. 
საყურადღებოა, რომ აჯანტის ფრესკები ძლერ მსგავ- 

სებას ამჟღავნებს ჩინეთის გამოქვაბულთა ტაძრებთან – 
ტუნხუანგში, ასევე ბორობუდურის ტაძრებთან – ინდონეზი- 

აში, რომლებიც დაახლოებით ერთსა და იმავე დროს იქნა მი- 

ტოვებული და გარკვეული ხნის მანძილზე მივიწყებულიც. 
მათ შორის არსებული მსგავსება ცალსახად მიუთითებს არა 
მხოლოდ რელიგიათაშორის დიალოგზე, არამედ ზოგადად 

კულტურათა ურთიერთკავშირზე შორეულ წარსულში. აჯან- 
ტის გამოქვაბულები ამჟამად ერთმანეთს ტურისტული ბი- 
ლიკებით უკავშირდება, მაგრამ ადრეულ ხანაში თითოეულ 

მათგანს დამოუკიდებელი გასასვლელი ჰქონდა მდინარეს- 
თან. თავიანთი დანიშნულებით ეს გამოქვაბულები ორ ტი- 
პად იყოფა: სალოცავები და სავანეები. ადრეული ბუდიზმის 

მიმდევრები ქვის მონოლითიდან კვეთდნენ თავიანთ სალო- 

ცავებს. იმ პერიოდის გამოქვაბულებისათვის დამახასიათე– 
ბელი იყო შესასვლელის თავზე ნახევარწრიული ფორმის 

ფანჯრის არსებობა. გარედან ის გაფორმებული იყო რო- 
გორც თაღი, რომელსაც ნალის ფორმა ჰქონდა. მავრიტანულ 
თაღთან მსგავსების მიუხედავად, ეს დეტალი ძვ.წ. მე-2 საუ- 

კუნიდან ინდური ე.წ. კლდის არქიტექტურის მახასიათებელს 
წარმოადგენდა. სავანეები (სანსკრიტულად – ვიჰარები) იმი- 

თაა გამორჩეული, რომ სალოცავი დარბაზების უკანა და 
გვერდითა კედლებზე ამოკვეთილია ნიშები საცხოვრებლი- 
სათვის. თითოეული ნიშა მატარებლის ვაგონის კუპეს წაა- 

გავს – მის ორივე მხარეს ქვის საწოლებია, შუაში კი – შესას- 
ვლელი ჭრილი. ცხადია, ამ ყველაფრის დამზადება უდიდეს 
ოსტატობას მოითხოვდა მშენებლებისაგან. რაოდენ რთული 

უნდა ყოფილიყო სკულპტორისა და ფერმწერისათვის ამ გა- 
მოქვაბულებში მუშაობა, სადაც მუდამ სიბნელე იყო. შუქის 
ერთადერთ წყაროს წარმოადგენდა მზის სხივი, კერძოდ, 

გაპრიალებული სპილენძის სინების დახმარებით, ოსტატები 

მზის სხივს საჭირო მხარეს მიმართავდნენ ხოლმე. 
სკულპტურის განვითარება ინდოეთში ისევ და ისევ ბუ- 

დისტურ ძეგლებს უკავშირდება. ახ.წ. | საუკუნეში ბუდას გა- 
მოსახულებები გამოჩნდა, რომლებიც თავდაპირველად კანო- 

ნებით შეზლუდული არ იყო. როგორც ცნობილია, ბუდა მრა- 

ვალსახოვანი ღმერთია და ამდენად, სხვადასხვა სახით (სან- 
სკრიტულად - ავათარა) გამოისახებოდა, განსაკუთრებით მას 
შემდეგ, როდესაც ბუდიზმი ინდოეთის საზღვრებს გასცდა. 
ბუდას კლასიკურ პოზად მიჩნეულია ლოტოსის ყვავილზე 
ფეხმორთხმით მჯდომი ბუდა. 

ბუდისტური სკულპტურის ხარისხობრივი დონის თვალ- 
საზრისით, ყველაზე მაღალგანვითარებული და გამორჩეული 
იყო ქ. განდჰარის სკოლა (ჩრდილო-დასავლეთ ინდოეთი, სა- 

დაც ანტიკური და შუა აზიის ხალხთა ტრადიციები იყო შერ- 
წყმული. ელინისტური გავლენა დასავლეთის იმ რეგიონებში 
შეინიშნებოდა, რომლებიც ალექსანდრე მაკედონელმა დაიპ- 
ყრო (ძვ.წ. მე-4ს.). ახ.წ. პირველივე საუკუნეებში როდესაც 

მხატვრულ გამომსახველობითმა კანონებმა ეროვნულ-ტრა- 

დიციული შტრიხები დაიმკვიდრა, ბუდას გამოსახვაც მკაც- 
რად დაკანონებული ნორმებიც დაიწყო (უმცირესი დეტალე- 

ბიც ზუსტად იყო გათვლილი), რომელთაგან გადახვევა დაუშ- 
ვებელი იყო. შემუშავებულ იქნა ხელების და თითების ჟესტი- 
კულაციის რთული სიმბოლიკა, ე.წ. „მუდრა“, სადაც თითოე- 

ულ მათგანს განსაზღვრული მნიშვნელობა ჰქონდა. პირობი- 
თი ჟესტების და პოზების სისტემა არსებობდა რიტუალურ სა- 
ტაძრო ცეკვებშიც, რაც მორწმუნეებს საშუალებას აძლევდა 
გაეგოთ ერთგვარი ღვთისმსახურება-პანტომიმის შინაარ- 
სობრივი არსი. განდჰარის ადრეული ხანის სკულპტურები ხა- 
სიათდება სტატიკურობით, თავად ბუდას სახეს კი უძრავი 
ნილბის გამომეტყველება აქვს. მაგრამ დროთა ვითარებაში 
ბუდას და ბოდჰისატვების გამოსახულებებმა მეტი დახვეწი- 
ლობა და სინატიფე შეიძინა – ისინი უკვე განასახიერებდნენ 
მშვენიერი გარეგნობის მქონე ადამიანის იდეალიზირებულ სა- 
ხეს. მოგვიანებით ბუდას გამოსახულება შორდება განდჰარის 
ტიპს და ის სულ უფრო იდეალიზირებული და განყენებული 
ხდება. ეს, უპირველეს ყოვლისა, თვით ბუდას იერსახეს ეხება, 
ხოლო მის ირგვლივ რელიეფებზე გამოსახული სხვადასხვა 
სცენები, რომლებიც სახალხო ოსტატების მიერ იქმნებოდა, 
უწინდებურად ცოცხალ და მეტყველ სახეს ინარჩუნებდა. 

რაც შეეხება ელორის ტაძართა კომპლექსს,' ის ერთი 
მთლიანი კლდოვანი მონოლითიდან იყო ამოკვეთილი და შე- 
საბამისად, ერთიან ანსამბლს წარმოადგენდა და არა ცალკე- 
ულ ნაგებობებს. ამ კომპლექსიდან განსაკუთრებით აღსა- 
ნიშნავია კაილასის ტაძარი, რომელიც თავისი იერსახით ნამ- 
დვილი საოცრებაა. მისი სიგრძე 80მ-ია, სიგანე – 50მ. კომ- 
პლექსი, რომელიც დამშვენებულია ლომების და სპილოების 
სკულპტურებით, პირამიდისებური კოშკებით, მთლიანი 
ქვისგანაა გამოთლილი და არა (ცალკეული ქვებისგან. კაი- 

ლასის აგება დაიწო 756 წელს და საუკუნენახევრის შემდეგ 

დასრულდა. მისი თითოეული კედელი უნიკალურ სკულპტუ- 
რულ ნიმუშს წარმოადგენს. ფასადს ამშვენებს ათეულობით 
სპილოს ქანდაკება. ყოველი კვადრატული მეტრი მრავალ- 
რიცხორვანი დეკორატიული დეტალებითაა შევსებული. ასე- 
ვე შთამბეჭდავია ტაძრის ინტერიერი, რომლის ჭერი გაფორ- 

' ის მდებარეობს მაჰარაშტრას შტატში, ქ. აურანგაბადიდან 30კმ- 
ის დაშორებით, 1983 წლიდან ელორი შეტანილია იუნესკოს მსოფ- 
ლიო მემკვიდრეობის ძეგლთა ნუსხაში. 

მებულია დიდი ბარელიეფებით. ამგვარი უზარმაზარი ნაგე- 
ბობის მონოლითურობა მოითხოვდა ძალიან დიდი სიზუსტის 
დაცვას. კაილასის ტაძარი ეძლვნება ინდუისტურ ღმერთს 

შივას. მის მთავარ კოშკში მოთავსებულია თაყვანისცემის 
ობიექტი – ამ ღმერთის ფალოსი – 1, 5 მეტრიანი ბოძი, რო– 

მელზეც მომლოცველები ყვავილების გვირგვინებს ჩამოაც- 
მევდნენ. ტაძარში განთავსებულია შივას და პარვატის ვაჟის 
– განეშას ქანდაკება, ინდოელთათვის ის იღბლიანი დასაწყი- 

სის სიმბოლოა. ტაძარში არის ასევე სპილოების, ხარების, 
მოცეკვავე გოგონების ფიგურები. 

ელორის ძეგლებში ორგანულადაა ერთმანეთთან შერ- 

წყმული ჩრდილო და სამხრეთ ინდოეთის ტრადიციები. იმავ- 
დროულად ეს მიუთითებს ინდოელთა რელიგიურ შემწყნარებ- 

ლობაზე. როგორც ირკვევა, ხსენებულ კომპლექსს სამი რელი- 
გიის მიმდევრები ქმნიდნენ: ინდუისტები, ბუდისტები და ჯაი- 

ნები დაახლოებით მე-7-8 სს-ში. ყველა მათგანისათვის საერთო 
იყო არა მხოლოდ ენა – სანსკრიტი, არამედ საერთო სიმბოლო- 
ები, მაგალითად, ლოტოსის ყვავილი და სხვ. ამ ერთობლივმა 

მოღვაწეობამ შესანიშნავი შედეგი გამოიღო, რადგანაც ელო- 
რის კომპლექსი სხვადასხვა ხალხთა და რელიგიათა მრავალ- 

ფეროვან ხელოვნებას წარმოაჩენს. კერძოდ, ელორის ბარელი- 

ეფები მსგავსებას ამჟღავნებენ აჯანტის ბუდისტურ ხელოვნე- 
ბასთან, სპილოების სტილიზებული ფიგურები ძველი სპარსე- 

თის გავლენაზე მეტყველებს. ამ უკანასკნელმა კი, თავის 
მხრივ, შუამდინარეთის და ეგვიპტის სკულპტურისა და ხუ- 

რომთოძღვრების ცალკეული ელემენტები შეითვისა. 

გამოქვაბულთა ტაძრების სახეობას განეკუთვნება ასე- 

ვე მეტად საინტერესო კომპლექსი კუნძულ ელეფანტზე' (ქ. 
ბომბეის სიახლოვეს), რომელშიც ორგანულადაა შერწყმული 
ბუდისტური და ინდუისტური ელემენტები. კომპლექსი მე-8 

! ელეფანტი ანუ სპილო კუნძულს პორტუგალიელებმა უწოდეს, 
რადგან სატაძრო კომპლექსში ბევრი სპილოს გამოსახულება იყო. 
ეს სპილოები ინდუისტური ღმერთების ერთ-ერთი პოპულარული 
წარმომადგენლის – განეშას სიმბოლოებს წარმოადგენდა. 

საუკუნეს განეკუთვნება, შედგება ორი ჯგუფისგან: პირველ 

მათგანში ხუთი ინდუისტური ტაძარია, მეორეში – ორი ბუ- 
დისტური ტაძარი. იქ არის შივას სამსახოვანი ქანდაკება (სი– 

მაღლე 5.5მ), ასევე მოცეკვავე შივას (ანუ შივა ნათარაჯა) გა- 
მოსახულება, რომელიც საოცარი ექსპრესიულობით გამო- 
ირჩევა. აღსანიშნავია, რომ ხსენებული კომპლექსი საუკუნე- 

თა მანძილზე წმინდა ადგილად იყო მიჩნეული როგორც ბუ- 
დისტებისათვის, ისე ინდუისტებისათვის. 1534 წელს კი კუნ- 

ძულზე პორტუგალიელი კოლონიზატორები შეიჭრნენ და 
ბარბაროსულად დაარბიეს იქაურობა. 

კლდეში ნაკვეთი ტაძრების ანალოგიური ნაგებობები 

ინდოეთიდან ფართოდ გავრცელდა აზიის სხვა ქვეყნებში. 
ჩინეთში, კორეაში, იაპონიაში, ნეპალში, მალაიზიაში გამოჩ- 

ნდა ხისგან აგებული სხვადასხვა საკულტო ნაგებობები, 
განვითარდა ბუდისტურ სიუჟეტებზე შექმნილი არა მხო- 
ლოდ მონუმენტური სკულპტურა, არამედ დაზგური ფერწე- 
რაც. ბუდიზმთან იყო დაკავშირებული ქვის გრანდიოზული 
თუ მცირე ზომის სალოცავებისა და სატაძრო ანსამბლების 
ინტენსიური მშენებლობა ინდონეზიაში, ბირმაში, ლამაის- 
ტური ტაძრებისა კი – ტიბეტში, მონღოლეთში, დღევანდელი 
ბურიატიის ტერიტორიაზე, მოგვიანებით – რუსეთში. 

არიელები და ვედური პერიოდლი ინღოეთში 

მართალია, გეოგრაფიული ადგილმდებარეობით ინდო- 

ეთი არ განეკუთვნება შორეული აღმოსავლეთის რეგიონს, 

მაგრამ რამდენადაც ის არის ბუდიზმისა და სხვა მნიშვნე- 
ლოვანი აღმოსავლური რელიგიური მოძღვრებების სამშობ- 

ლო, აუცილებლად მიგვაჩნია ნაშრომში მათი წარმოჩენა. მი- 
თუმეტეს, რომ ეს მოძღვრებები მჭიდრო კავშირშია რო–- 
გორც ერთმანეთთან, ისე ბუდიზმთან მიმართებით. 

ძვ.წ. მე-2 ათასწლეულის შუა ხანებიდან ინდისა და გან– 
გის დაბლობზე თავდასხმები დაიწყეს ინდო-ევროპულმა 
ტომებმა – არიელებმა, რომლებიც ინდოეთში ავღანეთისა 

და შუა აზიის ტერიტორიებიდან შეჭირნენ და დროთა ვითა- 
რებაში ინდოეთის დიდ ნაწილს დაეპატრონენ. მათი დიდგვა- 
როვანნი თავს „არიელებს“' ანუ კეთილშობილებს უწოდებ- 

დნენ, საიდანც ამ ტომებმა სახელწოდება მიიღეს. მართა- 
ლია, ისინი მომთაბარეები იყვნენ, მაგრამ ინდოეთში მოხ- 

ვედრის შემდგომ, თანდათან ბინადარ ცხოვრებაზე გადა- 
ვიდნენ და მესაქონლეობასთან ერთად, მიწათმოქმედებას, 
ხელოსნობას და სხვა ადგილობრივი დარგების განვითარე- 
ბას მიჰყვეს ხელი. არიელთა უმეტესი ნაწილი ადგილობრივ 
მოსახლეობას შეერია, რითაც მათ ახალი სული შთაბერეს 
ინდურ ეთნოსს, ყოფას, კულტურას, რელიგიურ რწმენა-წარ- 
მოდგენებს. იმავდროულად, არიელებმა ბევრი რამ შეითვი- 
სეს მათთან შედარებით მაღალგანვითარებული ინდური ცი- 

ვილიზაციისგან. ამრიგად, მათი გამოჩენით ინდოეთის მიწა- 
წყალზე ქვეყნის ისტორიისა და კულტურის ახალი, ინდო- 
არიული პერიოდი დაიწყო. 

ჩვენთვის საინტერესო საკითხებთან დაკავშირებით, 

უპირველეს ყოვლისა, აღსანიშნავია, რომ არიელებს თან 
მოჰყვა მათი სარწმუნოება – ვედიზმი, ასევე ინდურ რეალო- 
ბაში წარმოიშვა სპეციფიკური სოციალურ-სტრუქტურული 

ფენომენი – კასტები? ანუ ვარნები. აქვე უნდა აღინიშნოს, 

რომ კასტობრივმა სისტემამ უმნიშვნელოვანესი როლი შეას- 
რულა ინდოეთის ისტორიულ-პოლიტიკურ, სოციალურ-ეკო- 

ნომიკურ და კულტურულ ცხოვრებაში. 
არიელთა შესახებ უმთავრეს წყაროს „ვედები“ (ვედა 

სანსკრიტზე ნიშნავს - ცოდნას) წარმოადგენს, რომელიც 
არიელებს თან მოჰყვა ინდოეთში. ეს არის ოთხი ნაწილისა- 

' არია (ანუ აირია) – სანსკრიტულ ენაზე ნიშნავს – ერთგულს, ერ- 
თი და იგივე ეთნიკური ჯგუფის წარმომადგენელს. 
? კასტა – პორტუგალიური წარმოშობისაა და ნიშნავს – წარმომა- 
ოვლობის სიწმინდეს, სახეობას, ხარისხს. ინდურ ენაში კასტა ალი- 
ნიშნება ტერმინით ჯატი (დაბადება) ან ვარნა (ფერი). კასტა ეს იყო 
ადამიანთა ჯგუფი, რომელსაც საერთო წარმომავლობა, საქმიანო- 
ბა, რწმენა-წარმოდგენები, ტრადიციები ჰქონდათ და ერთსა და 
იმავე სოციალურ საფეხურზე იმყოფებოდნენ. 

გან შემდგარი რელიგიური ხასიათის ძეგლები, მორალისა და 
სამართლის კოდექსები, ფილოსოფიური, მხატვრული და მი- 
თოლოგიური შინაარსის ტექსტები, რომლებიც სხვადასხვა 
დროს იქმნებოდა. ვედებში გაერთიანებულ კრებულებს სამ- 
ჰიტები ეწოდება. ესენია: 1. რიგვედა – მთავარი ღმერთები- 
სადმი მიძღვნილი ჰიმნების კრებული, 2. სამავედა – სიმღე- 
რების კრებული, 3. იაჯურვედა – სამსხვერპლო ლოცვები და 
ფორმულები, ასევე მოკლე პროზაული კომენტარები მათ- 

თვის, 4. ათჰარვავედა – შელოცვების კრებული. მათგან ყვე- 
ლაზე ძველი და უმნიშვნელოვანესია რიგვედა, რომელიც 

ძვ.ეწ. მე-2 ათასწლეულის მიწურულს შეიქმნა პენჯაბის 
შტატში. ის შედგება 1028 ჰიმნისაგან, რომელიც შესრულე- 
ბული იყო ვედურ ენაზე – სანსკრიტის ერთ-ერთ უძველეს 
განშტოებაზე. რიგვედა საინტერესო ცნობებს შეიცავს ინ- 
დოეთის მიწაზე არიელთა დამკვიდრების რთული პროცესის, 
ადგილობრივ ტომებთან მათი ბრძოლების, რელიგიური 

რწმენა-წარმოდგენების შესახებ- ვედური ლიტერატურის 

განვითარების შემდეგი ეტაპი იყო ე.წ. „კომენტარების“ შექ- 
მნა. ესენია: ბრაჰმანები, არანიაკები და უპანიშადები, რომ- 
ლებიც მთელი I ათასწლეულის მანძილზე იქმნებოდა. მათი 
შექმნის აუცილებლობა განპირობებული იყო ვედური ენის 
სირთულითა და სიძველით. აღსანიშნავია ასევე „ვედანტა“ - 

მაღალ მეცნიერულ დონეზე შესრულებული (ფ(ძვ.წ. მე-2 საუ- 
კუნეში) ნაშრომები ასტროლოგიაში, ლექსთწყობაში, ეტიმო- 
ლოგიაში და სხვ. საერთო ჯამში, ვედურმა ლიტერატურამ 
საფუძველი მოუმზადა ინდოეთის მთელი მომდევნო პერიო- 

დის სულიერ კულტურას: თეოლოგიას, ფილოსოფიას და 
მეცნიერების სხვა დარგებს. 

ვედურ პერიოდში ინდოეთში განსაკუთრებული როლი 

ენიჭებოდა მსხვერპლშეწირვას. ეს რიტუალი სახლებში 
სრულდებოდა, რადგანაც თავდაპირველად არ გააჩნდათ 
ტაძრები. ადამიანები ღმერთებს მსხვერპლად სწირავდნენ 
ძროხის რძეს, კარაქს და თაფლს. ეს ტრადიცია ღმერთების 
დაპურებად მიიჩნეოდა, რათა ამ უკანასკნელთ შემდგომში 
ადამიანებისთვის სათანადო სამსახური გაეწიათ. აღსანიშნა- 

ვია, რომ ვედიზმი იმქვეყნიურ ცხოვრებას არ ცნობდა – ეს 
ცნება უფრო მოგვიანებით გაჩნდა. სწორედ ვედების საშუა- 
ლებით გახდა ცნობილი, რომ იმჟამინდელი ინდოელი საზო- 
გადოება ოთხ ძირითად კასტად ანუ ვარნად იყო დაყოფილი: 
1. ბრაჰმანები – უზენაესნი, ქურუმთა ფენა, რომელიც შუა 

საუკუნეებში ფეოდალურ არისტოკრატიად ჩამოყალიბდა და 
თანამედროვე ინტელიგენციაც უმთავრესად მათით არის 

წარმოდგენილი, 2. ქშატრიები – მეომართა ფენა და მოხელე- 
ები, რომელთა ხელში იყო პოლიტიკური ძალაულება და 
მმართველობის სისტემა, 3. ვაიშები – მიწათმოქმედნი, ვა- 

ჭარ-ხელოსნები, 4. შუდრები – მსახურები, ღატაკები, დაპ- 
ყრობილი ტომების წარმომადგენლები, მონები და უთვისტო- 

მოები. ყველა ეს კასტა ერთმანეთისგან მკაცრად გამიჯნუ- 
ლი იყო: არ შეიძლებოდა ქორწინება, რაიმე სახის ურთიერ- 

თობა სხვადასხვა კასტის წარმომადგენელთა შორის. 
გადმოცემის თანახმად, ბრაჰმანები სამყაროს დამაარ- 

სებლის – ბრაჰმას ბაგეთაგან შეიქმნენ, ქშატრიები – მხრე- 
ბისგან, ვაიშები – თეძოებისგან, შუდრები – ფეხის გულები- 
საგან. ეს ოთხი კასტა შემდგომში, ისტორიული განვითარე- 
ბისა და შრომის საზოგადოებრივი დანაწილების შესაბამი- 
სად, მრავალრიცხოვან ვარნებად დანაწევრდა – მე-20 საუ- 
კუნის დამდეგისათვის მათმა რაოდენობამ 2000-ს მიალწია. 
ისინი, ვინც ბრაჰმანებისგან, ქშატრიებისგან და ვაიშებისგან 
იღებდნენ სათავეს, ითვლებიან „ორჯერ დაბადებულებად". 
ეს „მეორე დაბადება“ დაკავშირებულია სპეციალურ ცერე- 

მონიასთან, რომელიც ბრაჰმანებს უტარდებოდათ 8 წლის 

ასაკში, ქშატრიებს – 11 წლის ასაკში, ვაიშებს – 12 წლის 
ასაკში. რიტუალი საზეიმო ვითრებაში ტარდებოდა: ბიჭებს 
კრეჭდნენ, აბანავებდნენ, წითლებში გამოაწყობდნენ და 

მსხვერპლს სწირავდნენ. ცერემონიალი სრულდებოდა იმით, 

რომ მხოლოდ ბრაჰმანებს ჩამოჰკიდებდნენ წმინდა ზონარს, 
რომელიც მთელი სიცოცხლე უნდა ეტარებინათ. 

კასტური სისტემა წარსულის მძიმე გადმონაშთია. ჯერ 
კიდევ 1946 წლის კონსტიტუციით (როდესაც ინდოეთმა და- 

მოუკდებლობია მიიღო), შემდეგ 1955 წლის კანონით, ინდო- 

ეთში აიკრძალა მოსახლეობის კასტრობრივი დისკრიმინა- 
ცია, მაგრამ მხოლოდ ფორმალურად. ამის ახსნა ასეთია: კას– 
ტური პრობლემა ვერ გადაიჭრება მანამ, სანამ იარსებებს 
მისი სოციალური და ეკონომიკური ფესვები. გარდა ობიექ- 
ტური ხასიათის ფაქტორებისა, არსებობს – სუბიექტურიც, 

რომელიც დაკავშირებულია ადამიანის ფსიქოლოგიასთან და 
მენტალობასთან. ტრადიციების როლი კასტებში იმდენად 
ძლიერია, რომ მაღალერუდირებული ადამიანებიც იძულე- 

ბულნი არიან დაიცვან ყველა ადათ-წესები. კასტური წესე- 
ბის დარღვევა განიხილებოდა როგორც დანაშაული (თუმცა 
დაუწერელი კანონის სახით) და ხშირად მთავრდებოდა ადა– 
მიანის კასტიდან გაძევებით. ცნობილი ფაქტია, მაგალითად, 
რომ მაჰათმა განდი ბომბეის ღვთისმსახურებმა კასტიდან 
მოკვეთეს იმის გამო, რომ მან ადათ-წესები დაარღვია. საზო- 
გადოდ, განდი ყოველთვის გამოდიოდა კასტრობრივი დის- 

კრიმინაციის წინააღმდეგ. 
კასტა მით უფრო წმინდად ითვლებოდა, რაც ნაკლები 

ხორცი გამოიყენებოდა საკვებში. პირველად მეფე აშოკას 
დროიდან (ძვ.წ. მე-3ს.) მოყოლებული, რომელმაც აკრძალა 

ცხოველების მსხვერპლად შეწირვა, საკვებში ძროხისა და კა– 
მეჩის ხორცის გამოყენება აიკრძალა, შემდეგ კი – ყველანაი– 
რი საქონლის ხორცისა. ვეგეტარიანელობას ინდოეთში აქვს 
როგორც ჰიგიენური, ისე რელიგიური საფუძველი. კერძოდ, 

ქვეყნის ბუნებრივი პირობების, ჰავის გამო, ბევრი მსხვილ- 
ფეხა საქონელი იქ დაავადებულია, ამიტომ მათი საკვებად 
გამოყენება საფრთხეში აგდებს ადამიანის ჯანმრთელობას. 
ამდენად, არა მხოლოდ ვეგეტარიანელები, არამედ საერთოდ 
მოსახლეობის უმეტესობა ერიდება ამ ცხოველთა ხორცის 
ჭამას, ისინი ამჯობინებენ თხის და ფრინველის ხორცს. შუა 
საუკუნეებში ისლამის გავრცელების, მონღოლთა დაპყრო- 
ბების შემდეგ, ვეგეტარიანელობა თანდათან კარგავს პირ- 
პვანდელ სახეს, განსაკუთრებით მე-20 ს-ის დამდეგიდან – 

კასტური სისტემის შესუსტებასთან დაკავშირებით. საყუ- 
რადღებოა ინდუსების დამოკიდებულება სასმელების მი- 
მართ; ისინი არ ეტანებიან სპირტიან სასმელებს, უმაღლესი 

კასტის წარმომადგენლებს კი საერთოდ ეკრძალებათ ალკო- 
ჰოლის მიღება. უმაღლესი კასტის ქალს მეორედ გათხოვება 
ეკრძალება. საერთოდ კასტრობრივი სისტემა კარჩაკეტი- 
ლობით ხასიათდება: უფრო დაბალი კასტის ადამიანისგან 
წყლის მიღებაც კი არ შეიძლება. ტრადიციების როლი ინდო- 
ეთში იმდენად ძლიერია, რომ ელემენტარული გადახვევა 
მათგან განიხილება როგორც დანაშაული და მკაცრად ისჯე- 

ბა. ასე იყო წარსულში, თანამედროვე პერიოდში კი, რა თქმა 
უნდა, ეს ყველაფერი, გაცილებით მცირე დოზითაა შემორ- 
ჩენილი. 

განსაკუთრებით მძიმეა უმდაბლესი ფენის – ხარიჯა- 
ნის ანუ ღვთის ხალხის, ე.წ. „მიუკარებელთა“ საკითხი, რო- 

მელთა რაოდენობა 50 მილიონს აღწევს. იმის მიუხედავად, 
რომ ისინიც ინდუისტებად ითვლებიან, ასევე არავითარი რა– 

სობრივი სხვაობა მათსა და დანარჩენ ინდოელებს შორის არ 
არის, ისინი მძიმე მდგომარეობაში იმყოფებიან. მათ უფლება 

არა აქვთ შევიდნენ საზოგადოებრივი თავშეყრის ადგილებ- 
ში, სასტუმროებში, რესტორნებში, კინო-თეატრებში, სუფ- 
რასთან დასხდნენ მაღალი ფენის წარმომადგენლებთან ერ- 
თად და ა.შ. 1980-81წ.წ. ინდოეთის მთავრობამ 1 მილიარდი 

რუპია გაიღო ხარიჯანთა მდგომარეობის გასაუმჯობესებ- 
ლად, მაგრამ ამას არსებითად სიტუაციის გამოსწორება არ 
მოჰყოლია. 

ვედური პერიოდიდან მოყოლებული, ინდოეთში რელი- 

გიების ერთგვარი მოზაიკა ჩნდება. საერთოდ, ინდოეთის 
ერთ-ერთი მახასიათებელი თვისება რელიგიათა სიმრავლეა. 

მათგან პირველი იყო ვედიზმი, რომლისთვისაც დამახასია- 

თებელია მრავალღმერთიანობა და ანთროპომორფიზმი. მი- 
სი ღლმერთების პანთეონიდან ყველაზე ძლიერი და პოპულა- 

რული იყო დიაუსი – ცის ღმერთი, ღმერთების მამა (ძველ- 

ბერძნული ზევსის ანალოგი). ის და მისი ცოლი, მიწის ღვთა- 
ება პრითჰივი ითვლებოდნენ სამყაროს, ღმერთებისა და 

ადამიანების წინაპრებად. ვედური ღმერთების პანთეონის 
ცენტრალურ ფიგურას წარმოადგენდა მათი პირველი შთა- 
მომავალი – ინდრა, რომელსაც მრავალფუნქციური დატვირ- 

თვა ჰქონდა; ის იყო სითბოს, სინათლის, წვიმის, ჭექა-ქუხი- 
ლის ღმერთი, ბრძენი და მებრძოლი, სამყაროს მბრძანებელი 
და დემონების რისხვა. მას ეძღვნება რიგვედას 250 ჰიმნი. 
მნიშვნელოვანი ადგილი ეკავა ასევე აგნის – ცეცხლის, ოჯა– 
ხური კერიის ღმერთს (მას რიგვედას 230 ჰიმნი ეძღვნებოდა), 
სომას – მათრობელა სასმელების ღმერთს, ვარუნას – ცის, 
ღამის, მიწის, კოსმოსის ღმერთს, სუჰიას – მზის ღმერთს, 
ვიშნუს (რომელიც შემდგომში ინდუიზმის ერთ-ერთ მთავარ 
ღვთაებად იქცა). თაყვანისცემის ერთ-ერთ უმთავრეს ობი- 

ექტს წარმოადგენენ დევებიც,' როგორც კეთილი ღვთაებე- 
ბი. იყო კიდევ სხვა უამრავი ღმერთი, ამ ღმერთების ნაკლე- 
ბად პატივდებული ცოლები. არიელებს, ისევე როგორც ძველ 
ბერძნებს, ჰყავდათ ნახევრად ღმერთები, რომელთაგან ყვე- 
ლაზე ცნობადები იყვნენ აპსარები (ბერძნული ნიმფების 
ანალოგები), ციური მუსიკოსები, მოცეკვავეები, რომლებიც 
ზოგჯერ კენტავრის ფორმას იღებდნენ. 

ბრაჰმანიზმი 

არიელთა დამკვიდრებამ ინდოეთში, ადგილობრივ ტო- 
მებთან (მუნდებთან და დრავიდებთან) მათმა კონტაქტებმა, 
ცივილიზაციათა დიალოგმა – ამ ყველაფერმა განაპირობა 
თანდათან ადათ-წესების, უპირველეს ყოვლისა, საკულტო- 
რელიგიური ტრადიციების ერთმანეთთან შერევა, სხვადას- 
ხვა ეთნოსების ასიმილაცია. ამ პროცესების ფონზე წინა 
პლანზე წამოიწია მაგიის ხელოვნებამ. მკურნალები, ჯადოქ- 
რები, მაგიური რიტუალების ოსტატები საზოგადოებაში ყვე- 
ლაზე მოთხოვნადები და პატივდებულები გახდნენ, რამდე- 
ნადაც მათი საქმიანობა, მიღებული თვალსაზრისის თანახ- 
მად, ადამიანებს იცავდა ბოროტი სულებისაგან და მათი მავ- 

! ლათინური – ძას§ – ღმერთი, ფუძიდან ძIV – ნათება. აღსანიშნა- 
ვია, რომ ვედიზმისგან განსხვავებით, ზოროასტრიზმში დევები პი- 
რიქით – ბოროტ სულებად იყვნენ მიჩნეული. 

ნე ზემოქმედებისაგან. პარალელურად ქვეყანაში გაჩნდა ას- 
კეტიზმის კულტი. ასკეტებს ზებუნებრივი ძალა მიეწერებო- 
და, რომელთაც ძალუძდათ სამყაროს შეცვლა, მისი განახ- 
ლება და განადგურებისგან გადარჩენა. მაგიისა და ასკეზის 
წინა პლანზე წამოწევამ ვედური რელიგიის საფუძვლის – 
მსხვერპლშეწირვის პრაქტიკის რამდენადმე შეცვლა გამო- 
იწვია. ამიერიდან მან უფრო მეტად სიმბოლური და პირობი- 

თი ხასიათი მიიღო. სიახლეს წარმოადგენდა ისიც, რომ გაჩ- 
ნდნენ ახალი ღმერთები და ქალღმერთები (როგორც კეთი- 
ლი, ისე ბოროტი), ზოგიერთი მათგანი არაარიული წარმო- 
შობისა იყო. ახალ ღვგთაებებს შორის დიდი რაოდენობით იყო 

აბსტრაქტულ-განყენებული ხასიათის სახეები, რაც მაგიისა 
და სიმბოლიკისკენ გაძლიერებულ ტენდენციაზე მიუთი- 
თებს. 

გვიან ვედურ ხანაში ღმერთებს შორის წამყვანი ადგი- 
ლი ბრაჰმამ დაიკავა. შესაბამისად, ვედების რელიგიას თან- 
დათან ჩაენაცვლა ბრაჰმანიზმი. როგორც რელიგიურ-ფი- 

ლოსოფიურ შეხედულებათა და საკულტო-სარიტუალო 

პრაქტიკის სისტემა, ბრაჰმანიზმი ვედიზმის პირდაპირ მემ- 
კვიდრეს წარმოადგენდა. თუმცა, ის უკვე ახალი ეპოქის მოვ- 

ლენა იყო, რომელიც საკმაოდ დაშორებული იყო ვედური პე- 

რიოდისათვის დამახასიათებელი ადათ-წესებისაგან. ტრან- 
სფორმაციის ხანგრძლივმა პროცესმა, ჩრდილოეთ ინდოეთ- 
ში რთული სოციალური სტრუქტურებისა და პროტოსახელ- 
მწიფოების ფორმირებამ, განაპირობა ძველი ინდოელი სა- 

ზოგადოების საგრძნობლად დანაწევრება. საბოლოო ჯამში, 
სწორედ კასტურმა წყობამ მისცა დასაბამის ბრაჰმანიზმის 
ფორმირებას. ამ პროცესს თან სდევდა ბრაჰმანთა სტატუსის 
მკვეთრი ამაღლება: მათი ქონება ხელშეუხებელი იყო, მათ 
პრეროგატივას წარმოადგენდა მსხვერპლშეწირვის რიტუა- 
ლების ჩატარება, რაშიც გასამრჯელოს იღებდნენ (ითვლე- 
ბოდა, რომ ამის გარეშე რიტუალი აზრს კარგავდა); მათი სი- 
ცოცხლე საზოგადოების სხვა ფენებზე გაცილებით ძვირად 

ფასობდა; დანაშაულის ჩადენის შემთხვევაში, გადაწყვეტი- 
ლება ავტომატურად მათ სასარგებლოდ მიიღებოდა; არ შე- 

იძლებოდა მათთვის წინააღმდეგობის გაწევა. გარდა ამისა, 
ბრაჰმანები მეფეთა მრჩევლებად მსახურობდნენ, მათ ხელთ 
იყო პოლიტიკური და განათლების სისტემის ბერკეტები. თა- 
ვად ბრაჰმანებსაც გარკვეული დაწესებული ნორმები უნდა 
დაეკმაყოფილებინათ, მაგალითად: ნამდვილი ბრაჰმანული 
წარმოშობის (ე.წ. წმინდა სისხლის) უნდა ყოფილეყვნენ, მათ- 
თვის დაუშვებელი იყო სხვა კასტებთან სისხლის აღრევა, უნ- 
და დაეცვათ სათანადო ქცევის ნორმები, სწავლითა და გა- 
ნათლებულობით გამორჩეულნი უნდა ყოფილიყვნენ, ხალ- 
ხისთვის დახმარება უნდა გაეწიათ, მათთვის მსხვერპლშე- 
წირვის რიტუალები ჩაეტარებინათ. 

გვიან ვედურ პერიოდში ბრაჰმან-ქურუმთა ძალისხმე- 
ვით, შეიქმნა პროზაული ტექსტები – ე.წ. „ბრაჰმანები“, რომ–- 

ლებიც შეიცავდა სარიტუალო, მითოლოგიურ განმარტებებს 
და კომენტარებს ოთხივე ვედისათვის. ისინი იქმნებოდა ძევ.წ. 
მე-10-7 საუკუნეებში, რაც ვედების კანონიზაციის პერიოდს 
ემთხვევა. მათ საფუძველზე კი შეიქმნა ფილოსოფიური ტექ- 
სტები „უპანიშადები“. ტერმინი უპა-ნი-შად – ნიშნავს – გვერ– 
დით ჯდომას ანუ მასწავლებლის ფერხთით ყოფნას, მისი და- 
რიგებების მოსმენას, ტექსტის შეფარულ, იდუმალ არსში 
წვდომას. ყველაზე ადრინდელი სუპანიშადები“ ძვ.წ. მე-8-6 სა- 
უკუნეებს განეკუთვნება, დანარჩენი ნაწილები უფრო გვიან 
პერიოდში შეიქმნა. სხვადასხვა მონაცემებით, მთლიანობაში 
„უპანიშადების რაოდენობა 150-დან 235-მდე მერყეობს, 
რომლებსაც თავთავისი სახელწოდება აქვთ. მათი ავტორები 
უმეტესწილად ასკეტები იყვნენ, რომლებიც ხანგრძლივ დროს 
განდეგილობაში, ჭეშმარიტების ძიებაში და იდუმალი მოვლე- 
ნების არსის შეცნობაში ატარებდნენ. 

ბრაჰმანთა კასტის ფილოსოფიურ-რელიგიურ და სამარ- 
თლებრივ კრებულს წარმოადგენდა „მანუს კანონები“,' რომე- 

· კრებული შედგენილ იქნა ბრაჰმანთა ერთ-ერთი სკოლის მიერ. 
შემდგომში მისი საყოველთაოდ აღიარების მიზნით, მისი ავტორო– 
ბა მიეწერა ინდოელთა მითოლოგიურ მეფეს – მანუს, რომელიც 
წმინდანად და ბრძენად იყო შერაცხული. 

ლიც დაახლოებით ძვ.წ. მე-3-2 საუკუნეებში შეიქმნა. მასში 
თავმოყრილი იყო ზნეობრივი, ყოფითი და იურიდიული ხასია- 
თის მითითებები. „მანუს კანონები“ უხვ ცნობებს შეიცავს 

ძველი ინდოეთის სოციალური წყობის, საზოგადოების კასტე- 
ბად დაყოფის, სისხლის და სამოქალაქო სამართლის, ასევე 
ზოგადად სამართალწარმოების შესახებ. ხსენებული კრებუ- 
ლის მიხედვით, ყველაფერი ბრაჰმას უკავშირდება, კერძოდ, 

მის ბაგეთაგან წარმოიშვნენ ბრაჰმანები ანუ უმალლესი კას- 
ტის წარმომადგენლები. ქშატრიები შეიქმნენ მისი მხრების- 
გან, ვაიშები – თეძოებისგან და შუდრები – ფეხის გულების- 
გან. იქვე განსაზღვრული იყო მათი ფუნქციებიც: ბრაჰმანებს 

უნდა აღესრულებინათ კულტმსახურება და გაეცნოთ ხალ- 
ხისთვის წმინდა ტექსტები, მომდევნო კასტის წარმომადგენ- 
ლებს – ქშატრიებს უნდა ემართათ სახელმწიფო და ხალხი, ვა- 
იშებს ევალებოდათ საქონლის მომრავლება, ვაჭრობა და მი- 
წათმოქმედება, ყველაზე დაბალი კასტა – შუდრები კი მათ 
ზემოთ მდგომი კასტების მორჩილება-მსახურებაში უნდა ყო- 
ფილიყვნენ. თითოეულ კასტას თავ-თავისი ღვთაებები ჰყავ- 

და: ბრაჰმანთა მთავარი ლმერთი იყო ბრაჰმა, ქშატრიების – 
ინდრა, ვაიშების – შივა. მეოთხე კასტისთვის არ იყო განსაზ- 
ღვრული კონკრეტული ღვთაება. მისი წარმომადგენლები 

ოფიციალურ კულტმსახურებაშიც არ მონაწილეობდნენ. 
ბრაჰმანიზმმა შეითვისა ინდოეთის აბორიგენი მოსახ- 

ლეობის (დრავიდები და მუნდები) ტოტემური წარმოდგენები 
რეინკარნაციის შესახებ და ის კასტური პრინციპების მორჩი- 

ლად აღსრულების დასაკანონებლად გამოიყენა. კერძოდ, ამ 
საკითხისადმი მიდგომა შემდეგნაირი იყო: თუ შუდრა წესიე- 
რი სააქაო ცხოვრებით იცხოვრებდა, მაშინ მისი სული მეო– 

რედ დაბადებისას, უფრო მაღალი კასტის ადამიანის სხეულ- 
ში მოხვდებოდა. გულში გავლებული ცოდვა კი დაისჯებოდა 

უფრო დაბალ კასტებში გადასვლით, სიტყვიერად წარმოთ- 
ქმული ცოდვა – ცხოველში გადასვლით, ხოლო ფიზიკურად 

ჩადენილი ცოდვა – უსულო საგანში მოხვედრით. აქედან გა- 

მომდინარე, მოძღვრება კარმას შესახებ ბრაჰმანული რელი- 
გიის საფუძვლად იქცა. კარმა ზოგადად, ინდური ფილოსო- 

ფიური აზრის ერთ-ერთი უმთავრესი ნაწილია, რომლის არსი 
იმაში მდგომარეობს, რომ თითოეული ადამიანის კეთილი და 
ბოროტი საქმეების ჯამი (ანუ კარმა) განსაზღვრავს მისი მო- 
მავალი გარდასახვის, რეინკარნაციის ფორმას. შესაბამისად, 
კარგი კარმა სასიკეთო გარდასახვის გარანტია, ცუდი კარ- 
მის შემთხვევაში კი, გარდასახვა ხდება მონად, მწერად და 
ნეგატიური დატვირთვის მქონე საგნად. ამრიგად, ადამიანი 

თავისი წარსული ცოდვებისა თუ კეთილი ქმედებების საზ- 
ღაურად, იღებს იმას, რაც დაიმსახურა. კარმას იდეას უდი- 
დესი ფსიქოლოგიური დატვირთვა მიენიჭა ძველ ინდოეთში. 
ის გახდა ინდოელთა ათეულობით თაობების ინდივიდუალუ- 
რი და სოციალური ქცევის რეგულატორი. კარმას კანონი 

ვრცელდებოდა ყველაზე, გარდა ასკეტ-განდეგილებისა, 
რომლებიც საერო ცხოვრებას განუდგნენ და ღმერთების 

გზაზე იყვნენ დამდგარნი. 
ბრაჰმანიზმის იდეების და დოქტრინების ფართოდ გავ- 

რცელებამ დროთა ვითარებაში განაპირობა ინდუიზმის წარ– 
მოშობა, რომელიც შემდგომში ინდოეთის სახელმწიფო რე– 
ლიგია გახდა (მის შესახებ ცალკე იქნება საუბარი), თუმცა, 
მანამდე რელიგიურ-ფილოსოფიურმა აზრმა ქვეყანაში რამ- 
დენიმე გარდამავალი ეტაპი გაიარა, რომლისთვისაც დამა- 
ხასიათებელი იყო სხვადასხვა სისტემების არსებობა. კერ- 
ძოდ, ეს იყო ექვსი სისტემა – იგივე დარშანები, რომლებიც 

ზემოხსენებული „უპანიშადების ბაზაზე ჩამოყალიბდა. 
მათგან სამი (ლოგიკა – ნიაია, კოსმოლოგია – ვაიშეშიკა, რი– 
ტუალები - მიმანსა) მეორეხარისხოვნად ითვლებოდა, მომ- 
დევნო სამი კი – უმთავრესად. ესენია: სანკჰია, იოგა და ვე- 
დანტა. მოკლედ განვიხილოთ თითოეული მათგანი: 

1. სანკჰია – ეს სისტემა შეიქმნა ძვ.წ. მე-8-7 საუკუნეთა 

მიჯნაზე ინდოელი მოაზროვნის კაპილას მიერ. მასში ცენ- 
ტრალური ადგილი უჭირავს ორ აქტიურად ურთიერთზემოქ- 

მედ საწყისს – პრაკრიტს (მატერია და ენერგია) და პურუშას 
(სულიერი საწყისი, რომელიც ქმნის მატერიალური სამყა- 
როს ფორმებს ატომებიდან ადამიანამდე). სანკჰიას სისტე- 
მის თანახმად, ორივე მათგანის ურთიერთქმედება წარმო- 

ადგენს მთელი სამყაროს წარმოშობისა და არსებობის სა- 
ფუძველს. ამ სისტემის უმთავრესი არსი და მიზანია დაეხმა- 
როს პურუშას გათავისუფლდეს მატერიის ტყვეობიდან, თა- 
ვი დააღწიოს სანსარას მდგომარეობას (ანუ მიწიერ ცხოვრე- 
ბას და გარდასახვებს) და კარმას, დატოვოს სხეული და მი- 

აღწიოს ნეტარებას და თავისუფლებას – ამ მდგომარეობას 
ეწოდა მოკშა. ყოველივე ამის მისალწევად საჭირო იყო მთე- 
ლი რიგი რთული ეტაპებისა და საფეხურების გავლა. 

რაც შეეხება მეორე სისტემას – იოგას, ის შეიქმნა ძვ.წ. 
მე-4-3 საუკუნეებში და უკავშირდება ინდოელი სწავლულის 
- პატანჯალის სახელს, რომელიც იყო „იოგა-სუტრას“ ავ- 
ტორი. იოგას სისტემაში უმთავრესი იყო სხვადასხვა სახის 
ვარჯიშები, რათა ინდივიდს ესწავლა თავისი ფიზიკური 
მდგომარეობის, გრძნობებისა და ემოციების კონტროლი. სა- 

ამისოდ კი საჭირო იყო ასკეტური დისციპლინა, მტკიცე ნე- 
ბისყოფა, გამძლეობა, შრომისმოყვარეობა და ა.შ. ვარჯიშე- 
ბის მთელი ეს სისტემა 8 საფეხურს მოიცავდა: თავშეკავება 
– იამა, მოცემულობათა შესრულება – ნიიამა, სხეულის ვარ- 
ჯიშები - ასანა, სუნთქვის რეგულაცია – პრანაიამა, გრძნო- 

ბების დისციპლინა – პრატიაჰარა, გონების დისციპლინა – 

დჰარანა, მზერა, ჭვრეტა – დჰიანა, ტრანსი და ექსტაზი – სა- 
მადჰა. თუ ბოლო საფეხურამდე მიადღწევდა მავანი, მისი სუ- 
ლიერი „მე“ ანუ პურუშა გათავისუფლდებოდა და აღწევდა 

საბოლოო მიზანს – სრულ თავისუფლებას (ანუ მოკშას). 3. 
ვედანტა შეიქმნა დაახლოებით ძვ.აწ. მე-7 საუკუნეში, ფართო 
განვითარება და დიდი პოპულარობა კი ახ.წ. მე-7 საუკუნეში 
მოიპოვა. ამ სისტემის ძირითადი არსი შემდეგში მდგომარე- 

ობს: ყველაფრის წყარო, სამყაროს საწყისი არის ბრაჰმანი, 
რომელიც ერთადერთი და განუყოფელია. სანკჰიასგან გან- 

სხვავებით, ვედანტა უარყოფს სამყაროს დუალიზმს ანუ არ 
აღიარებს განსხვავებას პურუშასა და პრაკრიტს შორის. მის 
თანახმად, მთელი მატიერიალურიი სამყარო ილუზორულია, 
ერთადერთი და აბსოლუტური რეალობა კი არის ბრაჰმანი. 

ვბაინიჯმი 

ძველი ინდოელი საზოგადოება, არიელებისა და ადგი- 
ლობრივი ტომების აღრევის პროცესში, კიდევ უფრო არათა- 

ნასწორუფლებიან ნაწილებად – კასტებად დანაწევრდა, რო- 
მელიც ტომობრივი, პროფესიული და სხვა ფაქტორების ბა- 
ზაზე წარმოიშვა. როგორც ზემოთ აღინიშნა, წარმოქმნილ 
სისტემაში ყველაზე მაღალი პოზიცია ბრაჰმანთა კასტას 
ეკავა. დროთა ვითარებაში არაბრაჰმანული კასტის წარმო- 
მადგენლებმა, ასევე არიელების და აბორიგენების შთამო- 
მავლებმა, ბრაჰმანთა მიერ შემუშავებულ ძირითად კონცეფ- 
ციებს უძველესი არაარიული რწმენა-წარმოდგენები დაუმა- 
ტეს. ამასთან, ახალი რელიგიური სისტემის დემოკრატიული 
სული ღიად უპირისპირდებოდა კასტობრივ, ჩაკეტილ ბრაჰ- 
მანიზმს. ამ ტიპის მოძღვრებას წარმოადგენდა ჯაინიზმი 

(ჯაინ – სანსკრიტულად ნიშნავს – გამარჯვებულს), რომე- 
ლიც ინდუიზმისა და კასტური წყობის წინაააღმდეგ ბრძო- 
ლის პროცესში ჩამოყალიბდა. როგორც რელიგია, ის საუკუ- 

ნეთა მანძილზე უპირისპირდებოდა ინდუიზმს – ინდოელთა 
მთავარ სარწმუნოებას. ჯაინიზმის ფუძემდებლად მიჩნეუ- 
ლია ძვ.წ. მე-6 საუკუნეში მოღვაწე სწავლული მაჰავირა ჯი- 
ნა.' მის შესახებ ცნობილია, რომ დაიბადა ქშატრიების ოჯახ- 
ში, ბუდას მსგავსად, 28-30 წლის ასაკში მიატოვა სახლ-კარი, 
ოჯახი და ასკეტი გახდა. 12 წლის მანძილზე ის ინდოეთის 

სხვადასხვა კუთხეში მოგზაურობდა და თავს მოწყალებით 
ირჩენდა. 40 წლის ასაკში მაჰავირა ჯინამ გასხივოსნებას მი- 
აღწია (ჭეშმარიტება შეიცნო) და იმ დროიდან მოყოლებული, 
სიცოცხლის ბოლომდე თავის მოძღვრებას ქადაგებდა. 

თავდაპირველად მაჰავირას მიმდევრები მხოლოდ ას- 

კეტები იყვნენ, რომლებმაც უარი თქვეს ყველაფერ მატერი- 
ალურზე (ტანსაცმელზეც კი) „დიადი მიზნის“ მისაღწევად – 

! ზოგიერთი წყაროს ცნობით, მაჰავირა ჯინა ძვ.წ. 599 წელს დაიბა- 
და, მკვლევართა უმეტესი ნაწილის აზრით კი, ის ძვ.წ. 539 ან 549 
წელს დაიბადა. 

გადარჩენისა და განთავისუფლებისათვის ანუ მოშკას მდგო- 
მარეობის მისაღწევად. მოგვიანებით ჯაინიზმის მიმდევარ- 
თა თემი გაფართოვდა, მას შეუერთდნენ საერო პირები, ქუ- 
რუმები და მოსახლეობის სხვა ფენები. ყველანი თანაბრად 
უნდა დამორჩილებოდნენ ქცევის საერთო ნორმებს, კანო- 

ნებს და აკრძალვებს, რომლებიც მოძლღვრების ძირითად 
არსს ქმნიდა. ისევე როგორც სხვა ძველ ინდურ დოქტრინებ- 
ში, ჯაინიზმის მოძლვრების ამოსავალი წერტილი ის იყო, 
რომ ადამიანის სული მის მატერიალურ გარსზე უფრო მაღ- 
ლა იდგა. ჯაინთა ძირითადი მიზნის - მოშკას მიღწევა კი 
სწორედ მატერიისაგან სულის განთავისუფლებას ნიშნავდა. 
საყურადღებოა, რომ ჯაინები კარმასაც მატერიალურად მი- 
იჩნევდნენ, რადგანაც ის თითქოსდა ხელს უშლიდა სულს 
თავისი თვისებების სრულყოფილად გამოვლენაში. ხოლო 

როდესაც ადამიანი თავიდან მოიშორებდა კარმასაც, ის გან- 
თავისუფლდებოდა მატერიალური სხეულისგან, მის სულს 

უკვე აღლარაფერი შეაფერხებდა და ხსნასაც მიაღწევდა. აქე- 
დან გამომდინარე, საჭირო იყო კარმისგან განთავისუფლება, 
რაც საკმაოდ რთულ პროცესად მიიჩნეოდა. ჯაინების აზ- 

რით, საამისოდ აუცილებელი იყო, უპირველეს ყოვლისა, 

ღრმა რწმენა, მოძღვრის დარიგებების მიღება-შესრულება, 
კეთილ საქმეთა კეთება, სათანადო ცოდნის მიღება და გან- 

საზღვრული ქცევის ნორმების შემუშავება. ჩამოყალიბდა 5 
ძირითადი ეთიკური პრინციპი, რომელთა შესრულება ჯაი- 
ნებს ევალებოდათ, კერძოდ: არ მიაყენო ზიანი ცოცხალ არ- 

სებას (აჰიმსა), იყავი გულწრფელი და პატიოსანი (სატია), არ 
მოიპარო (ასტია), არ იმრუშო (ბრაჰმაჩარია), არ მოიხვეჭო 
ქონება (აპარიგრაკჰა). ამ ხუთ მოთხოვნას ემატებოდა კიდევ 
სხვა შეზღუდვები ცხოვრებისეულ სიამოვნებათა შესაკვე- 
ცად. 

ჯაინები გამოირჩევიან მკაცრი პურიტანული ცხოვრე- 

ბის წესით, მათთვის დამახასიათებელია მონოგამიურობა, 
სისტემატიური თვითკონტროლი, ცხოველებზე და მცენარე- 

ებზე ზრუნვა, ისინი არ მოიხმარენ ალკოჰოლს, არიან ვეგე- 
ტარიანელები. აღსანიშნავია, რომ ჯაინთა რიგებში თითქმის 

არ არიან გლეხები, რადგან ძველთაგანვე ითვლებოდა, რომ 
გლეხის შრომა შეუთავსებელია აჰიმსას მკაცრი მოთხოვნე- 
ბის დაცვასთან. კერძოდ, მიწის დამუშავებისას და ხვნა-თეს- 
ვის დროს, ჭიაყელისთვის ზიანის მიყენებაც ცოდვად ით- 

ვლებოდა. ამიტომაც ჯაინები ტრადიციულად, ქალაქებში 
სახლდებოდნენ და ვაჭრობა-ხელოსნობით იყვნენ დაკავე- 
ბულნი. რაც შეეხება კასტებს, ჯაინიზმი არ უარყოფდა მათ 
არსებობას, მაგრამ ისეთი მნიშვნელობა არ ენიჭებოდა, რო- 

გორც ინდუიზმში. მაგალითად, არ იკრძალებოდა კასტებს 
შორის ქორწინება, თემში მიიღებოდა ნებისმიერი კასტის და 
საზოგადოებრივი თემის წარმომადგენელი. არ იყო კვებითი 
აკრძალვები, არც კასტებს შორის კონტაქტები. 

ცალკე ფენად იყო გამოყოფილი ჯაინი ასკეტი-ბერები, 
რომლებიც ჩვეულებრივ ცხოვრებისეულ რეჟიმს მოწყვეტი- 
ლი იყვნენ. ბერობის კანდიდატი ჯერ სამი წელი მორჩილი 
უნდა ყოფილიყო და თავისი გურუს დარიგებები მოესმინა. 
შემდეგი სამწლიანი ეტაპი იყო ჯაინური ტექსტებისა და 
დოქტრინის შესწავლა. ამის შემდგომ მას ნათლობის რიტუა- 
ლი უტარდებოდა და უკვე უკან დასახევი გზა მოჭრილი იყო. 

ეს ასკეტი ბერები მუდამ მოხეტიალე ცხოვრებას ეწეოდნენ, 

უსახლკარონი და უქონელნი, ქალაქებსა და სოფლებში გა- 
დაადგილდებოდნენ. ამასთან, ერთ ადგილას რამდენიმე 

დღეზე მეტ ხანს არ უნდა შეყოვნებულიყვნენ. მათ ცოტა უნ- 

და სძინებოდათ და დილის ოთხ საათზე უკვე ფეხზე იყვნენ, 
ყურადღებით უნდა ყოფილიყვნენ, რომ შემთხვევით რომე- 

ლიმე მწერისათვის ფეხი არ დაებიჯებინათ. დღის უმეტეს 
ნაწილს ისინი განსჯაში, ფიქრებში და დაკვირვებაში ატარე- 
ბენ, რათა ამ გზით თანდათან კარმისგან განთავისუფლდნენ 
(ეს გზა სხვადასხვა სექტაში 16-დან 53 საფეხურამდე მერყე- 
ობს). ასკეტი ცხოვრობს შემოწირულობებით, მან ყოველ- 
დღიურად უნდა მოიპოვოს საკვები, რადგანაც მეორე დღის- 
თვის საკვების ნარჩენების შენახვა აკრძალულია. ხანგამოშ- 
ვებით ხდება მარხვის დაცვა, რაც ხშირად ხანგრძლივი დრო- 
ის მანძილზე გრძელდება. 

ასკეტიზმის ერთ-ერთ უკიდურეს ფორმად ჯაინიზმში 
ითვლება საკვებზე საერთოდ უარის თქმა და სიკვდილამდე 
შიმშილი. ამ ფორმის კატეგორიებს შორის აღსანიშნავია ასე- 
ვე ასკეტები, რომლებიც წლების მანძილზე მდუმარებაში იმ- 
ყოფებოდნენ, მზეზე, სიცივეში ან ფეხზე იდგნენ დიდხანს, 

საერთოდ შიშვლები დადიოდნენ ანუ მატერიალურ სამყა- 
როსთან მათ აღარაფერი აკავშირებდათ, გარდა მცირეოდე- 
ნი საკვები ულუფისა და წყლისა. ასეთმა ასკეტებმა მიიღეს 

სახელწოდება – დიგამბარები (ნიშნავს – ჰაერით შემოსილე- 
ბი ანუ შიშვლები). მოგვიანო პერიოდში ადგილი ჰქონდა ნა- 
წილობრივ გადახრებს დაწესებული ნორმებიდან, რაც გარ- 
კვეული დოზით ამსუბუქებდა ჯაინ ასკეტთა ცხოვრების რე- 

ჟიმს. ზემოხსენებული ასკეტიზმის ნორმების დაცვა ყველას 

არ ძალუძდა, განსაკუთრებით რთული იყო ეს ქალებისათ- 
ვის. მართალია, მათი რაოდენობა მცირერიცხოვანი იყო, 
თუმცა, ყოველთვის არსებობდნენ ჯაინი ასკეტი ქალებიც. 

დღესდლეობით ჯაინ ბერს შეუძლია იქონიოს სამი ნივ- 
თი: ჯამი საკვებისათვის, პატარა ცოცხი და ქსოვილის ნაჭე- 
რი, რათა სხეულის ნაწილი დაიფაროს. ასკეტი ჯაინის უმ- 

თავრესი აღქმაა არ მიაყენოს ზიანი ცოცხალ არსებას. საამი- 
სოდ ის პირს პირბადით იფარავს, რომ შემთხვევით ჰაერიდან 
მწერი არ მოუხვდეს პირში. ცოცხი კი მას დასაგველად სჭირ- 

დება, რათა სიარულისას, მწერი არ გასრისოს. ამასთანავე, 
მან ცეცხლი არ უნდა დაანთოს ღამით, რადგან ალზე შესაძ- 

ლოა მწერები დაიფერფლონ. 
თანამედროვე ინდოეთში, მცირერიცხოვნების მიუხე- 

დავად, ჯაინიზმი გავლენიან რელიგიურ ერთობას წარმოად- 
გენს (ის ინდოეთის მოსახლეობის დაახლოებით 3% შეად- 
გენს). მას გავლენიანი პოზიციები უჭირავს ქვეყნის პოლი- 
ტიკურ ცხოვრებაში, ფლობს გარკვეულო ეკონომიკურ ბერ- 

კეტებს და საკმაოდ დიდ კაპიტალს. აღსანიშნავია ასევე, 
რომ ჯაინიზმის მიმდევრებმა მნიშვნელოვანი როლი შეას- 

რულეს ინდოეთის ისტორიასა და კულტურაში, ისინი მუდამ 
იყვნენ ქვეყნის კულტურული ელიტის გამორჩეული წარმო- 
მადგენლები. ჯაინთა ძალისხმევით, შუა საუკუნეებში ვი- 

58



თარდებოდა მეცნიერების სხვადასხვა დარგები, ლიტერატუ- 
რა, ფერწერა და სხვა. ჯაინისტური ტაძრები კი მიმზიდველი 
იყო და არის თავისი ორიგინალური არქიტექტურით, პომპე- 
ზურობის ელემენტებით და გაფორმებით. ამჟამად ჯაინიზმი 
დაახლოებით 6 მილიონ მიმდევარს ითვლის. ინდოეთის გარ- 
და, ჯაინები არიან ჩრდილოეთ ამერიკაში, ევროპაში, შორე- 
ულ აღმოსავლეთში და ავსტრალიაში. 

ინდუიჯმი 

ახალ ეპიკურ ეტაპზე (ძვ.წ. | ათასწლეული) ინდოეთში 
თანდათანობით ვედური რელიგიის ტრანსფორმაცია მოხდა 

ჯერ ბრაჰმანიზმად, შემდეგ ინდუიზმად,' რომელიც ქვეყნის 
უმთავრეს რელიგიას წარმოადგენს – მას მოსახლეობის 84% 
აღიარებს. მიმდევართა რაოდენობით ის მესამე რელიგიაა 
ქრისტიანობისა და ისლამის შემდეგ (ამ ნიშნით ის ბუდიზმს 

უსწრებს). ინდუიზმის მიმდევართა საერთო რაოდენობა 
მსოფლიფყში ერთ მილიარდს აღწევს, რომელთა ჟუმეტესი ნა- 
წილი აზიაში ცხოვრობს, ორ მილიონამდე – აშშ-ში, მილიონ- 

ნახევარი – ევროპასა და აფრიკაში. ინდუიზმის ფორმირება 
ძვ.წ. მე-6-4 საუკუნეებში მიმდინარეობდა, ბუდიზმთან და 

ჯაინიზმთან დაპირისპირების პირობებში. 
ბრაჰმანიზმის მსგავსად, ინდუიზმი იმთავითვე საზო- 

გადოების კასტებად დაყოფას და სულთა გადასახლებას 
აღიარებდა. ვედიზმისა და ბრამანიზმის ელემენტების გარ- 
და, მან ბევრი რამ შეინარჩუნა ძველი წარმართული ადათ- 
წესებიდანაც, ადვილად გაითავისა აბორიგენი ტომების 

· ინდუიზმი სანსრკიტულად ნიშნავს – მარადიულ სარწმუნოებას, 
წესრიგს, მოძღვრებას. ინდუიზმის მიმდევრებს ინდუსებს უწოდე- 
ბენ. 
? სტატისტიკური მონაცემებით, ინდოეთის მოსახლეობა აღმსა- 
რებლობის მიხედვით, დაახლოებით შემდეგნაირად ნაწილდება: ინ- 
დუისტები – 84%, მუსლიმები – 12%, ქრისტიანები – 2%, სიქჰები – 
1,7%, ბუდისტები – 0,7%, ჯაინები – 0,4%. 

59



(მუნდების და დრავიდების) კულტები. ასე რომ, ინდუიზმი 
სხვადასხვა რელიგიური რწმენა-წარმოდგენების სინთეზის 
საფუძველზე ჩამოყალიბდა. აღსანიშნავია, რომ ის არ ეფუძ- 
ნება რომელიმე წინასწარმეტყველის ქადაგებას, როგორც 
მაგალითად, ქრისტიანობა, ბუდიზმი ან ისლამი. ინდუიზმის 
ევოლუციური განვითარების მთავარ მამოძრავებელ ძალას 
წარმოადგენდა ძველი რელიგიურ-ფილოსოფიური თეორიე- 
ბის გადამუშავება, მათი გამდიდრება წინამორბედი მოძ- 
ღვრებებით, ღმერთების პანთეონით, რიტუალებით და სხვ., 
რომლებიც საზოგადოების თითქმის ყველა ფენისათვის მი- 

საღები ალმოჩნდა. მართალია, ინდუიზმის საფუძვლები ძი- 
რითადად ადრეული რელიგიებიდან იღებს სათავეს, კერძოდ, 
მან შემოინახა წარმოდგენები კარმაზე, ვედების სიწმინდე- 
ზე, ასკეტიზმზე, თუმცა, იმავდროულად ბევრი ვედური 
ღმერთი წარსულს ჩაბარდა, ზოგმა ტრანსფორმაცია განი- 
ცადა, გაჩნდა ახალი ღმერთებიც. ყოველივე ამის საფუძველ- 
ზე, დროთა ვითარებაში ინდუიზმს გარკვეული სპეციფიკუ- 

რი მახასიათებლები ჩამოუყალიბდა. უპირველეს ყოვლისა, 

აღსანიშნავია, რომ ბრაჰმანიზმთან შედარებით, ის გაცილე- 
ბით უფრო მწყობრად ჩამოყალიბებულ მოძღვრებას და 

მკაცრი იერარქიის მქონე იდეოლოგიას წარმოადგენდა. 
ინდუიზმი პოლითეისტური რელიგიაა, სხვადასხვა 

კულტითა და მრავალრიცხოვანი ღმერთებით, რომელთაგან 

უმთავრესია სამი: 1. ბრაჰმა – სამყაროს შემქმნელი, ბუნების 
საწყისის სიმბოლო. მისი კულტი სათავეს იღებს გვიან ვე- 
დურ პერიოდში (ძვ.წ. | ათასწლეულის პირველი ნახევარი), 
კლასობრივი საზოგადოების გაჩენისა და ქურუმთა პრივი- 
ლეგირებული კასტის – ბრაჰმანთა გაბატონების დროიდან. 

ბრაჰმა უმტესწილად გამოისახება ლოტოსის ყვავილით 
ხელში ან გედზე მჯდომი, ოთხი სახითა და ოთხი ხელით. 

დამკვიდრებული თვალსაზრისის თანახმად, ბრაჰმამ სამყა- 

როს შექმნა შორეულ წარსულში დაასრულა, რითაც თავისი 
დიადი მისია უკვე შეასრულა და მისი სხვა რაიმე თხოვნებით 

შეწუხება დაუშვებელია. აქედან გამომდინარე, ინდუიზმის 
მიმდევრებში მის მიმართ ინტერესი იმდენად განელებულია, 

რომ ტაძრებით მოფენილ ინდოსტანის ნახევარკუნძულზე 
ბრაჰმასადმი მიძლვნილი ტაძრები თითებზე ჩამოსათვლე- 
ლია. საუკუნეთა მანძილზე მისი კულტი სხვა ღმერთებმა 
შეცვალეს, თუმცა მას უწინდებურად დიდი პატივი მიეგება. 

2. გიშნუ – მფარველი, მშვიდობისმოყვარე, ადამიანთა 
მხსნელი ღვთაება, რომელიც ბუნებაში ჰარმონიას და წეს- 
რიგს ამყარებს. ის არის იმ ყველაფრის მფარველი, რაც 

ბრაჰმამ შექმნა. იმავდროულად ის მხიარულია, უყვარს ხუმ- 
რობები და ოინები. უბრალო ხალხი იმთავითვე პატივს მია- 

გებდა ვიშნუს, როგორც ჩაგრულთა დამცველსა და სამარ- 
თლიან მეუფეს. მას მრავალი განსახიერება (ავათარა) გააჩ- 
ნია, რომელთაგან დავასახელოთ რამდენიმე; ყველაზე ხში- 
რად ის გამოისახება რამას, კრიშნას' ან ბუდას სახით. ეს 
უკანასკნელი ჩართულია ინდუისტური ღმერთების პანთეონ- 
ში, როგორც ვიშნუს მე-10 განსახიერება ანუ ავათარა და 
გმირობისა და სიმამაცის სიმბოლოდ აღიქმება. ვიშნუ გამო- 
ისახება ასევე ცხოველის სახით (ძირითადად თევზის, კუს, 

ადამიანი-ლომის და ტახის სახით). აღსანიშნავია ასევე 
წყალში, ათასთავიან დრაკონზე ან ლოტოსის ფორმის ტახ- 
ტზე მჯდომი ვიშნუ. მორწმუნეთა აზრით, ეს ღვთაება ძირი- 
თადად ძილ-ბურანშია და მხოლოდ მაშინ იღვიძებს, როდე- 

საც სამყაროს და ადამიანებს საფრთხე ემუქრება. სხვადას- 

ხვა ავათარად მოვლენილი, ის ბოროტებას ანადგურებს და 
კანონიერებას აღადგენს. ვიშნუს ცოლია ლაკშმი, რომელიც 

' რამა – ძველი ინდური ეპოსის – „რამაიანას“ გმირი, რომელიც გა– 
ნასახიერებს კეთილშობილ მამაკაცს, მეომარს, ბრძენ მონარქს და 
მოსიყვარულე მეუღლეს. კრიშნა – ნიშნავს – შავს. ის არაარიული 
წარმოშობის, აბორიგენი ღვთაებაა, მისი კულტი ფართოდაა გავ- 
რცელებული ინდოეთში, ქალები მასში ხედავენ მხიარულ და ვნე- 
ბიან საყვარელს. კრიშნას სახელზე უამრავი ტაძარია აგებული, მის 
პატივსაცემად შექმნილია სიმღერები, დრამები, იმართება დღე- 
სასწაულები. ყველაზე პოპულარულია გაზაფხულის დღესასწაუ- 
ლები – ჰოლი და კრიშნა-ლილი, რომლის დროსაც ყველა ერთმა- 
ნეთს ფერად საღებავებს უსვამს, ყიდულობენ კრიშნას სხვადასხვა 
გამოსახულებებს, იმართება მხიარული წარმოდგენები და ა.შ. 

ქმრის მოსიყვარულე და ერთგულია, მუდამ მის გვერდითაა 
და მხარში უდაგას. 

3. შივა – ინდუიზმის ყველაზე გამორჩეული მრავალ- 
ფუნქციური ლმერთია, რომელიც ურთიერთსაპირისპირო 

თვისებებით ხასიათდება. ერთი მხრივ, ის არის გამანადგუ- 
რებელი, დამანგრეველი ძალის მქონე, მეორე მხრივ კი – 
გულმოწყალე, სიკეთისა და სიცოცხლის წყარო. თუმცა, ში- 
ვას კულტში წინა პლანზე სხვა ფაქტორია წამოწეული, კერ- 
ძოდ, ძლიერებისა და მამაკაცური საწყისის კულტი. ინდუიზ- 
მში ეს ასპექტი სიმბოლიზირებულია ლინგამას (სანსკრიტუ- 
ლი ფუძიდან - „ლი“, რაც ნიშნავს შერწყმას, განზავებას) ანუ 

მამაკაცური ცხოველმყოფელი საწყისის თაყვანისცემის 
ფორმით. ამიტომ შივას უმეტესწილად მიმართავენ შთამო- 

მავლობის გაგრძელების მსურველები, უშვილო ქალები. ამ 
კულტთან დაკავშირებულია შივაიტების ერთ-ერთი მთავარი 
დღესასწაული შივარატი ანუ შივას ღამე, რომელიც მარტის 
თვეში აღინიშნება. ამ დროს მამაკაცი შივაიტები მარხულო- 

ბენ და ერთი ღამე არ სძინავთ, მეორე დღეს შივასთან მი- 
აქვთ გარკვეული მცენარის ფოთლები, რომლებსაც მარხვის 

დასრულების შემდეგ თავად ჭამენ. ქალური საწყისი – შაკტი 
კი განსახიერებულია შივას ცოლებში, მრავალრიცხოვან ნა- 
ყოფიერების ქალღმერთებში. 

შივა ითვლება დემონების რისხვად, რომლებთან ბრძო- 
ლებში მან არაერთხელ გამოავლინა სასწაულებრივი გმირო- 
ბა. სწორედ დემონებთან და ბოროტებასთან შერკინების 
კუთხით გამოდის ის გამანადგურებლის ფუნქციით. სხვა ინ- 

დუისტური ღმერთების მსგავსად, შივა მრავალსახოვანი და 
მრავალხელიანია. ის უმეტესწილად გამოისახება იოგას ან 
ასკეტის სახით, ასევე ვეფხვის ან სპილოს ტყავით შემოსილი 

(სულ მისი 25 განსახიერებაა ცნობილი). როგორც წესი, შივას 

შუბლზე, წარბებს შორის მესამე თვალი აქვს – სიბრძნის 
თვალი. შივა ცეკვის, მუსიკისა და რითმის უზენაესი მეუფე- 
ცაა. საყოველთაოდ ცნობილია მისი ყველაზე პოპულარული 
სკულპტურული გამოსახულება „შივა ნათარაჯა“ (სანსკრი- 
ტულად ნათარაჯა ნიშნავს –ცეკვის მეფეს), რომელიც კოს- 

მიური ენერგიისა და სამყაროს დინამიური წესრიგის განსა- 

ხიერებას წარმოადგენს; ნატიფი და დახვეწილი ფორმების 
ბრინჯაოს ქანდაკებაზე შივას ოთხი ხელი ცეკვის ჰარმონი- 
ულ მოძრაობებშია მოცემული. მარჯვენა ფეხით ის დგას 
ჯუჯა კაცზე - დემონური ენერგიის სიმბოლოზე. აქვე შევ- 

ნიშნავთ, რომ ნებისმიერი ინდური ქორეოგრაფიული წარ- 
მოდგენა სწორედ შივა-ნათარაჯასადმი ლოცვის ალვლენით 
იწყება. ზოგიერთ გამოსახულებაში შივას შუბლი დახაზული 
აქვს 3 ჰორიზონტალური ხაზით, რომელთა ზემოთ ნახევარ- 
მთვარეა, მისი თავიდან კი გველები ეშვება, რომლებიც ტან- 
ზე ჰყავს შემოხვეული. ინდუისტური სიმბოლიკით ეს ხაზები 

სამ ლვთაებრივ ატრიბუტს განასახიერებს: ენერგიას, გონე- 

ბას და გრძნობებს (მთვარე – გონებას, ხოლო გველი – 
გრძნობების სიმბოლოებია), რაც იმის მანიშნებელია, რომ 
შივა შესანიშნავად აკონტროლებს გრძნობებსა და ემოცი- 
ებს. ინდოელთა რწმენით, შივა, ისევე როგორც მათი სხვა 

ღმერთები, მუდმივი ზამთრის სამყოფელში – ჰიმალაის 
მთებში ცხოვრობენ და იქიდან უწევენ მეთვალყურეობას მი- 

წიერ სამყაროს. 
ინდოელების ერთ-ერთი ყველაზე საყვარელი და პოპუ- 

ლარული ღვთაებაა განეშა (სანსკრიტულად ნიშნავს – მთა- 
ვარსარდალს) – მსუქანი, დიდმუცლიანი ადამიანის ტანის 
მქონე სპილოსთავიანი არსება, რომელიც შივას და პარვატის 

შვილად ითვლება. ის არის სიმდიდრისა და ბარაქის სიმბო- 
ლო, ვაჭართა მფარველი, წამარტებისა და ბედნიერების მომ- 
ფტანი, რომელიც ადამიანებს დაბრკოლებებსა და სიძნელეებს 
აშორებს. ტრადიციულად, დღესაც მორწმუნე ინდოელები, 
საქმოსნები, სტუდენტები ჯერ განეშას მიაგებენ პატივს უხ- 
ვი შესაწირავით (ბრინჯი, ერბო, თაფლი, ტკბილეული, ქოქო- 

სის კაკალი), რათა საყვარელმა ღვთაებამ თავისი სიბრძნე 
და წარმატება დააპენტოს მათ და მხოლოდ ამის შემდეგ მიე- 
მართებიან თავიანთი საქმეების მოსაგვარებლად. განეშას 
დაბადების დლე ყოველთვის დიდი ზარ-ზეიმით აღინიშნება 

ინდოეთში. მის შესახებ სხვადასხვა ლეგენდა არსებობს, ყვე- 

ლაზე გავრცელებული ვერსიის თანახმად, პარვატიმ თიხის- 

გან კერპი გამოძერწა, რომელსაც სული შთაბერა და თავის 
მცველად გაამწესა. ერთხელ, როდესაც შივამ მეუღლესთან 

შესვლა მოისურვა, მცველმა ის არ შეუშვა. ამით განრისხე- 
ბულმა შივამ მას თავი მოჰკვეთა, მაგრამ როდესაც მეუღლის 
სასოწარკვეთა იხილა, პირობა დადო, რომ გააცოცხლებდა 

განეშას. შივა მთებიდან მიწაზე დაეშვა და პირველი ცოცხა- 
ლი არსება, რომელიც დაინახა, მძინარე პატარა სპილო იყო. 

შივამ მას თავი მოჰკვეთა და ცოლს მიუტანა. მათ განეშას 
სპილოს თავი დაადგეს და გააცოცხლეს. ბრძენი ცხოველის 
თავით დაჯილდოებული განეშა სახელოვანი მხედართმთა- 

ვარი გახდა. 
ინდუისტურ რელიგიას ჰყავს ქალღმერთებიც, ღმერ- 

თების ცოლები, რომლებიც ნაყოფიერების ღვთაებებს და 
ქალურ საწყისს განასახიერებენ. მათგან განსაკუთრებით 
აღსანიშნავია დურგჰა და კალი. დურგჰა (სანსკრიტულად 

ნიშნავს – ძნელად შესაცნობს) 10-ხელიანი მრისხანე ქალ- 
ღმერთია, რომელსაც გამოსახულებებში მუდამ თან ახლავს 

ლომი. ის არა მხოლოდ ყველა სულიერის დედაა, ის თვით 
ღმერთების მშობლადაც ითვლება. ავ სულთა შემმუსვრელი 
და გასაჭირში მყოფთა მფარველი ქალღმერთის კულტი 

ფართოდაა გავრცელებული ინდუიზმის მიმდევართა შორის. 
შემოდგომაზე დურგჰას ტაძრებში პომპეზური დღესასწაუ- 

ლები და ფესტივალები იმართება. დღესასწაულის ბოლო 
დღეს, მზის ჩასვლისას, დურგჰას კერამიკის სტატუეტები 
ხის ტივებზე თავსდება და წმინდა მდინარე განგში უშვებენ 

საზეიმო სიმღერის თანხლებით. 
დურგჰასთან, შედარებით, კალი უფრო პირქუში და სა- 

შიში ქალლღმერთია: სამთვალიანი, ოთხხელიანი (რომლებშიც 
იარალი უჭირავს), დაკრეჭილი კბილებითა და გამოყოფილი 

ენით გამოისახება. მისი საყურეები თოთო ბავშვის სხეულს 

განასახიერებს, ყულსაბამი – თავის ქალებს. კალისადმი მიძ- 
ლღვნილი დღესასწაულები ფერადოვანი და პომპეზურია. ალ- 

სანიშნავია, რომ ხალხს მისი შიში და კრძალვა აქვს, რის გა- 
მოც მისთვის სისხლიანი მსხვერპლი მიაქვთ (ძირითადად ცი- 

კანი). კალი ითვლება ყველა იმის მფარველად, ვინც შავბნე- 

ლი საქმეებითაა დაკავებული (ქურდები, დამნაშავეები, 
მკვლელები...) ძველად ქალღმერთებს მსხვერპლად ადამია- 
ნებს სწირავდნენ, ახლა უმთავრესად ბრინჯის, ყვავილებისა 
და ხილის შეწირვა ხდება, თუმცა, ცნობილია ფაქტები, რომ 
ზოგიერთ პერიფერიულ, შორეულ რაიონებში ბავშვებს სწი- 
რავენ მსხვერპლად. 

ქალღმერთებს შორის აღსანიშნავია ასევე სარასვატი 
(სანსკრიტულად – წყლებით მდიდარი) – ბრაჰმას მეუღლე 
და სიბრძნის ქალმერთი. სარასვატი მოიხსენიება „რიგვედა- 
ში“, სადაც ის მდინარეებისა და ტბების მფარველად გვევლი- 

ნება. მოგვიანებით მან ხელოვან ადამიანთა ნიჭის მწყალო- 
ბელი ლვთაების სტატუსი შეიძინა. ინდუიზმში ბედნიერების 
ქალლღმერთია ლაკშმი (სანსკრიტულად – ბედნიერების მომ- 
ტანი), რომელიც ვიშნუს მეუღლე და მისი მარადიული თა- 

ნამგზავრია. მთავარ ღმერთს ის ფერხთით უზის და არასო- 
დეს ტოვებს მას. მშვენიერი ქალლმერთი ლოტოსის ყვავილ- 
ზე განისვენებს და აწეული ხელით ლოცავს თაყვანისმცემ- 

ლებს, ხოლო უბეში მოთავსებული ოქროთი სავსე ქოთნიდან 
მას მონეტები უცვივა. ლაკშმის ერთგულება და მეუღლის 

მიმართ დაუღალავი მსახურება ახლადგათხოვილებისათვის 

ეტალონად მიიჩნევა. ინდუიზმში არსებობს ასევე სხვადას- 
ხვა საოჯახო ღმერთები, რაც კონკრეტული გვარის თუ ოჯა- 
ხის ტრადიციებით განისაზღვრება იმის მიხედვით, თუ რო–- 
მელ კასტას მიეკუთვნება ის. შესაბამისად, ყველა ოჯახში 
მოწყობილია სალოცავი კუთხე, სადაც სხვადასხვა გაღმერ- 

თებული ნივთები და სიწმინდეებია განთავსებული. 

ინდუიზმის წერილობითი ძეგლები. ინდუიზმის ერთ- 
ერთ უმთავრეს წმინდა წიგნად აღიარებულია „ბჰაგავადგი- 

ტა“ („ღმერთების სიმღერა“). მას საფუძვლად უდევს მოძ- 
ღვრება სულთა მუდმივ გადასახლებაზე (ანუ სანსარა), რაც 
ადამიანის ქმედებათა შესაბამისად (ანუ კარმას) ხორციელ- 

დება. როგორც ზემოთ ითქვა, კარმას კანონები განსაზ- 
ღვრავს ადამიანის გარდასახვის ხარისხს იმის მიხედვით, თუ 
როგორი ცხოვრების გზა განვლო მან – ღირსეული თუ 

უღირსი, პოზიტიური თუ ნეგატიური. პირველყოფილი რწმე- 
ნა-წარმოდგენების ელემენტებთან ერთად, ინდუიზმმა შემო- 
ინახა ასევე ცხოველების თაყვანისცემა, ბუნების მოვლენა- 
თა და წინაპართა კულტი. ცხოველებიდან განსაკუთრებული 
პატივი მიეგება ძროხას, მაიმუნს, გველს, სპილოს, რომელთა 
სახელზე ტაძრები იგებოდა, ლეგენდები და სხვადასხვა ნა- 
წარმოებები იქმნებოდა. 

ცხოველთა შორის გამორჩეულია დამოკიდებულება 
ძროხის მიმართ – მისი მოკვლა ისჯება ისევე, როგორც ადა- 
მიანის მოკვლა. მოხეტიალე ძროხები, კამეჩები, ხარები ინ- 
დოეთის ქალაქებში ქუჩების განუყოფელ კომპონენტს წარ- 

მოადგენენ. აღსანიშნავია, რომ ინდოეთს მსოფლიოში პირ- 
ველი ადგილი უკავია მსხვილფეხა საქონლის რაოდენობის 
მიხედვით. ძროხის გაღმერთება ინდოეთში შორეულ წარ- 
სულში დაიწყო, ინდუიზმის ჩასახვის დროს. ითვლება, რომ 
ყველაფერი, რაც ძროხისგან მიიღება, წმინდაა. ტრადიციუ- 

ლი კასტური წესების თანახმად, თუკი მაღალი კასტის წარ- 
მომადგენელი რაიმე სახის ურთიერთობაში შევიდოდა უფრო 

დაბალი კასტის ადამიანთან, ის კვლავ დაიბრუნებდა კას- 
ტობრივ სიწმინდეს, თუ დალევდა წმინდა სასმელს ანუ ძრო- 

ხის რძეს. მისი ხორცი კი თითქმის არ გამოიყენება საკვებად 
ინდუსთა შორის. ძირითადად, გამოიყენება თხისა და ცხვრის 

ხორცი, ისიც უმთავრესად მუსლიმთა მიერ. ინდუიზმში დი- 

დი პატივი მიეგება ასევე მაიმუნს. ლეგენდის თანახმად, რო- 

დესაც უძველეს ხანაში ლეგენდარული მეფე რამა ცეილონში 
ომობდა, მას თურმე დიდი დახმარება გაუწიეს მაიმუნებმა. 

ამიტომ ინდუისტურ ტაძრებში ძალიან ხშირია მაიმუნის გა- 

მოსახულებები. დიდი მნიშვნელობა ენიჭება ინდუიზმში 
წყალს, რომელსაც განწმენდის ფუნქცია მიეწერება. ამიტო- 
მაც განგი და ინდი წმინდა მდინარეებადაა შერაცხული, 
მორწმუნე ინდუსისთვის მათ ნაპირზე სიკვდილი დიდ ნეტა- 

რებად ითვლება. 
ინდუიზმის წმინდი წიგნები საუკუნეთა მანძილზე იქ- 

მნებოდა. თავდაპირველად ისინი ზეპირი, გარითმული ლექ- 
სების სახით თაობიდან თაობას გადაეცემოდა. მოგვიანებით 

ეს ტექსტები უკვე წერილობით დაფიქსირდა, რომელთა უმე- 
ტესობა სანსკრიტულ ენაზეა დაწერილი. ისინი ორ კატეგო- 
რიად იყოფა – შრუტი და სმრიტი. მოკლედ განვიხილოთ თი- 

თოეული მათგანი ტერმინი შრუტი სიტყვასიტყვით ნიშ- 
ნგავს – „გაგონილს“ და გამოიყენება ვედების მიმართ (რომ- 
ლის შესახებაც ზემოთ იყო საუბარი). ინდუსთა უმრავლესო- 

ბა ვედებს მიიჩნევს არა ადამიანთა მიერ დაწერილად, არა–- 
მედ უშუალოდ ღვთაებათა მიერ გამოცხადებულ ჭეშმარი- 
ტებად. ამ შრუტებში ყველაზე მნიშვნელოვნად აღიარებუ- 
ლია ვედების რიგვედას ნაწილი, როგორც ყველაზე ძველი 

ვედური წმინდა ტექსტი. თავის მხრივ, ყოველი ვედა ოთხ ნა- 

წილად იყოფა, რომელთაგან ყველაზე პოპულარულია „უპა- 
ნიშადები“, რომლებიც შეიცავს რელიგიურ-ფილოსოფიურ 

მსჯელობებს. სმრიტი – ნიშნავს „დამახსოვრებულს“. ამ კა- 
ტეგორიის ლიტერატურაში ყველაზე მნიშვნელოვნად ით- 
ვლება ეპიკური პოემები „მაჰაბჰარატა“ და „რამაიანა“. 
სმრიტის კატეგორიას განეკუთვნება ასევე ე.წ. პურანები, 
რომლებშიც ინდუისტური რწმენა-წარმოდგენები და ფილო– 

სოფიური არსი უფრო გამარტივებულ, გასაგებ ენაზეა გად- 
მოცემული, ვიდრე ვედებში. არსებობს სხვა წმინდა ტექსტე- 
ბიც, რომლებიც საყოველთაო პოპულარობით და ავტორი- 

ტეტით არ სარგებლობენ. მათგან აღსანიშნავია იოგა-სუტ- 
რა, ტანტრა, დევი-მაჰათმია და სხვა. 

საქჰიზმი. ინდოეთის ერთ-ერთი ეროვნული რელგიუ- 
რი მიმდინარეობაა სიქჰიზმი! მოსახლეობის დაახლოებით 
2% სიქჰიზმის მიმდევარია, რომლებიც ძირითადად, პენჯა- 
ბის შტატში ცხოვრობენ და სააკმაოდ კომპაქტურ ეთნოკონ- 
ფესიურ საზოგადოებას ქმნიან. ეს არის მონოთეისტური 
მოძღვრება, რომელსაც საფუძვლად უდევს ერთი ღმერთის 
იდეა. ის უარყოფს წეს-ჩვეულებების რთულ რიტუალებს, 
განდეგილობასა და ასკეტიზმს, სანაცვლოდ კი მორწმუნე- 
ებს აქტიური ცხოვრებისა და ურთიერთთანადგომისაკენ 
მოუწოდებს, ლმერთის ჭეშმარიტ მსახურებად ის ხალხზე 

1 სიქჰი – სიტყვასიტყვით ნიშნავს – მოსწავლეებს 

ზრუნვას მიიჩნევს. სიქჰიზმი აღიარებს ყველა ადამიანის თა- 

ნასწორობას ღმერთის წინაშე, განურჩევლად სქესისა, კას- 

ტობრივი და სოციალური სტატუსისა. 
სიქჰიზმის დამაარსებელი იყო ქშატრიების კასტის 

წარმომადგენელი წვრილი ვაჭრის ოჯახიდან, გურუ ნანაკი 
(1469-1539). მან უარყო ვაჭრის კარიერა, მთელი თავისი ქო- 
ნება ლარიბ-ღატაკებს დაურიგა და ცხოვრების დარჩენილი 

წლები თავისი მოძღვრების ქადაგებას მიუძღვნა. გურუ ნა- 
ნაკი ქადაგებდა ლმერთისადმი ერთგულებას და მასთან 

უშუალო ემოციურ კავშირს, როგორც ღვთის შეცნობისა და 
გადარეჩნის, ხსნის ძირითად საშუალებას, რაც ინდივიდუა- 
ლური სულის ღმერთთან შერწყმის გარანტიას იძლეოდა. 

აქედან გამომდინარე, ეს ღრმად მისტიკური პროცესი აღარ 

საჭიროებდა ქურუმ-შუამავლებს ადამიანებსა და ღმერთს 
შორის. სიცოცხლის ბოლო წლებში გურუ ნანაკმა ქ. კარტა- 
პურეში გაატარა, სადაც სიქჰების თემი დააარსა. იქვე ჩაეყა- 

რა საფუძველი სიქჰების რელიგიურ-ფილოსოფიურ დოქ- 
ტრინას. აღსანიშნავია, რომ ძირითად დებულებებს სიქჰიზმი 
ინდუიზმსა და ისლამს დაესესხა, ასევე ბევრი რამ გადმოიღო 
სუფიური ორდენისგან. სიქჰების თემის წევრებს დილა-სა- 

ღამოს შეკრებებზე ჰიმნების მღერა და რელიგიური შინაარ- 
სის ლექსების წარმოთქმა ევალებოდათ, ეწყობოდა საერთო 

ტრაპეზები (ე.წ. „გურუს სუფრა“), რომელზეც ასაკის, სქე- 
სის, რელიგიური მრწამსისა და კასტის განურჩევლად, ყვე- 

ლას შეეძლო მისვლა (ამგვარი რიტუალი დღესაც ტრადიცი- 
ულად გრძელდება). საბოლოო ჯამში, სიქჰიზმი თავისი დე- 

მოკრატიულობით, ქალაქის მოსახლეობის, ვაჭარ-ხელოსნე- 
ბის იდეოლოგიას გამოხატავდა. სიქჰიზმის მთავარი ცენ- 
ტრია ქ. ამრიტსარი, რომლის „ოქროს ტაძარში“ მათი საღ- 
ვთო წიგნი „ადიგრანტჰი“ ინახება. მამაკაცი სიქჰების ჩაც- 
მულობა და იერსახე განსხვავებულია სხვა ინდოელებისა- 
გან. კერძოდ, მათი მახასიათებელია გაუკრეჭავი თმა, ულვა- 

შები, ხელზე ფოლადის სამაჯური, თავზე სპეციფიკური თავ- 
საბურავი. სიქჰების სამლოცველოებს გურუდვარა ეწოდება. 
მიუხედავად მცირერიცხოვნებისა, სიქჰიზმის მიმდევრები 

თანამედროვე ინდოეთის რელიგიურ და საზოგადოებრივ- 

პოლიტიკურ ცხოვრებაში ფრიად მნიშვნელოვან როლს ას- 
რულებენ. 

ინდოეთში დღესასწაულების უმრავლესობა რელიგიუ- 
რი წარმოშობისაა. ისინი აღინიშნება, როგორც ნამდვილი 
ეროვნული ფესტივალები, რომლებშიც მონაწილეობენ არა 
მხოლოდ ინდუიზმის მიმდევრები, არამედ ყველა – ქვეყნის 
მთელი მოსახლეობა, განურჩევლად მრწამსისა. ამ ფესტი- 
ვალ-დღესასწაულებზე ნათლად ვლინდება ხალხური ხელოვ- 
ნების მჭიდრო კავშირი მითოლოგიასთან, სხვადასხვა რწმე- 
ნა-წარმოდგენებთან, ასევე იგრძნობა ინდუიზმის ის ძალა, 

რომელიც ადუღაბებს ხალხთა რელიგიურ-კულტურულ 
ტრადიციებს. საუკუნეთა მანძილზე ინდოელები გარე სამყა–- 
როს რელიგიური პრიზმით აღიქვამდნენ. თავის მხრივ, ეს 

ზეგავლენას ახდენდა და ახდენს როგორც საზოგადოებრივი 

ცხოვრების, ისე კულტურის თითქმის ყველა სფეროზე; რე- 
ლიგიური მითოლოგია ასაზრდოებდა ინდურ ცეკვას, განსა- 
კუთრებით ბევრია ინდოელ მოცეკვავეთა რეპერტუარში 

სცენები „რამაიანადან. თანამედროვე ლიტერატურაში 

(განსაკუთრებით პოეზიაში), სახვით და თეატრალურ ხე- 
ლოვნებაშიც ხშირია რელიგიური თემატიკა და სიუჟეტები. 

ზოგადად, ინდოელებში ძალზე ღრმადაა გამჯდარი რე- 
ლიგიურ ეთიკაზე დამოკიდებულება, რადგან მათთვის წარ– 
მოუდგენელია მორალი რელიგიის, უზენაესი იდეალისა და 
ღრმა რწმენის გარეშე. ბოროტებისა და სიკეთის, ცოდვა- 

მადლის საკითხებს, ამა თუ იმ ინდივიდის ქმედებათა სისწო- 
რეს ან პირიქით - შეცდომებს ინდოელები განიხილავენ 
ტრადიციული ღვთისმეტყველების სპექტრში. მაგალითად, 
თუკი ქრისტიანი ან მუსლიმი უკმაყოფილოა ამქვეყნიური 

ცხოვრებით, ის თავს იმშვიდებს იმქვეყნიური სამოთხით ან 
ჯოჯოხეთით. ინდოელებში კი ღრმადაა გამჯდარი კარმას 
იდეა, რომლის მიხედვითაც ადამიანის მომავალი არსბეობა 

ანუ ხელახლა დაბადება დამოკიდებულია ამჟამინდელ ცხოვ- 

რებაში ჩადენილ ამა თუ იმ საქციელზე, ხოლო ტანჯვა და 
პრობლემები აწმყო ცხოვრებაში, ლოგიკურად გამართლე- 

ბულია იმ ცოდვებითა და არასაკმარისი რწმენით, რაც ადა- 
მიანს ჰქონდა უწინდელ არსებობაში. საკითხისადმი ამგვარი 
მიდგომიდან გამომდინარე, ინდუსებს სჯერათ, რომ წინა 
ცხოვრებაში არსებობდნენ სხვა ადამიანის, რომელიმე ცხო- 

ველის ან მწერის სახით. ამ კონტექსტში საინტერესოა, რომ 
ინდურ პრესაში ხშირად არის ინფორმაცია იმის თაობაზე, 
რომ მავანმა მოულოდნელად გაიხსენა დეტალები თავისი 

უწინდელი ცხოვრებიდან. გამომდინარე იქიდან, რომ მეცნი- 
ერება ვერ ხსნის ამგვარ მოვლენებს, ინდოელები რელიგიუ- 
რი ახსნით კმაყოფილდებიან, რაც კიდევ უფრო აძლიერებს 
ინდუიზმის ერთ-ერთ მთავარ დოგმას – კარმას რწმენის 

პრინციპს. 

თავიIII 

ჩინეთი 

მსოფლიო ცივილიზაციათა საგანძურში ჩინეთს გამორ– 
ჩეული ადგილი უჭირავს. მისი მდიდარი ცივილიზაცია 5000 
წელზე მეტი ხნის წინ ჩაისახა მდ. ხუანხეს აუზში და იმ დრო- 
იდან მოყოლებული, საუკუნეთა მანძილზე აღმასვლით ვი- 
თარდებოდა. უძველესად მიჩნეულია სიას დინასტია (ძვ.წ. 
მე-20-17სს.), მას მოჰყვა შანგ-ინის (ძვ.წ. მე-17-12სს.), ჭოუს 
(მე-11-3სს.), ცინის (მე-3ს.) და ხანის (ძვ.წ. მე-3 – ახ.წ. მე- 
3სს.) დინასტიები, რის შემდეგაც ჩინეთის ისტორიის შუა სა- 
უკუნეების ეპოქა იწყება. ჩინეთში უძველესი დროიდანვე 
უდიდესი მნიშვნელობა ენიჭებოდა ტრადიციებს, რიტუა- 
ლებს, ადათ-წესებს, სხვადასხვა სახის ცერემონიებს. ყუ- 
რადღებას იმსახურებს ჩინური კულტურის თავისებური მი- 

მართება რელიგიასთან და გარემომცველ ბუნებასთან. ისევე 
როგორც3 ბევრ სხვა სარწმუნოებაში, ჩინურ წარმოდგენებში, 

უწინარეს ყოვლისა, ბუნების ძალები და წინაპართა სულები 
იქნა გაღმერთებული. უზენაეს ღვთაებად მიჩნეული იყო ცა 

და ამიტომაც ძველმა ჩინელებმა თავიანთ ქვეყანას ცისქვე- 
შეთი უწოდეს. ხალხი უძველესი დროიდან ეთაყვანებოდა 

მზის და სხვა მნათობთა კულტებს, მთებს, წყლებს და ა.შ. 
რაც შეეხება ჩინურ მითოლოგიას, მისთვის დამახასიათებე- 
ლი იყო მითოლოგიური პერსონაჟების რეალურ არსებებად 
გადაქცევა, რომლებიც შორეულ წარსულში თითქოს მარ- 

თლაც ცხოვრობდნენ. 
ფილოსოფიურ-რელიგიურ მოძღვრებათა ფორმირების 

თვალსაზრისით, განსაკუთრებით აღსანიშნავია ჭოუს დი- 
ნასტიის ხანა (ძვ.წ. 1027-256). ხსენებული ეპოქის შუა ხანებ- 

ში ჩინეთის საზოგადოებრივი ცხოვრების ყველა სფეროში 
რადიკალური ძვრები მიმდინარეობდა: გაჩნდა ახალი ქალა- 
ქები და სავაჭრო ცენტრები, გაიზარდა ქალაქთა მოსახლეო- 
ბა, ყალიბდებოდა ფუნდამენტური მოძღვრებები (კონფუცი- 
ონიზმი და ტაოიზმი), მაღალ დონეს მიაღწია ლითონის და– 

მუშავებამ, გაცხოველდა ვაჭრობა-ხელოსნობა, იგებოდა 
ჰიდროტექნიკური ნაგებობები და სხვ. ამის პარალელურად, 

ქვეყანაში მძლავრი კულტურული, სულიერი და ინტელექ- 
ტუალური აღმავლობა მიმდინარეობდა, განსაკუთრებით 
წარმატებით ვითარდებოდა მეცნიერების ისეთი დარგები, 
როგორიცაა: ასტრონომია, მათემატიკა, ფილოსოფია და მე- 
დიცინა ძვ.წ. მე-11-6 საუკუნეებში იქმნებოდა სიმღერებისა 
და ჰიმნების საყოველთაოდ ცნობილი პოეტური კრებული 

„სიმღერების წიგნი" (ჩინურად - შიძინგ), რომელშიც 305 
ლექსი შედიოდა. მასში განზოგადებული ეთიკური ნორმები 

შემდგომში, დასრულებული სახით კონფუციონიზმში გა- 
ფორმდა, გამომდინარე იქიდან, რომ ამ კრებულისთვის ლექ- 
სების შერჩევა და საბოლოო რედაქტირება თვით კონფუცის 
მიეწერება. 

ჭოუს დინასტიის მმართველებმა დაიტოვეს მათ წინა- 
მორბედ ხელმწიფეთა ტიტული „ვანგ“. იმპერატორის ხელი- 
სუფლების განმტკიცება-დაკანონებისა და ქვეყნის ცენტრა- 

ლიზაციის მიზნით, პირველად იქნა გამოყენებული მისი ზე- 
ციური წარმომავლობის იდეა. ამის შედეგი იყო ის, რომ იმპე- 
რატორი ჩინელთა უზენაესი ღვთაების – ცის შვილად და 

ცისქვეშეთის (როგორც ჩინელები უწოდებდნენ თავიანთ 

ქვეყანას) მფლობელად იქნა აღიარებული. იმავდროულად 
იმპერატორს მიეწერებოდა მაგიერი ძალა – ტე, რაც მას შუა- 
მავლად ხდიდა ცასა და უბრალო მოკვდავ ადამიანთა შორის. 
იმავე პერიოდში საგრძნობლად გაფართოვდა რელიგიურ- 
ფილოსოფიური წარმოდგენები სამყაროზე, გაძლიერდა 

რწმენა იმქვეყნიურ ცხოვრებაზე და შესაბამისად, გაიზარდა 
წინაპართა კულტის მნიშვნელობაც. სწორედ ამის უშუალო 
შედეგი იყო ის, რომ გართულდა მიცვალებულთა დამარხვის 
წესები, რასაც სამარხბში ალმოჩენილი ბრინჯაოს, კერამი- 
კის, ნეფრიტის და სხვა მასალისგან დამზადებული ნაკეთო- 
ბები ადასტურებს, რომლებიც თითქოსდა აუცილებელი იყო 

იმქვეყნიურ სასუფეველში. 
ხაზგასასმელია ის გარემოება, რომ ქვეყნის წინსვლას 

საგრძნობლად ამუხრუჭებდა გაუთავებელი ომები სხვადას- 

ხვა დამოუკიდებელ სამეფოებს შორის, რომლებიც ხელი- 

სუფლებაში პირველობის მოსაპოვებლად იბრძოდნენ. სწო- 
რედ ამის გამო ის პერიოდი ჩინეთის ისტორიაში „მეომარ სა- 
მეფოთა ეპოქის“ (ჩინურად - ჭანგუო) სახელითაა ცნობილი, 

რომელიც ძვ.წ. მე-5-3 საუკუნეებს მოიცავს (475-221წ.წ.). და- 
პირისპირებულ სამეფოებს შორის, თავისი სიძლიერით ცი- 

ნის სამეფო გამოირჩეოდა, რომლის ხელშიც საბოლოოდ 
ქვეყნის გაერთიანების სადავეები აღმოჩნდა ცინის დინასტი- 

ის სახით (ძვ.წ. 221-206). 
„მეომარ სამეფოთა ეპოქა“ ჩინური ფილოსოფიის ოქ- 

როს ხანად ითვლება, რადგანაც სწორედ იმ პერიოდში ჩა- 

მოყალიბდა იქ ერთმანეთისგან განსხვავებული რამდენიმე 
ფილოსოფიური სკოლა. ესენია: კონფუციონიზმი, ტაოიზმი, 

ლეგიზმი, მოიზმი (თუმცა, არსებობდა ნაკლებმნიშვნელოვა- 
ნი სხვა მოძღვრებებიც). საქმე ის იყო, რომ სოციალურ-ეკო- 
ნომიკური და პოლიტიკური ვნებათაღელვის ფონზე ჩინელი 

საზოგადოების ინტელექტუალურ წრეებში ახალმა იდეებმა 

და ფასეულობებმა იჩინა თავი. ხანგრძლივმა ომებმა და ქვე- 
ყანაში არსებულმა ქაოსურმა სიტუაციამ ნათლად დაანახა 
მათ, რომ საჭირო იყო დაგროვილი ცოდნა-გამოცდილების 

გადამუშავება და მისი მწყობრ სისტემაში მოქცევა, რაც 
წარმატებით განხორციელდა კიდეც. ეს, უპირველეს ყოვლი- 
სა, კონფუციონიზმს და ტაოიზმს ეხება. მოგვიანებით ჩი- 

ნეთში ბუდიზმმა შეაღწია, რომელმაც ასევე მნიშვნელოვანი 

ადგილი დაიკავა ქვეყნის პოლიტიკურ, იდეოლოგიურ და 
კულტურის სფეროებში. შუა საუკუნეებში კი ჩინეთში ის- 

ლამმა დაიწყო გავრცელება. 
ხსენებულ ჩინურ ფილოსოფიურ-რელიგიურ მოძღვრე- 

ბებს შორის, ძველ ჩინეთში წამყვანი პოზიცია კონფუციო- 

ნიზმმა დაიკავა. მან უდიდესი როლი შეასრულა არა მხოლოდ 

ჩინური ცივილიზაციისა და ტრადიციების განმტკიცებაში, 
არამედ ზეგავლენა მოახინა აღმოსავლეთ აზიის სხვა სახელ- 
მწიფოებზე (უპირველეს ყოვლისა, კორეასა და იაპონიაზე), 

კერძოდ, მათ იდეოლოგიაზე, განსაკუთრებით განათლების 
და სწავლა-აღზრდის სისტემებზე, ასევე სახელმწიფოს მარ- 

თვის სფეროზე. თავისი გავრცელების არეალში კონფუცია- 
ნური კულტი საუკუნეთა მანძილზე არაერთი საზოგადოებ- 
რივი თუ იდეოლოგიური მოძრაობის შთაგონების წყაროს 
წარმოადგენდა. აღსანიშნავია ის ფაქტი, რომ კონფუცის სა- 
ხელი აქტიურად ჟღერდა შუა საუკუნეების ევროპელ განმა- 
ნათლებელთა, ფილოსოფოსთა და თეოლოგთა იდეოლოგი- 
ურ დისკუსიებში, რომლებიც არაერთგვაროვნად აფასებ- 
დნენ ჩინელი მოძღვრის სწავლებას, თუმცა, ცალსახად ერ- 
თსულოვნად აღიარებდნენ კონფუციონიზმის მნიშვნელობას 
მსოფლიო მასშტაბით. ზემოთქმულიდან გამომდინარე, ძველ 
ჩინურ მოძღვრებებზე საუბარს სწორედ კონფუციონიზმით 

ვიწყებთ. 

კონფუცი ღა პონფუციონიჯმი 

კონფუციონიზმის ფუძემდებელია დიდი ჩინელი მოაზ- 

როვნე კონფუცი (ძვ.წ. 551-479), რომელიც ჩინეთში ქუნგ წ- 
ის' (ნინურად ნიშნავს – მასწავლებელი ქუნგი, მოძღვარი 

ქუნგი) სახელით მოიხსენიება, კონფუცი კი – ეს არის მისი 
სახელის ლათინიზირებული ფორმა, რომელიც მას უწოდა 
იეზუიტმა მისიონერმა მათეო რიჩმა. ეს უკანასკნელი მე-16 

საუკუნის 80-იანი წლებიდან ჩინეთში მოღვაწეობდა (გარდა- 
იცვალა 1610წ.) და სწორედ მან გააცნო დასავლურ სამყაროს 
კონფუცის სახელი. რამდენადაც კონფუციონიზმის ჩასახ- 

ვის პერიოდში ჩინურში არ არსებობდა რელიგიის აღმნიშვნე- 
ლი ტერმინი, თავდაპირველად ის ვრცელდებოდა, როგორც 
ეთიკურ-ფილოსოფიური სწავლება. რელიგიად კი ის ათას 

წელზე მეტი ხნის შემდეგ გარდაიქმნა; კერძოდ, ახ.წ. მე-6 სა- 

'" საყურადღებოა, რომ ჩინურ და ქართულ ენებში თანხმოვანთა 
უმეტესობა ერთმანეთს ემთხვევა. ვითვალისწინებთ რა ამ გარემო- 
ებას, წინამდებარე ნაშრომში შევეცადეთ მაქსიმალურად მიმსგავ- 
სებული ყოფილიყო ტერმინოლოგია ორიგინალთან (ინგლისური 
და რუსული ენებისგან განსხვავებით, სადაც გადმოტანილ ტერ- 
მინთა უმეტესობა ორიგინალისგან განსხვავებულია). 

უკუნისათვის, შეითვისა რა ძველი ეროვნული რწმენა-წარ- 
მოდგენები, განსაკუთრებით – წინაპარათა და ბუნების მოვ– 
ლენათა თაყვანისცემის კულტი, ამ მოძღვრების რელიგიად 

ტრანსფორმირება მოხდა. ლეგენდის თანახმად, კონფუცის 
დაბადება მარტორქამ იწინასწარმეტყველა. მას თურმე პი- 
რით ფირფიტა ეჭირა, რომელზეც ამოტვიფრული იყო, რომ 
დაიბადებოდა კრისტალივით სუფთა ბავშვი ამისათვის, რომ 
გაეძლიერებინა დასუსტებული ჭოუს დინასტია, თავად კი 
შემდგომში გახდებოდა მეფე სამეფოს გარეშე. 

კონფუცის ბიოგრაფიის დეტალები თავმოყრილია სა- 
ხელოვანი ჩინელი მემატიანის სიმა ციენის (ძვ.წ. 145-90) ნაშ- 
რომში „ისტორიული ჩანაწერები". მომავალი დიდი მოძღვა- 
რი დაიბადა ძვ.წ. 551 წელს ლუს სამეფოს პატარა ქალაქ ცი- 
უფუში (თანამედროვე შანტუნგის პროვინციაში). მისი დაბა- 
დების ადგილს მუდამ უამრავი ადამიანი სტუმრობს, მისი სა- 
ხელობის ტაძარში რიტუალები სრულდება, ცერემონმაისტე- 
რი წარმოთქვამს სიტყვებს, რომელიც ჩინელებს ძველთა- 

განვე წმინდად მიაჩნდათ: „დაე, ქვეყნის მმართველმა ქვეყა- 
ნა მართოს, მამა იყოს მამა, შვილი კი - შვილი“. კონფუცი 
წვრილი მოხელის ოჯახში დაიბადა, მამა სამხედრო პირი 
იყო, დედა – წარჩინებულ საგვარეულოს ეკუთვნოდა. მას 
და-ძმაც ჰყოლია. კონფუცის მამა ადრე გარდაცვლილა (ის 
მაშინ სამი წლის იყო) და ოჯახის მთელი სიმძიმე დედას და- 

აწვა, რომელიც დაუღალავად შრომობდა. მოგვიანებით მას 
კონფუცი ამოუდგა მხარში: ის საქონელს მწყემსავდა, სა- 
ხელმწიფო მოხელეც იყო, ბუღალტერიც და ბაზრის ზედამ- 

ხედველიც. იმავდროულად ის თვითგანათლებას ეწეოდა, 

გულმოდგინედ და ბეჯითად სწავლობდა. კონფუცის გააზ- 
რებული ჰქონდა, რომ ხელმოკლეობის გამო, საზოგადოება- 

ში შესაფერისი ადგილის მოპოვება შეუძლებელი იყო სათა- 

ნადო განათლების გარეშე. 
იმჟამინდელ ჩინეთში განათლებულად ის ითვლებოდა, 

ვინც ექვს სფეროში ერკვეოდა, კერძოდ, უნდა სცოდნოდა: 
რელიგიური რიტუალების შესრულება, მუსიკა, მშვილდოს- 

ნობა, ეტლის მართვა, წერა-კითხვა და მათემატიკა. კონფუ- 

ცი თითოეულ ამ დარგს ახალგაზრდობაშივე დაეუფლა. 19 
წლის ასაკში ის დაქორწინდა თავის რჩეულ ქი გუანზე და 
ახალგაზრდებს მალევე პირველი ვაჟი შეეძინათ. კონფუციმ 
კერძო სკოლა გახსნა, სადაც ის პედაგოგიურ საქმიანობას 
ეწეოდა, მოგვიანებით ლუს სამეფო კარზე დაიწყო სამსახუ- 

რი, სადაც მას ფართო ასპარეზი მიეცა – ხელი მიუწვდებოდა 
სახელმწიფოს დოკუმენტურ მასალებზე, არქივზე და მდი- 
დარ ბიბლიოთეკაზე. ერთხელაც, როდესაც ლუს მმართველს 
წარჩინებულთა საგვარეულოები აუჯანყდნენ და ის იძულე- 
ბული გახდა სხვა სამეფოში შეეფარებინა თავი, მას კონფუ- 
ციც თან გაჰყვა. ლუს სამეფოში დაბრუნებისას, კონფუცი 40 
წლის ყოფილა და უთქვამს: „40 წლისას ეჭვები გამიქრა“, 50 
წლის ასაკში ამბობდა: „50 წლისამ უზენაესის ნების შეცნობა 

ვისწავლე“, მომდევნო 10 წლისთავზე კი უთქვამს: „60 წლი- 
სამ სიმართლისა და სიცრუის ერთმანეთისგან გარჩევა ვის- 

წავლე.“ გადმოცემის თანახმად, ჩაის სმის ცერემონია კონ- 
ფუცის დადგენილია. ეს რიტუალი მკაცრად და ზუსტად იყო 

გაწერილი. როდესაც კონფუცისთვის უკითხავთ, რის გარეშე 
ვერ გაძლებდა ნებისმიერი ჩინელი, მისი პასუხი იყო – ჩაის 

გარეშეო. ის ჩაის თურმე განსაკუთრებული ჭურჭლით მიირ- 
თმევდა და ქლიავის ჩირს ან მზესუმზირას ატანა. 

უკვე ასაკოვანი კონფუცი სამეფოს მთავრის – ტინ კუ- 
ნის მრჩევლად დაინიშნა, თუმცა, მალევე მან სახელმწიფო 

სამსახური მიატოვა და იმ დროიდან მოყოლებული, თითქმის 
30 წელი ჩინეთის სხვადასხვა კუთხეში მოგზაურობდა, თავის 
მოძღვრებას ქადაგებდა, ადამიანებს მოუწოდება ეთიკური 

ნორმების კეთილსინდისიერად დაცვას. სიცოცხლის უკანას- 

კნელ წლებში კონფუცი თავის მშობლიურ ქალაქში დაბრუნ- 
და, სადაც 72 წლის ასაკში გარდაიცვალა. კონფუციმ და მის- 
მა მოძღვრებამ მის სიცოცხლეშივე მოიპოვა დიდი პოპულა- 

რობა. ამის დასტურია ის, რომ მას იმთავითვე უამრავი მიმ- 
დევარი და თაყვანისმცემელი გამოუჩნდა. კონფუცის საც- 
ხოვრებელი სახლის ადგილას შესანიშნავი სატაძრო კომ- 

პლექსი აიგო, სადაც უწინდებურად, დღესაც უამრავი ადამი- 
ანი მიდის მოსახილავად, რათა პატივი მიაგოს, როგორც 

წმინდა ადგილს. ტაძართან და მოძღვრის აკლდამასთან იმ- 
პერატორის ბრძანებით, საცხოვრებელი ნაგებობა აიგო კონ- 

ფუცის შთამომავლებისათვის, სადაც საუკუნეთა მანძილზე 
მისი სანათესოს მრავალი თაობა ცხოვრობდა. მისმა მოწაფე- 

ებმა ჩინეთის სხვადასხვ ქალაქში მოძღვარს ტაძრები აუგეს, 
რომელთა შესასვლელ კარიბჭეზე სტერეოტიპული წარწერა 
კეთდებოდა: „მასწავლებელი და ნიმუში ათიათასობით თაო- 
ბისათვის, ცისა და მიწის თანასწორი“. ასეთ ტაძრებში სა- 
განგებო რიტუალები ტარდებოდა. თანგის დინასტიის პერი- 
ოდში (618-907) კონფუცის მიენიჭა „პირველი წმინდანის“ სა- 
პატიო ტიტული, სუნგის დინასტიის (960-1279) მმართველო– 

ბის ხანაში დაწესდა თაყვანისცემის რიტუალის ჩატარება 
მის საფლავზე, ცოტა მოგვიანებით მას მიენიჭა წოდება - 
„სახელმწიფოს მოძღვარი“. განსაკუთრებით პომპეზური იყო 

კონფუცის სულისათვის პატივის მიგება ცინგის დინასტიის 
(1644-1911) ბატონობის ბოლო წლებში. 

არავინ იცის, ზუსტად როგორი იყო კონფუცი გარეგ- 
ნულად, თუმცა, შემონახულია მისი უძველესი ხის ქანდაკე- 
ბის დეტალები, რომელიც მისმა მოსწავლეებმა დაუდგეს. სა- 
მეცნიერო წრეებში მილებული თვალსაზრისით, კონფუცი 
იყო 185-190 სმ სიმაღლის, ფართო მხრებიანი და ძლიერი ფი- 

ზიკური მონაცემების მქონე მამაკაცი. ასე რომ, ის გამორჩე- 
ული იყო არა მხოლოდ ჭკუა-გონებით და განსწავლულობით, 
არამედ ვიზუალური კუთხითაც. კონფუცის ნაშრომების, 
მოძლღვრებისა და ბრძნული გამონათქვამების საფუძველზე, 
იქმნება მამაკაცის პორტრეტი, რომელიც განათლებითა და 
აზროვნებით თავის დროს საუკუნეებით უსწრებდა წინ. 

კონფუცის მოძღვრება. კონფუცის მიერ ჩამოყალიბე- 
ბული მოძღვრება თავისი არსით რელიგიისა და ფილოსოფი- 
ის ჩარჩოებს სცდებოდა და ამდენად, ის ადამიანთა მთელი 
ცხოვრების წესის საფუძველს ქმნიდა. ამთავითვე უნდა აღი– 
ნიშნოს, რომ კონფუციონიზმი გაბატონებული კლასის ინტე- 
რესებს გამოხატავდა, საყოველთაო კანონად მიიჩნევდა სა- 
ზოგადოების დაყოფას მმართველ და მორჩილ ფენებად ანუ 

ერთი მხრივ, სრულყოფილ, კეთილშობილ ადამიანებად და 
მეორე მხრივ, მდაბიო ფენის წარმომადგენლებად. კონფუ- 
ცის აზრით, კეთილშობილთა ფენა ყველანაირი დადებითი 
თვისებებით იყო შემკული, მათგან უმთავრესი იყო ორი თვი- 
სება – ჰუმანურობა ანუ კაცთმოყვარეობა (ჟენ) და პასუხის- 
მგებლობის გრძნობა (ი). ჰუმანურობაში მოიაზრებოდა თავ- 
მდაბლობა, სამართლიანობა, გონიერება, ნებისყოფა, სიმა- 

მაცე, ადამიანების სიყვარული. ჟენ-ის მიღწევა კი შესაძლე- 
ბელი იყო ზნეობრიი თვითსრულყოფის გზით, ეტიკეტის ანუ 
რიტუალის (ლი) ნორმების დაცვის საფუძველზე. ეს უკანას- 

კნელი ემყარებოდა ასაკითა და მდგომარეობით უფროსის, 
უპირველეს ყოვლისა, ხელმწიფის (იგივე იმპერატორის) პა- 

ტივისცემასა და მორჩილებას. 
იმპერატორი ძველ და შუა საუკუნეების ჩინეთში ზეცის 

შვილად იყო აღიარებული, რომელიც ცის ნებას ასრულებდა 

დედამიწაზე. ამიტომაც მისი ხელისუფლება უწმინდესად და 
უზენაესად ითვლებოდა. ამასთან, ხელმწიფის მმართველო- 
ბის ფორმა უნდა ყოფილიყო არა ძალისმიერი და სადამსჯე- 
ლო მეთოდები, არამედ ზნეობრივი და ჰუმანური პრინციპე- 

ბი. აქედან გამომდინარე, კონფუცის „ოქროს კანონი“ შემ- 

დეგში მდგომარეობდა: „ნუ გაუკეთებ სხვას იმას, რაც არ 
გინდა, რომ შენ გაგიკეთონ“. აქვე მისი ფრთიანი გამონათ- 

ქვამებიდან კიდევ რამდენიმეს დავასახელებთ: „მმართველი 
ელიტა ქარს ჰგავს, უბრალო ხალხი კი – ბალახს. როდესაც 

ქარი უბერავს, ბალახი იხრება“, „რაც მეტ ცოდნას იძენ, მით 

უფრო იღბლიანი ხდები“, „ნუ იდარდებ იმაზე, რომ არ გაქვს 
მაღალი ჩინი, იდარდე იმაზე, იმსახურებ თუ არა მაღალ 
ჩინს“, „ვინც არ ფიქრობს შორეულ სიძნელეებზე, მას აუცი- 

ლებლად მოელის ახლო უსიამოვნებები“, „სწავლა ფიქრის 
გარეშე – უშედეგოა, ხოლო ფიქრი სწავლის გარეშე - სახი- 

ფათო", „შეეცადეთ, ოდნავ უფრო კეთილი იყოთ და თქვენ 
დაიანახავთ, რომ ცუდის გაკეთებას ვეღარ შეძლებთ"“, „აირ- 
ჩიე სამსახური, რომელიც სიამოვნებას განიჭებს და ცხოვ- 
რებაში ერთი დღეც არ მოგიწევს მუშაობა“, „ერთადერთი 

ნამდვილი შეცდომაა, არ გამოასწორო შენს მიერ ჩადენილი 
შეცდომა". 

ქვეყანაში წესრიგის, სოციალური ჰარმონიისა და მშვი- 
დობის დამყარების გზას კონფუცი საუკუნოვანი ადათ-წესე- 
ბის და ტრადიციების აღორძინებაში ხედავდა. ის წინააღ- 
მდეგი იყო ყველანაირი ინოვაციების და რეფორმების, ამი- 
ტომ აწმყოს პრობლემების გადაჭრის გასაღებს ის წარსულ- 
ში, მივიწყებულ ძველ სიბრძნეში ეძებდა. ამ კუთხით კონფუ- 
ცის მიერ შემუშავებული ფილოსოფიურ-ეთიკური სისტემა 
საკმაოდ კონსერვატიული იყო. მისი აზრით, წარსულის გა- 
მოცდილების გათვალისწინება ადამიანს ეხმარება იმაში, 
რომ ცხოვრებაში თავისი ადგილი იპოვოს და შეიგნოს მარ- 
ტივი ჭეშმარიტება, რომ მეფე უნდა იყოს მეფე, ბატონი უნდა 
იყოს ბატონი, მამა უნდა იყოს მამა, ღარიბი უნდა იყოს ღა- 
რიბი და ა.შ. ამრიგად, კონფუცი საყოველთაო კანონად მიიჩ- 

ნევდა უფროს-უმცროსებს, მამებსა და შვილებს, მდიდრებსა 

და ღარიბებს, ცოლსა და ქმარს შორის მკაცრად დაკანონე- 
ბულ ნორმებზე დამყარებული ურთიერთობების დაცვას, 
ანუ ყველას უნდა სცოდნოდა თავისი უფლება-მოვალეობანი 

და ეკეთებინა ის, რაც მის უფლებამოსილებას წარმოადგენ- 
და. 

კონფუცის მოძღვრება განსაკუთრებულ ყურადღებას 
ავლენს ახალგაზრდობის მიმართ, კერძოდ, მოუწოდებს მას 
მშობლების მიმართ მოკრძალებისაკენ, უფროსების მიმართ 

პატივისცემისაკენ, ფართო სპექტრის განათლების მიღების- 
კენ. სწორედ კონფუციონიზმი დაედო საფუძვლად ძველი ჩი- 

ნეთის განათლების სისტემის ფორმირებას, რომელშიც უპი- 
რატოესობა ჰუმანიტარულ მეცნიერებებს ენიჭებოდა. ამ 
სისტემის წყალობით ჩინეთში განათლებულ მოხელეთა ფარ- 
თო წრე შეიქმნა, რომელიც მოკლე ხანში პრივილეგირებულ 
ელიტად იქცა. კონფუციანური აღზრდა ოჯახში, პატარა ასა- 
კიდან იწყებოდა. ბავშვს ასწავლიდნენ წინაპართა კულტის 
პატივისცემას და ე.წ. „სია“-ს (ანუ მამისადმი შვილების მორ- 

ჩილებას) ნორმების დაცვას. უბრალო გლეხის ოჯახში კონ- 
ფუციანური განათლება უმეტესწილად ამით შემოიფარგლე- 

ბოდა. შეძლებულ ოჯახებში კი ბავშვს წერა-კითხვას და 
კლასიკურ კონფუციანურ თხზულებებს ასწავლიდნენ. კონ- 
ფუციონისტები ეფექტურად მართავდნენ უზარმაზარ იმპე- 
რიას იმ პერიოდების გამოკლებით, როდესაც ქვეყანა კრი- 
ზისულ სიტუაციაში ექცეოდა ან ცენტრალური ხელისუფლე- 
ბა სუსტდებოდა ხოლმე. ხანის ეპოქიდან მოყოლებული (ძვ.წ. 
206–ახ.წ. 220), კონფუციონისტები არა მხოლოდ მართავდნენ 
მთელ ქვეყანას, არამედ ფხიზლად ადევნებდნენ თვალყურს, 
რათა კონფუციონიზმის ნორმებს საყოველთაო მასშტაბები 
ჰქონოდა, იმავდროულად შეიქმნა საკონკურსო შერჩევის 

სისტემა სხვადასხვა თანამდებობების დასაკავებლად. ამგვა- 
რი საკონკურსო გამოცდები მმართველი ელიტაში მოსახ- 
ვედრ უმთავრეს გზად დაკანონდა. უფრო მოგვიანებით – 

შუა საუკუნეების ჩინეთში მთელი განათლების სისტემა 
ორიენტირებული იყო კონფუციონისტ სწავლულთა მომზა- 

დებაზე. საერთოდ ჩინეთში მუდამ იდეალად ითვლებოდა 
ერუდირებული და განსწავლული მოხელე. ამასთან, ამა თუ 

იმ თანამდებობაზე კანდიდატის შერჩევისას, განსაკუთრე- 
ბული ყურადღება ექცეოდა კონფუციონისტ კლასიკოსთა 
კონცეფციების ცოდნის დონეს. ეს ნებისმიერ ჩინელს გზას 

უკაფავდა წარნმატებული კარიერისკენ, მატერიალური უზ- 
რუნველყოფისაკენ და საზოგადოებაში პატივისცემის მოპო- 

ვებისაკენ. 
კონფუცი თავის მოძღვრებაში საგანგებო ყურადღებას 

უთმობდა წინაპართა კულტს და „სიაო“-ს დოგმებს. მასში 
მოიაზრება როგორც ცოცხალ, ისე გარდაცვლილ წინაპართა 

კულტი. მართალია, ამგვარი კულტი მეტნაკლები დოზით 
სხვა ქვეყნების ხალხისთვისაც იყო დამახასიათებელი, მაგ- 
რამ კონფუციონიზმმა მას იმდენად ღრმა დატვირთვა მიანი- 

ჭა, რომ ყოველი ჩინელის უპირველეს მოვალეობად და ქცე- 
გის საყოველთაო ნორმად იქცა. წინაპართა კულტი და „სი- 
აო“-ს (ანუ მამისადმი შვილის მორჩილება) ნორმები, თავის 

მხრივ, ხელს უწყობდა ოჯახის და კლანური კულტის აყვავე- 
ბას ქვეყანაში. ოჯახი საზოგადოების გულად ითვლებოდა. 
კონფუცი მას განიხილავდა, როგორც პატარა სახელმწიფოს, 

ხოლო სახელმწიფოს – როგორც დიდ ოჯახს. ოჯახის შექმნი- 

სას, უმთავრესი იყო მშობლების გადაწყვეტილება, სიყვარუ- 
ლი კი ამ ჭრილში, როგორც რაღაც პირადული და ემოციური, 
გაცილებით დაბალ განზომილებას წარმოადგენდა, ოჯახურ 
მოვალეობებთან შედარებით. ამასთან, მატერიალურად უზ- 
რუნველყოფილ მამაკაცს უფლება ჰქონდა რამდენიმე ცოლი 
ჰყოლოდა და ეს სულაც არ უშლიდა ხელს ოჯახის სიმტკი- 

ცეს. შთამომავლობის გაგრძელების კუთხით, უპირატესობა 
ვაჟების ყოლას ენიჭებოდა. კონფუციონიზმი სტიმულს აძ- 
ლევდა დიდი და ძლიერი ოჯახური კლანების შექმნას, რო- 
მელშიც, როგორც წესი, ერთ ჭერქვეშ ცხოვრობდნენ უფრო- 
სი და უმცროსი თაობები თავიანთი შთამომავლებით. ისინი 

ერთმანეთთან დაკავშირებული იყვნენ როგორც ნათესაუ- 
რად, ისე ტრადიციებით და კლანური ურთიერთდახმარების 

ვალდებულებებით. ეს ყველაფერი ისევ და ისევ კონფუცის 
მიერ დაკანონებულ წინაპართა კულტსა და სიაო-ს ეფუძნე- 

ბოდა. 
კონფუცი ავტორია არაერთი კლასიკური ნაშრომისა, 

მაგრამ მისი მოძღვრების ძირითადი თეორიები თავმოყრი- 
ლია ფუნდამენტურ ნაშრომში „ლუნ იუ“ (,მსჯელობანი და 

საუბრები“). სამეცნიერო ლიტერატურაში მიღებული თვალ- 
საზრისის თანახმად, ის მისმა მოწაფეებმა შეადგინეს კონ- 
ფუცის დარიგებების, სწავლებისა და გამონათქვამების კლა- 
სიფიკაციის საფუძველზე, უკვე მასწავლებლის გარდაცვა- 
ლების შემდეგ. კლასიკური კონფუციანური თხზულებები 
თავმოყრიია ე.წ. „ხუთწიგნეულში" (უ ძინგ) და „ოთხწიგნე- 

ულში“ (ს შუ). „'ხუთწიგნეული“ მიჩნეულია კონფუციონიზმის 
ძირითად კანონიკურ წიგნად. მასში ჩამოყალიბებულია მაგი- 
ური ფორმულები, შელოცვები, ლეგენდარულ იმპერატორთა 

ისტორიები, კოსმოლოგიური და მითოლოგიური ხასიათის 

ძველი ჩინური ნიმუშები, საწესჩვეულებო დღეობათა აღწე- 
რილობები. „ოთხწიგნეულის“ პირველ წიგნში ძირითადად 

ჩამოყალიბებულია კონფუცის შეხედულებანი ადამიანის 
სრულყოფილებისაკენ მიმავალი გზის შესახებ, მეორე წიგ- 

ნში განმარტებულია, როგორ უნდა ეჭიროს თავი ადამიანს 

განსაცდელში და როგორ უნდა ილტვოდეს ის ჰარმონიისა- 

კენ. „ოთხწიგნეულის“ მესამე წიგნში თავმოყრილია კონფუ- 
ცისა და მისი მოწაფეების გამონათქვამები და აფორიზმები, 
მეოთხე წიგნში კი კონფუცის ყველაზე გვიანდელი პერიო- 
დის მოწაფის – მენგ წის ფილოსოფიური სწავლებაა გადმო- 

ცემული. 
აღსანიშნავია, რომ კონფუცი არ გამოირჩეოდა განსა- 

კუთრებული ორთოდოქსულობით, ის ნაკლებად ინტერესდე- 
ბოდა მისტიკით. შესაბამისად, მთელი მისი ყურადღება მიპ- 
ყრობილი იყო მოძღვრების პრაქტიკული მხარისაკენ ანუ 
კონფუციონიზმის ერთ-ერთი მახასიათებელი იყო უკიდურე- 
სი რაციონალიზმი. ტაოიზმისაგან განსხვავებით (რომლის 

შესახებ ცალკე თავში იქნება საუბარი), კონფუციონიზმი უა- 
რყოფდა ოფიციალურ სასულიერო პირთა ინსტიტუტს, სა- 

რიტუალო პრაქტიკის აღსრულება კი ევალებოდა სახელმწი- 

ფო ჩინოვნიკებს, საგვარეულოსა და ოჯახის უფროსებს. 
თუმცა, იმავდროულად არსებობდა კონფუციანური ტაძრე- 

ბი. ხანის ეპოქაში, ძვ.წ. 136 წელს კონფუციონიზმი ჩინეთის 
ოფიციალურ სარწმუნოებრივ და იდეოლოგიურ დოქტრინად 

გამოცხადდა, სხვა ფილოსოფიური სკოლები კი უარყოფილ 

იქნა. 
კონფუციონიზმი პოლითეისტურ სარწმუნოებად ით- 

ვლება. მის პანთეონში უზენაეს ღვთაებად ცა მიიჩნევა, გალღ- 
მერთებულია ასევე თავად კონფუცი და მისი მოწაფეები. 
ძველ ჩინეთში ყოველ ოჯახს თავის პატარა სამლოცველო 
(მიაო) ჰქონდა, რომლის წინაშე საგვარეულოს ფუძემდებ- 

ლებისადმი ლოცვას აღავლენდნენ და მსხვერპლს სწირავ- 

დნენ. ამ რიტუალს ოჯახის უფროსები ასრულებდნენ. თავ- 
დაპირველად მინიატურული სამლოცველოები იგებოდა საფ- 
ლავთან და იქ სრულდებოდა რიტუალი. მას კი, ვისაც არ ძა- 

ლუძდა ამგვარი სალოცავის აგება საგვარეულო სასაფლაო- 
ზე, თავის საცხოვრებელ სახლში უნდა ჩაეტარებინა შესაბა- 
მისი რიტუალი. თავდაპირველად ტაძარში აბრეშუმის ნაჭ- 
რისგან დამზადებულ თოჯინას ათავსებდნენ, რომელიც 
მიცვალებულს განასახიერებდა, მოგვიანებით კი თოჯინას 

ხის შავი დაფა ჩაენაცვლა, რომელზეც წითელი საღებავით 

შესრულებული იეროგლიფებით ეწერა ტექსტი. დასაფლავე- 
ბის რიტუალის შემდეგ ოჯახის ყველა წევრი დაფის წინ დაი- 

ჩოქებდა, რომელზეც სპეციფიკური წარწერა კეთდებოდა 

იმის თაობაზე, რომ კონკრეტულმა პიროვნებამ ამა და ამ 
რიცხვში მოიხსენია მშობელი, რომ გარდაცვლილის სხეული 

უნდა დამარხულიყო, ხოლო მისი სული სახლში უნდა დაბ- 

რუნებულიყო და ოჯახის წევრებთან ყოფილიყო განუყრე- 

ლად. ასეთი დაფები, რომლებიც მიცვალებულის სულს განა- 
სახიერებდა, სამუდამოდ რჩებოდა ტაძრებში. სარიტუალო 

დღეებში დაფების წინ საკურთხი თავსდებოდა. ძველ ჩინეთ- 

ში შვილებისათვის უმთავრესი თაყვანისცემის ობიექტი 

ოჯახის უფროსის – მამის კულტი იყო, ხოლო ყველაზე დიდ 

უბედურებად უმემკვიდრეოდ გადაგებული კაცი ითვლებო- 
და. ამ კონტექსტში აღსანიშნავია კონფუცის ერთ-ერთი ნაშ- 
რომში ჩამოყალიბებული ხუთი ვალდებულება, რომლის აღ- 

სრულებაც შვილებს მშობლების მიმართ ევალებოდათ: 1. 

ყოველთვის გამოხატე ღრმა პატივისცემა მშობლებისადმი, 

2. უნდა მიუტანო მათ საკვები, 3. განიცადო, როდესაც ისინი 

ავად არიან, 4. სულიერად განიცადო და იდარდო, როდესაც 

ისინი გარდაიცვლებიან. 5. მიუტანო საკურთხი და შესწირო 

მსხვერპლი მათ სულებს გარდაცვალების შემდგომ. 

ამრიგად, კონფუციმ შეიმუშავა მორალურ-ეთიკური და 

ქცევის ნორმების სისტემა, რომელშიც უმთავრესი იყო: წი- 

ნაპართა კულტი (როგორც გარდაცვლილთა, ისე ცოცხალი 
მშობლების), ცის ლვთიური ძალის რწმენა, იმპერატორის 

გაღმერთება, ასაკითა და სტატუსით უფროსის პატივისცემა, 

განსაკუთრებით – მშობლების მიმართ, ადამიანთა შორის 
ჰარმონიული ურთიერთობების დამყარება. ძველ და შუა სა- 

უკუნეების ჩინეთში კონფუციონიზმი მრავლისმომცველ 

ფუნქციას ასრულებდა, კერძოდ: ძირითადი სარწმუნოების, 

სახელმწიფო იდეოლოგიის, პოლიტიკური პროცესებისა და 

ადმინისტრაციული სისტემის მარეგულირებელ ფუნქციას. 

ის მნიშვნელოვანწილად ხელს უწყობდა ასევე ჩინური კულ- 

ტურის ეთნოცენტრიზმის გაძლიერებას. 

საუკუნეთა მანძილზე კონფუციონიზმი ჩინელი საზო- 
გადოების აზრებისა და გრძნობების ფორმირებას ახდენდა, 
ძლიერ ზეგავლენას ახდენდა მათ რწმენაზე, ფსიქოლოგია- 

ზე, ქცევის ნორმებზე, ყოველდღიურ ყოფაზე და კულტურა- 
ზე. ამ კუთხით გამონაკლისს წარმოადგენდა ცინის დინას- 
ტიის ფუძემდებლის, ცინ შიხუანგ-ტის ზეობის ხანა (ძვ.წ. 
221-210), როდესაც წინა პლანზე ლეგიზმმა წამოინია, კონ- 
ფუციონიზმი კი დევნისა და რეპრესიების ობიექტად იქცა. 

მხოლოდ ცინის იმპერიის დამხობის შემდეგ დაიწყო კონფუ- 
ციონიზმის აღორძინება, როდესაც მან სახელმწიფო იდეო- 
ლოგიის სტატუსი მოიპოვა (რაც მე-20 საუკუნის დასაწყი- 

სამდე შეინარჩუნა). გარკვეულ ბერკეტები მოიპოვა მეორე 
ჩინურმა ფილოსოფიურ-რელიგიურმა მოძღვრებამ – დაო- 
იზმმა (იგივე ტაოიზმმა) და ინდოეთიდან შეღწეულმა ბუ- 
დიზმმა, თუმცა ჩინელთა სულიერ საზრდოდ, უპირველესად 
მაინც კონფუციონიზმი რჩებოდა. 1976 წლიდან ჩინეთის სა- 
ხალხო რესპუბლიკაში კონსტიტუციით განსაზლვრულია აღ- 

მსარებლობის თავისუფლება. ათეიზმის ზეწოლა, სარწმუნო- 
ებაზე უარის თქმის მიზნით, კანონით ისჯება. რელიგიები- 

დან დღესდღეობით ჩინეთში ძირითადად გავრცელებულია 

ბუდიზმი, ისლამი, ქრისტიანობა (უმეტესწილად კათოლი- 
ციზმი და პროტესტანტიზმი). 

ტაოიზმი 

დაახლოებით კონფუციონიზმის თანადროულად ჩი- 
ნეთში აღმოცენდა მეორე დიდმნიშვნელოვანი ფილოსოფი- 
ურ-რელიგიური მოძღვრება ტაოიზმი, რომლის ფუძემდებე- 
ლი იყო კონფუცის უფროსი თანამედროვე ლაო ძი (ჩინურად 

' ჩინური სწორი ფორმა არის – ტაოიზმი, თუმცა ქართულ ენაში 
ხშირად გამოიყენება ტერმინი „დაოსიზმი“. ჩინური ენის სპეციფი- 
კის გათვალისწინებით, ჩვენ ვიყენებთ სწორ, შესატყვის ჟღერადო- 
ბას ანუ – ტაოიზმს. 

„ლაო წ“ ნიშნავს – მასწავლებელი, ბრძენი ლაო, თუმცა, „წ“ 
ითარგმნება ასევე, როგორც ბავშვი ან მოხუცი). თავდაპირ- 

ველად ეს მოძღვრება წარმოიშვა როგორც ფილოსოფიური 
სისტემა და მხოლოდ მოგვიანებით მოხდა მისი ტრანსფორ- 
მირება რელიგიად, კერძოდ, ახ.წ. მე-2 საუკუნეში. ტაოიზმის 
ფორმირებაზე გარკვეული ზეგავლენა მოახდინა კონფუცი- 
ონიზმმა და ბუდიზმმა. საუკუნეთა მანძილზე, ჩინეთში არსე- 

ბული კონკრეტული ისტორიულ-პოლიტიკური ვითარების 
შესაბამისად, მას ჰქონდა აყვავებისა და დაცემის, ხელისუფ– 
ლების მხრიდან მხარდაჭერისა და დევნის პერიოდები, ხან- 

გამოშვებით ზოგიერთი დინასტიის ოფიციალური იდეოლო- 
გიაც ხდებოდა. ტაოიზმმა სათავე დაუდო ფილოსოფიის, ლი- 
ტერატურისა და ხელოვნების არაერთ მიმდინარეობას არა 
მხოლოდ ჩინეთში, არამედ მის საზღვრებს მიღმაც, მათ შო- 
რის კორეასა და იაპონიაში. მთლიანობაში, ტაოიზმმა ფრიად 
მნიშვნელოვანი როლი შეასრულა გარემომცველი ბუნების 

ესთეტიზაციაში და პოეტიზაციაში, რაც ჩინურ კულტურაში 

ადამიანის ბუნებასთან ურთიერთობის ერთ-ერთ უმთავრეს 
პრინციპად იქცა. 

კონფუცისგან განსხვავებით, ლაო ძის შესახებ ზუსტი 
ბიოგრაფიული ცნობები არ მოგვეპოვება. ამის გამო მკვლე- 
ვართა ერთი ნაწილი მას ლეგენდარულ ფიგურად მიიჩნევს. 
ის დაიბადა დაახლოებით ძვ.წ. 604 წელს (სამეცნიერო ლიტე- 
რატურაში მითითებულია სხვა თარილღიც +– ძვ.წ. 569, ასევე 
499წ.) ლეგენდის თანახმად, ლაო ძის დედის მუცელში რამ- 

დენიმე ათეული წელი გაუტარებია (კერძოდ, 72 ან 81 წელი) 
და როდესაც დაიბადა, ის უკვე გაჭალარავებული მოხუცი 

იყო. აქედან მოდის მისი სახელიც – მოხუცი ბავშვი, მოხუცი 
ბრძენი. ლაო ძი გარკვეულ ხანს საიმპერატორო კარზე მსა- 
ხურობდა, შემდეგ მას ინდოეში უმოგზაურია, სადაც ბუდას 
მოძღვრებას გაეცნო. ლეგენდის თანახმად, მან 200 წელი 
იცოცხლა. მის მოძღვრებას საფუძვლად უდევგვს გზის ანუ ტა- 
ოს იდეა – მოძღვრება „ბუნების გზის" შესახებ, რომელიც 

ადამიანმა უნდა განვლოს. შესაბამისად, დოქტრინის ცენ- 
ტრშია მოძღვრება ტაოს შესახებ – ყოვლისმომცველ აბსო- 

ლუტზე, რომელიც ყველგან და ყველაფერშია, მუდამ და 
უსასრულოდ ბატონობს. ის აღიქმება სამყაროს წარმოშო- 
ბის, მისი განვითარებისა და დასასრულის განმსაზღვრელ 
მიზეზად. ტაოს შემეცნება, მის გზაზე სიარული, მასთან 
შერწყმა და მისი კანონებით ცხოვრება კი არის ადამიანის 
სიცოცხლის არსი და მიზანი. ლაო ძი ამგვარ ფორმულირე- 

ბას უკეთებდა თავის კრედოს: „ადამიანი ცის კანონებს 
ემორჩილება, ცა – ტაოს კანონებს, ტაო კი – თავის თავს". 
აღსანიშნავია, რომ ტაოიზმის ზოგიერთი დებულება ქრის- 
ტიანობის გარკვეულ მცნებებს ემთხვევა (მაგალითად, „სი- 

კეთე მიაგე მოძულესა შენსას“ და სხვ.), მას ასევე საერთო 

მახასიათებლები აქვს ინდურ იოგასთან, ბრაჰმანიზმთან და 
ბუდიზმთან. კერძოდ, ეს მჟლავნდება ფიზიკური და სუნ- 
თქვითი ვარჯიშების სისტემაში, ასკეტური და განდეგილი 

ცხოვრების მოწოდებებში. ზემოთქმულიდან გამომდინარე, 
მეცნიერებაში მუსირებს მოსაზრება, რომ გარკვეულ მსგავ- 
სებათა გამო, ხსენებულ მოძღვრებებს, შესაძლოა, საერთო 

საფუძველი ჰქონდა (ცნობილია, რომ ამ გარემოებას ხაზს 
უსვამდა დიდი რუსი მწერალი ლევ ტოლსტოი). 

ტაოიზმის თანახმად, სულიერი განწმენდისათვის აუ- 
ცილებელი იყო უბრალოდ ცხოვრება, მცირე რაოდენობის 
საკვების მიღება, არ იყო საჭირო ცხოვრებისეულ საკითხებ- 
ში აქტიურად ჩართვა, ყოველდღიური ფუსფუსი და ა.შ. 
სხვაგვარად რომ ვთქვათ, ლაო ძის მოძღვრების ერთ-ერთი 
მთავარი პრინციპი იყო უმოქმედობა – ადამიანი უნდა მიჰ- 
ყოლოდა ბუნების კანონებს და სამყაროს განვითარების 

გზას (იგივე ტაოს) ისე, რომ არ უნდა ეცადა მათი გარდაქმნა, 
ხელი არ უნდა შეეშალა ბუნების კანონებისათვის. შესაბამი- 
სად, ადამიანის ცხოვრების ძირითად კრედოდ აღიარებული 
იყო უმოქმედობის პრიცნიპი. აქვე შევნიშნავთ, რომ ეს არ 
უნდა იყოს გაგებული, როგორც საერთოდ არაფრის კეთება 
და ზოგადად უმოქმედოდ ყოფნა. ეს ისეთი სპეციფიკური 
ყოფაა, რომელიც ტაოს კონცეფციას ესადაგება. ამ კონტე- 
ქსტში საყურადღებოა ლაო ძის ზოგიერთი გამონათქვამი: 
„როდესაც ყველა უმოქმედოდ იქნება, მაშინ ამქვეყნად სრუ- 

ლი სიმშვიდე დაისადგურებს“, „ის ვინც ცოდნას ფლობს, ის 
არ საუბრობს და ვინც საუბრობს, მან არაფერი იცის“, „მიე- 
ცი ადამიანს თევზი და მას ერთი დღე ექნება საკვები, ასწავ- 
ლე მას თევზის დაჭერა და მას მთელი სიცოცხლე ექნება 
საკვები“, „ბრძენი დუმს, უმეცარი ქადაგებს“. 

ადრეული ხანის ტაოიზმი ხასიათდება თანასწორობის, 
სიმდიდრის გაკიცხვის მოწოდებებით, სინამდვილისადმი და- 

უკმაყოფილებლობის გრძნობით. ლაო ძის მოძღვრების თა- 
ნახმად, ყველა უბედურებისა და მანკიერების წყაროს სა- 
ხელმწიფოს მიერ დადგენილი წესებისა და კანონების აღ- 
სრულება წარმოადგენდა. ის ყველანაირად ეწინააღმდეგე- 
ბოდა ადამიანთა ამბიციურობას და გამდიდრებისკენ 
ლტოლვას, მათი მახასიათებელი თვისებები უნდა ყოფილი- 
ყო თავმდაბლობა, მორჩილება, კაცთმოყვარეობა და უშუა- 
ლოდ გამოვლენილი სიყვარული, ძალმომრეობისა და აგრე- 
სიის სურვილი კი, მათ თავიანთ თავში უნდა ჩაეხშოთ. 

ლაო ძის მოძღვრება, ყველა სხვა ჩინურ სწავლებათა 
შორის, ყველაზე ახლოს აღმოჩნდა უბრალო ხალხის ინტერე- 
სებთან და ამიტომ მას იმთავითვე უამრავი მიმდევარი გამო- 

უჩნდა. ისიც უნდა აღინიშნოს, რომ ხანგრძლივი დროის მან- 
ძილზე, ის ხალხის გრძნობებსა და გონებას ცრუ რწმენით იპ- 
ყრობდა, აჩვევდა მას იმქვეყნიური ძალების ძლიერებას, შე- 
ლოცვების, თილისმების და ამულეტების ძალის ბრმა რწმე- 
ნას. 

აღნიშნულ სფეროებთან იყო დაკავშირებული ტაოიზ- 
მის ერთ-ერთი მთავარი კონცეფცია უკვდავების შესახებ. 

სწორედ ამ ელემენტმა მოუტანა მას პოპულარობა არა მხო- 
ლოდ უბრალო ხალხში, არამედ თვით იმპერატორებიც გუ- 
ლისყურით ეკიდებოდნენ მის დოგმებს. უძველესი დროიდან 

ჩინელები ხანგრძლივ სიცოცხლეს და დღეგრძელობას ადა- 
მიანთა ბედნიერების სიმბოლოდ მიიჩნევდნენ. ტაოსელმა 
ბერებმა შეიმუშავეს მთელი რიგი ვალდებულებები, რომელ- 
თა შესრულება აუცილებელი იყო უკვდავების მისაღწევად. 

საამისოდ ჩამოყალიბებული იყო ფიზიკური და სუნთქვითი 
ვარჯიშების, შელოცვების, კვებისა და საგანგებო რეჟიმის 

მთელი კომპლექსი. პირველი იმპერატორი, რომელმაც იწამა 
ტაოიზმის კონცეფცია უკვდავებასთან დაკავშირებით, იყო 

ცინ შიხუანგ-ტი (ძვ.წ. 221-210). გადმოცემის თანახმად, ტაო- 
სელმა მაგმა მას გაანდო საიდუმლო ჯადოსნური კუნძულე- 
ბის არსებობის შესახებ, სადაც მოიპოვებოდა უკვდავების 
ელექსირი. ცნობილია, რომ როგორც ცინ შიხუანგ-ტი, ისე 
მომდევნო, ხანის დინასტიის იმპერატორები დიდი მონდომე- 

ბიც ცდილობდნენ ხსენებული ელიქსირის მოპოვებას, გზავ- 
ნიდნენ ექსპედიციებს შორეულ კურძულებზე, დიდ მატერია- 
ლურ სახსრებს გაიღებდნენ ელიქსირისა და უკვდავების აბე- 

ბის დასამზადებლად. 
ტაოსელმა მაგებმა ლეგენდები შექმნეს, რაც გათვლი- 

ლი იყო ხალხთა მასებზე, რადგანაც ეს უკანასკნელნი ყვე- 

ლაფერს ადვილად იჯერებდნენ. ასე შეიქმნა მითი უკვდავე- 

ბის ქალღმერთ სივანმეზე, რომლის ჯადოსნურ ბაღში თით- 
ქოსდა 3000 წელიწადში ერთხელ უკვდავების ნაყოფს ისხამ- 

და ატმის ხე. ასე რომ, ტაოიზმის მიმდევრები სავსებით შე- 

საძლებლად მიიჩნევდნენ უკვდავების ელიქსირის შექმნას. 
ისინი პატივს მიაგებდნენ რვა მაგს, რომლებმაც, მათი რწმე- 

ნით, უკვდავებას მიალწიეს. ეს არსებები (ჩინურად – სიან) 
შორეულ მთებში ცხოვრობდნენ და დაჯილდოებულნი იყ- 

ვნენ ზებუნებრივი ძალებით. მაგალითად, მათ შეეძლოთ საგ- 
ნების ოქროდ გადაქცევა, უჩინრად გახდომა, ყვავილების და 
სხვადასხვა მცენარეების აყვავება და სხვ. სიკვდილს კი ტა- 

ოსები აღიქვამდნენ ისეთ მდგომარეობად, როდესაც ადამია- 
ნის ცხოვრება ზეცაში გრძელდებოდა. ამასთან, შესაძლებე- 

ლი იყო, რომ მიცვალებულს იმქვეყნადაც მიეღწია უკვდავე- 
ბისათვის. გარდა ამგვარი მითებისა, ტაოიზმის მიმდევრები 
განთქმულნი იყვნენ, როგორც შესანიშნავი მკურნალები. 
მათ მაგიური შელოცვებით და რიტუალებით შეეძლოთ ადა- 

მიანთა გამოჯანმრთელება. სწორედ ამის საფუძველზე, მოგ- 
ვიანებით წარმოიშვა ტაოსელთა საკმაოდ მძლავრი სექტები. 

ტაოიზმში ფრიად მნიშვნელოვანი ადგილი უჭირავს 
ურთიერთსაპირისპირო ძალების – ინისა და იანგის სიმბო- 
ლოებს, რომლებიც ზოგადად, ჩინური ფილოსოფიის უმთავ- 

რეს ცნებებს წარმოადგენს. ისინი ჩინეთში ჯერ კიდევ უძვე- 
ლესი მითოსური აზროვნებიდან იყო ცნობილი, როგორც 

ურთიერთდაპირისპირებული საწყისები. ინი და იანგი ალია- 
რებულია ყოველი არსის ცვალებაობისა და განვითარების 
შემოქმედებით საწყისად. ამ ორი ძალის მოქმედება განიხი- 
ლება, როგორც მოძრაობისა და ბუნებაში მიმდინარე ცვალე- 
ბადობის მიზეზი. ინი არის წყვდიადი, უარყოფითი ძალის მა- 
ტარებელი. ყველაფერი, რაც მიწასთან მჭიდრო კავშირშია, 
ინის ნაწილს წარმოადგენს, ის არის ქალური საწყისი, მისი 
სიმბოლოა მთვარე. იანგი კი არის დადებითობის, სინათლის, 

მზის, მამაკაცური საწყისის სიმბოლო. ყველაფერი, რაც ზე- 

ცასთანაა დაკავშირებული, იანგის სიმბოლოა. ინს ხშირად 
მიწის ან წყლის სახით გამოსახავენ, იანგს კი – ჰაერის ან 
ცეცხლის ალის სახით. მართალია, ინი და იანგი ურთიერთსა- 

წინააღმდეგ ენერგიის მატარებელნი არიან, თუმცა, ერთმა- 
ნეთისაგან დამოუკიდებლად არ არსებობენ. მათ შორის 

მჭიდრო კავშირია, ერთმანეთს აბალანსებენ, სრულ თან- 
ხვედრაში ურთიერთქმედებენ და სამყაროს ყველა კანონს 
განსაზღვრავენ ანუ საბოლოო ჯამში, ეს არის ორი საწყისის 
ჰარმონიული კავშირი. ფილოსოფიური შეხედულებების გან- 
ვითარების კვალდაკვალ ინი დ იანგი სუუფრო მეტც სიმბო- 

ლიზირებას ახდენენ ნათელისა და ბნელის, დღისა და ღამის, 

მზისა და მთვარის, ცისა და მიწის, სიცხისა და სიცივის, და- 

დებითისა და უარყოფითის და ა.შ. ცნებებში. იანგისა და ინის 
შესახებ შექმნილმა წარმოდგენებმა ფართო სპექტრის გამო- 
ყენება ჰპოვა ჩინური ტრადიციული მედიცინის, საბრძოლო 

ხელოვნების, მუსიკის და სხვა სფეროების თეორიული სა- 

ფუძვლების შემუშავებაში. 
ლაო ძის ფილოსოფიური და რელიგიურ-მისტიკური ხა– 

სიათის თხზულება „»ტაო ტე ძინგი“ („წიგნი გზისა და სათნო- 

ებისა“) პირველ ჩინურ პოეტურ ქმნილებადაა მიჩნეული, 
რომელიც იმავდროულად ფილოსოფიურ ტრაქტატს წარმო- 

ადგენს. ლეგენდის თანახმად, როდესაც ლაო ძი ჩინეთიან ინ- 
დოეთში მიემგაზვრებოდა, რათა იქაურ სიბრძნეს ზიარებო- 
და, საზღვრის საგუშაგოს უფროსს ეჭვი გასჩენია, რომ მოძ- 

ღვარი სამუდამოდ ტოვებდა ქვეყანას. ამიტომ მან თხოვნით 
მიმართა ლაო ძის, რომ თავისი მოძღვრება სამშობლოში და- 
ეტოვებინა. ამ უკანასკნელმა უხმოდ შეასრულა თხოვნა და 
5000 სიტყვისგან შემდგარი „ტაო ტე ძინგი“ გუშაგებს გადას- 

ცა, რის შემდეგაც მან ჩინეთი დატოვა. 
„ტაო ტე ძინგი“ არის პოეტური ფორმით გადმოცემუ- 

ლი ბრძნული აფორიზმული შეგონებები,რომლებიც წიგნის 
ორ ნაწილშია განთავსებული 81 თავის სახით. ნაშრომის პირ- 

ველ ნაწილში საუბარია თავად ტაოს სწავლების შესახებ, ხო- 
ლო მეორე ნაწილში სხვადასხვა კუთხით განმარტებულია ტე 
ანუ სიკეთისა და სათნოების ფენომენი. ლაო ძის სიტყვით: 

„ტაო წარმოშობს ყოველივეს, რაც სამყაროში არსებობს, ხო- 

ლო ტე – ყოველივეს კვებავს და ამდიდრებს“. ხსენებული 
თხზულება საუკუნეთა მანძილზე უშრეტ წყაროს წარმოად- 
გენდა როგორც ფოღოოოფფწშოსებისა და მორწმუნეებისათვის, 
ისე პოეტებისა და მხატვრებისათვის, ზოგადად, სიბრძნისა 

და სიკეთის მაძიებელთათვის. ის გაჯერებულია ისეთი ზნე- 
ობრივი თვისებების გამომხატველი ცნებებით, როგორიცა: 

კაცთმოყვარეობა, მოკრძალება, ზომიერება, მომჭირნეობა, 
სათნოება და სხვა. მთლიანობაში ეს თხზულება ზნეობრივი 
სრულქმნისაკენ მოუწოდებდა ადამიანებს. ლაო ძისათვის 
ტაო არის პირველსაწყისი, საიდანაც ყოველივე იშვა, შემ- 

ქმნელი მიწისა და ცისა, ამასთანავე ის მიუწვდომელია უბ- 
რალო მოკვდავთათვის. ლაო ძის სიტყვით, ტაოს შეცნობა 

მხოლოდ მას ძალუძს, ვინც დათრგუნა თავის თავში ვნებები 
და სურვილები, ყველანაირი მოთხოვნილებები. 

ლაო ძი კონფუცის არ ცნობდა ფილოსოფოსად და ცხა- 
დია, არც მის მოძღვრებას აღიარებდა. ჩინელი მემატიანე სი- 
მა ციენი (ძვ.წ. 145-90) თავის ნაშრომში „ისტორიული ჩანაწე- 

რები“ („შიძი“) გვამცნობს, რომ ამ ორი მოძღვრის შეხვედრა 
დაახლოებით ძვ.წ. 517 წელს მოხდა, როდესაც კონფუცი უკ- 
ვე ღრმად მოხუცებულ ლაო ძის ეწვია (ლაო ძი მასზე დაახ- 
ლოებით 50 წლით უფროსი იყო) ფილოსოფიურ საკითხებზე 
სასაუბროდ. ლაო ძიმ თურმე ის უხალისოდ მიიღო, დიდხანს 
უსმინა მის არგუმენტებს და ბოლოს მიუგო: „შენი ქმედება 

მაგონებს კაცს, რომელიც დაფდაფებს სცემს და თავად იუ- 

ბედურებს თავს. მოძლვარო, ამით მხოლოდ აწუხებ ხალხს!“. 
ამის შემდეგ კიდევ ერთხელ შეხვდნენ ერთმანეთს კონფუცი 
და ლაო ძი, შედეგი კი ის იყო, რომ ისინი კიდევ უფრო დაუ- 
პირისპირდნენ ერთმანეთს, ვინაიდან მათი მსოფლმხედვე- 
ლობა რადიკალურად განსხვავდებოდა ერთმანეთისგან. 
მართალია, თავისი უმოქმედობის კონცეფციით ტაოიზმი 
უპირისპირდებოდა კონფუციონიზმს, რომელიც იმპერატო- 

რისა და საზოგადოების აქტიურ ქმედებებს ქადაგებდა, 
თუმცა, მოგვიანებით შესაძლებელი გახდა ამ ორი მოძღვრე- 

ბის გარკვეული დოგმების ერთგვარი შეთავსება, რის სა- 

ფუძველზეც ნეოკონფუციონიზმი ჩამოყალიბდა. 
საბოლოო ჯამში, ტაოიზმმა შუა საუკუნეების ჩინეთში 

შეძლო გამხდარიყო ქვეყნისა და ერის სულიერი კულტურის 

აუცილებელი ნაწილი. ის გავრცელდა ქვეყნის მთელ ტერი- 
ტორიაზე, ყველგან იყო დაფუძნებული მძლავრი სამონას- 
ტრო ცენტრები, ტაოსელი ბერები მონასტრებს აგებდნენ 

ტაოიზმის პანთეონის მრავალი ღმერთების, ღვგთაებებისა და 
ქალღმერთების პატივსაცემად. საყურადღებოა, რომ მის 

პანთეონში რელიგიური დოქტრინების ფუძემდებლებთან 
(ლაო ძი, კონფუცი, ბუდა) და ღვთაებებთან ერთად, ხვდე- 
ბოდნენ ასევე ისტოირული მოღვაწეები ან უბრალო ჩინოვ- 
ნიკები, რომლებმაც თავიანთი სანაქებო საქმიანობით, გარ- 

დაცვალების შემდეგ პატივისცემა და აღიარება დაიმისახუ- 

რეს. მათი სიმრავლის გამო, ტაოსელებს არ ძალუძდათ ყვე- 
ლა თავიანთი ღვთაებისა თუ გმირის სახელის ცოდნა და არც 
იყო ამის აუცილებლობა. ისინი მათგან გამოყოფდნენ მხო- 

ლოდ განსაკუთრებულად მნიშვნელოვან ფიგურებს. მათ შო- 
რის იყო ჩინეთის პირველი გამაერთიანებლის სახელით ცნო– 

ილი იმპერატორი ცინ შიხუანგ-ტი, ქალღმერთი სივანგმუ, 

ლვთაებები: პანგუ, ტაიჩუ, ტაიცზი. ღმერთებისა და გამოჩე- 
ნილი ადამიანების (მხედართმთავრების, სახელოვანი ოსტა- 
ტების, გმირებისა და ა.შ.) საპატივცემულოდ აგებულ ტაძ- 

რებში ლვთისმსახურებას მუდამ ტაოსელი ბერები ატარებ- 
დნენ, რომლებიც იმავდროულად მაგების, მარჩიელების, წი- 

ნასწარმეტყველებისა და მკურნალების ფუნქციებს ასრუ- 

ლებდნენ. ტაოსურ ღვთაებათა სპეციფიკურ კატეგორიას 
წარმოადგენდნენ უკვდავი არსებები, განსაკუთრებით – რვა 
მაგი, რომელთა შესახებ არსებული მითები და ლეგენდები 
დიდი პოპულარობით სარგებლობდა ხალხში, ისევე როგორც 

მათი გამოსახულებები გრაგნილებზე და ხისგან ან ძვლისგან 
დამზადებული ფიგურები. 

ტაოიზმს ჩინეთში, ისევე როგორც ბუდიზმს, შედარე- 

ბით მოკრძალებული ადგილი ეჭირა, რამდენადაც ის სერიო- 

ზულ კონკურენციას ვერ უწევდა ოფიციალურ რელგიურ- 
იდეოლოგიურ მოძღვრებას – კონფუციონიზმს. თუმცა, მთა- 
ვარი იყო ის, რომ კონფუციონიზმთან დაპირისპირების პი- 

რობებში, ტაოიზმმა შეძლო გადარჩენა, მან შეავსო ის სიცა- 
რიელეები კულტურაში და ხალხის ცხოვრებაში, რაც მას ერ- 

გო წილად. რაც შეეხება ამ მოძღვრების ბუდიზმთან ურთი- 
ერთობას (რომელმაც ჩინეთში ახალი წელთაღრიცხვის და- 
საწყისში შეაღწია), ის ხელს უწყობდა მის დამკვიდრებას ჩი- 
ნეთის მიწა-წყალზე, სანაცვლოდ კი ბუდიზმისგან უხვად ით- 
ვლისებდა იდეებს, ცნებებს (მაგალითად, სამოთხის და ჯო- 

ჯოხეთის ცნებებს, ბერობის ინსტიტუტს), ასევე გაეცნო იო- 

გების პრაქტიკას და სხვ. ტაოიზმი საჭირო იყო პრაქტიკუ- 
ლად საზოგადოების ყველა ფენისათვის, მაგრამ – სხვადას- 
ხვა კუთხით: განათლებული ზედა ფენა დაინტერესებული 
იყო მისი ფილოსოფიური თეორიებით, უბრალოებისა და ბუ- 

ნებრიობის კულტით, თვითგამოხატვის თავისუფლების იდე- 
ებით. ტაოიზმის ეს მახასიათებლები ხიბლავდა ბევრ მოაზ- 

როვნეს, სწავლულს, მხატვარს, პოეტს. გაუნათლებელ და 
დაბალი ფენების წარმომადგენლებს კი ამ მოძღვრებაში იზი- 

დავდა მაგიური რიტუალები, მკითხაობები, სულების რწმე- 
ნა, სამკურნალო პრაქტიკა. მართალია, ტაოიზმს არასოდეს 
მოუპოვებია ჩინეთში დომინანტური სტატუსი ოფიციალურ 
რელიგიურ-ფილოსოფიურ ფასეულობათა სისტემაში, მაგ- 
რამ ისეთ პერიოდებში, როდესაც სახელმწიფო კრიზისულ 
მდგომარეობაში აღმოჩნდებოდა და კონფუციონიზმის ბერ- 

კეტები სუსტდებოდა, ის წინა პლანზე ინაცვლებდა. 

ლეგიზჯმი და მოიჯმი 

ჩინური ფილოსოფიურ-რელიგიური მოძღვრება ლე- 
გიზმი (იგივე ლეგალიზმი)' ძვ.წ. მე-4 საუკუნეში ჩამოყალიბ- 
და, რომელიც მოიხსენიება ასევე, როგორც კანონის დამ- 

ცველთა სკოლა. ლეგიზმი ქადაგებდა ძლიერი, ცენტრალი- 
ზებული სახელმწიფოს არსებობას, რომელსაც კარგად შეია- 
რაღებული სამხედრო ძალა უნდა ჰყოლოდა. ადამიანთა და 

სახელმწიფოს მართვის მეთოდები უნდა ყოფილიყო დამყა- 
რებული ძალადობაზე და უმკაცრეს დისციპლინაზე, თითოე- 

ული ადამიანის მიერ პირადი პასუხისმგებლობის მაღალ 
შეგრძნებაზე, კანონდაუმორჩილებლები კი სასტიკ სასჯე- 
ლებს უნდა დაქვემდებარებოდნენ. ლეგიზმის თანამად, ტი- 
ტულები და პრივილეგიები ადამიანებს უნდა მინიჭებოდათ 
არა დაბადებისთანავე, ანუ – მემკვიდრეობითობის პრინცი- 
პით, არამედ მათი დამსახურების მიხედვით. შესაბამისად, 

ნებისმიერ ადამიანს ძალუძდა თავისი შრომითა და ღვაწლით 

მაღალი სტატუსისთვის მიელწია. ლეგიზმის მთავარი კონ- 
ცეფცია შემდეგში მდგომარეობდა: შეუძლებელია წარსუ- 
ლისკენ მიბრუნება; კანონს უნდა ემორჩილებოდეს ყველა და 

ყველაფერი – ადამიანები, ცა, მიწა, სხვადასხვა საგნები; კა– 
ნონის ნებისმიერი დამრღვევი უმკაცრესად დაისჯებოდა. 
ლეგისტების მიერ წარმოდგენილ ქვეყნის მმართველს უნდა 

ჰქონოდა ხალხზე ზემოქმედებისა და კონტროლის უნარი, 
პოლიტიკური გადაწყვეტილებები კი მას ისე უნდა მიეღო, 
რომ არავისი ნდობა არ ჰქონოდა ანუ მას უნდა ჰქონოდა 

იმის უნარი, რომ დამოუკიდებლად მიეღო საჭირო და სამარ- 

თლიანი გადაწყვეტილებები. 
თავდაპირველად ლეგიზმის კონფუციონიზმის ოპონენ- 

ტად გამოდიოდა, თუმცა, მოვიანებით თითქმის მთლიანად 

' ლეგიზმი – კანონიკური სკოლა (ფა-ძია), რომელიც ევროპაში ლე- 
გიზმის სახელით გავრცელდა. ლეგიზმის კონცეფციის ფუძემდებ- 
ლები იყვნენ სახელმწიფო მაღალჩინოსნები შანგ იანგი (ძვ.წ. 390- 
338) და შენ პუხაი (ძვ.წ. 385-337წ.) 

შეერწყა მას. ძირითადი განსხვავება მათ შორის ის იყო, რომ 
თუ კონფუციონიზმში მთავარი იყო მორალი და ტრადიციე- 
ბი, ლეგისტებისათვის უპირველესი იყო ადმინისტრაციული 
წესრიგი და დისციპლინა. კონფუცი წარსულზე იყო ორიენ- 
ტირებული, ხოლო ლეგიზმი ამის წინააღმდეგი იყო. კონფუ- 
ცი მართვის ჰუმანური მეთოდების მომხრე იყო, ლეგიზმი კი, 
როგორც ზემოთ აღლღინიშნა, პირიქით – ძალადობრივ და 

მკაცრ მეთოდებს უჭერდა მხარს. აღსანიშნავია, რომ ლეგის- 
ტები ომს მიიჩნევდნენ სახელმწიფოებრივად მნიშვნელოვანი 

საკითხების გადაჭრის უნივერსალურ საშუალებად. მათი აზ- 
რით, „თუ ომით შეიძლება მოსპო ომი, მაშინ ეს ომი დასაშვე- 
ბია; თუ მკვლელობით შესაძლებელია მკვლელობის აღმოფ- 

ხვრა, მაშინ ეს მკველობაც დასაშვებია“. 
ლეგიზმის თვალსაჩინო წარმომადგენლები იყვნენ შანგ 

იანგი (ძვ.წ. 390-338) და ხან ფეი (ძვ.წ. 280-233). შანგ იანგი 
სოფლის მეურნეობის მინისტრი იყო, რომლის ინიციატივით 

ამ სფეროში მნიშვნელოვანი რეფორმები გატარდა. გარდა 
ამისა, მისი ინიციატივით გაუქმდა გვაროვნული არისტოკ- 
რატია, როგორც სოციალური ფენა, ლიკვიდირებულ იქნა 

ყველა მემკვიდრეობითი პრივილეგია (საიმპერატორო საგ- 
ვარეულოს გარდა), რაც ნამდვილი რევოლუციური ნაბიჯი 
იყო აღნიშნულ პერიოდში. რეფორმები შეეხო სამხედრო 

სფეროსაც, კერძოდ, თუკი მანამდე არმიას ხელმძღვანე- 
ლობდა გვაროვნული არისტოკრატია და ეს მემკვიდრეობით 
გადაეცემოდა მის შთამომავლობას, რეფორმების შემდგომ 
შესაძლებელი გახდა, რომ მხედართმთავრის ან სხვა მაღალ 
თანამდებობაზე საზოგადოების სხვადასხვა ფენის წარმო- 
მადგენლებიც დაენიშნათ, რომლებსაც სათანადო კვალიფი- 
კაცია და უნარები გააჩნდათ. 

ჩინურ არმიაში დამკვიდრდა უმკაცრესი დისციპლინა. 

შემოღებული კანონების მიხედვით, დამარცხებული ან 
ტყვედ ჩავარდნილი მხედართმთავარი სიკვდილით ისჯებო- 
და, ხოლო თუკი ის მოახერხებდა სხვა სახელმწიფოში გაქცე- 
ვას, სიკვდილით ისჯებოდა მთელი მისი ოჯახი. ჯარში და 

მთლიანად ქვეყანაში შემოღებულ იქნა კოლექტიური პასუ- 

ხისმგებლობის სისტემა, კერძოდ, ერთი ჯარისკაცის მიერ 
ჩადენილ დანაშაულზე პასუხისმგებლობა ეკისრებოდა ჯა- 
რის მთელ ქვედანაყოფს, ხოლო კერძო პირის მიერ ჩადენილ 
დანაშაულზე, პასუხისმგებლობა ეკისრებოდა მის მთელ სა- 

მეზობლოს. 
შანგ იანგის მიერ სახელმწიფოს მასშტაბით შემოღე- 

ბულ იქნა ზომისა და წონის ერთიანი სისტემა. მოგვიანებით, 
ცინის სამეფოს მიერ გაერთიანებულ ჩინურ სახელმწიფოშიც 
გატარდა ანალოგიური რეფორმები. შანგ იანგმა ლეგიზმს 
მორალური დოქტრინები დაუმატა, რითაც მოძღვრება კონ- 
ფუციონიზმსა და ტაოიზმს დაუახლოვა. შანგ იანგი, ხან ფეი 

და მათი მიმდევრები სახელმწიფოს დასუსტების მიზეზს 
მოქმედი კანონების უსამართლობაში ხედავდნენ და ამიტომ 

ისინი მათ შეცვლას ცდილობდნენ. აღსანიშნავია, რომ ლე- 

გისტები საჭიროდ არ თვლიდნენ ხალხის მასებისათვის გა- 
ნათლებისა და ცოდნის მიცემას. ისინი აცნობიერებდნენ, 

რომ გაუნათლებელი ხალხის მართვა უფრო იოლი იყო, რად- 
გან მათ არ გააჩნდათ საკმარისი ცოდნა საიმისოდ, რომ სა- 
კუთარი შეხედულებები და მოთხოვნები გასჩენოდათ ან 

წარმოეჩინათ. უცოდინარი ხალხისათვის კი ნებისმიერი არ- 

გუმენტების თავს მოხვევა სირთულეს არ წარმოადგენდა. 
ძველი ჩინეთის ხელისუფალთათვის ლეგიზმის მიერ 

შემოთავაზებული მკაცრი და ხისტი მმართველობის ფორმე- 
ბი სავსებით მისაღები აღმოჩნდა. ლეგიზმმა ფართო აღიარე- 

ბა მას შემდეგ მოიპოვა, როდესაც სათავეში ცინის დინასტია 
(ძვ.წ. 221-206ს.ს.) მოვიდა. ლეგიზმის გულმხურვალე მხარ- 
დამჭერი იყო ჩინეთის პირველი ცენტრალიზებული სახელ- 
მწიფოს და ცინის დინასტიის ფუძემდებელი ინგ ჭენგი (ძვ.წ. 
221-210), შემდგომში ცინ შიხუანგ-ტი, რომლის სახელი 

ითარგმნება, როგორც „ჩინეთის პირველი იმპერატორი“. ის 

ისტორიაში ცნობილია, როგორც სასტიკი და დაუნდობელი 
მონარქი, თუმცა, იმავდროულად მან ქვეყნისთვის ძალზე 
მნიშვნელოვანი პოლიტიკურ-ეკონომიკური, ადმინისტრაცი- 
ული და სოციალური რეფორმები გაატარა. მისი ზეობა გან- 
საკუთრებით აღსანიშნავია იმით, რომ სწორედ მან დაიწყო 

ჩინეთის დიდი კედლის მშენებლობა (ძვ.წ. 214 წელს), ასევე 
ააგო მისთვის განკუთვნილი გრანდიოზული აკლდამის კომ- 
პლექსი, რომელიც ცნობილია ტერაკოტის არმიის სახელწო- 

დებით. 
რაც შეეხება ჩვენთვის საინტერესო თემას, ინგ ჭენგმა 

შექმნა ლეგიზმით გაჯერებული ცენტრალიზებული ადმი- 
ნისტრაციული სისტემა, ასევე შემოღებულ იქნა სასტიკი 

სასჯელები კანონის დამრღვევთა წინააღმდეგ. უნდა აღი- 
ნიშნოს, რომ ერთი მხრივ, ამ სისტემას დადებითი შედეგები 
მოჰყვა. კერძოდ, დანაწევრებული სამეფოებიდან ჩინეთი 

სწრაფად გადაიქცა კანონებზე დამყარებულ ცენტრალიზე- 

ბულ იმპერიად. თუმცა, ქვეყნის შიგნით, იდეოლოგიურ სფე- 
როში, ბალანსი დარღვეული იყო ლეგისტებსა და კონფუცი- 

ონიზმის მიმდევრებს შორის დაპირისპირების გამო. კონფუ- 

ციონისტები ხშირად აკრიტიკებდნენ იმპერატორს ტრადი- 
ციების უგულებელყოფისა და მეტისმეტად მკაცრი სასჯე- 

ლების გამო, ამასთანავე ინგ ჭენგის ტოტალურ მმართვე- 
ლობას დლითი დღე სულ უფრო მეტი ხალხი უჯანყდებოდა. 
იმპერატორი კი ძალზე აგრესიულად რეაგირებდა ნებისმიერ 
კრიტიკაზე და ოპოზიციის გამოსვლებზე. ძვ.წ. 213 წელს მან 

კონფუციანური წიგნების დაწვა ბრძანა, მომდევნო 212 წელს 
460 ყველაზე აქტიური კონფუციონიზმის მიმდევარის სიკ- 

ვდილით დასაჯა და გაანადგურა კონფუციონისტური ტაძ- 
რები. ამგვარმა ქმედებებმა გააძლიერა მოსახლეობის ზიზღი 
ინ ჭენგის მიმართ, რის გამოც ბევრჯერ სცადეს მისი მოკ- 

ვლა. შედეგად, იმპერატორი თურმე პარანოიამ შეიპყრო, მას 
უკვე ორი ღამის ერთსა და იმავე სასახლეში გატარება ეში- 

ნოდა, აღარავის ენდობოდა და თავიდან იშორებდა ყველა 
არასასურველ ოპონენტს. 

ლეგიზმისკენ გადახრამ და კონფუციონიზმის უარყო- 
ფამ ჩინელ ხალხს წაართვა არა მხოლოდ ტრადიციებზე აპე- 
ლირების უფლება, არამედ სულიერი კომფორტი, რადგანაც 
ზღვარგადასულ მკაცრ დისციპლინას, ჰარმონიული ნორმე- 
ბის გარეშე, სავალალო შედეგები მოჰყვა. ყველაფერმა ამან 
ხელი შეუწყო ცინის იმპერიის დამხობის. დაჩქარებას. ცინ 

96



შიხუანგ-ტის გარდაცვალების შემდეგ ჩინეთში იფეთქა მას- 
შტაბურმა აჯანყებამ, გამოიკვეთა ლეგიზმის არასიცოც- 

ხლისუნარიანობა და აქედან გამომდინარე, აუცილებელი გა- 
და მისი ჩანაცვლება ნაკლებად მკაცრი, ჰუმანური იდეოლო- 
იური სისტემით. ასეთი აღმოჩნდა კონფუციონიზმი, რომე- 

ლიც მთელი ძალით ალორძინდა მომდევნო, ხანის დინასტიის 
(ძვ.წ. 206–ახ.წ. 220) მშართველობის პერიოდში. 

ამრიგად, ლეგიზმმა ფრიად მნიშვნელოვანი როლი შე- 
ასრულა ცინის სახელმწიფოს ჩამოყალიბებაში, რამდენადაც 
მას გააჩნდა ის კანონები, რომლებიც აუცილებელი იყო ცენ- 
ტრალიზებული ხელისუფლების ფუნქციონირებისათვის. 

ლეგისტებმა შეიმუშავეს დესპოტური სახელმწიფოს კონ- 
ცეფცია, რაც კონფუციანელთა შესწორებების საფუძველზე, 
რეალიზებულ იქნა ძველ ჩინეთში. მცირე კორექტივების შე- 

ტანით, მან დამოუკიდებელი სახით ძვ.წ. მე-2 საუკუნემდე 
იარსება. ხსენებულ ასწლეულში ლეგიზმის ზოგიერთი დოქ- 

ტრინა კონფუციონიზმმა შეითვისა, მომდევნო ხანებში კი 

ლეგიზმი თითქმის მთლიანად შეერწყა მას. 

მოიზმი. მართალია, მოიზმი რელიგიად არ ჩამოყალი- 
ბებულა, მაგრამ რამდენადაც ის ჩვენს მიერ განხილულ ფი- 
ლოსოფიურ-რელიგიურ მოძღვრებათა თანადროულად ფუნ- 
ქციონირებდა ძველ ჩინეთში, უპრიანია, მოკლედ გავეცნოთ 

მის პრინციპებსაც. ძველ ჩინურ ფილოსოფიურ სკოლათა 
შორის მოიზმმა გარკვეული ხნის მანძილზე დამოუკიდებელი 
ნიშა მოიპოვა. მის ფუძემდებლად მიჩნეულია ცნობილი ჩინე- 

ლი სწავლული და ფილოსოფოსი მო წი, რომელიც ძვ.წ. მე-5 
საუკუნეში მოღვაწეობდა.' მისი მოძღვრების ცენტრალური 
პრინციპი იყო ე.წ. „საყოველთაო სიყვარულის“ იდეა, რაც 
ადამიანთა თანასწორუფლებიანობის ეთიკურ საფუძვლად 
მოიაზრებოდა. მოიზმის ეთიკური სისტემა ქადაგებდა ურ- 

' მო წის ცხოვრება-მოღვაწეობის წლებად სამეცნიერო ლიტერა- 
ტურაში სხვადასხვა თარიღებია მითითებული: ძვ.წ. 480-400, 475- 
395, 470-391წ.წ. 

თიერთპატივისცემისა და ურთიერთდახმარების პრინციპკპს. 

მო წის დიდხანს უმოგზაურია იმ მიზნით, რომ „საყოველთაო 

სიყვარული“ ექადაგა და სამეფოთა მმართველები ომების 
უსამართლობაში დაერწმუნებინა. მის მიერ შემუშავებული 

ძირითადი თეორიები თავმოყრილია ნაშრომში „მოძღვარ 
მოს წიგნი“, რომლებიც მისმა მოწაფეებმა ერთ კრებულში 
მოაქციეს (ნაშრომი 53 თავისგან შედგება). 

მო წი და მისი მიმდევრები იმთავითვე კონფუცის შეხე- 
დულებათა წინააღმდეგ გამოდიოდნენ. მართალია, მო წი დი- 
დად აფასებდა კონფუცის პიროვნებას, თუმცა, მის მოძ- 
ღვრებას აკრიტიკებდა. მოისტების აზრით, კონფუციანური 

ეთიკა ადამიანის პიროვგნებას ყველაფერში ზღუდავდა, რად- 
განაც მკაცრად განსაზღვრავდა თითოეული ადამიანის მო- 

ვალეობებს და ქცევის ნორმებს. მო წიმ მას დაუპირისპირა 

თავისი მოძღვრების პრინციპები: კერძოდ, ის ქადაგებდა 

სიბრძნისადმი პატივისცემას, საყოველთაო სიყვარულს, 
ეკონომიის გაწევას ხარჯვაში და დაკრძალვის ცერემონიალ- 
ში, გამოდიოდა აგრესიისა და ომების, ზღვარგადასული მხი- 
არულებისა და მუსიკის წინაალმდეგ. ამასთანავე, ის არ 

ცნობდა ბედისწერას ადამიანის ცხოვრებაში. მიდგომა ამ- 
გვარი იყო: ადამიანმა ბედნიერება და იღბალი თავად უნდა 
მოიპოვოს შრომითა და კეთილგონიერებით. თუკი ის თავისი 

ქმედებების აზრსა და მიზანს აცნობიერებს, მაშინ ის ბედის- 
წერასაც უარყოფს. კონფუციონიზმისგან განსხვავებით, მო 
წი უარყოფდა საზოგადოების სოციალურ ფენებად დაყოფის 
სამართლიანობას, წინააღმდეგი იყო ჩინოვნიკების წარმო- 

მავლობის მიხედვით დაწინაურებისა. მას მიაჩნდა, რომ ყო- 

ველ ადამიანს თანაბარი შესაძლებლობები ჰქონდა, ყველა- 
ფერი პიროვნების თვითნაბად ნიჭზე იყო დამოკიდებული. 

თუკი კონფუცი გამოარჩევდა განსაკუთრებულ სიყვა- 
რულს ოჯახის წევრების, ზოგადად ახლობლების მიმართ და 
მას განასხვავებდა უცხო ადამიანების მიმართ სიყვარული- 

საგან, მო წის მოძღვრების მიხედვით, ნებისმიერ ადამიანს, 
განურჩევლად, ყველა ერთნაირად უნდა ყვარებოდა. მოის- 
ტები ერთგულების პრინციპისა და საყოველთაო სიყვარუ- 

ლის ეტალონად ლეგენდარულ უძველეს მმართველს – იუ-ს 
მიიჩნევდნენ, რომელიც გადმოცემის თანახმად, წყალდიდო- 
ბას ემსხვერპლა. მოიზმი გამოდიოდა ხელისუფლების მემ- 
კვიდრეობით გადაცემის წინააღმდეგ; მო წიმ წამოაყენა თე- 

ორია, რომლის თანახმად, ძალაუფლება გადაეცემოდა „ყვე- 
ლაზე ბრძენ ადამიანს", დამოუკიდებლად მისი წარმომავლო- 
ბისა ანუ დაბალი ფენის წარმომადგენლებსაც ძალუძდათ 

პოლიტიკურ ცხოვრებაში მონაწილეობის მიღება. კონფუცი- 
ონისტებისგან მოისტებს განასხვავებდა ისიც, რომ ეს უკა- 
ნასკნელნი ტრადიციებიდან არა ყველაფრის, არამედ მხო- 
ლოდ საუკეთესოს შენარჩუნებას მოითხოვდნენ. 

ყოველივე ზემოთქმულის მიუხედავად, მო წი იზიარებ- 
და კონფუცის თვალსაზრისს ე.წ. „ცის ნების“ მნიშვნელო- 
ბასთან დაკავშირებით, რომელსაც საზოგადოებრივი ცხოვ- 
რების კრიტერიუმად და განმსაზღვრელად მიიჩნევდა. „სა- 
ყოველთაო სიყვარულის“ დოგმისათვის დაკანონებული 
ნორმის მისანიჭებლად და სამართლიანობის მისაღწევად, მო 
წი ცდილობდა თავისი მოძღვრების სასარგებლოდ გამოეყე- 
ნებინა ცის მიმართ ჩინელი ხალხის რელიგიური თაყვანის- 
ცემა. ამიტომაც ხსენებული „საყოველთაო სიყვარულისა“ 
და მოძღვრების სხვა პრინციპები ცის კოსმიური ნების გამო- 
ხატულებად გამოცხადდა, რომელსაც ყველა უნდა დამორჩი- 
ლებოდა. თუმცა, კონფუციონისტებისგან განსხვავებით, მო- 

ისტები ცასა და მიწას შორის შუამავლად „ცის შვილს“ ანუ 
იმპერატორს არ აღიარებდნენ, რამდენადაც მათი აზრით, ცა 
ყოველგვარი შუამავლის გარეშე, უშუალოდ თავად ამყარებ- 
და კონტაქტს დედამიწაზე მაცხოვრებლებთან და ერთნაირი 
სამართლიანობით ექცეოდა თითოეულ მათგანს. 

მოიზმის აყვავების ხანას ჩინეთში წარმოადგენდა ძვ.წ. 
მე-4 საუკუნე, მომდევნო მესამე ასწლეულში მან უკვე თავი- 
სი პოზიციები და პოპულარობა დაკარგა. უფრო მეტიც, რამ- 
დენადაც ის სხვადასხვა მიმდინარეობად დაიშალა, ხელი- 
სუფლების მხრიდან სახალხო მოძრაობებთან და შეთქმულე- 
ბებთან ასოცირდებოდა და ამის გამო იდევნებოდა კიდეც. 
მოიზმის სკოლამ დამოუკიდებელი სახით მხოლოდ ორი საუ- 

კუნე იარსება, შემდეგ მან ტრანსფორმაცია განიცადა და 
თანდათან შეერწყა სხვა ჩინურ დოქტრინებს. როგორც ჩანს, 
მას არ ძალუძდა ქვეყანაში გაკრცელებულ უფრო მძლავრ 
ფილოსოფიურ-რელიგიურ მოძღვრებებთან დაპირისპირე- 

ბას გამკლავებოდა. 

გუდიზჯსმი ჩინეთში 

ბუდიზმმა ჩინეთში ახ.წ. | საუკუნეში დაიწყო გავრცე- 
ლება. მის შესახებ ინფორმაციის პირველი გამავრცელებლე- 
ბი იყვნენ ვაჭრები, რომლებიც ცენტრალური აზიიდან აბრე- 

შუმის გზის საშუალებით, ჩინეთში ხვდებოდნენ და დიდ ქა- 
ლაქებში თავიანთ ფაქტორიებს აარსებდნენ. ცოტა მოგვია- 
ნებით, II-III საუკუნეებში ჩინეთში ინდოელი ბუდისტი ბერე- 

ბიც გამოჩნდნენ. ჩინურ წერილობით წყაროში „ხოუ ხანშუ“ 
(„აღმოსავლეთ ხანის ისტორია") გადმოცემული ლეგენდის 

თანახმად, იმპერატორმა მინგ ტიმ (58-75) სიზმარში ნახა შა- 
რავანდედით მოსილი ოქროსფრად გასხივოსნებული არსება. 

მეორე დღეს მას მრჩეველებისათვის უკითხავს, თუ ვინ შეიძ- 
ლებოდა ყოფილიყო ის. მას უპასუხეს, რომ ეს უთუოდ, ინ- 

დოელთა დიდი მოძღვარი ბუდა იქნებოდა. მაშინ იმპერა- 
ტორმა ბრძანა, რომ ინდოეთიდან მისთვის ჩამოეტანათ ბუ- 
დას გამოსახულება და ბუდისტური წმინდა ტექსტები. ჩი- 
ნეთში ბუდიზმის შეღწევის ოფიციალურ თარიღად მიჩნეუ- 
ლია ახ.წ. 65 წელი, როდესაც ინდოეთში წარგზავნილებმა ჩი- 

ნეთის დედაქალაქ ლოიანში თეთრი ცხენით ბუდისტური 
სიწმინდეები – ბუდას ქანდაკება და ბუდისტური სუტრები 

შეიტანეს. მინგ ტიმ ეს მინიშნებად მიიჩნია და ქალაქ ლოიან- 
თან ბუდისტური მონასტერი ააგო. ზემოაღნიშნულის გამო, 

მას „თეთრი ცხენის ტაძარი“ (ჩინურად – პაიმა ს) ეწოდა. ეს 
იყო პირველი ბუდისტური ტაძარი ჩინეთის მიწაზე, რომე- 
ლიც ჩინური ბუდიზმის აკვნად და წმინდა ადგილად იქცა. 

100



საწყის ეტაპზე ბუდიზმს ჩინეთში მთელი რიგი დაბრკო- 
ლებების გადალახვა მოუხდა, სანამ ის მყარ პოზიციებს და- 

იმკვიდრებდა. ამას რამოდენიმე ფაქტორი განაპირობებდა: 
კერძოდ, ქვეყანაში უკვე საუკუნეთა მანძილზე არსებობდა 
მძლავრი ფილოსოფიურ-რელიგიური მოძღვრებები – ტაო- 

იზმი და კონფუციონიზმი, ბუდიზმი კი ჩინელებისათვის 
სრულიად უცხო რწმენა-წარმოდგენების შემცველი იყო. აქე- 
დან გამომდინარე, ისინი ბრალს სდებდნენ ბუდისტ ბერებს 

საყოველთაოდ მიღებული წესრიგისა და ნორმების დარღვე- 
ვაში. ბუდიზმის მთავარ მოწინააღმდეგეებად კონფუციანე- 
ლები გამოდიოდნენ, რომლებიც კონფუცის მიერ შემუშავე- 
ბული დოგმების გარდა, არაფერს ცნობდნენ. ისინი უარყოფ- 
დნენ ბუდიზმს, ვინაიდან ჩინეთში ზოგადად, იგნორირებული 

იყო ყველაფერი უცხოური ანუ „ბარბაროსული და უკულტუეუ- 
რო“. ძველ ჩინეთში ჩამოყალიბებული იყო შეხედულება, რომ 
ჩინეთი წარმოადგენდა სამყაროს ცენტრს, ცისქვეშეთს. ჩი- 

ნეთის თვით დასახელება „ჭუნგკუო“ ნიშნავს შუა, ცენტრა- 
ლურ სახელმწიფოს. ამიტომაც ჩინელებს მიაჩნდათ, რომ ჩი- 
ნურ ცივილიზაციასა და კულტურას ბადალი არ მოეპოვებო- 

და მსოფლიოში, ხოლო სხვა ხალხს ბარბაროსებად მოიხსე- 
ნიებდნენ. თუმცა, თვით კონფუცი ამბობდა: „კარგი რამ ბარ- 
ბაროსებისგანაც შეიძლება ისწავლოთ“. ბუდიზმის გავრცე- 
ლებას აბრკოლებდა ასევე ის გარემოება, რომ ჩინური ენა 
სრულიად განსხვავებული იყო ძველი ინდური ენისაგან – 

სანსკრიტისაგან. ეს კი თავის მხრივ, რელიგიური ლიტერა- 
ტურის თარგმნისა და ბუდისტური ნორმების ადეკვატურად 

აღქმის პრობლემას ქმნიდა. 
ბუდიზმის სტატუსში კარდინალური ძვრები ჩინეთში 

ხანის დინასტიის (ძვ.წ. 206-ახ.წ. 220) დამხობის შემდეგ გა- 

მოიკვეთა. იმხანად ქვეყანაში შექმნილმა არამდგრადმა, ქაო- 
სურმა პოლიტიკურმა სიტუაციამ ადგილობრივი ტრადიციუ- 
ლი იდეოლოგიის კრიზისი გამოიწვია, რამაც თავის მხრივ, 

ხელი შეუწყო ბუდიზმის მომძლავრებას და ფართოდ გავ- 
რცელებას. მის მთავარ ცენტრებად იქცა დიდი ქალაქები: 
ლოიანი, ჩანგანი, ნანკინი და სხვა. მმართველი დინასტიები, 

რომლებიც მე-3-4 საუკუნეებში ხშირად ენაცვლებოდნენ ერ- 
თმანეთს, ბუდიზმს აღიქვამდნენ უკვე არა როგორც უცხო 
მოძღვრებას, არამედ როგორც მძლავრ იდეოლოგიურ ია- 

რაღს ქვეყნის ცენტრალიზაციის მიმართულებით. ხელისუფ- 

ლება ბუდიზმში ხედავდა საიმედო დასაყრდენ ძალას მსხვი- 
ლი ფეოდალების სეპარატისტული მისწრაფებების გასანე- 
იტრალებლად. ამასთანავე, ახალი სარწმუნოება მეტად სა- 
სარგებლო იყო იმ ქვეყნებთან ურთიერთობის დასარეგული- 

რებლად, სადაც ბუდისტური კანონები იყო ალიარებული. 
აქედან გამომდინარე, ხელისუფლება ყველანაირად უწყობ- 

და ხელს მის გავრცელებას და ბუდისტი ბერების საქმიანო- 
ბას. ბუდიზმის ფართოდ გავრცელებაზე მეტყველებს მე-3-4 
საუკუნეებში ჩინეთის ყველა კუთხეში ულამაზესი ფერადო- 

ვანი ბუდისტური ტაძარ-მონასტრების, პაგოდების', ბუდას 

მონუმენტური ქანდაკებებისა და სხვა საკულტო ნაგებობე- 
ბის მშენებლობა. პარალელურად, სწრაფი ტემპით მატუ- 
ლობდა ბუდისტი ბერების რაოდენობა, დაიწყო ბუდისტური 
წმინდა ტექსტების – სუტრების თარგმნა, მომრავლდა ბუ- 

დისტური დღესასწაულების აღნიშვნა, ჩამოყალიბდა ბუდიზ- 
მის ძირითადი სკოლები და სხვა. ბუდისტური ლიტერატუ- 

რის ჩინურად კლასიკური თარგმანის სკოლას საფუძველი 
ჩაუყარა ინდოელმა სწავლულმა კუმარაჯივამ (344-413), რო- 

მელიც ჩინეთში 383-413 წლებში მოღვაწეობდა. მისი საქმე 

წარმატებით გააგრძელეს მისმა მოწაფეებმა, რამაც დიდად 
შეუწყო ხელი ბუდიზმის რეალური არსის გაგებასა და აღმავ- 
ლობას ჩინეთში. 

მე-6 საუკუნეში ბუდიზმი უკვე მთელი ჩინეთის მასშტა- 

ბით გაბატონებულ სარწმუნოებად იქცა და ფაქტობრივად, 
სახელმწიფო რელიგიის სტატუსი მოიპოვა. აქვე უნდა აღი- 

' პაგოდა – პორტუგალიური ტერმინი, ნიშნავს – წმინდა, დიადი, 
დიდებული (ჩინურად – პაოთა; იაპონურად – ტო.) ბუდისტური სა- 
კულტო ნაგებობა შორეული აღმოსავლეთის ქვეყნებში (ჩინეთი, 
კორეა, იაპონია, ტაილანდი, ვიეტნამი), კენტი რაოდენობის სარ- 
თულებიანი კოშკისებური ტაძარი, რომელშიც განთავსებულია ბუ- 
დისტური რელიკვიები. 

ნიშნოს, რომ ჩინეთში, ისევე როგორც კორეაში, იაპონიაში, 
ნეპალში და კიდევ აზიის ზოგიერთ ქვეყანაში, ბუდიზმის მა- 

ჰაიანისტური მიმდინარეობდა დამკვიდრდა (მაჰაიანა სან- 

სკრიტულ ენაზე ნიშნავს – დიდ ეტლს), რომელიც გულის- 
ხმობდა ხსნის ფართო გზას. უფრო კონკრეტულად, მის თა- 
ნახმად, ნირვანას მიღწევა ძალუძდა პოტენციურად ყველა 
ადამიანს, შესაბამისი დაწესებული ნორმების დაცვის შედე- 
გად და საამისოდ სულაც არ იყო საჭირო ასკეტური ცხოვ- 
რება. მაჰაიანაში ბუდა აღიარებულია ღმერთად, რომელსაც 

დაახლოებით ათასი განსახიერება გააჩნია. 
ჩინურ ტრადიციულ რწმენა-წარმოდგენებს გარკვეულ- 

წილად აკლდა თვალსაჩინოება, ბუდიზმი კი ამ დანაკლისს 
ავსებდა უამრავი ლეგენდებითა და ღვთაებათა კულტით, 

რაც რელიგიურ ხატწერაში გამოიხატებოდა. გარდა ამისა, 

ბუდისტურ რიტუალებში ფართოდ იყო ჩართული მუსიკა, 
ცეკვა, სიმღერა, სახვითი ხელოვნება და სხვა. ბუდას მიმართ 
თაყვანისცემის ალძვრაში დიდ როლს ასრულებდა აგრეთვე 
ბუდისტური საკულტო ნაგებობების ესთეტიკური მიმზიდვე- 
ლობის ძალა. როგორც გარეთა, ისე მათი შიდა ნაწილები დი- 

დებულებით და პომპეზურობით გამოირჩეოდა. სატაძრო 
კომპლექსები მკვეთრ ფერებში იღებებოდა, რათა შორიდან- 

ვე შესამჩნევი ყოფილიყო ყველასთვის. ყოველივე ეს კი დიდ 
ზემოქმედებას ახდენდა ჩინელებზე, განსაკუთრებით უბრა- 
ლო ხალხზე, რომელსაც ბუდიზმი უპირველეს ყოვლისა, იმის 

გამო მოსწონდა, რომ ის ქადაგებდა გულმოწყალებას, უბრა- 
ლოებას, თანაგრძნობას ადამიანთა შორის, გამოდიოდა ჩაგ- 

ვრის, სისასტიკისა და სიძუნწის წინააღმდეგ. 
ჩინეთში შეღწევის შემდეგ, საუკუნეთა მანძილზე ბუ- 

დიზმმა გარკვეული სახეცვლილება განიცადა და ადგილობ- 
რივი ელემენტები შეითვისა. ეს ეხება როგორც საკულტო ნა- 

გებობებს, ისე ბუდისტური ღმერთებისა და ღვთაებების პან- 
თეონს. კერძოდ, ინდოეთში გავრცელებულ ფილებს, ჩინეთ- 

ში პაგოდები ჩაენაცვლა. მათგან განსაკუთრებით აღსანიშ- 
ნავია 15-სართულიანი აგურის პაგოდა ხენანში (აიგო 523 წ.) 
ცნობილი შაოლინის მთის მახლობლად, რომელიც ყველაზე 

ძველია დღემდე შემონახულ პაგოდებს შორის. ძალზე შთამ- 
ბეჭდავია ასევე სიანში (შანსის პროვინცია) 652 წელს აგებუ- 
ლი ე.წ. „გარეული ბატების“ დიდი პაგოდა, რომლის სიმაღლე 
65 მეტრია. აღსანიშნავია, რომ თავდაპირველად პაგოდები 

ჩინეთში ხისგან იგებოდა, შემდეგ კი სამშენებლო მასალად 

ქვა და აგური დაემატა. 
რაც შეეხება ბუდას ჩინურ განსახიერებებს, მათგან სა- 

ყურადღებოა ბუდა მაიტრეა ანუ მომავლის ბუდა, რომელიც 

გამოისახება თავგადახოტრილი, ღიპიანი, მოცინარი სახის, 
ძალზე მსუქანი მამაკაცის სახით, ზოგჯერ მას ბავშვები ახ- 
ვევია გარშემო. მორწმუნე ჩინელებმა მისი სიმსუქნე და ღიპი 

უსაზღვრო სიკეთის, გულმოწყალებისა და კეთილშობილე- 
ბის სიმბოლოდ აქციეს. ბუდისტური ტაძრები, ტაოისტური 

ტაძრების მსგავსად, ერთი ან რამდენიმე რომბისებური, და- 

ბალი ნაგებობებისაგან შედგებოდა, რომლებიც მაღალი და 
არაპროპორციულად დიდი ზომის სახურავებით იყო გადა- 

ხურული. ნაგებობებს გარს ერტყა დიდი ეზო და ასევე მაღა- 
ლი გალავანი, რომელიც იფარებოდა ფერადი კრამიტით. ბუ- 
დისტური ტაძრების მთავარ კომპონენტს წარმოადგენდა ხის 
მსხვილი ბოძები, რომლებიც გალავანთან და ტაძრის კედ- 

ლებთან ერთად, წითლად იღებებოდა. როგორც წესი, სატაძ- 
რო კომპლექსები იგებოდა მთის ფერდობზე, ჩანჩქერთან ან 
მდინარესთან ახლოს, სოფლებთან ან ქალაქის გალავანთან. 

ტაძარში საპატიო ადგილას თავსდებოდა სამი მთავარი ბუ- 
დას სკულპტურა: შუაში – აწმყოს ბუდა, აქეთ-იქით კი წარ- 
სულისა და მომავლის ბუდები. მათ გარდა, ტაძარში დიდი 
რაოდენობით სხვადასხვა ღვთაებებისა და კერპების გამო- 
სახულებები იყო. ლვთაებათა ფიგურები, როგორც წესი, 

თეთრად იღებებოდა (თეთრი სიმშვიდის სიმბოლოს წარმო- 
ადგენდა), ავი სულების კი – შავად (შავი – შფოთვის, მღელ- 
ვარებისა და შიშის სიმბოლოს). 

ტაძრის აუცილებელ კომპონენტს წარმოადგენდა დიდი 
თაღი – პაილოუ, რომელიც რომელიმე კონკრეტულ ლღვთაე- 

ბას ეძღვნებოდა. ტაძრის შესასვლელთან იდგმებოდა ლომის 
მსგავსი ფანტასტიკური ცხოველის ქვის დიდი ქანდაკება. 

აღსანიშნავია, რომ ჩინეთის ტერიტორიაზე ლომი არ ბინად- 
რობდა და მისი გამოჩენა სკულპტურაში ბუდიზმის გავრცე- 
ლებას უკავშირდება, რომლის სიმბოლიკაში ლომი კანონე- 
ბის დამცველი და წმინდა ტაძრების გუშაგია. მოგვიანებით 
ლომების გამოსახულებები ჩინეთში ოფიციალურ დაწესებუ- 
ლებათა წინ და იმპერატორის, ასევე წარჩინებულთა აკლდა- 
მებზეც გამოჩნდა. 

ჩინეთში ბუდიზმისა და ბუდისტური კულტურის აყვა- 
ვების ზენიტს თანგის დინასტიის მმართველობის ხანა (618- 

907) წარმოადგენდა, დედაქალაქი ჩანგანი (თანამედროვე სი- 

ანი) კი ბუდიზმის სულიერ ცენტრად იქცა. ამის დასტურია იმ 
პერიოდში შექმნილი მატერიალური კულტურის ძეგლები, 
რომლებშიც ჰარმონიულად იყო შერწყმული ახლად აღმოცე- 

ნებული სტილი და უცხოური ელემენტები ძველ, ტრადიციუ- 
ლი ჩინური კულტურის ელემენტებთან. მათგან განსაკუთ- 
რებით საყურადლებოა ბუდისტური სახვითი ხელოვნების, 
სკულპტურისა და არქიტექტურის შესანიშნავი ნიმუშები, 

რომლებიც მსოფლიო მნიშვნელობის შედევრებადაა აღია- 
რებული. ასეთია, მაგალითად, კანსუს პროვინციაში ქ. ტუნ- 
ხუანგთან ახლოს მდებარე მოკაოს გამოქვაბულთა სატაძრო 

კომპლექსი, რომელიც ცნობილია ასევე „ათასი ბუდას გა- 
მოქვაბულების“ სახელით (იგებოდა მე-4-8 საუკუნეთა მან- 
ძილზე). ის 25კმ-ის სიგრძეზეა გადაჭიმული და მოიცავს რე- 

ლიგიური, ასევე ყოფითი, სამეურნეო ხასიათის ფრესკებს, 
პეიზაჟებს, პორტრეტებს, ბუდასა და ბუდისტური ღვგთაებე- 
ბის ქანდაკებებს. ყველაზე დიდი ბუდას სკულპტურა იქ 13 მ 

სიმაღლისაა. აღსანიშნავია ასევე ხენანის პროვინციაში, ქ. 
ლოიანის სამხრეთით, 13 კმ-ის დაშორებით მდებარე ლუნ- 
გმენის ბუდისტურ გამოქვაბულთა კომპლექსი (ლეუენგმენ ში- 

ქუ). მას საფუძველი ჩაეყარა ჩრდილო ვეის დინასტიის ხანა– 
ში (386-539) და მისი მშენებლობა 400 წელი გრძელდებოდა. 
კომპლექსის სიგრძე 1 კმ-ია და მოიცავს უამრავ სვეტებს, ნი- 

შებს წარწერებით, 70-ზე მეტ პაგოდას, სხვადასხვა ზომის 
190000 ბუდას გამოსახულებას. მათგან ყველაზე დიდი 17,14 
მეტრი სიმალლის მჯდომარე ბუდას ქანდაკებაა. ანალოგიუ- 

რი მაგალითების მოყვანა შორს წაგვიყვანს, მაგრამ უსათუ- 
ოდ, აღნიშვნას იმსახურებს 71 მეტრი სიმალლის, კლდეში 

ამოკვეთილი ბუდას უზარმაზარი ქანდაკება, რომელიც სი- 
ჩუანის პროვინციაში მდებარეობს. ამ უზარმაზარ ქანდაკე- 
ბაზე მუშაობა 713 წელს დაიწყო და 90 წელი გრძელდებოდა. 
მისი უნიკალურობის გამო, ის იუნესკოს მსოფლიო კულტუ- 
რულ მემკვიდრეობათა ნუსხაშია შეტანილი. 

ხაზგასასმელია, რომ ბუდიზმი მნიშვნელოვან როლს 
ასრულებდა შუა საუკუნეების ჩინეთის არა მხოლოდ პოლი- 
ტიკურ და ეკონომიკურ სფეროებში, არამედ მან ახალი ელე- 

მენტები შესძინა ჩინურ ფილოსოფიას, ლიტერატურასა და 
ხელოვნების სხვადასხვა დარგს. ბუდიზმმა ჩინეთში (ისევე 
როგორც კორეასა და იაპონიაში) ახალი იდეების და რწმენა- 

წარმოდგენების გარკვეული კომპლექსი შეიტანა, რომელიც 
იქ მანამდე საერთოდ არ იყო, ან ძალზე სუსტად იყო გამოხა- 
დტული. საბოლოო ჯამში, ამ კომპლექსმა მნიშვნელოვანი გავ- 

ლენა მოახდინა ქვეყნის მთელ კულტურაზე. ბუდიზმით ეზი- 

არა ჩინეთი ინდურ ლოგიკას, მათემატიკას, ასტრონომიას, 
მედიცინას და გაეცნო შუა აზიის ხალხთა კულტურას. ბუ- 
დისტური იდეებით იყო განმსჭვალული და შთაგონებული 

ადრეული შუა საუკუნეების ბევრი ჩინელი პოეტი, მხატვარი 

და ხელოვნების სხვადასხვა სფეროს მოღვაზწნე. ჩინეთში ბუ- 
დიზმის გავრცელების თვით პროცესი და ჩინური ბუდისტე- 
რი ტრადიციის ფორმირება, წარმოადგენს მეტად ნაყოფიე- 
რი და ჰარმონიული ურთიერთგავლენის თვალსაჩინო ნი- 
მუშს ინდურ და ჩინურ კულტურებს შორის. დროთა ვითარე- 

ბაში ბუდიზმი შეერწყა ადგილობრივ კულტურულ ტრადიცი- 
ებს, თავისი დოქტრინით კი გარკვეულწილად შეუთავსდა 
ჯერ ტაოიზმს, მოგვიანებით – კონფუციონიზმსაც, რამაც 
ხელი შეუწყო მას, რათა საბოლოოდ შესისხლხორცებოდა ჩი- 

ნურ რეალობას. 
მე-5-6 საუკუნეები ჩინეთში ბუდიზმის აყვავების ხანას 

წარმოადგენდა: ინტენსიურად ითარგმნებოდა ბუდისტური 
ლიტერატურა, იქმნებოდა ბუდისტური სკოლები, მატულობ- 

და ბუდისტური ტაძარ-მონასტრების გავლენა, ისინი მსხვილ 

მიწათმფლობელებად იქცნენ. აღსანიშნავია, რომ საეკლესიო 
მიწები გადასახადებისაგან თავისუფლდებოდა. მონასტრები 
ფლობდნენ ასევე სახელოსნოებს, მონებს, ჰყავდათ საკუთა- 
რი შეიარაღებული დაცვა, აწარმოებდნენ ვაჭრობასა და მე- 
ვახშეობას. ბუდისტური ეკლესიის ეკონომიკური და პოლი- 
ტიკური გავლენის განუზომელი ზრდა პერიოდულად პრო- 
ტესტს იწვევდა ხელისუფლების მხრიდან. ზოგიერთი პოლი- 
ტიკური მოღვაწე მოითხოვდა სამლვდელოების საგადასახა- 

დო პრივილეგიების გაუქმებას, საეკლესიო მიწების ნაწილის 
კონფისკაციას, გლეხების მონასტრების მიწებზე გადასვლის 
აკრძალვას, ასევე ტაძართა მშენებლობის შეზღუდვას. ამ 
კონტექსტში აღსანიშნავია, რომ მე-5 საუკუნის 40-იან წლებ- 
ში და მე-6 საუკუნის 70-იან წლებში მიმდინარეობდა მწვავე 
შეიარაღებული შეტაკებები საიმპერატორო ხელისუფლება- 

სა და ბუდისტურ სამღვდელოებას შორის, რომელიც მუდამ 
ამ უკანასკნელთა გამარჯვებით სრულდებოდა. პარალელუ- 
რად ქვეყანაში მომრავლდა ბუდისტური დღესასწაულების 
აღნიშვნა, მათ შორის ბუდასა და მისი დედის – მაიას დაბა- 
დების დღეების, ბუდას ცხოვრება-მოღვაწეობის ღირსშესა- 

ნიშნავი თარიღების და სხვ. 
მე-6-7 საუკუნეთა მიჯნაზე ჩინეთში ჩამოყალიბდა ბუ- 

დიზმის ძირითადი სკოლები, რომლებიც სამ ჯგუფად დაიყო: 
1. ტრაქტატების სკოლები, რომლებიც დაკავებულნი იყვნენ 

ფილოსოფიური პრობლემატიკით; 2. სუტრების სკოლები, 

რომლებიც ეფუძნებოდა ამა თუ იმ დოქტრინალურ ტექსტს, 
მისი ავტორობა კი ბუდას მიეწერებოდა და ბუდისტური ჭეშ- 

მარიტების უზენაეს გამომხატველად ითვლებოდა. მართა- 
ლია, ამ ტიპის სკოლები რელიგიურ ტექსტებს ეფუძნებოდ- 

ნენ, თუმცა, ხშირად თეორიულ-ფილოსოფიურ პრობლემა- 

ტიკასაც ავითარებდნენ, რომლებსაც არაფერი ჰქონდათ სა- 
ერთო ინდურ ტექსტებთან; 3. დჰიანას! სკოლები, რომლებიც 

' დჰიანა სანსრკიტული ტერმინია და ნიშნავს – თვითჩაღრმავებას, 
მედიტაციას, ყურადლების კონცენტრაციას, მზერას. დჰიანა ძვე- 
ლინდური ბუდისტური მიმდინარეობა იყო, რომელიც თავის მიმ- 

მთავარ ყურადღებას უთმობდნენ ბუდისტური ფსიქოტექნი- 
კის პრაქტიკას, მედიტაციას, იოგას. 

დჰიანას სკოლის საფუძველზე წარმოიშვა მიმდინარე- 
ობა ჩან-ბუდიზმი (რომელსაც დჰიანას ანალოგიური მნიშ- 
ვნელობა გააჩნია). ლეგენდის თანახმად, მას საფუძველი ჩა- 
უყარა ინდოელმა ბუდისტმა მოძლღლვარმა ბოდჰიდჰარმამ 
(440-528), რომელიც მე-6 საუკუნის დასაწყისში ინდოეთიდან 

ჩინეთში გადასახლდა. მან უარყო სუტრების შესწავლის აუ- 
ცილებლობა, ყოველგვარი რიტუალები, ზოგადად, ადამია- 
ნის შეზღუდვა რაიმე ვალდებულებებით. მათ ნაცვლად, ჩან- 
ბუდიზმის მიმდევრებს ის მოუწოდებდა ცოდნის მიღებას 

თავისუფალი ლოგიკური ანალიზის, განსჯის, ინტუიციისა 
და ფიქრის გზით. ჭეშმარიტების ძიების გზაზე გასხივოსნე- 

ბის მისაღწევად, ასევე მნიშვნელოვან მეთოდად იყო მიჩნეუ- 
ლი ერთგვარი დიალოგი მოძღვარსა და მოწაფეს შორის. 
კერძოდ, ამგვარი დიალოგის პროცესში მოძღვარი მოწაფეში 
გარკვეულ ასოციაციებს აღძრავდა, რაც თავის მხრივ, ინ- 

ტუიციურ ბიძგს, სტიმულატორს წარმოადგენდა ამ უკანას- 
კნელის გონების განვითარებისა და ე.წ. გასხივოსნებისათ- 
ვის. აღსანიშნავია ჩან-ბუდიზმის სკოლის კიდევ ერთი სპე- 

ციფიკური მახასიათებელი: მისი მქადაგებლები დიდად აფა- 
სებდნენ ფიზიკურ შრომას, როგორც ადამიანისათვის სია- 
მოვნების მინიჭების საშუალებას, განსაკუთრებით კი – კო- 
ლექტიურ შრომას. ისინი მოუწოდებდნენ თავიანთ მიმდევ- 
რებს, რომ ესწავლათ გარემომცველი ბუნების სილამაზითა 
და სიდიადით ტკბობა, რათა მთელი სისრულით აღექვათ მი- 

სი სიმდიდრე და მრავალფეროვნება. საბოლოო ჯამში, ჩან- 
ბუდიზმმა უდიდესი გავლენა მოახდინა არა მხოლოდ ჩინურ, 
არამედ მთელი შორეული აღმოსავლეთის კულტურაზე, რამ- 

დევრებს მოუწოდებდა, რომ განრიდებოდნენ გარე სამყაროს და 
საკუთარ ფიქრებში და გრძნობებში ჩაღრმავებულიყვნენ. დჰიანას 
მიზანი იყო ტრანსის მიღწევა მედიტაციის საშუალებით, რადგან 
ითვლებოდა, რომ ადამიანს სწორედ ტრანსის მდგომარეობაში ძა- 
ლუძს ჩასწვდეს ჭეშმარიტების არსს, გასხივოსნებას (როგორც ეს 
თავად ბუდამ შეძლო). 

დენადაც ის ჩინეთიდან აზიის სხვა ქვეყნებში გავრცელდა. 
თუმცა, ისიც უნდა აღინიშნოს, რომ სხვა რელიგიურ მიმდი- 
ნარეობებთან შედარებით, ჩინეთში ის მცირერიცხოვნებით 
გამოირჩეოდა და მხოლოდ რამდენიმე მსხვილი სამონასტრო 
ცენტრი ჰქონდა. 

ხანგრძლივი დროის მანძილზე ბუდიზმი ჩინეთის საიმ- 
პერატორო კარის მფარველობით სარგებლობდა. თუმცა, 
თანგის დინასტიის (618-907) ბოლო პერიოდში უცხოურ ზე- 
გავლენას და ზოგადად, ყველაფერ არაჩინურს ხელისუფლე- 
ბა უკვე სიფრთხილით და სკეპტიკურად უყურებდა (მათ შო- 
რის იყო ბუდიზმიც). 845 წელს იმპერატორმა უ-წუნგმა ყვე- 
ლა უცხოური რელიგია აკრძალა, შესაბამისად, დაიწყო ბუ- 
დიზმის და მის მიმდევართა შევიწროება-დევნა, კონფისკა- 

ცია გაუკეთდა ბუდისტური თემის საკუთრებას და ა.შ. საქმე 
ის იყო, რომ ხსენებული იმპერატორი ტაოიზმის მიმდევარი 
იყო. აქედან გამომდინარე, მის მიზანს წარმოადგენდა ბუ- 

დისტური თემის ეკონომიკური დამოუკიდებლობის აღმოფ- 

ხვრა და ბუდიზმის მიმდევართა მინიმუმამდე შემცირება. 
რეპრესიების შედეგად, მე-9 საუკუნის მეორე ნახევრიდან 

ბუდიზმის დაქვეითება დაიწყო, მან დაკარგა უწინდელი შე- 
მოქმედებითი ენერგია, თავისი ადგილი კულტურულ და სა- 

ზოგადოებრივ ცხოვრებაში. 
ბუდიზმის აღორძინება დაიწყო სუნგის დინასტიის 

მმართველობის ხანაში (960-1279). ხსენებულ პერიოდში ის 

იქცა სახელმწიფო პოლიტიკის ერთ-ერთ მთავარ ინსტრუ- 
მენტად, რომელიც ხელისუფლების მკაცრი კონტროლის 

ქვეშ იმყოფებოდა (დაწესდა სპეციალური გადასახადები ბუ- 
დისტური თემისათვის). იმავდროულად, ბუდიზმი დიდი დო- 
ზით შეერწყა ადგილობრივ პოპულარულ რწმენა-წარმოდგე- 
ნებს, რითაც მნიშვნელოვანი წვლილი შეიტანა ჩინური რე- 

ლიგიური სინკრეტიზმის ჩამოყალიბებაში. 

ბუდისტური ღმერთების პანთეონი. ბუდისტური პან- 
თეონი მრავალი ღვთაებებისგან შედგება. ჩინურ რეალობაში 
მათგან უმთავრესია წარსულის, აწმყოსა და მომავლის ბუ- 

დები. ისინი განასახიერებენ ბუდიზმის მარადისობას დროის 
ამ სამ განზომილებაში. გარდა ძირითადი ბუდებისა, პატივი 

მიეგებოდა მეორეხარისხოვან ბუდებსაც, კერძოდ: მონანიე- 
ბის, მკურნალობის, სურვილების ასრულების და სხვა ფუნ- 
ქციების მქონე ბუდებს. სულ ბუდიზმის პანთეონში ათასზე 
მეტი ბუდა არსებობდა, რომლებიც თითქოსდა სამყაროს შე- 
საბამის დროსა და გარემოში ევლინებოდნენ. ბუდების უახ- 
ლოეს თანამოაზრეებად ბოდჰისატვები ითვლებოდა – ზებუ- 
ნებრივი არსებები, რომლებიც მიწიერი საქმეებით იყვნენ 
დაკავებულნი და ადამიანებს სიკეთეს უკეთებდნენ. რო- 
გორც ზემოთ აღინიშნა, ამ ღვთაებებმა მიაღწიეს წმინდანო- 

ბის მაღალ სრულყოფილებას, მაგრამ ნირვანას ნეტარებაში 
არ გადასულან, რომელშიც ბუდები იმყოფებოდნენ. მათ უა- 

რი თქვეს ნირვანაში გადასვლაზე, რათა ადამიანებს „ხსნის 
ფართო გზაზე“ გასვლაში დახმარებოდნენ. 

აწმყოს ბუდას ეწოდება შაკიამუნი, წარსულის ბუდას – 

ბუდა კაშბა. ბუდისტების აზრით, შაკიამუნის შემდეგ ერთმა- 
ნეთს მრავალი ბუდა ჩაენაცვლება, რადგანაც ღმერთების 
სამყარო უსასრულოა. საბოლოოდ კი რვა მილიონ წელზე მე- 
ტი ხნის შემდეგ გამოჩნდება მაიტრეა, რომელიც მომავალს 
განასახიერებს. ამიტომაც მაიტრეას მომავლის ბუდა (ჩინუ- 
რად – მილეფო) უწოდეს. გარეგნულად ის ბუდას ყველა სხვა 
გამოსახულებებისაგან განსხვავებულია: მსუქანი მამაკაცი, 

მოცინარი სახით, გაბრწყინებული თვალებით, გადახოტრი- 
ლი თავით და უზარმაზარი მუცლით. ძველ ჩინეთში მას შე- 
არქვეს მოცინარი ბუდა, ასევე – დიდღიპიანი მილე. 

ერთ-ერთი ჩინური ლეგენდა მაიტრეას ჩინეთში გამო- 

ჩენის შესახებ ასეთ ამბავს გადმოგვცემს: დაახლოებით ათა- 
სი წლის წინ ჭეწიანის პროვინციაში იდუმალებით მოცული 
ბერი გამოჩნდა, რომელსაც ზურგზე ტომარა ჰქონდა მოკი- 

დებული. როდესაც მისთვის უკითხავთ, რა ჰქონდა ტომარა- 

ში, პასუხი იყო - „მთელი სამყარო“, მალე ის ჩინეთის ყველა 
მხარეში გაიცნეს ცი ცი-ს სახელით. ის დადიოდა სოფელი-სო- 

ფელ, ქალაქ-ქალაქ და ქადაგებდა სიკეთეს, გულისხმიერე- 
ბას, სიყვარულს, ეხმარებოდა გაჭირვებულ ადამიანებს, უჩ- 

110



ვენებდა მათ ხსნის გზას... ერთხელაც, უკვე მოხუცებული და 
დაუძლურებული ცი („ცი ერთ-ერთ ბუდისტური ტაძრის 
ზღურბლზე დაეცა და წაიჩურჩულა: „ხალხო, თქვენ ვერ მი- 
ცანით! მე ხომ მაიტრეა ვარ“ და სული განუტევა. ასე გახდა 
წმინდა ცი ცი შაკიამუნის მემკვიდრე. მოცინარი ბუდას გა- 
მოსახულება იმ დროიდან სკულპტურაში განსახიერებული 
ბერის სახეა სწორედ იმ იდუმალი ტომრითურთ, საიდანაც ის 
ბუდიზმის წმინდა სიბრძნეს იძენდა. მორწმუნე ჩინელებმა 
გააღმერთეს ეს სახე და ამოუწურავი შესაძლებლობების, სი- 
კეთისა და მოწყალების სიმბოლოდ აქციეს. მაიტრეას დიდი 

მუცელი და ტომარაც კი უსაზღვრო გულმოწყალების სიმბო- 

ლოებად დამკვიდრდა. მაიტრეას სტატუეტების წინ, რო- 
გორც წესი, დიდი იეროგლიფებით იწერებოდა: „ბუდა დიადი 
და ძლევამოსილია“. მაიტრეასა და შაკიამუნის გარდა, ჩინე- 
ლებში დიდი პოპულარობით სარგებლობდა ბუდა ამითუოფუ 

(იგივე – ამითაბა), რაც ითარგმნება როგორც „უსასრულო 

სინათლე". ეს ლვთაება სამოთხის, ბედნიერებისა და ყოველ- 

გვარი უბედურებისგან საუკეთესო დამცველის სიმბოლოს 
წარმოადგენდა. მორწმუნე ბუდისტებს სჯეროდათ, რომ 

ამითუოფუს სახელის ბევრჯერ წარმოთქემით, ადამიანს შე- 
ეძლო სამოთხეში მოხვედრილიყო, ზებუნებრივი ძალის 

მფლობელი გამხდარიყო. 
ბუდისტური კანონების თანახმად, სამყაროს ზემოთ, 

სადაც ადამიანები ცხოვრობდნენ, სამი სამოთხე იყო. მათი 

კარები ღია იყო ბუდისტებისათვის მათი გარდაცვალების 
შემდგომ. ამ სამოთხის სამყაროს კი თითქოსდა სამი ყოვ- 

ლისშემძლე ბუდა განაგებდა: შაკიამუნი, იაო ში და ამითუო- 
ფუ. შაკიამუნი აღიარებულია ცენტრალური სამოთხის მეთა- 
ურად, იაო ში ალმოსავლეთ სამოთხის გამგებელია და შაკია- 

მუნის მარცხნივ გამოისახება. როგორც წესი, მას გამოსახა- 
ვენ წმინდა ფიალით ხელში, რომელიც სამკურნალო ცვრი- 

თაა ავსებული. ეს ცვარი კი უკვდავების ძალას იძლევა და 
ყველა ავადმყოფობას არჩენს. მესამე ბუდა – ამითუოფუ შა- 
კიამუნის მარჯვენა მხარესაა, ის დასავლეთის სამოთხის 
ღვთაებაა და დღეგრძელობის ბუდას განასახიერებს. მას 

ორივე ხელი მუხლებზე უწყვია, ხელისგულებით ზემოთ და 
ერთ მათგანზე ლოტოსი უდევს – სიწმინდისა და უკვდავების 
სიმბოლო. ჩინურ ტაძრებში ბუდები, როგორც წესი, მოკეცი- 
ლი მუხლებით სხედან. მათი ჩაცმულობა სადაა, ხელებისა და 
თითების სხვადასხვა მდგომარეობას გარკვეული სიმბოლუ- 
რი დანიშნულება აქვს. მაგალითისათვის, დავასახელოთ ჩი- 

ნური ბუდების რამდენიმე, ყველაზე გავრცელებული პოზა: 

მუხლზე დადებული ხელის მტევნით ბუდამ თითქოს გასრისა 

უწმინდური ძალა და ადამიანები გაათავისუფლა მისი მავნე 
ზემოქმედებისაგან. მარჯვენა ხელი ნებისმიერ შემთხვევაში 

ბუდას სიბრძნის სიმბოლოა, რომელიც ყველას ასწავლის, 
თუ როგორ უნდა იცხოვროს. მეორე პოზა: მარცხენა ხელი 
წინ გაწვდილი, თავის დონეზე, მარჯვენა ხელი კი, გაშლილი 

მტევნით ხალხისკენაა მიმართული. მარცხენა ხელის ჟესტი 
ნიშნავს: „ადამიანებო, ნუ გეშინიათ!“ მარჯვენასი კი – „მე 

ყველაფერს გავაკეთებ, რაც თქვენ გსურთ!“. ზოგჯერ ბუდას 
ორივე ხელი ისეთ მდგომარეობაში აქვს, თითქოს ბურთი 

უჭირავს. ასეთ შემთხვევაში ბუდა „კანონების ბორბალს“ 
ატრიალებს, რათა სამყარო ბოროტებისგან გაწმინდოს. ხში- 

რად ბუდა გამოისახება ასევე ხელაწეული და საჩვენებელი 
თითი რკალივით აქვს მოკაკვული. ეს ნიშნავს, რომ მოძღვა- 

რი ქადაგებს, ასწავლის მორწმუნეებს და გზას უჩვენებს 

მათ. 

ყველა გამოსახულებაში ბუდას შუბლზე კოპი აქვს – 
სიდიადისა და მიუწვდომლობის სიმბოლო. ცისფრად შეღე- 
ბილი თმა მიუთითებს, რომ ის ცაში იმყოფება. რაც შეეხება 

ლოტოსს, ის ჩინელთა საყვარელი ყვავილია (მისი სამშობლო 
ინდოეთია), რომელიც ივლისში და აგვისტოში ყვავის, დილას 
იშლება და ღამით იხურება, ცოცხლობს სამი დღე. მართა- 

ლია, ის ჭუჭყში და ჭაობში იზრდება, მაგრამ თვითონ არასო- 
დეს ისვრება. ჩინელთა წარმოდგენით, ლოტოსი ძველთაგან- 
ვე სილამაზის, სიწმინდისა და კეთილშობილების სიმბოლო 

იყო. ამიტომაც იყო, რომ ჩინური კლასიკური პოეზიის უამ- 
რავი ნიმუში ლოტოსს ეძღვნებოდა, ასევე ბუდა ხშირად გა- 
მოისახებოდა ლოტოსის ყვავილზე მჯდომი. აღსანიშნავია, 

რომ ბუდას ქანდაკებების წინ მუდამ ანთია ცეცხლი – ით- 
ვლება, რომ „სინათლე ადამიანის გონებას სიბრძნით ასაზ- 
რდოებს“. ქანდაკებები მაღალ კვარცხლბეკზეა განთავსებუ- 
ლი, რომელიც ორნამენტებით გაფორმებულ ჩინელთა წმინ- 
და მთა სუმერუს განასახიერებს. ასეთი კვარცხლბეკები 
ფართოდ იყო გავრცელებული ჩინეთში, ამასთან, იდგმებო- 
და არა მხოლოდ ბუდისტურ ტაძრებში, არამედ სასახლეებ- 
შიც. ხშირად ბუდებს ხელებზე ფერადი აბრეშუმის ლენტები 
აქვთ შებმული (ჰადა), რაც ძვირფას საჩუქრად ითვლებოდა, 
მისი ჩუქებით გამოიხატებოდა ერთგულება, სიყვარული, პა- 

ტივისცემა და მორჩილება. 
ეგრეთ წოდებულ მეორეხარისხოვან ღვთაებათა შო- 

რის, ჩინეთში განსაკუთრებული პატივი მიეგებოდა ბოდჰი- 

სატვა გუანინს, რომელსაც უწოდებდნენ ასევე ძიუ-ნანს, 
რაც ნიშნავს – უბედურებისგან, ტანჯვისაგან მხსნელს. ტრა- 
დიციული წარმოდგენების მიხედვით, ვისაც რაიმე უბედუ- 
რება შეემთხვეოდა, გუანანს უნდა შევედრებოდა საშველად. 

ხსენებულ ღვთაებას მიმართავდნენ ცოდვილები იმ იმედით, 
რომ ის დაიხსნიდა მათ ჯოჯოხეთის ცეცხლისგან. მას შეს- 
თხოვდნენ უშვილო ქალები, რომლებიც შვილის ყოლაზე ოც- 
ნებობდნენ. ბოდჰისატვა გუანინს მიეწერებოდა საოცარი 
გარდასახვის უნარი. მას ძალუძდა ყველგან გამოჩენილიყო 
ადამიანის ან რომელიმე ცოცხალი არსების სახით, რათა 

ადამიანები დაემშვიდებინა, ტანჯვისგან ეხსნა, შეენდო მათ- 

თვის ცოდვები, გამოეხატა სიყვარული მათ მიმართ. 
საყურადლებოა, რომ ინდოელი ბუდისტების მტკიცე- 

ბით, გუანინი მამრობითი სქესის იყო. ჩინეთშიც თანგის დი- 

ნასტიამდე (618-907) მას მამაკაცის სახით გამოსახავდნენ 
ბუდისტურ მონასტრებში. თუმცა, მოგვიანებით ის ქალ- 

ღმერთი გახდა და მისი გამოსახვა დაიწყო გაშლილი თმებია- 
ნი ქალის სახით, რომელსაც ხელში ბავშვი ეჭირა. შესაბამი- 
სად, ჩინეთში გუანინის ტრანსფორმირება მოხდა დედათა და 
ბავშვთა მფარველ ქალღმერთად. გუანინისადმი მიძღვნილი 

ღვთისმსახურება განსაკუთრებული პომპეზურობით გამო- 
ირჩეოდა: ბერები საუკეთესო სამოსს იცვამდნენ და გულ- 

მოდგინედ განიბანებოდნენ. ერთი საათის მანძილზე ღვთის- 
მსახურების დაწყებამდე და მისი დასრულების შემდეგ, ბე- 
რებს ეკრძალებოდათ სხვა საქმით დაკავება და საუბარი. ცე- 
რემონიის დაწყებისას, გუანინის გამოსახულების წინ ყვავი- 

ლებს და ფერად-ფერად ქსოვილებს აწყობდნენ, საკუთრხე- 
ველზე სურნელოვან სანთლებს ანთებდნენ და ძღვენს დებ- 
დნენ. იმავდროულად ბერები ლოცვებს კითხულობდნენ და 

მგალობლები გალობდნენ. 
ბუდისტურ ტაძრებში შუამავლის როლს ღმერთებსა და 

ადამიანებს შორის ბერები ასრულებდნენ. მორჩილი, რომე- 

ლიც ბერად შედგომისათვის ემზადებოდა, უნდა დაეცვა შემ- 
დეგი წესები: არ დაქორწინებულიყო, არ ეცრუა, ფუფუნების 
საგნები არ შეეძინა, არ მიეღო მონაწილეობა ცეკვებში და 

თეატრალურ წარმოდგენებში, არ ჰყოლოდა პირუტყვი, არ 
ჰქონოდა ოქრო-ვერცხლი და ძვირფასი ქვები. როდესაც 
ახალგაზრდა 20 წლის შესრულდებოდა, მას თავს გადაპარ- 
სავდნენ და სპეციალურ სამოსს ჩააცმევდნენ. ჩინის მისაღე- 

ბად მას სამი წლის მანძილზე წმინდა ტექსტები უნდა ესწაევ- 
ლა. ამის შემდგომ მოძღვარი მას ტაძარში წაიყვანდა და ბუ- 
დას გამოსახულების წინ დააჩოქებდა, ეს უკანასკნელი კი გა- 
ნაცხადებდა, რომ ნებაყოფილობით იღებდა ბერულ წესებს. 

ბერად გახდომისათვის, ზემოხსენებულთან ერთად, სხვა- 
დასხვა განსაცდელისთვის უნდა გაეძლო კანდიდატს. მაგა- 
ლითად, მისი ნებისყოფისა და გამძლეობის შესამოწმებლად, 

მას თავზე გავარვარებულ ნახშირს ადებდნენ, ან ანთებულ 
სანთლებს და სხვ. თუ გამოსაცდელი ახალგაზრდა ასეთ შემ- 

თხვევებში ტკივილს შეიმჩნევდა ან გაინძრეოდა, მას მონას- 
ტერში არ მიიღებდნენ, ხოლო ვინც წარმატებით გადალახავ- 
და ყველა განსაცდელს, ის ბერი ხდებოდა და საამისო საბუ- 
თიც ეძლეოდა. ღვთისმსახურების დროს ბერები ყვითელ ფე- 
რებში იმოსებოდნენ, სხვა შემთხვევებში კი – ნაცრისფერ სა- 
მოსში. 

ბუდას ქანდაკებებთან ტაძრებში, როგორც წესი, ბევრი 
კანდელი და სურნელოვანი ჯოხები (სანდალოზის ხისგან 
დამზადებული) იყო. ტაძარში შემსვლელს კანდელიდან უნდა 

მოეკიდებინა ცეცხლი სამი სურნელოვანი ჯოხისათვის და 
ნაცარში ჩაერჭო ისინი. ამით მორწმუნე თავის მოწიწებას და 
პატივისცემას გამოხატავდა ღვთაებების მიმართ. ჩინეთის 
მოსახლეობაში ერთ-ერთი ყველაზე პოპულარული იყო 
ღვთაება ჩენვანგის ტაძრები, რომელიც ქალაქის მფარვე- 
ლად ითვლებოდა. თუ სხვა ტაძრებს ყოველდღიური სათხო- 
ვარით მიმართავდნენ მორწმუნე ბუდისტები, ჩენვანგის ტა- 
ძარში მხოლოდ განსაკუთრებულად მნიშვნელოვან საკით- 
ხებზე რჩევის მისაღებად მიდიოდნენ. ჩენვანგი ბუდიზმის 
მიმდევრებში მიჩნეული იყო შუამავლად მიწას, ცასა და ჯო- 
ჯოხეთს შორის. მათი რწმენით, ის ყველა სხვა ღვთაებებზე 

უკეთესად ერკვეოდა რთულ და ჩახლართულ დანაშაულებ- 
ში, კურნავდა ყველაზე მძიმე დაავადებებს, სჯიდა ბოროტ 
ადამიანებს და დამნაშავეებს. ყოველივე ამით ის სამართლი– 
ანობის აღდგენაში ეხმარებოდა ადამიანებს. ჩენვანგის გა- 

რეგნული იერი მის შინაგან სამყაროს გამოსახავდა: მკაცრი 
სახის, წარბშეკრული და ჩაფიქრებული, რომელიც თითქოს- 
და რაიმე რთული საქმის გადაწყვეტის ფიქრებშია ჩაძირუ- 

ლი. ზემოთქმულიდან გამომდინარე, ეს ღვთაება განსაკუთ- 
რებულ შიშს გვრიდა მორწმუნეებს, რადგან ჯოჯოხეთში 

მოხვედრის ყველას ეშინოდა. ჩენვანგის კულტი უშუალოდ 
იყო დაკავშირებული ჯოჯოხეთის ღმერთების თაყვანისცე- 
მასთან, ამიტომ მის ტაძარში, როგორც წესი, განთავსებული 
იყო ჯოჯოხეთისა და საშინელი სამსჯავროს გამოსახულებე- 
ბი. 

საყურადღებოა, რომ ზოგიერთი ღვთაება ერთდროუ- 
ლად ტაოიზმის პანთეონსაც ეკუთვნოდა და ბუდისტურსაც, 
ამიტომ მათ შორის მკვეთრი ზღვარის გავლება რთულია. 
როგორც ზემოთ ითქვა, გუანინი ბუდისტური პანთეონის 

ქალღმერთი იყო, თუმცა მოგვიანებით ის ტაოსურ პანთეონ- 
შიც ჩაერთო. შესაბამისად, მის გამოსახულებას საპატიო ად- 

გილი ეკავა როგორც ტაოსურ, ისე ბუდისტურ ტაძრებში. 
ბუდიზმის ომის ღმერთს – გუანდის პატივს მიაგებდნენ ტაო- 
იზმის მიმდევრებიც. ლვთაებრივი ნეფრიტის იმპერატორი 

დიდ ხნის მანძილზე ტაოსური ღმერთი იყო, თუმცა, ის ბუ- 

დისტებმაც ჩართეს თავიანთ პანთეონში. ამგვარი მაგალი- 
თების მოყვანა შორს წაგვიყვანს, ამიტომ მხოლოდ რამოდე- 
ნიმე მათგანის დასახელებით შემოვიფარგლებით, რაც ცალ- 
სახად მიუთითებს რელიგიური სინკრეტიზმის არსებობაზე 
ისტორიულ ჩინურ რეალობაში. ბუდიზმზე მოქცეული ჩინე- 

ლი იმავდროულად აგრძელებდა ცის, მიწის, მთვარის, მზის 
და წინაპართა სულების თაყვანისცემას, ასევე კონფუცის 
მორალური მცნებების დაცვას და სხვა. შესაძლებელი იყო 

მორწმუნე ჩინელი კონფუციონელი ყოფილიყო და პარალე- 
ლურად ბუდიზმისა და ტაოიზმის მოძღვრებებისათვისაც მი- 

ეგო პატივი. ზემოთქმულის მიუხედავად, მაინც შესაძლებე- 
ლია ამ სამი მოძღვრების განსაკუთრებული მახასიათებლის 
გამოყოფა: კონფუციონიზმში ეს არის დოქტრინა საზოგა- 
დოებაში და ოჯახში უფროსების მიმართ უმცროსების მორ- 

ჩილების შესახებ, ტაოიზმში – იმქვეყნიური ძალების მისტი- 
კური რწმენა, ბუდიზმში კი – ცხოვრებისეულ სიამოვნებათა- 

გან განდეგილობა. ხალხურ წარმოდგენებში კონფუციონიზ- 

მი, ბუდიზმი და ტაოიზმი ერთიან კომპლექსად აღიქმებოდა, 

ამიტომაც ჩინეთში შეუძლებელი იყო რომელიმე მათგანის 
ცალკე გამოყოფა. სწორედ ამან განაპირობა იქ რელიგიური 
სინკრეტიზმის აღმოცენება. 

ბუდიზმმა ჩინეთში შეიტანა მოძღვრება სამოთხესა და 
ჯოჯოხეთზე (აღსანიშნავია, რომ ეს ტაოიზმის ატრიბუტიც 
არის), მიწისქვეშა სამეფოზე და იმქვეყნიურ შურისგებაზე. 
ბუდისტურ სამოთხეს ჩინეთში ეწოდა „უმაღლესი სიხარუ- 
ლის სამყარო“. ხალხს სჯეროდა, რომ არსებობდა ე.წ. „ჩრდი- 

ლების სამყაროც“, რომელიც მიწისქვეშა ცხოვრებას ესადა- 

გებოდა: გარდაცვლილთა სულებს იქ სჯიდნენ ცუდი საქციე- 
ლისათვის და იწონებდნენ მათ ღირსეულ ქმედებებს. სამოთ- 
ხის მახასიათებელი იყო: თაფლის მდინარეები, ოქროს ხეები 

არაჩვეულებრივი ნაყოფით, მუსიკის ჰანგები, სიმღერები და 
ნეტარება. ბუდისტური სამოთხის განსაკუთრებულობა კი 

იმაში მდგომარეობს, რომ იქ არ არიან ქალები; თუკი ისინი 

მაინც დაიმსახურებდნენ და მოხვდებოდნენ სამოთხეში, მა- 
შინვე მამაკაცებად იქცეოდნენ. სამოთხესთან დაპირისპირე- 

ბული იყო ჯოჯოხეთი. ჩინურად მას ეწოდება დი-იუი ანუ მი- 
წისქვეშა ციხე, ასევე ქვესკნელი, რომელიც მდებარეობდა 
მიწის ქვეშ ღრმად, უზარმაზარი ოკეანის ფსკერზე. ჯოჯო- 
ხეთის მბრძანებლად აღიარებული იყო სიკვდილის ღმერთი – 

იამა (ჩინურად მას უწოდებენ ასევე იანგ ლოვანს). 
ამგვარად, ჩინური ბუდიზმი განსხვავდებოდა ინდური 

ბუდიზმისაგან, თუმცა, მასში მნიშვნელოვან როლს ასრუ- 
ლებდა კლასიკური ბუდისტური ნორმები და კანონები. ინ- 

დური ბუდიზმი გულისხმობდა მკაცრ ასკეტიზმს, ბერების 
განცალკევებას გამოქვაბულებსა და მღვიმეებში, ხან- 

გრძლივ მედიტაციას, უამრავ აკრძალვებს და ა.შ. თვით- 
სრულყოფის ამგვარი მეთოდები იმდენად შორს იყო ჩინელი 
საზოგადოებისაგან, რომ ბუდიზმის მიმდევართა მზარდი 
რაოდენობის მიუხედავად, მხოლოდ გარკვეულ ნაწილს 

ჰქონდა ადეკვატურად გააზრებული ამ მოძღვრების ჭეშმა- 
რიტი არსი. დაბოლოს, უნდა აღინიშნოს, რომ ჩინეთში თავი- 
სი ძლიერების ზენიტში ყოფნის დროსაც კი, ბუდიზმმა ვერ 

მოიპოვა მონოპოლიური პოზიცია იდეოლოგიურ, პოლიტი- 
კურ თუ კულტურულ სფეროებში. კონფუციონიზმთან და 
ტაოიზმთან ერთად, ის ე.წ. სამი მოძღვრების ანუ სამი რელი- 
გიის სინკრეტულ ტრიადას ქმნიდა, სადაც თითოეული მათ- 

განი გარკვეული დოზით ერთმანეთს ავსებდა. 

ტიბეტური ბუდიჭზჯმი – ლამაიჯმი 

ბუდიზმის სხვადასხვა მიმდინარეობათა შორის გამორ- 
ჩეული ადგილი უჭირავს ლამაიზმს,! რომელიც ტიბეტში ჩაი- 

სახა, მოგვიანებით კი გავრცელდა მონლოლეთში და რუსე- 

' ლამა – ტერმინი ტიბეტური წარმოშობისაა და ნიშნავს – უმაღ- 
ლესს, უმაღლეს ქურუმს. ეს ტერმინი იგივეა, რაც სანსკრიტული 
„გურუ“; ის გამოიყენება მონაზვნების, ბერების და ლამაიზმის სხვა 
პრაქტიკოსების ტიტულის გამოსახატავად. 

თის ტერიტორიაზე (ბურიატიაში, ტუვაში და ყალმუხეთში). 
ტიბეტი მდებარეობს ჩინეთის დასავლეთ ნაწილში ტიბეტის 

პლატოზე, რომელიც დედამიწის უმაღლეს რეგიონადაა აღი- 
არებული (მისი სიმაღლე 4900 მეტრია) და ამიტომაც ის მო- 
იხსენიება ასევე, როგორც „სამყაროს სახურავი“. ზოგადად, 
ტიბეტი მნიშვნელოვან რეგიონს წარმოადგენს როგორც გე- 

ოგრაფიული, ისტორიულ-კულტურული, ისე რელიგიური და 
პოლიტიკური კუთხით. ამჯერად ჩვენი ყურადღლღების ობი- 
ექტს მისი რელიგიური ასპექტები წარმოადგენს. 

რამდენადაც ტიბეტი ყველა მხრიდან მაღალი მთებით 
იყო შემოფარგლული, საუკუნეთა მანძილზე ის შედარებით 
იზოლაციაში იმყოფებოდა მეზობლებისაგან და თავად ჩინე- 

თის ხელისუფლებისგანაც. რეგიონში გავრცელებული იყო 

პრიმიტიული მიწათმოქმედება, მესაქონლეობა, ზოგან კი 
მოსახლეობა მომთაბარე ცხოვრებას ეწეოდა, მკაცრი კლი- 

მატის გამო. რელიგიური კულტებიდან უმთავრესად გავ- 
რცელებული იყო შამანიზმზე და ანიმისტურ კულტზე და- 

ფუძნებული ადგილობრივი რელიგია ბონ-პო. ტიბეტში ბუ- 
დიზმის შელწევის თარილთან დაკავშირებით, სხვადასხვა 

ცნობები არსებობს. ყველაზე გავრცელებული ვერსიის თა- 
ნახმად, ბუდიზმის გავრცელება სრონცზან გამბოს ზეობის 
ხანაში (629-649) დაიწყო. მისი ორი მთავარი მეუღლე – ნეპა- 

ლელი და ჩინელი პრინცესები ბუდისტები იყვნენ, რომლებ- 
მაც ტიბეტში ჩაიტანეს ბუდისტური რელიკვიები და წმინდა 
ტექსტები. ამ სიწმინდეების გაცნობის საფუძველზე, სრონ- 
ცზან გამბომ ბუდიზმი მიიღო და მისი გულმხურვალე მფარ- 

ველიც გახდა. შედეგად, ის და მისი ორივე მეუღლე გაღმერ- 
თებულ იქნენ და საყოველთაო თაყვანისცემის ობიექტებად 
იქცნენ, თვით მეფე კი განიხილებოდა ბუდა ამითუოფუს 
განსახიერებად. მაგრამ გამბოს ნაადრევმა სიკვდილმა შეა- 
ჩერა ბუდიზმის ფართოდ გავრცელება ტიბეტში, რაშიც დი- 
დი წვლილი მიუძლოდათ ბონ-პოს რელიგიის ქურუმებს. 
მთელ ქვეყანაში გაიშალა ანტიბუდისტური მოძრაობა: ნად- 

გურდებოდა ტაძრები, წმინდა წიგნებს ფლავდნენ მიწაში ან 
წვავდნენ, ამსხვრევდნენ ბუდისტურ ღვთაებათა გამოსახუ- 

ლებებს და ა.შ. ასე რომ, ლამაიზმმა საკმაოდ გრძელი და 
რთული გზა განვლო, მანამ საბოლოოდ მოხდებოდა მისი გა- 
მარჯვება ტიბეტში. ! 

ბუდიზმის აღორძინების ახალი ეტაპი ტიბეტში უკავშირ- 

დება მეფე ტისრონგის სახელს, რომელმაც ინდოეთიდან მოიწ- 
ვია ცნობილი სასულიერო მოღვაწე პადმა სამბჰავა. მათი ერ- 
თობლივი ძალისხმევით მოხდა ტიბეტური ბუდიზმის რეფორ- 

მირება, დაიწყო ტიბეტურ ენაზე ბუდისტური წმინდა ტექსტე- 
ბის თარგმნა, ახლებურად ჩამოყალიბდა ლამაისტური სასუ- 
ლიერო კორპორაცია, რომელსაც უზარმაზარი უფლებები და 

პრივილეგიები მიენიჭა. 978 წელი ტიბეტური ბუდიზმის ოფი- 

ციალურად გაფორმების თარიღად ითვლება. პადმამ მეფესა 
და 25 შერჩეულ ახალგაზრდას ბუდისტური საკულტო საიდუმ- 
ლო გაანდო. ამგვარად განსწავლულები, რომლებიც უკვე ლა- 
მები ხდებოდნენ, სასწაულების მოხდენის უნარებს იძენდნენ, 
კერძოდ, შეეძლოთ ეფრინათ, როგორც ფრინველებს, მზის 
სხივზე გაევლოთ, უბრალო ნივთები ოქროდ ექციათ და სხვა. 

გარკვეული პერიოდის შემდეგ ტიბეტში კვლავ გაიშალა ანტი- 
ბუდისტური მოძრაობა, ამჯერად ხელისუფლების ხელშეწყო- 

ბით. საქმე ის იყო, რომ ქვეყანაში შექმნილი კრიზისული სიტუ- 
აციის, შიმშილობისა თუ სტიქიური უბედურებების მთავარ 

დამნაშავედ ბუდიზმი იქნა გამოცხადებული, რომლის ზეგავ- 

ლენითაც დავიწყებულ იქნა ადგილობრივი რელიგია ბონ-პო – 
ტიბეტელების კეთილდღეობის დამცველი. იმ პერიოდში კვლავ 
დაიწყო ტაძრების ნგრევა, წმინდა წიგნების დაწვა, ლამების 

გადინება ქვეყნიდან, ლამაიზმის მიმდევართა დევნა. 
ლამაიზმის საბოლოოდ გამარჯვება და გაბატონება ტი- 

ბეტში მე-11 საუკუნის შუა ხანებში მოხდა, რაც ინდოელი სასუ- 
ლიერო მოღვაწის ატიშას (982-1054) აქტიურ რეფორმატორულ 

საქმიანობას უკავშირდება. ატიშა ბენგალიაში, სამეფო ოჯახში 
დაიბადა, სათანადო განათლების მიღების საფუძველზე, ის მა- 
გადჰას სამეფოში მაჰაიანას მიმდევართა მეთაური გახდა. ტი- 
ბეტში კი ის 1040 წელს ჩავიდა, სასულიერო პირთა მხრიდან 

ხანგრძლივი თხოვნებისა და მიწვევების შემდეგ (ნეპალის გავ- 
ლით). ატიშამ იქ შემოიკრიბა ინდოელ და ტიბეტელ ბერთა დი- 

დი ჯგუფი და გაატარა მთელი რიგი რეფორმები, რომლებიც 

მიმართული იყო კლასიკური ბუდიზმის ტრადიციების, განსა- 

კუთრებით კი სამონასტრო დისციპლინის განმტკიცებისაკენ. 
მისი ძალისხმევით რამდენიმე მსხვილი მონასტერი დაარსდა, 
რომლებიც ტიბეტში ბუდიზმის გავრცელების ცენტრებად იქ- 

ცნენ. გარდა ამისა, ატიშა ცდილობდა ბუდიზმი გაეთავისუფ- 
ლებინა შამანური და მაგიური წეს-ჩვეულებებისაგან (რაც 

ბონ-პოსთვის იყო დამახასიათებელი). მართალია, მის ინოვა- 

ციურ ღონისძიებებს თავიდან დიდი წინაალმდეგობები შეხვდა 

პადმა სამბჰვას მომხრეებისაგან, მაგრამ საბოლოოდ მისმა 

სწავლებამ გადამწყვეტი როლი შეასრულა ტიბეტში ლამაიზ- 
მის გამარჯვებაში. საქმე ის იყო, რომ ტიბეტური ბუდიზმი წარ- 
მოადგენდა ჰინაიანას, მაჰაიანასა და ბონ-პოს ერთგვარი სინ- 
თეზის პროდუქტს. ეს უკანასკნელი კი მოიცავდა შამანურ, მა- 
გიურ კულტებს და ტანტრიზმის' სხვადასხვა ელემენტებს. 

ტანტრიზმმა უდიდესი ზეგავლენა იქონია ლამაიზმზე. კერ- 

ძოდ, ლამაიზმის თითქმის ყველა სპეციფიკური მახასიათებე- 

ლი, ბევრი მისი კულტი და წეს-ჩვეულება, უპირველეს ყოვლი- 
სა,ბუდისტური ტანტრიზმის საფუძველზე აღმოცენდა. 

მე-11 საუკუნის შუა ხანებიდან მოყოლებული, ტიბეტი 
მოიფინა პაგოდებისა და მონასტრების ფართო ქსელით, რომ- 
ლებმაც წამყვანი პოზიციები მოიპოვეს როგორც იდეოლოგი- 

ურ, ისე პოლიტიკურ და კულტურულ ცხოვრებაში. ატიშას მო- 

წაფეები წარმატებით აგრძელებდნენ მის რელიგიურ პოლიტი- 
კას: შეიზღუდა ბერების მიერ მაგიის ხელოვნების გამოყენება, 
დამყარდა მკაცრი სამონასტრო დისციპლინა, წინა პლანზე 

' ტანტრიზმი – სანსკრიტულად ტანტრა ნიშნავს – ტექსტი, ძაფი, 
კავშირი. ეს არის ბუდიზმისა და ინდუიზმის სხვადასხვა მიმდინა- 
რეობათა საერთო სახელწოდება. ინდუიზმში ტანტრიზმი ეყრდნო- 
ბა ტანტრას წმინდა ტექსტებს და შივას მეულლის – შაქტის ქალუ- 
რი ენერგეტიკული საწყისის კულტს. ბუდიზმში კი ტანტრიზმის 
მთავარი მახასიათებელია მისტიკა და მაგია, რითაც გაჯერებული 
იყო მისი ყველა რიტუალი. ტანტრას მისტიკურ-მაგიური საფუძ- 
ვლები ასახვას ჰპოვებდა ორ ძირითად ასპექტში – მედიტაციაში 
და მაგიერ წეს-ჩვეულებებში. 

120



გადმოიწია რელიგიურმა მორალმა (რიტუალების ნაცვლად). 
ლამაიზმის ისტორიაში განსაკუთრებული გამორჩეული ადგი- 
ლი უჭირავს ცზონხავას (იგივე – ცზონკაბა, 1357-1419). ის იყო 
აღმოსავლეთ ტიბეტის მკვიდრი, რომელმაც საუკეთესო ბუ- 
დისტური განათლება მიილო და ჯერ კიდევ ახალგაზრდულ 
ასაკში მაღალ სასულიერო წოდებებს მიაღწია. შედეგად, მან 
ძალზე დიდი პოპულარობა მოიპოვა, ტიბეტის სხვადასხვა 
კუთხიდან მასთან მიდიოდნენ მოწაფეები და მიმდევრები, 
რომლებიც მისგან ცოდნისა და რჩევა-დარიგების მიღებას 
ეშურებოდნენ. ცზონხავამ კიდევ უფრო განავრცო ზემოხსენე- 
ბული ატიშას რეფორმები: ბერები არ უნდა დაქორწინებულიყ- 

ვნენ, მინიმუმამდე შეზღუდა მაგიური წეს-ჩვეულებების პრაქ- 

ტიკა, კიდევ უფრო გაამკაცრა სამონასტრო დისციპლინა, ტან- 
ტრიზმის რიტუალები და კულტები საგრძნობლად შეკვეცა. 
ცზონხავამ ლამები დაყო ფუნქციებისა და რიტუალების შეს- 

რულების შესაძლებლობათა მიხედვით. კერძოდ, არსებობდნენ 
ასტროლოგი, მკითხავი, მედიკოსი ლამები, ასევე დაკრძალვა- 

თა სპეციალისტი და სწავლული ლამები. მის სახელს უკავშირ- 
დება ასევე ლამაიზმში რთული რიტუალების დაფქმძნება, რომ- 

ლის დროსაც გამოიყენებოდა თეატრალური ხელოვნების ელე- 
მენტები და მუსიკა. ამგვარი მისტერიები სრულდებოდა სხვა- 
დასხვა ღვთაებათა პატივსაცემად, ბოროტი სულების ზემოქ- 

მედებისგან მოსახლეობის განწმენდის მიზნით, წმინდანთა 
დლეობების, ასევე რაიმე განსაკუთრებულად მნიშვნელოვანი 
მოვლენის აღსანიშნავად. 

ლამების იერარქიაში ორი უმაღლესი წოდება წარმოიშ- 
ვა: დალაი-ლამა და პანჩენ–ლამა, რომლებიც სასულიერო და 

საერო ხელისუფლებას განასახიერებდნენ.' მე-16 საუკუნი- 

' მე-18 საუკუნის შუა ხანებში ჩინეთის იმპერატორმა ციან ლუნგმა 
(1736-1795) ტიბეტში გააუქმა საერო და სასულიერო ხელისუფლე- 
ბათა დაყოფა და მთელი ძალაუფლება დალაი-ლამას დაუტოვა. მე- 
17-19 საუკუნეებში ტიბეტი ფორმალურად ჩინეთის ვასალურ სამ- 

ფლობელოდ ითვლებოდა, თუმცა, ისევე როგორც ადრეულ პერი- 
ოდში, ჩინეთის საიმპერატორო კართან მისი კონტაქტები ეპიზო- 
დურ ხასიათს ატარებდა. 

დან ტიბეტის დალაი-ლამამ ჩინეთისგან დამოუკიდებელი 
პოლიტიკის განხორციელება დაიწყო და იმავდროულად ტი- 
ბეტი თეოკრატიული სახელმწიფო გახდა. ლამაისტური ტრა- 
დიციის მიხედვით, როდესაც დალაი-ლამა (ან პანჩენ-ლამა) 
გარდაიცვლებოდა, მისი სული თითქოსდა ჩასახლდებოდა იმ 
დროს დაბადებულ მამრობითი სქესის ბავშვში, რომლის ძებ- 
ნა მაშინვე იწყებოდა. დალაი-ლამას კრემაციის დროს, 
თვალს ადევნებდნენ კვამლის მიმართულებას, რათა გარკვე- 
ულიყო, თუ სად მოხდებოდა მისი ხელმეორედ დაბადება. 
როდესაც მაღალი ლამები რამდენიმე შესაფერის ბავშვს 
იპოვნიდნენ, ხდებოდა მათი გულდასმით შემოწმება, რათა 
გარკვეულიყო, თუ რომელი ბავშვი იყო გარდაცვლილი და- 
ლაი-ლამას ჭეშმარიტი რეინკარნაცია. ერთ-ერთი მთავარი 

ტესტი შემდეგში მდგომარეობდა: ბავშვებს დაუწყობდნენ 
სხვადასხვა ნივთებს, მათ შორის გარდაცვლილი დალაი-ლა- 
მას (ან პანჩენ-ლამას) კუთვნილ ნივთს. რომელი ბავშვიც 
მისკენ გაიწევდა ან ხელში აიღებდა, სწორედ ის ხდებოდა 
რჩეული (ასეთ ბავშვებს ხუბილგანები ეწოდებოდა). დალაი- 
ლამა ითვლებოდა ბოდჰისატვა ავალოკიტეშვარას განსახიე- 

რებად, პანჩენ-ლამა კი – ბუდა ამითუოფუსი. სრულწლოვა- 
ნების მიღწევამდე ხუბილგან ბავშვს რეგენტები ენიშნებოდა 
მაღალი სასულიერო პირთა რიგებიდან, რომლებიც ამ ხნის 
მანძილზე ტიბეტს მართავდნენ. მას ძალიან მკაცრ რეჟიმში 
ზრდიდნენ, მშობლებისგან მოწყვეტილად, მონასტრის კედ- 
ლებში. თუკი წამოზრდილი ხუბილგანი ეურჩებოდა რეგენტს 
ან მის ინტერესებს არ ითვალისწინებდა და საკუთარი სურ- 
ვილისამებრ მოიქცეოდა, მას სავალალო აღსასრული ელო- 

და. ტიბეტის ისტორიაში არაერთი მაგალითი არსებობს, რომ 
ასეთ ბავშვს სხვადასხვა გზით თავიდან იშორებდა რეგენტი. 

გვიან შუა საუკუნეებში ტიბეტში უმალლესი სასულიე- 
რო და პოლიტიკური ძალაუფლება დალაი-ლამას ხელში აღ- 
მოჩნდა კონცენტრირებული, რომელიც ცოცხალ ღმერთად 
იყო შერაცხული. მისი რეზიდენცია დედაქალაქ ლჰასაში 

(რომელიც წმინდა ქალაქად ითვლებოდა) განთავსდა, ულა- 
მაზეს სასახლის კომპლექსში – პოტალაში, რომელიც მე-17 

საუკუნეში აიგო (მისი მშენებლობა 1645 წელს დაიწყო). პო- 
ტალა შედგება თეთრი და წითელი სასახლეებისგან: თეთრი 
– წარმოადგენს პოლიტიკურ ცენტრს, წითელი ანუ ცენტრა- 
ლური სასახლე კი განკუთვნილია რელიგიური ღონისძიებე- 
ბისათვის, დალაი-ლამების კურთხევისათვის!' და სხვა ტრა- 
დიციული რიტუალებისათვის. პოტალას სასახლე ტიბეტური 

ბუდიზმის სიმბოლოს და სიწმინდეს განასახიერებს. 

ლამაიზმის ღმერთების პანთეონი. ლამაიზმის 
ღმერთები და ღვთაებები საკმაოდ მრავალრიცხოვანია, ამას- 
თან, მათი არსი და ფუნქციები ხშირ შემთხვევებში ერთმა- 
ნეთში აღრეულია. აქედან გამომდინარე, ყურადღებას ვამახ- 
ვილებთ მხოლოდ მთავარ და განსაკუთრებით მნიშვნელოვან 

ღვთაებებზე. ამთავითვე უნდა აღინიშნოს, რომ მაჰაიანას ბუ- 
დიზმში არსებული მრავალრიცხოვანი ბუდების, ბოდჰისატ- 

ვებისა და წმინდანების რაოდენობა კიდევ უფრო გაიზარდა 
ლამაიზმში. იერარქიულად მათ სათავეშია და ყველაზე მეტად 

პატივდებულია არა თავად მთავარი ბუდა (ანუ გაუტამა შაკი- 

ამუნი), არამედ – ამითუოფუ (რომლის შესახებ ზემოთ იყო სა- 
უბარი). ის აღიარებულია დასავლეთის სამოთხის მბრძანებ- 

ლად, შაკიამუნის საქმეთა გამგრძელებლად და ამჟამინდელი 
სამყაროს შემქმნელ-მფარველად. დიდი პატივი მიეგება ასევე 
ამითუოფუს ემანაციას - ბოდჰისატვა ავალოკიტეშვარას, 

რომლის განსახიერებადაც დალაი-ლამა ითვლება. სხვა ბუ- 
დებსა და ბოდჰისატვებს შორის (მათი რაოდენობა ლამაიზმში 
ათასს აღწევს) განსაკუთრებით გამორჩეულები არიან მომავ- 
ლის ბუდა მაიტრეა და მანჯუშრი (იგივე მანჯუგოშა) – სიბ- 
რძნის მფარველი, ღვთაებრივი ზეშთაგონების მქონე და სამ- 

' როგორც ცნობილია, ამჟამინდელი დალაი-ლამა დევნილობაში 
იმყოფება ინდოეთში (1959 წლიდან), პოლიტიკური მიზეზების გა- 
მო. იმდროინდელმა ინდოეთის პრემიერმინისტრმა ჯავაჰარლალ 
ნერუმ მას და მის მრავალრიცხოვან მიმდევრებს თავშესაფარი 
მისცა. ინდოეთის ტიბეტური ქალაქია დარამშალა (ჩრდილოეთ ინ- 
დოეთის მთიანეთში). ტიბეტური უბანი არის ქ. დელიშიც. პოტალას 
თეთრ სასახლეში კი დღესდღეობით არის ადგილობრივი მმართვე- 
ლის (დალაი–ლამას ანალოგი) რეზიდენცია. 

ყაროს შემქმნელი. საყურადღებოა ის ღვთაებები და სულები, 
რომელთა უმეტესობა გამოისახება საშინელი ურჩხულების, 
ეშვებიანი მახინჯი არსებების სახით ანუ გარეგნული იერით 
ისინი რისხვასა და სიბოროტეს აფრქვევენ. თუმცა, რეალუ- 
რად ისინი მფარველი ღვთაებებია – ე.წ. დოკშიტები, რომელ- 

თა მისიას წარმოადგენს, თავიანთი საშინელი გარეგნობით 
დააფრთხონ სარწმუნოების მტრები და დაანახონ მათ, რომ 
მრევლი საიმედო მფარველობის ქვეშაა. 

ლამაიზმში არის ასევე ქალღმერთების კულტი. მათგან 
უმთავრესია ლჰამო – ქ. ლჰასას მფარველი, რომელიც დოკ- 
შიტების რიცხვს განეკუთვნება, ზოგიერთი თავისი ფუნქცი- 

ით (გამოისახება სისხლის მოყვარული არსების სახით) ის ახ- 

ლოსაა ინდუიზმის ქალღმერთებთან – დურგჰასთან და კა- 
ლისთან. დაბოლოს, გამორჩეულად მაღალი კატეგორიის 

წმინდანებს წარმოადგენენ ლამაიზმში ნაგარჯუნა – მაჰაია- 
ნას მამამთავარი და ლამაიზმის დამფუძნებლები – ატიშა და 
ცზონხავა. ეს სამი წმინდანი ყველაზე ხშირად გვხვდება ბუ- 
დებისა და ღვთაებების გამოსახულებების გვერდით. მათთან 
ერთად, სალოცავებში განთავსებულია წმინდა ცხოველებისა 

და მონსტრების მრავალრიცხოვანი გამოსახულებები, ასევე 
სხვადასხვაგვარი მანდალები.! ლამაისტურ პანთეონში მოხ- 
ვდნენ ინდუიზმის ღმერთებიც, მაგალითად: ინდრა, ბრაჰმა, 
ვარუნა, აგნი და სხვ. აღსანიშნავია, რომ ლამაიზმში არსებუ- 

' მანდალა – სანსკრიტულად ნიშნავს – წრე, დისკო. ეს არის ბუ- 
დისტური პანთეონის ღვთაებათა გეომეტრიული განლაგების სქე- 
მა, რომელიც გამოსახავს მათ იერარქიას და გადმოსცემს ბუდიზ- 
მის კოსმოგენურ კონცეფციას. მე-13 საუკუნეში გავრცელდა ე.წ. 
პეიზაჟური მანდალა, რომელიც უკავშირდება ღვთაებებისა და სა- 
ლოცავების პეიზაჟის ფონზე გამოსახვას. მისი მახასიათებელია 
დიდი ტოპოგრაფიული სიზუსტით და სიმეტრიულობის დაცვით 
გამოსახვა. მანდალა არის საკრალური სიმბოლო, რომელიც გამოი- 
ყენება მედიტაციების დროს, ხელოვნების სხვადასხვა დარგში, 
ტაძრების მშენებლობისას და სხვ. დამტკიცებულია, რომ მისი ვი- 
ზუალური მხარე პოზიტიურად მოქმედებს ადამიანებზე და აქედან 
გამომდინარე, მანდალა-თერაპიის მეთოდმა ფართო გავრცელება 
ჰპოვა ასევე სამკურნალო კლინიკურ პრაქტიკაში. 

ლი ღმერთები თუ ღვთაებები, ყველანი მატერიალური თვი- 

სებების მატარებელნი არიან თავიანთი სურვილებით, მოთ- 
ხოვნილებებით, ნაკლოვანებებით და ქცევებით, ანუ ჩვეუ- 
ლებრივი მოკვდავი ადამიანების თვისებები გააჩნიათ. 

ლამაიზმის წმინდა წიგნად აღიარებულია „განჯური“ 
(ტიბეტურად ნიშნავს – წინასიტყვაობის თარგმანს), რომლის 
შედგენა მე-14 საუკუნეში დასრულდა. ეს არის წმინდა ტექ- 
სტების კრებული, რომელიც ეძღვნება ბუდა შაკიამუნის. 
გარდა ამისა, ის მოიცავს ტიბეტურ ენაზე თარგმნილ სუტ- 
რებს, ჰინაიანასა და მაჰაიანას ტრაქტატებს. მთლიანად 

„განჯურის“ კრებული იყოფა შვიდ ნაწილად, რომლებშიც 
თემატური დაჯგუფების პრინციპით, სხვადასხვა დოგმატუ- 
რი საკითხებია განხილული. ლამაიზმის დოგმატიკისა და 

კულტისათვის არანაკლებ მნიშვნელოვანია წმინდა ტექსტე- 
ბის მეორე კრებული „დანჯური“ (ანუ „მოძღვრების თარგმა- 

ნი“), რომელიც ორი ნაწილისაგან შედგება და შეიცავს ჩინუ- 
რიდან, სანსკრიტულიდან ტიბეტურ ენაზე თარგმნილ ბუ- 
დისტურ სუტრებს. მასში მოქცეულია ასევე ცნობილი ბუ- 

დისტი ავტორების ნაწარმოებები, მხატვრული თხზულებები 
ბუდას ცხოვრებაზე, ტრაქტატები მაგიური რიტუალებისა 
და შელოცვების შესახებ. საღვთო ტრაქტატების გარდა, ლა- 
მაისტური ბიბლიოთეკა მდიდარია უამრავი სხვა წერილობი- 
თი ძეგლებით ისტორიაში, ფილოსოფიაში, ლინგვისტიკაში, 
ხელოვნებაში, ფარმაკოლოგიაში, ასტრონომიაში, მუსიკაში 
და სხვა, რომლებიც ტიბეტური კულტურის საგანძურადაა 
აღიარებული. 

ლამაიზმში, ისევე როგორც სხვა რელიგიებში, ტაძარ- 
სალოცავები განასახიერებენ სამონასტრო კომპლექსების 
საფუძველს. დიდ მონასტრებში მუდამ ბევრი ლამები იყვნენ, 

უფრო პატარებში კი – მცირე რაოდენობით. ლამები მრა- 
ვალსაფეხურიანი მომზადების გზას გადიოდნენ, რომელიც 
მოიცავდა განათლებას, რიტუალების დაუფლებას, მომდევ- 

ნო უფრო მაღალ წოდებათა მინიჭებას, ხსნის გზაზე შედგო- 
მას (დჰიანა-ლამა) და ა.შ ლამების ცხოვრება საკმაოდ 
მკაცრი ნორმებით იყო რეგლამენტირებული, მხოლოდ ყვე- 

ლაზე დაბალი რანგის მქონეებს (რომლებიც დაკავებულნი 
იყვნენ მაგიური პრაქტიკით და სამკურნალო საქმით) შეეძ- 
ლოთ დაერღვიათ დაუქორწინებლობის ტაბუ, ეჭამათ ხორ- 
ცი, ოღონდ იმ პირობით, თუკი ცხოველი საგანგებოდ მათ- 

თვის არ იყო დაკლული. ლამებს შორის საკმაოდ მკაცრი იე- 

რარქია არსებობდა. მაღალი რანგის ლამები დანარჩენების- 
გან იმით განსხვავდებოდნენ, რომ ბუდების, ბოდჰისატვები- 

სა და სხვა ლამაისტური წმინდანების ე.წ. გარდასახულებად 

ანუ ხუბილგანებად ითვლებოდნენ. მათ შემდეგ იყვნენ გე- 

ლუნები, უფრო ქვემოთ – გეცულები, შემდეგ – მორჩილები 
და ბოლოს ლამები, რომლებიც მაგიითა და სამკურნალო 
საქმით იყვნენ დაკავებულნი. 

ტაძრებში ყოველდღიური ღვთისმსახურება, მცირე ხუ- 

რალები ხშირად დღეში სამჯერ ტარდებოდა (განსაკუთრე- 
ბით დიდ მონასტრებში), რომლის დროსაც ლოცვები აღევ- 
ლინებოდა ბუდიზმისა და ბუდასადმი ხოტბის შესხმით, ასე- 

ვე სურვილები გამოითქმებოდა იმის თაობაზე, რომ რიტუა- 

ლის ყველა მონაწილეს ბუდას მდგომარეობისთვის მიეღწია. 
გარკვეულ დღეებში და განსაკუთრებით წლის პირველი 

თვის პირველ ნახევარში (ანუ ახალი წლის დადგომისას) დი- 

დი ხურალები ტარდებოდა, რომელიც საზეიმო და ფერადო- 

ვან დღესასწაულებს წარმოადგენდა. საზეიმო და პომპეზუ- 
რია ასევე მაიტრეასადმი, ცზონხავასადმი და სხვა წმინდანე- 
ბისადმი მიძლვნილი ხურალები. ისევე როგორც ბუდიზმში, 

ლამაიზმშიც გამორჩეულია ორი დღე თვეში – 15 და 30 რიც- 
ხვები, რომლებიც მორწმუნეებმა მარხვასა და მონანიებაში 

უნდა გაატარონ. ამ დლეებში ტაძრებში ლვთისმსახურება 
მთელი დღის მანძილზე მიმდინარეობს. ერისკაცები ამ დროს 
სალოცავებში არ დაიშვებიან, ისინი გარედან ისმენენ ლოც- 

ვებს, ტაძრის მუსიკას, სიმღერას და თავადაც წარმოთქვამენ 
წმინდა ფორმულებს. აღსანიშნავია, რომ ბუდასადმი მიძ- 

ღვნილი ლოცვების გარდა, ბერები კითხულობენ ე.წ. მან- 
ტრებს, რომლებშიც ღრმა აზრია ჩადებული. მათი კითხვა 
დიდი სიზუსტითაა საჭირო, რადგან მანტრა ლამაიზმში 
წმინდა ტექსტადაა აღიარებული. 

ლამაისტური ტაძარ-მონასტრები უამრავი აქსესუარე- 
ბითაა მორთული და გაფორმებული, როგორიცაა: დოლები, 
ზარები, მანდალები, ფერადი ლენტები და ლამაისტური მა- 
გიური პრაქტიკის სხვა ნივთები. მთლიანობაში საკულტო 

აღჭურვილობა ტაძრებში მეტად მდიდრული და პომპეზუ- 
რია. განსაკუთრებით აღსანიშნავია ლამაიზმის რიტუალები 

და ცერემონიები, რომლებიც სხვა სარწმუნოებებისაგან 
სრულიად განსხვავებულია. ეს არის თეატრალური წარმოდ- 
გენების ანალოგიური ცერემონიები, რომლებიც შეიცავენ 
ვერბალურ, მუსიკალურ, საცეკვაო (სხეულის რიტმული მოძ- 
რაობების სახით) ელემენტებს, ასევე საზეიმო პროცესიებს, 
მსხვერპლშეწირვის (ძირითადად, ბრინჯით, პურის ერთგვა- 

რი სახეობით – ბალინით და ყვავილებით) რიტუალებს. ეს 

ყველაფერი ზღვის უზარმაზარი ნიჟარების ხმიანობის, ზა- 

რებისა და საყვირების აკომპანიმენტით მიმდინარეობს. სა- 
ტაძრო რიტუალებთან ერთად, ლამაისტების საოჯახო ყო- 

ფა-ცხოვრებაშიც რელიგიური ნორმების დაცვას ფრიად 
მნიშვნელოვანი ადგილი უჭირავს. საამისოდ მათ აქვთ საო- 
ჯახო საკურთხეველი – პატარა კარადის სახით, რომელიც 

სავსეა ბუდისტური ღვთაებებისა და დემონების მინიატუ- 
რული ქანდაკებებით. იქვე თაროზე, როგორც წესი, განთავ- 

სებულია ფიალები, რომლებიც განკუთვნილია მსხვერპლშე- 

წირვისათვის ღვინით, ზეთით და კუმისით, ასევე აწყვია სა- 

საკმევლე, სანთლები და ყვავილები. 

ტიბეტელი ბერები. ტიბეტელი ბერები იმთავითვე 
მეტად კარჩაკეტილი ცხოვრების წესით გამოირჩეოდნენ და 

ასეა თანამედროვე პერიოდშიც. ბერის გზის არჩევა საკმაოდ 

რთულია, ყველაფერი მატერიალური მონასტრის კედლებს 
მიღმა რჩება და ბერებს არაფერი გააჩნიათ, გარდა სამოსისა, 
თბილი პლედისა და თეჟშისა. გარე სამყაროსთან ისინი მხო- 

ლოდ მაშინ კონტაქტობენ, როდესაც მათთან პროდუქტები 

ან სხვა საჭირო ნივთები მიაქვთ. სამონასტრო ცხოვრების 

წესი დაკანონებულია და გათვლილია ყველა წვრილმანი. 
დღე ლოცვით იწყება და იმავეთი მთავრდება, ლოცვებს შო- 

რის შუალედში ბერები სამუშაოს ასრულებენ, რომელიც აუ- 

ცილებელია მათი და მონასტრის არსებობისათვის, ან მედი- 
ტაციით არიან დაკავებულნი. მონასტერში შეუძლებელია 
რაიმე ზედმეტი ხმის გაგონება. ბერებთან საუბარმა შეიძლე- 
ბა რამდენიმე საათი გასტანოს, რომლის დროსაც ისინი ყუ- 
რადღებით უსმენენ თანამოსაუბრეს, თავად კი სიტყვაც არ 

დასცდებათ. ამგვარი ხერხით ბერები ამოწმებენ ადამიანის 
მოთმინების უნარს, ვინაიდან თვლიან, რომ ცხოვრება ქაო- 
სურია, ხოლო მთავარ აზრში ჩაწვდომა და მისი შეცნობა 
მხოლოდ მოთმინებითაა შესაძლებელი. ამ საკითხში მათეუ- 
ლი მიდგომა შემდეგში მდგომარეობს: ადამიანი, რომელსაც 
მოთმინება არ ძალუძს და სურს ყველაფერი სწრაფად შეიტ- 

ყოს, უმაღლესი ცოდნის ფლობას არ იმსახურებს. ამგვარ გა- 
მოცდას სხვა დანიშნულებაც აქვს; კერძოდ, მსგავსი მოსმე- 

ნით ტიბეტელი ბერები ადამიანის სულში იხედებიან და არა- 
სოდეს გაუმხელენ საიდუმლოებებს მათ, ვინც მხოლოდ უბ- 
რალო ცნობისმოყვარეობით ინტერესდება რაიმე საკითხით. 

მხოლოდ ის, ვინც ცოდნის მისაღებად და სულის სრულყო- 

ფილებისთვისაა ტიბეტში ჩასული, შეძლებს მის საიდუმლო- 

ებებს ფარდა ახადოს. 
რაც შეეხება განდეგილ ბერებს, ამ გზის ამრჩევი სი- 

ცოცხლეშივე წმინდანად მიიჩნევა. რიგითი ბერები მათ მუ- 
დამ დიდი პატივისცემით მოიხსენიებენ, თუმცა, მათზე 
ბევრს არ ლაპარაკობენ, რადგან ეს ერთ-ერთ საიდუმლოდ 

ითვლება. განდეგილები მხოლოდ ერთეულები ხდებიან. 

თუმცა, რაიმე საგანგებო რიტუალი საამისოდ არ არსებობს. 
კერძოდ, მსურველი მოწაფე მონასტრის ხელმძღვანელთან 

მიდის და საკუთარ სურვილს აუწყებს და ნებართვის მიღე- 

ბის შემდგომ, ცხოვრების ახალ წესებს ექვემდებარება. გან- 
დეგილი ბერები ორ სახეობად იყოფა: მათი ერთი ნაწილი გა- 

მოქვაბულებში გადადის საცხოვრებლად და დუმილის ფიცს 

არ დებს. მეორე ტიპის განდეგილები კი პატარა ქოხში იკე- 
ტებიან და მათ არა აქვთ არა მხოლოდ კომუნიკაცია გარე 

სამყაროსთან, არამედ მზის სხივი და სუფთა ჰაერიც კი. უნ- 
და აღინიშნოს, რომ ხალხი განდეგილებს დიდი პატივისცე- 

მით ეკიდება, მათთვის საკვები უფასოა. სპეციალურად გაჰ- 

ყავთ გზები განდეგილების ადგილსამყოფელამდე მისასვლე- 

ლად. მათთან შეხვედრა მიიჩნევა უსაფრთხოების და კეთილ- 

დლეობის გარანტად, ასევე სიბრძნის მიღების საშუალებად, 

რადგან ბერის თითოეული სიტყვა გასხივოსნებასთან მიახ- 

ლოების ნაწილს წარმოადგენს. 
ის განდეგილი, რომელიც ქოხში იკეტება, წინასწარ მი- 

დის ტაძრის ხელმძღვანელთან, რათა აუწყოს გადაწყვეტი- 

ლების შესახებ, შემდეგ ბერებიდან ირჩევს ე.წ. დარაჯს. ად- 
რეულ ხანაში განდეგილი და დარაჯი ერთად აშენებდნენ 

ქოხს, რომლის ერთ ოთახში შედიოდა განდეგილი, ხოლო 

დარაჯი ოთახის შესასვლელს აგურებით ამოქოლავდა, ტო- 
ვებდა მხოლოდ პატარა ფანჯარას საკვებისა და წყლის მისა- 

წოდებლად. შენობა ძალიან მცირე ზომისაა, მხოლოდ რამ- 

დენიმე ნაბიჯია სიგრძესა და სიგანეში. დარაჯს საკვები კვი- 

რაში ერთხელ მიაქვს განდეგილთან და ულუფა მხოლოდ 

ერთ პატარა ჯამს შეადგენს. ჰაერი ოთახში მხოლოდ კვირა- 

ში ერთხელ ნიავდება. შესაბამისად, განდეგილი შიმშილთან 

და სიცივესთან ერთად, ჰაერის გამუდმებულ უკმარისობას 
განიცდის. ცხადია, ამგვარი მეთოდები მეტისმეტად სასტი- 

კად ალიქმება ჩვეულებრივ მოკვდავთა მიერ, მაგრამ ტიბე- 

ტელები თვლიან, რომ რაც უფრო მეტად იტანჯება სხეული, 

მით უფრო ძლიერია სული. განდეგილი სამყაროს დროთა ვი- 
თარებაში სხვაგვარად აღიქვამს; სიბნელის გამო, ის კარგავს 

მხედველობას, მაგრამ მისი სმენა იმდენად ძლიერდება, რომ 

მას შეუძლია გაიგონოს, როგორ ჩქეფს ვენებში სისხლი. მოძ- 
რაობებიდან ის მხოლოდ საკვების აღებას ახერხებს, ხოლო 

ჰაერის უკმარისობას ის ტრანსში გადაჰყავს და ნელ-ნელა ის 
სულიერი თავისუფლების მდგომარეობას აღწევს. აქვე უნდა 
აღინიშნოს, რომ არც რიგითი ბერების ცხოვრებაა იოლი, 

ისინი ხანგრძლივ დროს ატარებენ ლოტოსის პოზაში, ხის 

ყუთებში ჩამსხდარნი, ცოტას ჭამენ, ბევრს შრომობენ, წლო- 

ბით არ ლაპარაკობენ, მოწყვეტილნი არიან გარე სამყაროს 

და ახლობლების მონახულების უფლებაც კი არ აქვთ. 
მოკლედ შევეხოთ ტიბეტელი ბერების ჩაცმულობას; 

უფროსი ლამების სამოსი გამოირჩევა ჩვეულებრივი ლამე- 

ბის სამოსისაგან იმით, რომ მათი მოსაცმელი ყვითელი ფე- 
რის უნდა იყოს. ასევე მათ მოსასხამს უნდა ჰქონდეს წაგრძე- 
ლებები მხრების ადგილას, რაც სპილოს ყურებს განასახიე- 
რებს და რწმენის სიმტკიცეზე მიანიშნებს, სპილოსებურ სიძ- 

ლიერესა და შეურყევლობაზე. უფროს ლამებს გამოსასვლე- 
ლი სამოსიც აქვთ, რომლებსაც ხურალების დროს იცვამენ. 
ეს სამოსი ყოველდღიურის მსგავსია, მაგრამ უფრო ძვირფა- 

სი მატერიისგან იკერება. 
რიგით ბერებს მოსასხამი ძირითადად წითელი ან ყვი- 

თელი' ფერისა აქვთ (თუმცა, არის სხვა ფერისაც, მაგალი- 
თად – იასამნისფერი), რომლის უკანა მხარეს ლურჯი კვად- 
რატია გამოსახული. ეს კვადრატი იმ ჩინელი ბერის მიმართ 

პატივისცემის ნაშანია, რომელიც ადრეულ ხანაში ტიბეტში 
ჩავიდა განსაკუთრებული რიტუალის ჩასატარებლად. საამი- 

სოდ ოთხი უფროსი ლამა იყო საჭირო და სამმა ტიბეტელმა 
ბერმა ე.წ. „ელურჯქუდიანთა“ სკოლის წარმომადგენელი მო- 
იწვიეს. იმ დროიდან მოყოლებული, ტიბეტელ ბერებს ხსენე- 

ბული სიმბოლო შემორჩათ. სამოსის ქვედა ბოლოს (ანუ შამ- 
ტაბი) ტარების ორი ხერხი არსებობს: პირველი მეთოდი ნა- 

კეცების მზის ამოსვლის მიმართულებით დამაგრებაა, მეო- 
რე კი – ნაკეცების ერთმანეთის შემხვედრი მიმართულებით. 

შამტაბის დასამაგრებლად საჭიროა ქამარი. არსებობს მათი 
სხვადასხვა ვარიანტი, მათი ფერი ან წითელია ან ყვითელი, 

თუმცა, ქამრების სახეობა არ მეტყველებს არანაირ რანგობ- 
რივ განსხვავებაზე. ლამას სამოსის ზემოდან იცმევა მანტია 
ანუ ორხიმჟი. ეს არის ინდური სარის ინტერპრეტაცია, რომ- 

ლის სიგრძე ექვს გაშლილი მკლავს უნდა უდრიდეს (დაახ- 
ლოებით ექვსი მეტრი). ორხიმჟს ორნაირად ატარებენ – ის ან 
ხელზეა გადაკიდებული ან მხარზე., მხარზე გადაკიდებული 
ორხიმჟის ტარების უფლება მხოლოდ რჩეულებს აქვთ, და- 

' მათი სამოსის ორი სახეობა არსებობს – ზაფხულის და ზამთრის. 
საზაფხულო ტანსაცმელს ზაფხულის პირველი თვის პირველი 
დღიდან იცვამენ, ხოლო ზამთრისას – შემოდგომის პირველი თვის 
პირგელი დღიდან. 

ნარჩენებმა ის ხელზე გადაკიდებული უნდა ატარონ. აღსა- 
ნიშნავია, რომ ბუდაც კი ხელზე გადაკიდებული ორხიმჟითაა 
ხოლმე გამოსახული. რაც შეეხება თავსაბურავს, რიგითი 
ლამები დაბალ, ყვითელ ქუდებს ატარებენ, საიდანაც წარ- 
მოსდგება „ყვითელქუდიანთა" სკოლის დასახელება. უფრო- 
სი ლამები კი გრძელყურებიან ქუდებს ატარებენ, რომლებ- 
საც ვანშუ ეწოდება. ზამთარში ქუდის კიდეები ბეწვით იკე- 
რება, ზაფხულში კი, რა თქმა უნდა, მის გარეშე გამოიყენება. 

ტიბეტში რაც უფრო მალღალი რანგის იყო ლამა, მით უფრო 
სქელი ძირი ჰქონდა მის ფეხსაცმელს, თუმცა, დროთა გან- 
მავლობაში ეს ტრადიცია დაიკარგა. როგორც ზემოთ აღი- 
ნიშნა, ტიბეტელ ბერებს ძირითადად ყვითელ ან წითელი სა- 
მოსი აცვიათ. ეს იმით არის განპირობებული, რომ ტიბეტურ 

რელიგიაში ცეცხლი ყველაზე წმინდა სტიქიად ითვლება. 
სწორედ ამიტომ ატარებენ ბერები მსგავს სამოსს, რათა სიმ- 

ბოლური ცეცხლის მეშვეობით განიწმინდონ. 
ამრიგად, ყოველივე ზემოთქმულიდან ცალსახად ნათე- 

ლია, რომ ლამაიზმი საკმაო დოზით განსხვავდება ტრადიცი- 
ული ბუდიზმისაგან. თუკი ბუდიზმი პირველ პლანზე რელიგი- 
ის კონცეპტუალურ მხარეს აყენებდა, ლამაიზმში მთავარი 

ადგილი რიტუალურმა მოძღვრებებმა და პომპეზურმა თეატ- 
რალიზებულმა ცერემონიებმა მოიპოვა, ასევე მისთვის დამა- 
ხასიათებელია ხუბილგანებისა და ლამების კულტი, რის შესა- 
ხებაც ზემოთ იყო საუბარი. მართალია, ლამაიზმი არ უარ- 

ყოფს ნირვანას, მაგრამ ის იმდენად შორს იქნა გადაწეული, 
რომ მორწმუნეთათვის ნირვანასკენ ლტოლვა არააქტუალუ- 

რი და რეალურობისგან მოწყვეტილი აღმოჩნდა. ბუდიზმის- 
გან ამგვარი გადახრით, ლამაიზმმა ფართო გავრცელება ჰპო- 
ვა ხალხთა მასებში, რამდენადაც წინაამღდეგ შემთხვევაში, 
სარწმუნოება მთელ თავის მიმზიდველობას დაკარგავდა უბ- 

რალო ხალხში. ნირვანას ადგილი ლამაიზმში სამოთხემ დაი- 
კავა; თუკი მორწმუნე ლამაისტური მორალის მოთხოვნებს 
შეასრულებდა, ტანჯვითა და პრობლემებით აღსავსე ცხოვ- 
რების შემდეგ, მას იდილია და ნეტარება ელოდა სამოთხეში. 

იდეა სამოთხისა და ჯოჯოხეთის შესახებ ლამაიზმმა მაჰაია- 

ნისტური ბუდიზმისგან შეითვისა, თუმცა, მან ახალი ელემენ- 
ტებით გაამდიდრა აღნიშნული ცნებები. საყურადღებოა, რომ 

სამოთხეც და ჯოჯოხეთიც დროებით ადგილსამყოფელად 
მიიჩნევა, რადგანაც ადამიანი მუდმივი გარდასახვების პრო- 
ცესში იმყოფება ანუ უარყოფითი თუ დადებით კარმის პერი- 

ოდების დასრულებას მოჰყვება მომდევნო, ახალი გარდაქმნა- 
გარდასახვა (რეინკარნაცია) და ა.შ. ამასთან, ეს ყველას ეხება, 
ზეცაში მყოფ ღვთაებებსაც კი. 

საბოლოო ჯამში, ლამაიზმმა თავისი სპეციფიკური მა- 
ხასიათებლებით, დოქტრინითა და წეს-ჩვეულებითი რიტუა- 
ლებით, უდიდესი როლი შეასრულა არა მხოლოდ ტიბეტის, 

არამედ აზიის სხვადასხვა ხალხთა ისტორიაში. დალაი-ლა- 
მას განდიდებით და გალმერთებით ლამაისტურმა დოქტრი- 
ნამ ტიბეტი ბუდიზმის საკრალურ ცენტრად აქცია, თავად კი 
დღემდე ინარჩუნებს ერთ-ერთი ყველაზე საინტერესო და 
იდუმალებით მოცული რელიგიის სტატუსს. 

თავი IV. 

იაპონია 

იაპონია ანუ როგორც მას ხშირად მოიხსენიებენ – ამო- 
მავალი მზის ქვეყანა,' მდებარეობს აღმოსავლეთ აზიაში. თა- 
ვისი გამორჩეული ადგილმდებარეობისა და მკაცრი ბუნებრი- 
ვი კატაკლიზმების გამო (მიწისძვრები, ვულკანები, წყალდი- 
დობები, ქარიშხლები...), საუკუნეთა მანძილზე ის თვითმყო- 
ფად და ზოგიერთი პარამეტრებით უნიკალური მახასიათებ- 
ლების მქონე სახელმწიფოდ ყალიბდებოდა, რომელიც დღეს- 
დღეობით მსოფლიოს ერთ-ერთ ყველაზე მაღალგანვითარე- 

ბულ ლიდერ ქვეყანას წარმოადგენს. იაპონიის ისტორიული, 

სოციალურ-ეკონომიკური და კულტურული განვითარების 
სპეციფიკა დიდი დოზით განპირობებულია გარე სამყაროს- 
გან მისი კუნძულოვანი იზოლირებულობით. თუმცა, უძველეს 
ხანაში ის კონტინენტთან სახმელეთო გადასასვლელებით ყო- 

ფილა დაკავშირებული, რადგანაც მაქსიმალური გამყინვარე- 
ბის პერიოდში ოკეანის დონე 140 მეტრით დაბალი იყო დღე- 

ვანდელთან შედარებით. ძვ.წ. მე-10-8 ათასწლეულებში კი ყი- 
ნულის გლობალურ დნობასთან დაკავშირებით, ოკეანის დო- 
ნემ 100-140 მეტრით აიწია და იაპონია თანდათან მატერიკს 
გამოეყო, რის შედეგადაც ახლებური კონფიგურაცია მიიღო – 

რკალისებური ფორმა ჩრდილო-აღმოსავლეთიდან სამხრეთ- 
დასავლეთის მიმართულებით. არქიპელაგის ოთხი ათასზე მე- 

ტი კუნძულიდან უმთავრესია ოთხი: ჰოკაიდო, ჰონშიუ, შიკო- 
კუ და კიუშუ. მიუხედავად იმისა, რომ იაპონიის კუნძულებს 
ერთმანეთისაგან განსხვავებული გეოგრაფიული და კლიმა- 

ტური პირობები აქვთ, ქვეყნის სხვადასხვა ნაწილში ცხოვრე- 
ბის გარემო-პირობებიც განსხვავებულია, არქიპელაგი მთლი- 

' ქვეყნის იაპონური სახელწოდება „ნიჰონ“ (უფრო ოფიციალურ 
შემთხვევებში - ნიპონ) ორი იეროგლიფისგან შედგება, რომელთა- 
გან პირველი ნიშნავს – მზეს, მეორე – საფუძველს, საყრდენს. აქე- 
დან მომდინარეობს გადატანითი მნიშვნელობით – იაპონია, რო- 
გორც ამომავალი მზის ქვეყანა ანუ „იქ, სადაც მზე ამოდის“. 

ანად აქტიურ სეისმურ ზონაშია მოქცეული და შესაბამისად, 
მისი ყველა მხარის საერთო მახასიათებელია მიწისძვრები, 

ვულკანები, ცუნამები და ა.შ. სწორედ ბუნების მრისხანე ძა- 
ლებთან გამუდმებული ჭიდილი განაპირობებდა იაპონიის არ- 

ქიპელაგზე მოსახლე ადამიანებში უძველესი დროიდან ისეთი 
თვისებების ჩამოყალიბებას, როგორიცაა: ამტანობა, შეუპოვ- 
რობა, მტკიცე ნებისყოფა, შრომისმოყვარეობა, სიბეჯითე. 
არანაკლებ მნიშვნელოვანი ზეგავლენა იქონია ზემოთ აღნიშ- 
ნულმა გარემოებებმა იაპონელთა სარწმუნოების, ტრადიციე- 
ბის, მენტალობის, კულტურის და ზოგადად, ცხოვრების წე- 

სის ჩამოყალიბებაზე. 
სანამ უშუალოდ იაპონიაში გავრცელებულ რელიგიებზე 

დავიწყებთ საუბარს, უპრიანია მოკლედ შევეხოთ იაპონიაზე 

გარეშე ზეგავლენის საკითხს, რამდენადაც ბუდიზმის, კონ- 

ფუციონიზმისა და ტაოიზმის შეღწევა – გავრცელება ქვეყა- 
ნაში, სწორედ ამ ზეგავლენის ერთ-ერთ გამოხატულებას წარ- 

მოადგენს. მსოფლიოში ცოტა თუ მოიძძებნება ისეთი ქვეყანა, 
რომელმაც იაპონიის მსგავსად, შეძლო უცხოური ზეგავლე- 
ნის საკმაოდ დიდი დოზით შეთვისების მიუხედავად, კვლავ 
თვითმყოფადი და ეროვნული დარჩენილიყო. აქ იგულისხმება 

კონტინენტური, უმთავრესად ჩინური გავლენა იაპონიაზე, 
რომელიც საუკუნეთა მანძილზე გრძელდებოდა, კერძოდ, 
ძვ.წ. მე-3 საუკუნიდან ახ.წ. მე-8 საუკუნის მიწურულამდე. ია- 
პონიამ კონტინეტური ცივილიზაციის თითქმის ყველა მონა- 
პოვარი გადაიღო. ამასთან, ამ პროცესს ფრიად პრაგმატული 
ხასიათი ჰქონდა ანუ ხდებოდა მხოლოდ იმის გათავისება, 
რაც საჭირო და სასარგებლო იყო ქვეყნისათვის. უცხო ელე- 

მენტები იაპონურ რეალობაში ახალ თგისებებს იძენდა, კრეა- 
ტიულად გარდაიქმნებოდა და თანდათან ჰარმონიულად ერ- 

წყმოდა ადგილობრივ რეალობას. ამ კონტექსტში იაპონია შე- 
იძლება იდეალურ პოლიგონად ჩაითვალოს, რომელიც რაიმე 
სახის ძალადობისა და გარეშე ზეწოლის აქტებით არ ყოფილა 

დამძიმებული ანუ ხდებოდა ნებაყოფლობითი წაბაძვა. საბო- 
ლოო ჯამში კი, როგორც იაპონიის ისტორიიდან ცნობილია, 

მან წარმატებით გაართვა თავი კონტინენტური ცივილიზაცი- 

ის ელემენტებთან ასიმილაციის პროცესს და ისტორიულ-პო- 

ლიტიკური, ასევე კულტურული განვითარების გარკვეულ 
ეტაპზე, კონკრეტულად, მე-9 საუკუნიდან გარეშე ზეგავლე- 
ნისგან განთავისუფლდა და მან დამოუკიდებელი გზით, თა- 
ნაც დიდი აღმასვლით დაიწყო განვითარება. 

იაპონელთა უძველესი რელიგია – 

შინტოიჯმი 

შინტოიზმს (იაპონურად შინტო ნიშნავს – ღმერთების 

გზას) იაპონიაში გავრცელებულ რელიგიებს შორის უმთავრე- 
სი ადგილი უჭირავს. ახ.წ. მე-6 საუკუნის შუა ხანებში იაპონი- 

აში ჩინეთიდან (კორეის გზით) ბუდიზმი და კონფუციონიზმი 

გავრცელდა, მე-16 საუკუნეში კი ევროპიდან ქრისტიანობამ 

შეაღწია. მისი გავრცელება იაპონიის არქიპელაგზე პირველი 

ევროპელების – პორტუგალიელების გამოჩენას უკავშირდე- 

ბა. საუკუნეთა მანძილზე, ისტორიული განვითარების სხვა- 

დასხვა ეტაპზე, ცალკეულ რელიგიურ-ფილოსოფიურ მოძ- 

ღვრებებს, კონფესიებს და სარწმუნოებებს იაპონიაში ერთმა- 
ნეთისგან განსხვავებული სტატუსი ჰქონდათ. რაც შეეხება 
დღევანადელობას, იაპონიაში არსებული ყველა რელიგიური 
ორგანიზაციები თავიანთი წესების შესრულებაში სრული თა- 
ვისუფლებით სარგებლობენ. იაპონიის კონსტიტუციის მე-20 
მუხლის თანახმად, რელიგიის თავისუფლება ყველასათვის 
გარანტირებულია, არცერთი რელიგიური ორგანიზაცია არ 

უნდა იღებდეს სახელმწიფოსაგან პრივილეგიას და არ უნდა 
სარგებლობდეს პოლიტიკური ძალაუფლებით. 

იაპონიის სახელმწიფოს ფორმირებას მე-4-6 საუკუნე- 
ებში თან ახლდა ოფიციალური იდეოლოგიის ჩამოყალიბების 
პროცესი, რაც უპირველეს ყოვლისა, ეფუძნებოდა ეროვნულ 
სარწმუნოებას – შინტოიზმს, შემდეგ კი კონტინენტიდან იმ- 
პორტირებულ ბუდიზმს და კონფუციონიზმს, ასევე ამ უკა- 

ნასკნელთან დაკავშირებულ სხვა ჩინურ იდეოლოგიურ-პო- 
ლიტიკურ კონცეფციებს. აქედან გამომდინარე, იაპონიის 

ოფიციალური იდეოლოგია იმხანად როგორც ადგილობრივი, 
ისე უცხოური წარმომავლობის იდეებისა და რწმენა-წარ- 

მოდგენების რთულ კონგლომერატს წარმოადგენდა. 
შინტოიზმი (იგივე შინტო) იაპონელთათვის იყო და არის 

ისტორია, ტრადიციები, ყოველდლიურობა და თვით სიცოც- 

ხლეც. მის თანახმად, იმპერატორი ზეციურ სულთა შთამომა- 
ვალია, თითოეული იაპონელი კი მეორე რანგის სულების – კა- 
მების შთამომავალია. შინტოიზმი შორეულ წარსულში, ჯერ 
კიდევ პირველყოფილი თემური წყობილების პერიოდში ჩაი- 

სახა, თუმცა, ზუსტი თარიღი უცნობია. იაპონიის არქიპელა- 
გის იმჟამინდელ მოსახლეობაში უდიდესი როლი ენიჭებოდა 

მაგიის ხელოვნებას. ამიტომაც იყო, რომ უძველესი სარწმუ- 
ნოების საწყისი ფორმა მაგიური რიტუალებისა და შამანიზმის 

საფუძველზე აღმოცენდა, რომელსაც მოგვიანებით შინტო- 
იზმი ეწოდა. ასე რომ, უპირველეს ყოვლისა, მაგიის, ასევე 
ანიმიზმის, ფეტიშიზმისა და შამანიზმის სინთეზის შედეგად 
თანდათან იაპონელთა რელიგიური რწმენა-წარმოდგენების 
ფორმირება მოხდა. ამთავითვე უნდა აღინიშნოს, რომ შინტო- 
იზმმა განმსაზღვრელი როლი შეასრულა იაპონელთა ეროვ- 
ნული თვისებების, მათი ტრადიციების, ადათ-წესების ჩამო- 

ყალიბებასა და შენარჩუნებაში, ქვეყნის ისტორიულ-კულტუ- 
რულ განვითარებაში მთლიანად. ადრინდელი ხანის წერილო- 
ბითი წყაროების არარსებობის პირობებში (დამწერლობა ია- 

პონიაში ახ.წ. მე-5 საუკუნეში გაჩნდა, ჩინური იეროგლიფების 
სახით), სწორედ მას ენიჭება განსაკუთრებული მნიშვნელობა 
არქიპელაგის შორეული წარსულის შესწავლის საქმეში. 

ჯიომონის ხანის' (ძვ.წ. 13000-300), რომელიც ნეოლი- 
თის პერიოდს შეესაბამება, საკულტო დანიშნულების მქონე 

აღმოჩენილ ნივთებს შორის დომინირებს ქვისგან ან თიხისა- 

' ჯიომონ – ნიშნავს „დაგრეხილ თოკს“. სახელწოდება იმ პერიო- 
დის კულტურამ მიიღო იმჟამად გავრცელებულ ნაკეთობებზე არ- 
სებული ორნამენტების გამო, რომლებიც დაგრეხილ თოკს წააგავ- 
და. ეს ტერმინი სამეცნიერო ლიტერატურაში ამერიკელმა მკვლე- 
ვარმა ე. მორსმა (1835-1925) შემოიტანა, რომელიც იაპონური არ- 
ქეოლოგიის პიონერადაა აღიარებული. 

გან დამზადებული ქალის მცირე ზომის (3-დან 50სმ-მდე) ფი- 
გურები, რომლებსაც დოგუ (იაპონურად ნიშნავს – თიხის გა- 
მოსახულებას) ეწოდება. რთული ორნამენტებით გაფორმე- 
ბული ეს არაჩვეულებრივი მინიატურული ფიგურები განასა- 
ხიერებდა ნაყოფიერების ლღვთაებას, ოჯახის დიასახლისს, 
მონადირეთა, ფეხმძიმეთა და ბავშვების მფარველს, ასევე 
ცხოველებისა და მცენარეების ქაღლმერთს. ყურადღებას 

იმსახურებს ის გარემოება, რომ აღმოჩენილი დოგუს უმეტე- 
სი ნაწილი დამტვრეულია, რაც იმის მანიშნებელია, რომ ეს 

ფიგურები რიტუალური მიზნებისთვის გამოიყენებოდა. კერ- 

ძოდ, სამეცნიერო ლიტერატურაში მიღებული თვალსაზრი- 

სით, დოგუ გამოიყენებოდა რიტუალებში, რომლებიც დაკავ- 

შირებული იყო ავადმყოფების ან დაჭრილების განკურნები- 
სათვის. ასეთ შემთხვევაში ქანდაკებას იმ ნაწილს ამტვრევ- 
დნენ, რომელიც ადამიანის სხეულის მტკივან ნაწილს შეე- 

სატყვისებოდა· დოგუმ იმთავითვე რელიგიურ–მაგიური 

დატვირთვა შეიძინა, რომელიც ავი თვალისგან იცავდა ადა- 

მიანს. როგორც ჩანს, ამით აიხსნება მისი სიმრავლე და პო- 
პულარობა მთელი იაპონიის მასშტაბით. იმავდროულად ეს 
მიუთითებს ქალის მაღლალ სოციალურ სტატუსზე იმჟამინ- 
დელ საზოგადოებრივ ცხოვრებაში. ისტორიიდან ცნობილია, 
რომ შორეულ წარსულში იაპონიის არქიპელაგზე ქალი აღ- 

ჭურვილი იყო როგორც საერო, ისე სასულიერო ფართო უფ- 

ლებამოსილებით. 
რელიგიური რიტუალების ევოლუცია იაპონიის არქიპე- 

ლაგზე ყველაზე ნათლად დასაკრძალავი ინვენტარის ნიმუშ- 

ზე ვლინდება. იაიოის ეპოქაში, რომელიც რკინა-ბრინჯაოს 

ხანას შეესატყვისება (ძვ.წ. III – ახ.წ. IIIსს.), სოციალური დი- 

ფერენციაციის კვალდაკვალ ფიქსირდება როგორც მდიდ- 

რული, ისე უბრალო სამარხები. აღსანიშნავია, რომ ხსენე- 

' სახელწოდება „იაიოი“ სპეციფიკური ტიპის კერამიკის აღმოჩენის 
ადგილიდან მომდინარეობს; კერძოდ, 1884 წელს ტოკიოს ჰონგო 
იაიოის რაიონში აღმოჩენილ იქნა ახალი ტიპის ნაკეთობები, რომე- 
ლიც ჯიომონის შემდეგ დაწყებულ ეპოქად იქნა აღიარებული. 

ბულ პერიოდში სრულიად ქრება დოგუ. სამაგიეროდ, ჩნდება 
ბრინჯაოს ხმლები და ზარები, რომლებიც არსებული წესისა- 

მებრ, მიწაში ჩამარხული ინახებოდა და თემისათვის მათი 

გამოჩენა მხოლოდ რიტუალური ცერემონიების დროს ხდე- 
ბოდა. ეს ტრადიცია შემდგომში მემკვიდრეობით მიიღო შინ- 
ტოიზმმა. კერძოდ, შინტოისტური ტაძრის სიწმინდე (იაპო- 

ნურად - შინტაი) მორწმუნეებისათვის თვალხილული იყო 
მხოლოდ რიტუალების დროს, სხვა შემთხვევებში შინტაი და- 
ხურულ კარს მიღმა ინახებოდა, ზოგ ტაძარში კი მისი გამო- 
ჩენა საერთოდ არ ხდებოდა. ბრინჯაოს ხმლები და ზარები 

უზრუნველყოფდა რელიგიური თემის ერთობას და დაცვას 
ბნელი ძალების ზემოქმედებისაგან. რიტუალური დატვირ- 

თვა ჰქონდა ასევე ბრინჯაოს სარკეებს, რომლებსაც გვიანი 
იაიოის პერიოდიდან არა მხოლოდ დასაკრძალავ აქსესუა- 
რად იყენებდნენ, არამედ ცოცხლების კეთილდღეობისათვის 
მიძღვნილი რიტუალების შესრულების დროსაც. სარკე, რო- 

გორც შინტოისტური ტაძრის სიწმინდე, დღესაც ინარჩუნებს 
რიტუალურ ფუნქციას. საკმარისია ითქვას, რომ ის საიმპე- 
რატორო კარის ერთ-ერთ რეგალიას წარმოადგენს. 

თავდაპიროველად შინტოიზმს არ გააჩნდა ჩამოყალი- 
ბებული დოგმატური სისტემა და წმინდა წიგნები, არც სპე- 
ციალური საკულტო ნაგებობები ჰქონდა. მხოლოდ მოგვია- 
ნებით, გარედან შეღწეული ფილოსოფიურ-რელიგიური მოძ- 
ლვრებების, განსაკუთრებით კი ბუდიზმის გავლენით, მას 

გარკვეული დოგმები ჩამოუყალიბდა. შინტოიზმი გამოხა- 
ტავდა ადამიანის უძლურებას ბუნების წინაშე. აქედან გა- 
მომდინარე, მისი მიმდევრები დიდ პატივს მიაგებდნენ ბუნე- 
ბის მოვლენებს: ქარს, წვიმას, თოვლს, ქარიშხალს, მზეს და 
სხვ., ასევე ცხოველებს, მცენარეებს, წყლებს და მთებს. ამ 

უკანასკნელთა შორის გამორჩეული ადგილი უშირავს წმინ- 
და მთად შერაცხულ ფუჯიამას, რომელსაც იაპონელები ფუ- 
ჯის უწოდებენ. ადრეული შინტოიზმი ფაქტობრივად, ბუნე- 
ბის კულტს განასახიერებდა, ამასთან, ბუნების მიმართ თაყ- 
ვანისცემა უფრო მეტად მოტივირებული იყო აღტაცებით და 
კრძალვით, ვიდრე შიშით. ადამიანები აღლმერთებდნენ არა 

მხოლოდ ძლიერ და მოწიწების აღმძვრელ ბუნების მოვლე- 
ნებს, არამედ ყველაფერ ლამაზსა და სიამოვნების მომ- 
გვრელს. სილამაზისა და ზოგადად, მშვენიერების სიღრმისე- 
ულად შეგრძნება იაპონური ხასიათის ერთ-ერთ უმთავრეს 

კომპონენტს წარმოადგენს. 
შინტოიზმის ერთ-ერთი მთავარი მახასიათებელია წი- 

ნაპართა სულების მიმართ განსაკუთრებული პატივისცემა. 
მასთან უშუალო კავშირშია სულების ანუ კამების (იაპონუ- 

რად – ღვთაება, უზენაესი) თაყვანისცემა. შინტოიზმის თა- 
ნახმად, კამი ყველგან და ყველაფერშია, სულიერ თუ უსულო 
საგნებში, ცხოველებში, მცენარეებში, მთებში, ზღვებში, 
მდინარეებში, ასევე წინაპართა სულებში, რომელნიც ზებუ- 
ნებრივი ძალებით იყვნენ დაჯილდოებულნი. კამის ძალუძს 

განსახიერდეს რიტუალურ ნივთებშიც, მაგალითად, მახვილ- 

ში, სარკეში და სხვ. შინტოიზმის დოქტრინის მიხედვით, რამ- 
დენადაც ადამიანი დასაბამს სულისგან იღებს, ამიტომ ყოვე- 

ლი ადამიანის წმინდათა წმინდა მოვალეობაა პატივი მიაგოს 
კამის და წინაპრებს იმისთვის, რომ მას სიცოცხლე უბოძეს. 
შინტოიზმში არ ჩანს მკვეთრი გამიჯვნა ადამიანსა და კამის 

შორის, ვინაიდან გარკვეული თვალსაზრისით, ადამიანი თა- 

ვად მოიაზრება როგორც კამი ან შესაძლოა, მომავალში, სიკ- 

ვდილის შემდეგ იქცეს ასეთად. 
შინტოიზმის მრავალრიცხოვანი ღმერთების პანთეონ- 

ში უმთავრესია მზის ქალღმერთი ამატერასუ,' რომლის შე- 

სახებ უამრავი მითი, ლეგენდა და ისტორიული თხზულება 
არსებობს, ამატერასუს სახელობის ტაძრებითაა მოფენილი 

იაპონიის მთელი ტერიტორია. განსაკუთრებით ცნობილი და 

პოპულარულია წყნარი ოკეანის სანაპიროზე, ისტორიულ ქა- 

ლაქ ისეში არსებული სატაძრო კომპლექსი ისე-ჯინგუ. შო- 

რეული წარსულიდან მოყოლებული, დღემდე ისეს ტაძარში 

' ამატერასუს სრული სახელია ამატერასუ ოომიკამი, რაც იაპონუ- 
რად ნიშნავს – ციდან მანათობელ დიად ქალღმერთს. ლეგენდის 
თანახმად, ის იყო ქალღმერთ იძანამისა და მისი მეუღლის – იძანა- 
გის ქალიშვილი. 

139



იაპონიის იმპერატორები ატარებენ განსაკუთრებულ რელი- 
გიურ ცერემონიებს, ასევე სტუმრობენ მას ეროვნული დღე- 

სასწაულების, ქვეყნისათვის დიდმნიშვნელოვანი მოვლენე- 
ბის დროს, რათა მათ შესახებ პირადად აუწყონ მზის ქალ- 
ღმერთს. ხსენებულ ტაძარში ინახება საიმპერატორო ძალა- 
უფლების ერთ-ერთი სიმბოლო – წმინდა სარკე, რომელიც 

ამატერასუს სულს განასახიერებს. ის მუდამ აბრეშუმის ნა- 
ჭერშია გახვეული და მისი ჩვენება ძალზე იშვიათად ხდება. 
მართალია, გარეგნულად ტაძარი ძალიან სადაა, (ისე რო- 
გორც ყველა შინტოისტური ტაძარი), მაგრამ იმავდროუ- 

ლად, თავისი იერსახით მეტად შთამბეჭდავი და დიდებულია. 
აღსანიშნავია, რომ მე-7 საუკუნიდან მოყოლებული, ამატე- 
რასუს ტაძარი ყოველ ოც წელიწადში იშლება და მისი ხე- 
ლახლა აგება ხდება, კვიპაროსის ხის მასალისგან. ისეს ტაძ- 
რის მონახულება, ისევე როგორც ფუჯის მთასთან მიახლო- 
ვება, იაპონელთა პატრიოტული აღზრდის პროგრამაში შე- 

დის. სიცოცხლეში ერთხელ მაინც, ყველა იაპონელი უნდა 
მიეახლოს მას. 

შინტოს თანახმად, ადამიანებსა და ლმერთებს შორის 
კავშირი ხორციელდება ამატერასუს შვილთაშვილის, მის მი- 

ერ დედამიწაზე წარგზავნილი პირველი მითიური იმპერატო- 
რის – ჯიმუს მეშვეობით, რომელმაც ძვ.წ. 660 წელს საფუძ- 
ველი ჩაუყარა იაპონიის იმპერატორთა დინასტიას. ამიტო- 
მაც იმპერატორი იაპონიაში ლვთაებრივ არსებად იქნა აღია- 
რებული და მას უდიდესი პატივი მიეგება. მისი ძალაუფლე- 
ბის სიმბოლოდ სამი წმინდა ნივთი დაკანონდა: სარკე – 
ღვთაებრიობის, მახვილი – ძლიერების და იასპი – ქვეშევ- 
რდომთა ერთგულების სიმბოლოები. შესაბამისად, ისინი გა- 

ნასახიერებდნენ: მზეს, მთვარესა და ელვას. ამატერასუს 
შემდეგ შინტოს ლმერთების პანთეონში განსაკუთრებული 

ადგილი უჭირავთ ამატერასუს ძმას, დამანგრეველი ძალის 
მქონე ქარიშხლის ღმერთს – სუსანოოს, ბრინჯის, ბარაქისა 
და ხვავის ღვთაებას – ინარის, მთვარის ღმერთს – ცუკიიო- 
მის და სხვებს, რომელთა შესახებ ასევე მრავალი მითი და 
ლეგენდა არსებობს. აქვე უნდა აღინიშნოს, რომ ამ მითებში 

შინტოისტურ ღვთაებათა მახასიათებელი თვისებები ხში- 
რად ერთმანეთში არეულია, მათი შესაძლებლობის სფეროე- 
ბი გამოკვეთილად განსაზღვრული არაა და მათი ადგილსამ- 

ყოფელიც გაურკვეველია. თვით ის ფაქტი, რომ ადრეულ ხა- 
ნაში ღმერთები არ გამოისახებოდა არც სკულპტურაში და 
არც ნახატებში, შინტოს ღმერთების პანთეონის ბუნდოვანე- 

ბაზე მიუთითებს. 
ამრიგად, შინტოიზმში უმთავრესია სულები (კამი), ბუ- 

ნების მოვლენები და ძალები. აქედან გამომდინარე, მისი 

განმარტება შესაძლებელია მოკლედ შემდეგნაირად ჩამოვა- 

ყალიბოთ: შინტოიზმი არის უძველესი პოლითეისტური ია- 
პონური სარწმუნოება, რომელიც ქადაგებს ბუნების მოვლე- 

ნების და სულების თაყვთანისცემას. ადრეული შინტოიზმის 

მორალურ-ეთიკური ნორმების შემდგომ განვითარებაზე 
ძლიერი ზეგავლენა მოახდინა ჩინურმა და ინდურმა ფილო- 
სოფიურ-რელიგიურმა მოძღვრებებმა. კერძოდ, კონფუციო- 
ნიზმისა და ტაოიზმის გავლენით შინტოიზმში დამკვიდრდა 

ძლიერისადმი სუსტის, უფროსისადმი უმცროსის მორჩილე- 

ბის დოგმები. კონფუციონიზმის მსგავსად, შინტოიზმი მიწი- 
ერი ცხოვრების აპოლოგიას ეწეოდა და ნაკლებად ინტერეს- 

დებოდა იმქვეყნიური ცხოვრების იდეით. აქვე უნდა აღინიშ- 
ნოს, რომ იაპონიაში კონფუციონიზმი ძირითადად მორალუ- 

რი ქცევის ნორმებში და სწავლა-აღზრდის სფეროში დამ- 
კვიდრდა. გარკვეული სიახლეები და ცვლილებები შეიტანა 
შინტოს წეს-ჩვეულებებსა და ეთიკურ ნორმებში ბუდიზმმა. 

რაოდენ პარადოქსულადაც არ უნდა ჩანდეს, ბუდას და ბუ- 
დისტურ ღვთაებათა გამოსახულებებმა საპატიო ადგილი 

დაიმკვიდრა შინტოისტურ ტაძრებში ანუ ბუდა ჩართულ იქ- 

ნა შინტოისტური ღმერთების პანთეონში. იაპონიაში ამ ორი 
სარწმუნოების ურთიერთობა ხანგრძლივი დროის მანძილზე 
(დღევანდელობის ჩათვლით) ძირითადად მშვიდობიან თანა- 

არსებობას და ურთიერთშეთავსებას ემყარებოდა. თუმცა, 
იყო დაპირისპირების პერიოდებიც, რაც იაპონიაში შექმნილ 

კონკრეტულ ისტორიულ-პოლიტიკურ ვითარებასთან იყო 
დაკავშირებული. 

ინტერესს იმსახურებს საიქიოს მიმართ შინტოიზმის 
დამოკიდებულება. მის თანახმად, რამდენადაც ადამიანები 

და სულები ერთსა და იმაგე სამყაროში არსებობენ (ეს უკა- 
ნასკნელნი თავის დროზე თითქოს ციდან დაეშვნენ დედამი- 
წაზე), ადამიანმა ხსნა იმქვეყნიურ სასუფეველში არ უნდა 
ეძებოს. ამის მიღწევა მას სიცოცხლეშივე ძალუძს, შესაბამი- 
სი ქცევის ნორმების დაცვის, ასევე სულებთან და ღვთაებებ- 
თან ჰარმონიული ურთიერთობის წყალობით. ამასთან, პრინ- 
ციპული მნიშვნელობა არ აქვს, კონკრეტულად რომელი 
ლვთაების მიმართ გამოიხატება თაყვანისცემა. არანაკლებ 
სპეციფიკურია სიკეთის და ბოროტების შინტოისტური გაგე- 

ბა. მის მიხედვით, ადამიანი ბუნებით კეთილშობილი არსებაა 
და სამყაროც, რომელშიც ცხოვრობს, სიკეთითაა აღსავსე, 
რადგან ეს კამების (ანუ სულების) სამყაროა. რაც შეეხება 
ბოროგებას, ის ბნელეთიდან შემოჭრილი გარეშე ძალაა, რო- 

მელიც გარკვეულ სიტუაციაში ადამიანის ხორცსა და სულს 
აცდუნებს უღირსი საქციელის ჩასადენად. ამას კი სხვადას- 
ხვა ფაქტორი განაპირობებს: ადამიანის ფსიქოლოგიური 
მდგომარეობა, ნებისყოფა, ქმედების მიზეზი, მოტივაცია და 

სხვა. ყოველივე ამის გათვალისწინებით, შესაძლოა, ადამი- 

ანს ესა თუ ის დანაშაული ცოდვად არ ჩაეთვალოს. თუმცა, 
აგრესიული ქმედების ჩადენამდე, ის უნდა შეეცადოს მოთო- 
კოს ემოციები და მშვიდობიანად მოაგვაროს წამოჭრილი 

პრობლემა. ამრიგად, შინტოიზმი მის მიმდევრებს სრულ თა- 
ვისუფლებას ანიჭებს სიკეთისა და ბოროტების, ცოდვისა და 
მადლის გაგებაში, იქიდან გამომდინარე, რომ მას არანაირი 
გამოკვეთილი კონცეფცია ამასთან დაკავშირებით არ აქვს 
ჩამოყალიბებული. 

სხვა რელიგიებისგან განსხვავებით, შინტოიზმს არ 
გაჩნია კანონიკური საეკლესიო წიგნები. ყოველ ტაძარს თა- 

ვისი წეს-ჩვეულებები, მითები და ლვთაებები ჰყავს, რომლე- 
ბიც უცნობია სხვა ტაძრის სასულიერო პირთათვის და 
მრევლისათვის. ეს მითები თავმოყრილია იაპონიის უძველეს 
ისტორიულ-მითოლოგიურ წერილობით ძეგლებში – „კოჯი- 
კი“ («„უძველესი ამბების ჩანაწერები“, შედგენილი 712წ.) და 

„ნიჰონ შიოკი“ ან შემოკლებით „ნიჰონგი“ („იაპონიის ქრონი- 

კები", შედგენილი 720წ.) მათში ქრონოლოგიური თანმიმ- 
დევრობით გადმოცემულია სხვადასხვა ისტორიული მოვლე- 
ნები უძველესი დროიდან მოყოლებული, მითები, ლეგენდე- 
ბი, რელიგიური რწმენა-წარმოდგენები. მართალია, ისტორი- 

ული ფაქტების გაშუქების კუთხით, ისინი ობიექტურობით 
და ორიგინალურობით არ გამოირჩევა, ხშირ შემთხვევაში 
ტენდენციურობაც ახასიათებთ, მაგრამ იაპონიის უძველესი 

მითებისა და რწმენა-წარმოდგენების (მათ შორის შინტოიზ- 
მის) გასაცნობად, ხსენებული ქრონიკები ძვირფას პირველ 
წყაროებს წარმოადგენს. აღსანიშნავია, რომ „კოჯიკისა“ და 

„ნოჰონგის“ ტენდენციური ხასიათი მოგვიანებით იაპონიაში 
გამოყენებულ იქნა საიმპერატორო დინასტიის ღვთაებრიო- 

ბის და უწყვეტობის, ასევე იაპონელი ერის გამორჩეულობის 
დასასაბუთებლად. აქედან გამომდინარე, შინტოიზმს მკაფი- 
ოდ გამოხატული ნაციონალიზმი ახასიათებს. როგორც ცნო- 
ბილია, ქრისტიანობა, ისლამი, ბუდიზმი თავიანთი წინასწარ- 
მეტყველის პირველალმოჩენაზე აცხადებენ პრეტენზიას, 

რომელიც მთელი კაცობრიობისადმია მიმართული. მათგან 
რადიკალურად განსხვავებულია შინტოს კონცეფცია, რომ- 
ლის თანახმად, შინტოს ღმერთებმა და სულებმა შექმნეს არა 
ზოგადად ადამიანები, არამედ მხოლოდ იაპონელები. აქედან 
გამომდინარე, მხოლოდ იაპონელი და არა სხვა ერის წარმო- 
მადგენელი დაბადებიდანვე შინტოს ეკუთვნის. ამიტომაც 
წარმოუდგენელია, რომ არაიაპონელი ამ სარწმუნოების მიმ- 

დევარი იყოს. 

შინტოისტური საკულტო ღვთისმსახურება ოთხ ძირი- 

თად ელემენტს შეიცავს: 1. განწმენდა (ჰარაი), 2. მსხვერ- 
პლშეწირვა (შინსეი) – მასში იგულისხმება სხვადასხვა საკვე- 
ბი, სასმელი, ქსოვილები, ყვავილები, ფერადი ქაღალდების- 

გან დამზადებული ფიგურები, 3. მოკლე ლოცვა (ნორიტო),4. 
ზეთით კურთხევა (ნაორაი). ღვთისმსახურება მეტად მარტი- 

ვია: ტაძარში შესვლამდე მომლოცველი ხელებს განიბანს, 

ტაძრის ღვთაებას ეთაყვანება, რამდენჯერმე ტაშს შემოჰ- 
კრავს სულების ყურადლების მისაპყრობად და მისთვის სა- 

სურველ თემაზე იწყებს ლოცვას. კულტის ძირითადი არსი 

მდგომარეობს კონკრეტული ტაძრის ღვთაების თაყვანისცე- 

მაში, რომელიც როგორც წესი, არანაირ კავშირში არ არის 
სხვა შინტოისტური ტაძრის ღვთაებებთან. ამგვარი მარტივი 
ხასიათის სარწმუნოება ისტორიული განვითარების გარკვე- 

ულ საფეხურზე, როგორც ჩანს, უკვე აღარ აკმაყოფილებდა 
სწრაფად განვითარებადი საზოგადოების მოთხოვნებს. ამი- 
ტომაც არ არის გასაკვირი, რომ მე-6 საუკუნის შუა ხანებში 
მატერიკიდან შეღწეულმა ბუდიზმმა იაპონიაში წარმატებით 
იწყო გავრცელება და წამყვანი პოზიციაც დაიკავა. მეორე 

მხრივ, სწორედ შინტოისტური კულტის პრიმიტიულობა 

(რაც მორწმუნისაგან მცირეოდენ ძღვენს და მარტივი რიტუ- 

ალების შესრულებას ითხოვდა), საუკუნეთა მანძილზე ამ 
სარწმუნოების სიმტკიცისა და მდგრადობის განმსაზღვრელ 

ფაქტორად იქცა. აღსანიშნავია, რომ მორწმუნეთათვის სუ- 
ლაც არ არის აუცილებელი ტაძარში წასვლა სალოცავად. სა- 
ამისოდ იაპონელთა უმეტესობას სახლში აქვს შინტოისტური 

საოჯახო საკურთხეველი – კამიდანა. ეს არის ხის მინიატუ- 
რული ყუთი, რომელიც როგორც წესი, ჩამოკიდებულია სას- 

ტუმრო ოთახის კედელზე. მასზე აწყობენ ტაძარში შეძენილ 
თილისმებს, ასევე ბრინჯის კვერებს, სანთლებს, საკეს და 
სხვადასხვა საკვებს. კამიდანას რთავენ წმინდა ხის – საკაკის 
ტოტებით, რადგანაც ითვლება, რომ ის ლვთაებებს და სუ- 

ლებს იზიდავს. 

სისადავითა და უბრალოებით გამოირჩევა შინტოისტუ- 
რი ტაძრის (იაპონურად – ჯინგუ, ჯინჯა) როგორც გარეგნუ- 

ლი იერსახე, ისე მისი ინტერიერი. ტაძრებში უმეტესწილად 
ღმერთების გამოსახულებები არ არის, თუმცა, ზოგიერთი 
მათგანი მორთულია ლომის, ირმის, მაიმუნის, მელიისა და 
სხვა ცხოველთა გამოსახულებებით, რომლებიც ითვლებიან 
შესაბამისი ლმერთების წარგზავნილებად, როგორც ტაძრის 
მცველები. ხშირია მათში ასევე ბუდას გამოსახულებები. მიუ- 
ხედავად ლვთაებათა თაყვანისცემაში არსებული განსხვავე- 
ბისა, შინტოისტური ტაძრების შიდა მოწყობილობა საერთო 
პრინციპს ემორჩილება. კერძოდ, ის ორი ნაწილისგან შედგე- 

ბა: 1. საკურთხეველი – ჰონდენი, სადაც ინახება კონკრეტუ- 
ლი ტაძრის წმინდა სული ანუ კამის სიმბოლო – შინტაი; 2. 
სამლოცველო დარბაზი – ჰაიდენი. საკურთხევლის წინ ხის 
ყუთია მოთავსეული, რომელშიც მომლოცველმა ლოცვის წინ 
ხურდა ფული უნდა ჩაყაროს. ბუდისტური სატაძრო კომპლექ- 
სებისგან განსხვავებით, რომლებიც პომპეზურობით, ფერა- 
დოვანი გამით, იარუსებიანი პაგოდებითა და კოშკურებით ხა- 
სიათდება, შინტოისტური ტაძრები მომცრო ზომის, ხის სადა 
ნაგებობებია. საყურადღებო ფაქტია, რომ ყოველ ოც წელი- 

წადში ერთხელ მათი დაშლა და ხელახლა აწყობა ხდება. არსე- 
ბული ტრადიციის თანახმად, სულებისათვის (იგივე კამები- 
სათვის) სწორედ ამდენი ხანი იყო მიზანშეწონილი ერთ ადგი- 

ლას სტაბილურ მდგომარეობაში ყოფნა. 
ტაძრის ადგილმდებარეობა საგანგებოდ შეირჩეოდა 

ბაღებისა და პარკების სიღრმეში, რათა გარემომცველ ბუნე- 
ბასთან ჰარმონიულად შეხამებული ყოფილიყო და არაფერს 

დაერღვია მყუდრო გარემო. აღსანიშნავია, რომ ზემოხსენე- 
ბული სისადავისა და უბრალოების ფონზე, შინტოიზმს მე- 
ტად ხმაურიანი და მხიარული სადღესასწაულო პროცესიები, 

გროტესკული ცერემონიები და ტემპერამენტიანი ცეკავები 
ახასიათებს, რომლებიც ტაძარში იწყება და ქუჩაში გრძელ- 

დება. დღესდლეობით ზოგიერთი შინტოისტური დღესასწაუ- 
ლი ლამაზ, ფერადოვან კარნავალადაა ქცეული, რომლის 
დროსაც მთავარი აქცენტი სხვადასხვა სახის გართობებზე, 
სანახაობრივ წარმოდგენებზე, მათ გაფორმებაზე კეთდება 
და ამდენად, თავიანთი უწინდელი რიტუალური ხასიათი 

თითქმის დაკარგული აქვთ. 
შინტოისტური ტაძრისკენ მიმავალ გზას მართკუთხა 

ფორმის დიდი თაღი – თორიი (იაპონურად ნიშნავს – ჩიტის 

ქანდარას) მიანიშნებს, რომელიც ხისგანაა დამზადებული. 

ტრადიციულად, ის წითლადაა შელებილი და ორი ბოძისგან 

შედგება, რომლებიც ზემო ნაწილში ერთმანეთს ორი ძელით 

უკავშირდება. ყველა შინტოისტურ ტაძარს, რაოდენ პატა- 

რაც არ უნდა იყოს ის, აუცილებლად ახლავს თორიი, რადგან 

შინტოიზმში მას განსაკუთრებული სიმბოლური დატვირთვა 

აქვს. ის აღიქმება იღბლის, კეთილდღეობისა და წარმატების 
სიმბოლოდ. ძველად იაპონიის მოსახლეობას სჯეროდა, რომ 

გარდაცვლილთა სულები მიჰყავდათ ჩიტებს, რომლებიც 
თორიიზე ისვენებდნენ ხოლმე. სწორედ აქედან მომდინარე- 

ობს მისი სახელწოდება – ჩიტის ქანდარა. ტრადიციის მი- 

ხედვით ითვლება, რომ თორიი შესასვლელ კარიბჭეს წარმო- 
ადგენს იმქვეყნიურ სამყაროსკენ, რომელიც სულების სამ- 

ფლობელოა. ვინც მის ქვეშ გაივლის, ის ტაძარში მოხვდება, 
ასევე შესაძლებლობა ეძლევა კავშირი დაამყაროს სულებ- 
თან და შინტოს ღვთაებებთან. ასე რომ, თორიის, ანუ კარიბ- 
ჭის მეშვეობით მყარდება უხილავი კავშირი ორ სამყაროს – 
ამქვეყნიურსა და იმქვეყნიურს შორის. იმავდროულად ის ერ- 
თგვარ ზღვარს წარმოადგენს საეროსა და სასულიეროს, ერ- 

თობასა და განდეგილობას, შეცნობადსა და შეუცნობადს 
შორის. 

შინტოიზმის მახასიათებელი კიდევ ერთი საინტერესო 
შტრიხი ისაა, რომ სიცოცხლის მანძილზე შინტოისტს პარა- 
ლელურად შეუძლია გახდეს ბუდისტი, ქრისტიანი, ან რომე- 

ლიმე სხვა კონფესიის მიმდევარი. მიუხედავად ამისა, ის მა- 

ინც შინტოისტად რჩება, სხვა რელიგიასთან ზიარება კი მხო- 
ლოდ დროებით მოვლენად აღიქმება. ამგვარი მიდგომის შე- 
დეგია ის, რომ იაპონიაში გავრცელებულ რელიგიურ მიმდი- 
ნარეობებს თითქოს გადანაწილებული აქვთ ფუნქციები. 

ყველაზე ნათლად ეს შინტოიზმისა და ბუდიზმის ურთიერ- 
თმიმართების მაგალითზე წარმოჩინდება. სწორედ ამ ორი 
სარწმუნოების (როგორც დომინანტი რელიგიების) სინთე- 
ზის შედეგია, რომ სარიტუალო პრაქტიკაში მათი წესები შე- 
თანხმებულად ფუნქციონირებს. ზოგადად კი იაპონიისათვის 
დამახასიათებელია რელიგიური სინკრეტიზმი, როდესაც 
მორწმუნეები ერთდროულად რამდენიმე სარწმუნოებას 
აღიარებენ. ეს კი თავის მხრივ, რელიგიური პრაქტიკის აღ- 
რევას იწვევს. მაგალითად, იაპონიაში ჩვეულებრივი მოვლე- 
ნაა, რომ ერთ ოჯახში ბუდისტური სალოცავი კუთხეც არის 
და შინტოისტურიც, ან კიდევ ქორწინება ტარდება ბუდის- 
ტური რიტუალებითაც და ქრისტიანულ ეკლესიაშიც. ახალ- 

დაბადებული ბავშვის მონათვლა შინტოისტური რიტუალის 
შესაბამისად ხდება (შინტოს ტაძარში ხდება ასევე ბავშვის 
დაბადების დღის, 3,5,7 წლის შესრულების აღნიშვნა), ხოლო 
გარდაცვალების კულტთან დაკავშირებულ ცერემონიას ბუ- 
დისტი ბონზა წარმართავს და ა.შ. 

რაც შეეხება შინტოისტურ ღვთისმსახურებას, ადრე- 
ულ ხანაში ის ტომის ბელადებისა და უხუცესების პრეროგა- 

ტივას წარმოადგენდა. VIII საუკუნიდან ხელისუფლებამ ამ 
მისიის აღმასრულებლად გავლენიან ფეოდალურ საგვარეუ- 
ლოთა წარმომადგენლების დანიშვნა დაიწყო და ეს საპატიო 
თანამდებობა მემკვიდრეობითი გახდა. ასე წარმოიშვა კანუ- 
შის (იაპონურად ნიშნავს – კამის პატრონი) ინსტიტუტი და 
შინტოიზმის ქურუმებმა დღემდე ეს სახელი შეინარჩუნეს. 
მართალია, კანუშებს ყველა რიტუალური ცერემონიის ჩატა- 

რება ევალებოდათ, მაგრამ განსაკუთრებული მნიშვნელო- 
ბის რიტუალებს, როგორც წესი, იმპერატორი ატარებდა.VIII 
საუკუნის დასაწყისში საიმპერატორო კარზე შინტოს საქმე- 
თა სპეციალური დეპარტამენტი შეიქმნა, რითაც ეს სარმწუ- 
ნოება კიდევ უფრო მჭიდროდ დაუკავშირდა მმართველ დი- 
ნასტიას. კანუშები თანამედროვე პერიოდშიც VIII-IX საუკუ- 
ნეების დროინდელი სამოსის ნიმუშით იმოსებიან. ეს არის 
თეთრი კიმონო, თეთრი ან ფერადი წვრილინაკეცებიანი ქვე- 

დაბოლო და შავი ქუდი. ტაძარში ისინი თეთრი წინდებით და- 

დიან, ხოლო პროცესიის დროს მაღალყელიანი შავი ფეხსაც- 
მელი აცვიათ. ტაძრის გარეთ კანუშები რიტუალურ ტანსაც- 

მელს არ ატარებენ და ჩვეულებრივი სამოქალაქო სამოსი 
აცვიათ. მათ უფლება აქვთ სასულიერო საქმიანობას ჩვეუ- 
ლებრივი სამოქალაქო სამსახურიც შეუთავსონ. საინტერე- 

სოა, რომ ქალსაც შეეძლო კანუში გამხდარიყო, თუმცა, ეს 
იშვიათი იყო. ადრეული პერიოდში მხოლოდ ისეს შინტოის- 
ტურ ტაძარში მამაკაც კანუშისთან ერთად, იყო უმაღლესი 
ქურუმი ქალი – საიმპერატორო გვარის ასული. ბევრ ტაძარ- 

ში არიან საცერემონიო სამოსში გამოწყობილი ქალები 

(თეთრ კიმონოსა და ალისფერი ქვედაბოლოთი), მაგრამ ისი- 

ნი არანაირ სასულიერო წოდებას არ ფლობენ. ისინი არიან 

ტაძრის მოცეკვავეები (მათ ეწოდებათ მიკო), რომლებიც რი- 

ტუალურ ცეკვებს ასრულებენ. 
1867-1868წ.წ. ბურჟუაზიული რევოლუციისა და მეიჯის 

(იაპონურად ნიშნავს – განათლებული მმართველობა) რეს- 

ტავრაციის შემდეგ, საკანონმდებლო აქტით იაპონიაში შინ- 
ტოისტური და ბუდისტური ტაძრების გამიჯვნა მოხდა, შინ- 
ტოიზმი ფაქტობრივად, სახელმწიფო რელიგიად იქცა. სწო- 

რედ იმ დროიდან განსაკუთრებით ფართოდ გავრცელდა 

შინტოს კონცეფცია იმპერატორის ლღვთაებრივი წარმომავ- 
ლობისა და იაპონელი ერის გამორჩეულობის შესახებ. შინ- 
ტოიზმი იაპონიის მილიტარისტული წრეების იდეოლოგიურ 

იარაღად იქცა, მაგრამ II მსოფლიო ომში მარცხის შემდეგ 
(1945წ.), მისი პრესტიჟი იაპონიაში ერთბაშად დაეცა: გაქარ- 
წყლდა მითი იმპერატორის ღვთაებრივ წარმომავლობაზე – 
1946 წლის 1 იანვარს იმპერატორმა საჯაროდ უარყო თავისი 
ლღვთაებრივი წარმომავლობა.! აიკრძალა შინტოისტური ლი- 
ტერატურა, შინტოიზმის პროპაგანდა და ა.შ. მართალია, იმ- 
ხანად შინტოიზმმა ხელისუფლების მხრიდან მხარდაჭერის 
დაკარგვით საგრძნობლად იზარალა, მაგრამ მან მაინც შეი- 

ნარჩუნა ტაძრები და კლერიკალური ინსტიტუტები. შინტო- 
იზმის გავლენის აღდგენა XX საუკუნის 60-იანი წლებიდან 
დაიწყო. მმართველი ლიბერალურ-დემოკრატიული პარტიის 
კონსერვატიულად განწყობილი ნაწილისა და შინტოს სამ- 
ლვდელოების ძალისხმევით, მან კვლავ დაიბრუნა ოფიცია- 
ლური სტატუსი. ამის ერთ-ერთი ყველაზე ნათელი გამოხა- 
ტულებაა ის ფაქტი, რომ 1966 წელს იაპონიის მთავრობის გა- 

დაწყვეტილებით, აღდგენილ იქნა ეროვნული დღესასწაული 

! იაპონიის 1947 წლის კონსტიტუციის თანახმად, იმპერატორი 
უწინდებურად აღარ ითვლებოდა ღვთაებრივ არსებად, ის გახდა 
ქვეყნისა და ერის ერთიანობის სიმბოლო. ამიერიდან მას შეეძლდო 
მხოლოდ იმ ფუნქციების შესრულება, რაც მითითებული იყო კონ- 
სტიტუციაში. კერძოდ, ის მხოლოდ ფორმალურად ამტკიცებს 
მთავრობას, მინისტრთა კაბინეტის რჩევითა და თანხმობით, ის აც- 
ხადებს კანონებს, იწვევს საპარლამენტო სხდომებს და ანიჭებს 
ჯილდოებს. 

– იმპერიის დაარსების დღე, 11 თებერვალი. როგორც ზემოთ 
აღინიშნა, შინტოისტური ტრადიციის თანახმად, ძვ.წ. 660 
წელს სამეფო ტახტი დაიკავა მითიურმა პიროვნებამ – ჯი- 
მუმ (660-585), რითაც იაპონიაში საფუძველი ჩაეყარა საიმპე- 
რატორო დინასტიის უწყვეტობას. 

ამრიგად, როგორც ზემოთ აღინიშნა, ცალსახად ნათე- 
ლია, რომ შინტოიზმი იაპონელთათვის იყო და არის არა მხო- 
ლოდ სარწმუნოება, არამედ – ცხოვრების წესი, ყოველდღი- 

ურობა, ტრადიცია, წარსულიც და მომავალიც. შინტოიზმმა 
იაპონელებს განსაკუთრნებული შეხედულებები ჩამოუყალი- 
ბა ყველაფერზე, ბუნებაზე, სამყაროზე, ადამიანთა შორის 
ურთიერთობებზე. ეს შეხედულებები ხუთ ძრითად პრინციპს 
ემყარება: 1. ცივილიზაცია სამყაროს თვითგანვითარების 

შედეგია, 2. სიცოცხლის ძალა მართავს სამყაროს, 3. ბუნება 
და ისტორია ერთ მთლიანობას წარმოადგენს. 4. მრავალ- 

ღმერთიანობა არის გზა ჭეშმარიტი რწმენისაკენ, 5.შინტო- 

იზმი საკუთრივ იაპონელთა რელიგიაა. 

დღესდღეობით შინტოიზმი, ბუდიზმთან ერთად, იაპო- 
ნიის გაბატონებული სარწმონოებაა. გამომდინარე იქიდან, 

რომ მოსახლეობის უმეტესი ნაწილი ერთდროულად ორივე 

სარწმუნოების მიმდევარია, მათი ზუსტი რაოდენობის მითი- 
თება ვერ ხერხდება. ყოველ შემთხვევაში ბოლო სტატისტი- 

კური მონაცემების მიხედვით, იაპონიის მოსახლეობის დაახ- 

ლოებით 83.9% შინტოისტია, 71.4% ბუდისტი, 2% ქრისტია- 

ნი. გარდა ამისა, ქვეყანაში დიდი რაოდენობით სხვადასხვა 
სექტა არსებობს. 

გბუდიზჯმი და ბუღისტური პკულტურის 
ფორმირება იაპონიაში 

იაპონიაში შეღწევამდე ბუდიზმმა საკმაოდ გრძელი – 
თითქმის ათასწლოვანი გზა განვლო. მე-8 საუკუნის იაპონუ- 
რი ისტორიულ-მითოლოგიური თხზულების „ნიჰონ შიოკის“ 
( იაპონიის ქრონიკები“) ცნობით, 552 წელს იაპონიაში კორე- 

ის ნახევარკუნძულის ერთ-ერთი სახელმწიფოს, ფექჩეს ელ- 
ჩობა ჩავიდა, რომელმაც ადგილობრივ მმართველს, კიმეის 

სხვა საჩუქრებთან ერთად, ბუდისტური წმინდა წიგნები, სა- 
კულტო ნივთები და ბუდას მოოქროვილი ქანდაკება მიარ- 
თვა. ამასთან ერთად, ელჩობის შემადგენლობაში მყოფმა 
ბუდისტმა ბერებმა ბუდიზმის ქადაგების ნებართვა ითხოვეს 
იმ მოტივით, რომ ბუდას სახელზე აღვლენილ ლოცვებს უდი- 

დესი მაგიური ძალა ჰქონდა და შესაბამისად, ის ბედნიერე- 
ბასა და კეთილდღეობას მოუტანდა იაპონელებს. აქვე უნდა 
აღინიშნოს, რომ იაპონიის არქიპელაგის მოსახლეობა ამ 
სარწმუნოებას ნაწილობრივ ადრეც იცნობდა, თუმცა მაშინ 
ქვეყნის საზოგადოებრივ-პოლიტიკური განვითარების დონე 

ჯერ კიდევ არ იძლეოდა მისი გავრცელების საშუალებას. 
დროთა განმავლობაში კი გვაროვნულ-ტომობრივი კავშირე- 

ბის რღვევის კვალდაკვალ, იაპონიაში ბუდიზმის გავრცელე- 
ბის წანამძღვრები გამოიკვეთა და მან თანდათან პოპულა- 
რობაც მოიპოვა. აღსანიშნავია, რომ მმართველი ელიტის დი- 

დი ნაწილი მაშინვე მიემხრო კორეელ წარგზავნილთა წინა- 
დადებას. ამაში გადამწყვეტი როლი ითამაშა ბუდიზმის ზო- 
გიერთმა მთავარმა დოგმამ, რომელიც უარყოფდა სოცია- 
ლური უთანასწორობის წინააღმდეგ ბრძოლას და წარჩინე- 
ბულთა მიმართ დაბალი ფენების მორჩილებას ქადაგებდა. 

რამდენადაც ეს ყოველმხრივ ესადაგებოდა გაბატონებულ 
ფენათა ინტერესებს, ბუდიზმი მათი მსოფლმხედველობის 
ორგანულ ნაწილად იქცა და აღქმული იქნა მძლავრ იდეო- 
ლოგიურ იარაღად დაბალი ფენების მორჩილების დასაკანო- 

ნებლად. 

ბუდიზმის მომხრეთა შორის ლიდერობდა სოგას გავლე- 
ნიანი საგვარეულო, მოწინააღმდეგე მხარეს კი წარმოადგენ- 
დნენ მონონობეს და ნაკატომის ფეოდალური საგვარულოები. 
ეს უკანასკნელნი თავიანთი წარმომავლობის სათავეს იაპო- 
ნელთა უძველესი რელიგიის – შინტოიზმის ღმერთების პან- 
თეონიდან იწყებდნენ და აქედან გამომდინარე, მათთვის ყოვ- 
ლად მიულებელი იყო უცხო სარწმუნოების გავრცელება ქვე- 
ყანაში. 587 წელს დაპირისპირებულ მხარეებს შორის გადამ- 
წყვეტი ბრძოლა გაიმართა, რომელიც სოგას გვარის გამარ- 
ჯვებით დასრულდა. ამის შედეგად სოგას გავლენის არეალი 

საგრძნობლად გაფართოვდა,' რაც სათანადოდ აისახა ქვეყ- 
ნის იდეოლოგიაზეც და ბუდიზმმა სწრაფად დაიწყო მომ- 
ძლავრება. ამიერიდან ბუდიზმი მოიაზრებოდა ერთ-ერთ უმ- 

თავრეს ბერკეტად ქვეყანაში ხელისუფლების სტაბილურო- 
ბის უზრუნველსაყოფად. აქედან გამომდინარე, ნათელია, 
რომ ბუდიზმის გავრცელება იაპონიაში უშუალო კავშირში 
იყო ცენტრალური ხელისუფლების დამოკიდებულებაზე მის 
მიმართ. აქვე ისიც უნდა აღინიშნოს, რომ ბუდიზმის მომ- 

ძლავრებით, იაპონიაში შინტოიზმის პოზიციები არ შერყეუ- 

ლა, რადგანაც მას უძველესი დროიდან ღრმა და მყარი ტრა– 

დიციები გააჩნდა. უფრო მეტიც, საგრძნობლად ამაღლდა მი- 
სი მთავარი ღვთაების – ამატერასუს კულტი. მოვლენათა შემ- 
დგომმა განვითარებამ ცხადყო, რომ ამ ორ სარწმუნოებას 
შორის ერთგვარი კომპრომისული, მშვიდობიანი ურთიერთო- 

ბები ჩამოყალიბდა. თუმცა, იყო დაპირისპირების პერიოდე- 

ბიც, რაც იაპონიაში შექმნილი კონკრეტული ისტორიულ-პო- 

ლიტიკური ვითარებით იყო განპირობებული. 

ბუდიზმის იდეოლოგები ხელს უწყობდნენ შინტოიზ- 
მთან ბუდიზმის სინკრეტიზაციას. კერძოდ, მათი ძალისხმე- 

' სოგას პრეროგატივა გახდა ამ გვარის ქალიშვილთა გათხოვება 
საიმპერატორო დინასტიის წარმომადგენლებზე. ქორწინების შე- 
დეგად გაჩენილ ბავშვებს კი მომავალში შესაძლებლობა ეძლეო- 
დათ პოლიტიკური მმართველობის სათავეში მოქცეულიყვნენ. 
მოგვიანებით აღნიშნული პრეროგატივა ფუჯივარას გვარმა მოი- 
პოვა. 

ვით, მკვიდრდებოდა შეხედულება, რომ შინტოისტური 

ღვთაებები ბუდისტური ღმერთებისა და წმინდანების განსა- 
ხიერებებს ანუ ავათარებს წარმოადგენდნენ. ამის შედეგი 
იყო ის, რომ შინტოისტური ღმერთები ბუდისტურ ღვთაება- 
თა პანთეონში იქნა ჩართული, ხოლო შინტოისტურ ტაძრებ- 
ში ბუდას ქანდაკებებმა დაიკავეს საპატიო ადგილი. აღსა- 
ნიშნავია ასევე, რომ ბუდისტი ქურუმები ხშირად მონაწილე- 
ობდნენ შინტოისტურ რიტუალებში. ამგვარი მოქნილი ტაქ- 
ტიკის წყალობით, ბუდიზმმა იაპონიაში მყარი პოზიციის 
დამკვიდრება შეძლო. იმავდროულად, იაპონიის ისტორიული 

რეალობა გვიჩვენებს, რომ სწორედ შინტოიზმი წარმოად- 

გენდა იაპონური კულტურულ-იდეოლოგიური სისტემის სა- 
ფუძველს, უცხოური მოძღვრებები კი (ბუდიზმი, კონფუციო- 

ნიზმი, ტაოიზმი...) მისთვის ცალკეული ელემენტების მიმწო- 
დებლები იყვნენ, რომლებიც ნაწილობრივ შეერწყნენ შინტო- 

იზმს და ამ პროცესში თავიანთ პირვანდელ სახესაც იც- 
ვლიდნენ. 

იაპონელებმა ბუდას მოძღვრებაში ერთგვარი მაგიური 
ძალა იწამეს, ისევე როგორც თავიანთ ეროვნულ სარწმუნო- 

ებაში. ასე რომ, იაპონიაში ბუდიზმი ვრცელდებოდა არა რო- 

გორც მოძღვრება ხსნის ან გადარჩენის შესახებ (როგორც ეს 
კლასიკურ ინდურ ბუდიზმში იყო), არამედ როგორც მაგიის 

ხელოვნება, რომელიც ადამიანებს უბედურებისგან დაიცავ- 
და, ბედნიერებას და კეთილდღეობას მოუტანდა მათ. ამ 

კუთხით ბუდიზმის ფუნქციები შინტოიზმისაგან თითქმის არ 
განსხვავდებოდა. საინტერესოა, რომ მათ შორის გავლენის 
სფეროების ერთგვარი გადანაწილება მოხდა; მაგალითად, 

ავადმყოფობისა და უბედური შემთხვევების დროს ხალხი 
ბუდისტურ რიტუალებს მიმართავდა, შინტოს განკარგულე- 

ბაში ძირითადად ბუნების მოვლენები (ქარიშხალი, წვიმა, მი- 
წისძვრა, წყალდიდობა, გვალვა...) რჩებოდა. 

ისევე როგორც ჩინეთში, კორეაში, ნეპალში და აზიის 
კიდევ ზოგიერთ ქვეყანაში, იაპონიაში ბუდიზმის მაჰაიანის- 

ტური მიმდინარეობა დამკვიდრდა. როგორც ზემოთ აღინიშ- 
ნა, მის თანახმად (რომელიც ხსნის ფართო გზად მოიაზრე- 

ბა), ნირვანას მიღწევა შეეძლო არა მხოლოდ ღვთისმსახურ- 
თა ვიწრო წრეს (როგორც ეს ჰინაიანაში იყო), არამედ პო- 
ტენციურად ყველას, ვინც შესაბამის ბუდისტურ ნორმებს 
დაიცავდა. მაჰაიანაში ბუდა ლმერთადაა შერაცხული, რო- 
მელსაც ათასამდე გარდასახვის უნარი გააჩნია. იაპონიის ხე- 
ლისუფლებამ იმთავითვე სათანადოდ შეაფასა ბუდიზმის 
როლი ქვეყნის ცენტრალიზაციის საქმეში და ამიტომაც ყო- 

ველმხრივ ხელს უწყობდა მის გავრცელებას. ცხადია, ახალი 
სარწმუნოება ისე სწრაფად ვერ მოიპოვებდა წარმატებას, 
ეკონომიურად და პოლიტიკურად ძლიერი ფენის მხრიდან 
ქმედითი მხარდაჭერა რომ არ ჰქონოდა. მე-7-8 საუკუნეები 

იაპონიაში ბუდიზმის მძლავრი აყვავების ხანას წარმოადგენ- 
და. იმპერატორ ტემუს (673-686) 685 წლის ედიქტის მიხედ- 

ვით, ბუდიზმმა იაპონიაში ფაქტობრივად, სახელმწიფო რე- 

ლიგიის სტატუსი მოიპოვა. კერძოდ, მის თანახმად, ყველა 

სახელმწიფო დაწესებულებაში ბუდას გამოსახულება და ბუ- 

დისტური სალოცავი უნდა განთავსებულიყო. ამას მოჰყვა 

დიდებული, პომპეზური ბუდისტური ტაძრებისა და პაგოდე- 
ბის მშენებლობის დაწყება. კონტინენტიდან იაპონიაში შე- 

ღწეულ ბუდიზმს მისი თანმდევი კულტურის გავრცელება 
მოჰყვა. ბუდიზმის მეშვეობით იაპონია ეზიარა კონტინენტზე 

აღმოცენებული სკულპტურის, ხუროთმოძღვრების, არქი- 
ტექტურის, სახვითი ხელოვნების დახვეწილ და მაღალმხატ- 

ვრულ ტექნიკას. ასე რომ, ბუდიზმი წარმოადგენდა იაპონია- 
ში გარედან შელწეული კულტურული დინების ერთ-ერთ 
მთავარ კომპონენტს, რომელიც დროთა ვითარებაში მის ორ- 

განულ ნაწილად იქცა. 
ბუდას მიმართ თაყვანისცემის აღძვრაში მნიშვნელო- 

ვან როლს ასრულებდა ბუდისტური საკულტო ნაგებობების 

ვიზუალური ესთეტიკური მიმზიდველობის ძალა. მათი რო- 

გორც ინტერიერი, ისე ექსტერიერი სილამაზითა და პომპე- 

ზურობით გამოირჩეოდა. შიგნიდან ტაძრები მორთული იყო 

ბუდას გამოსახულებებით, მრავალგვარი ბუდისტური აქსე- 

სუარებით, რომლებიც გამოყენებითი ხელოვნების შესანიშ- 

ნავ ნიმუშებს განასახიერებდნენ. ამ შთამბეჭდავ გარემოს 

ემატებოდა ბუდისტური მუსიკა, ეგზოტიკური ცეკვები ნიღ- 
ბებით, რომლებიც ღვთისმსახურების დროს ტაძრებში 
სრულდებოდა. გარედან ტაძრები მკვეთრ ფერებში (წითელ, 
მწვანე, ოქროსფერ, ნარინჯისფერ...) იღებებოდა, რათა შო- 
რიდანვე შესამჩნევი და მიმზიდველი ყოფილიყო. სატაძრო 
კომპლექსების განუყოფელ კომპონენტს წარმოადგენდა ბუ- 
დას მონუმენტური ქანდაკება და პაგოდა (იაპონურად - ტო), 
რომელიც ბუდიზმის წმინდა რელიქვიების შესანახ ადგილ- 
სამყოფელად იყო განკუთვნილი. პაგოდები მრავალიარუსია- 

ნი ქონგურებით გაფორმებული, კენტი რაოდენობის სართუ- 
ლებისგან შედგებოდა, რადგან ბუდიზმში კენტი რიცხვები 

სასიკეთო სიმბოლოებად ითვლება. უმეტესწილად ხუთსარ- 
თულიანი პაგოდები იგებოდა, რომელთაგან თითოეული სამ- 
ყაროს ხუთ პირველსაწყისს განასახიერებდა: წყალს, მე- 

ტალს, ცეცხლს, ხეს და მიწას. აღსანიშნავია, რომ პაგოდების 
კონსტრუქცია მომდევნო ხანებში იაპონური საერო არქი- 

ტექტურის ეტალონად იქცა. 
გამომდინარე იქიდან, რომ ბუდისტური ტაძრების აგე- 

ბას უზარმაზარი მატერიალური სახსრები და საუკეთესო 
სამშენებლო მასალა სჭირდებოდა, უბრალო ხალხისთვის 

თავდაპირველად უცხო და მიუწვდომელი აღმოჩნდა კონტი- 
ნენტიდან შელწეული ახალი სარწმუნოება, მაგრამ დროთა 
ვითარებაში ბუდიზმმა დაბალ ფენებშიც დაიწყო გავრცელე- 
ბა. მათ თავიანთი გაერთიანებების შექმნა დაიწყეს (იაპონუ- 

რად – ტაშიკი), რომლის წევრები დიდი გაჭირვებით აგრო- 
ვებდნენ სახსრებს ბუდისტური სალოცავების ასაგებად. ასე 
ეყრებოდა საფუძველი ბუდიზმის გავრცელებას ხალხთა მა- 

სებში, რომელიც შემდგომში ე.წ. ხალხური ბუდიზმის სახით 
ჩამოყალიბდა. ბუნებრივია, რომ ბუდიზმის სტატუსის გაძ- 
ლიერების პარალელურად, ფართოვდებოდა ბუდისტური 

ტაძარ-მონასტრების პოლიტიკურ-ეკონომიკური გავლენის 

არეალი, კერძოდ, ისინი უკვე აქტიურად ერეოდნენ ქვეყნის 
პოლიტიკურ ცხოვრებაში, ფლობდნენ დიდ ქონებას და 

უზარმაზარ მიწებს მათზე მომუშავე გლეხებითურთ. აქვე 
უნდა აღინიშნოს ისიც, რომ ბალანსის დასაცავად, კანონ- 

მდებლობა ითვალისწინებდა შინტოისტური ტაძრებისთვი- 
საც იმავე რაოდენობის მიწის გამოყოფას. ბუდისტურ მო- 
ნასტერთა უმეტესობას დაქირავებული შეიარაღებული რაზ- 
მებიც ჰყავდა, რომლებიც არა მხოლოდ საეკლესიო ქონებას 
იცავდნენ, არამედ საბრძოლო ფუნქციებსაც ასრულებდნენ 
სხვადასხვა ბუდისტურ სექტებს შორის მიმდინარე შიდა 
ომების დროს, ასევე ხელისუფლებასთან დაპირისპირების 
შემთხვევებში. იაპონიაში ბუდიზმის პოზიციების განმტკი- 
ცებაზე მიუთითებს ის ფაქტიც, რომ საიმპერატორო კარზე 
ბუდისტური ცერემონიების ჩატარება დაიწყო, კრემაციის 
ბუდისტურმა წესმა თანდათან ჩაანაცვლა დასაფლავების 
შინტოისტური ტრადიცია: დედოფალი ჯიტო (690-702) იაპო- 

ნიის მონარქებიდან პირველი იყო, რომლის ნეშთსაც კრემა- 

ცია გაუკეთდა 702 წელს. მისი ფერფლი იმავე ყორღანში 
ჩაფლეს, სადაც მისი მეუღლე – ტემუ იყო დასაფლავებული. 

მე-8 საუკუნის ოფიციალურ ქრონიკაში „შიოკუ ნიჰონ- 

გი“ (იაპონიის ანალების გაგრძელება“, რომელიც აშუქებს 
697-791 წლების ისტორიულ ფაქტებსა და მოვლენებს) ხაზ- 
გასმულია ბუდიზმის, როგორც სახელმწიფო მფარველის 

ფუნქცია, ბუდისტური ლოცვების მაგიური ძალა, რომელსაც 
ძალუძდა სახელმწიფო ეხსნა შეთქმულებებისა და უბედუ- 
რებისაგან. ამიტომაც იყო, რომ ტახტიდან გადადგომის შემ- 
თხვევაში, ასევე მოქმედი იმპერატორისთვისაც მონაზვნად 

აღკვეცა და ნეშთის დაწვა ჩვეულებრივ მოვლენად იქცა შუა 
საუკუნეების იაპონიაში. მართალია, საიმპერატორო კარი 

დიდ მფარველობას უწევდა ბუდისტურ ტაძარ-მონასტრებს, 

მაგრამ იმავდროულად მკაცრად აკონტროლებდა ბუდისტუ- 
რი სამღვდელოების საქმიანობას (მათთვის შემოღებულ იქნა 

13-საფეხურიანი რანგების შკალა). ხელისუფლება ყველა 

ღონეს მიმართავდა, რათა ის ერთგვარ ჩინოვნიკურ აპარა- 
ტად არ ჩამოყალიბებულიყო და დამოუკიდებელი ინტერესე- 

ბის მქონე სოციალურ ფენად არ ქცეულიყო. სახელმწიფო 

აპარატისაგან გარკვეული დოზით დამოუკიდებლობის მო- 

პოვება ბუდიზმმა მე-8 საუკუნის მიწურულს შეძლო, როდე- 

საც თავისი პოზიციები კიდევ უფრო განამტკიცა. 

155



იაპონიის მიწა-წყალზე აგებულ პირველ ბუდისტურ 
ტაძრებს შორის გამორჩეული ადგილი უჭირავს იმჟამინდელ 
სატახტო ქალაქ ასუკაში სოგას გვარის ძალისხმევით, 593 
წელს აგებულ ასუკადერას ტაძარს, რომლის აღმშენებლები 
კორეიდან მოწვეული ოსტატები იყვნენ. ამ ნაგებობის ოდინ- 

დელი დიდებულებისგან დღეისათვის შემორჩენილია მჯდო- 
მარე ბუდას სამმეტრიანი ქანდაკება, რომელსაც ასუკას დიდ 

ბუდას უწოდებენ. რაც შეეხება თვით ტაძარს, ის დაშლილ და 
გადატანილ იქნა ქ. ნარაში მას შემდეგ, რაც ეს უკანასკნელი 
ქვეყნის დედაქალაქი გახდა (710წ.) აქვე შევნიშნავ, რომ ამ- 
გვარი წესი ანუ ნაგებობების დაშლა და მათი სხვა ადგილას 

გადატანა დამკვიდრებულ ტრადიციას წარმოადგენდა შუა 
საუკუნეების იაპონიაში. 624 წლისათვის იაპონიაში 46 ბუ- 
დისტური ტაძარი, ასეულობით ქურუმი, მონაზონი და ბერი 

იყო. აღნიშნულ პერიოდში ბუდიზმის გავრცელებაში უდიდე- 
სი წვლილი შეიტანეს კორეიდან მიგრირებულმა (რომელთა 

შორის კორეელებთან ერთად, ჩინელებიც იყვნენ) ღვთისმსა- 

ხურებმა, სწავლულებმა, ხუროთმოძღვრებმა, მხატვრებმა, 
რომლებიც სახლდებოდნენ იაპონიაში, ეწეოდნენ პედაგოგი- 

ურ საქმიანობას, იდეოლოგიურ აგიტაცია-პროპაგანდას, 
აგებდნენ და აფორმებდნენ ბუდისტურ ტაძრებს, ხშირი იყო 

მათი ქორწინებებიც იაპონელებზე. ამგვარი საშუალებებით 

ხსენებული მიგრანტები იაპონიაში ნერგავდნენ კონტინენ- 

ტურ კულტურას, რელიგიურ მოძღვრებებს და ხელს უწყობ- 
დნენ სხვადასხვა ეთნიკური ელემენტების ერთმანეთთან 
შერწყმას. 

იაპონიის ისტორიის ნარას პერიოდი (710-784) კულტუ- 
რის მძლავრი აყვავების ხანას წარმოადგენდა და რამდენა- 
დაც ეს კულტურა უმთავრესად ბუდიზმთან იყო დაკავშირე- 
ბული, ის ბუდისტური კულტურის ოქროს ხანადაა აღიარე- 

ბული. განსაკუთრებულ აღმავლობას არქიტექტურამ მიაღ- 
წია – როგორც სატაძრო, ისე საერო არქიტექტურამ, რომე- 

ლიც სინატიფითა და დახვეწილობით გამოირჩეოდა. ამ კონ- 

ტექსტში აღსანიშნავია, რომ ჩინეთისა და კორეისგან გან- 
სხვავებით, იაპონიაში ტაძრების ხელახლად გადაღებვა არ 

ხდებოდა (როდესაც ისინი ფერს კარგავდნენ). იაპონელები 
ბუნებრივ იერსახეს ამჯობინებდნენ და ამით ბუნების მი- 
მართ ერთგვარ პატივისცემას, მოკრძალებას გამოხატავ- 
დნენ. ბუდიზმმა იაპონიაში შეიტანა არა მხოლოდ ახალი არ- 
ქიტექტურული ფორმები, არამედ მშენებლობის განსხვავე- 
ბული ტექნიკაც. ამ მხრივ უმნიშვნელოვანეს სიახლეს წარ- 
მოადგენდა ქვის საძირკველის შემოლება. ძველ შინტოის- 

ტურ ნაგებობებში კონსტრუქციის მთელი სიმძიმე მიწაში 
განთავსებულ ხიმინჯებს აწვებოდა, რაც საგრძნობლად 

ზღუდავდა ნაგებობის დასაშვებ თუ სასურველ ზომებს. ასუ- 
კას პერიოდიდან (592-710) დაიწყო რკალისებური ზედაპირის 

მქონე და კუთხეებაწეული პაგოდის ტიპის სახურავების გავ- 

რცელება, რომლებიც უკვე მიღებულ ნორმად დამკვიდრდა. 
რაც შეეხება სამშენებლო მასალას, იაპონიაში ყველა არქი- 

ტექტურული ნაგებობა ხისგან იგებოდა, ადრეულ შუა საუ- 

კუნეებში მშენებლობაში ქვა და აგური არ გამოიყენებოდა. 
მართალია, ეს გამუდმებით ხანძარსაშიშ სიტუაციებს ქმნი- 

და, მაგრამ სამაგიეროდ, მიწისძვრების დროს შენობები ნაკ- 
ლებად ზიანდებოდა. გარდა ამისა, გასათვალისწინებელია, 
რომ ხის მასალა გარემომცველი ბუნებისა და ადამიანის შე- 
მოქმედების ოპტიმალურად შერწყმის საშუალებას იძლევა. 

იაპონელთა აზრით, ლანდშაფტთან არქიტექტურის ჰარმო- 
ნიულად შერწყმა მხოლოდ მაშინ არის შესაძლებელი, როდე- 
საც ორივე მათგანი ერთი და იგივე მასალისაგან შედგება 

ანუ ამ შემთხვევაში საუბარია ხის შესახებ. 
ბუდიზმის გავრცელების კვალდაკვალ, იაპონური ხე- 

ლოვნების თითქმის ყველა დარგი მისი ზეგავლენის ქვეშ მო- 
ექცა. იაპონური ფერწერის დღემდე შემონახულ ნიმუშებს 
(მე-7-8 საუკუნეების) ჩინური და ინდური სახვითი ხელოვნე- 

ბის ძლიერი ზეგავლენა ეტყობა, ამასთან, ის ძირითადად ბუ- 

დისტურ სარწმუნოებასთან იყო დაკავშირებული. სამეცნიე- 
რო ლიტერატურაში მიღებული თვალსაზრისის თანახმად, 

იაპონური ფერწერის ისტორია სათავეს სწორედ ბუდისტუ- 

რი ხელოვნებიდან იღებს, რომლის მთავარი ობიექტები მრა- 

ვალსახოვანი ბუდები და ბოდჰისატვები იყვნენ. საწყის 

ეტაპზე ისინი იმ სახით გამოისახებოდა, როგორც ეს ჩინეთსა 
და ინდოეთში იყო მიღებული. ასე რომ, იაპონელ ოსტატებს 

მცირე შესაძლებლობა ჰქონდათ თავიანთი შემოქმედებითი 

დამოუკიდებლობისა და იმპროვიზაციის გამოსავლენად. ამ- 

გვარ ფერწერას, რომლის სიუჟეტები მთლიანად ბუდიზმთან 
იყო დაკავშირებული, ბუცუ-გა ეწოდა. აქვე უნდა ალინიშ- 
ნოს, რომ მოგვიანებით – ჰეიანის პეროიოდში (794-1185) ამ 

კუთხით სიტუაცია შეიცვალა, კერძოდ, თავად ბუდამ და ბუ- 
დისტურმა სიწმინდეებმა უკვე იაპონიზირებული სახე მიი- 
ღეს. ბუდიზმთან იყო ასევე დაკავშირებული მუსიკის, ცეკვი- 
სა და თეატრალური ხელოვმნება. 

იაპონიაში კონტინენტური კულტურის ელემენტებისა და 
იდეოლოგიის დანერგვაში უდიდესი წვლილი მიუძლღვის უფ- 
ლისწულ შიოტოკუ ტაიშის (573-622), რომელიც ჩინური კულ- 

ტურისა და რელიგიური მოძღვრებების დიდი თაყვანისმცემე- 
ლი იყო. საისტორიო წყაროების თანახმად, ის უაღრესად ნიჭი- 
ერი და ერუდირებული ადამიანი იყო, შესანიშნავად იცოდა ჩი- 

ნური ენა, ფილოსოფია, ლიტერატურა, განსაკუთრებით ცნო- 

ბილი იყო, როგორც ბუდისტური და კონფუციანური იდეოლო- 

გიის საუკეთესო მცოდნე. შიოტოკუს მთავარ საზრუნავს ქვე- 

ყანაში ბუდისტური მორალური და ინტელექტუალური ღირე- 
ბულებების დანერგვა წარმოადგენდა. აქედან გამომდინარე, 
მისი ძალისხმევით იაპონიაში არაერთი ბუდისტური ტაძარი 

აიგო. ვინაიდან იმხანად იაპონიის სახელმწიფოებრივი ცენ- 
ტრალიზაციისათვის სტიმულის მიმცემი ჩინეთის იმპერია იყო, 
შიოტოკუ გეგმაზომიერად ცდილობდა გადმოელო ჩინელთა 

ყველა მონაპოვარი საზოგადოებრივი ცხოვრების სხვადასხვა 

' შიოტოკუ ტაიში იყო თავისი მამიდის – დედოფალ სუიკოს (592- 
628) რეგენტი, თუმცა ფაქტობრივად, ქვეყნის რეალური მმართვე- 
ლი ის იყო. მისი ნამდვილი სახელი იყო უმეიადო, თუმცა, შემდგომ 
მას ეწოდა შოტოკუ ტაიში, რაც იაპონურად ნიშნავს – უმაღლესი 
სათნოების უფლისწულს. იაპონიის ისტორიაში ის მეტად პოპულა- 
რული პიროვნებაა, ამის დასტურია თუნდაც ის ფაქტი, რომ მე-20 
საუკუნის ბოლომდე იაპონური ფულის კუპიურაზე (1000 იენა) მისი 
სახე იყო გამოსახული. 

სფეროში. საამისოდ მე-7 საუკუნის დამდეგიდან ჩინეთში სის- 
ტემატურად იგზავნებოდა მისიები, ჩინეთის საიმპერატორო 
კართან მყარი პოლიტიკურ-დიპლომატიური ურთიერთობების 

დამყარების მიზნით, ასევე საჭირო ინფორმაციების მისაღე- 
ბად, რაც დაკავშირებული იყო სახელმწიფო აპარატის, მიწათ- 
მფლობელობის, გადასახადების, განათლების სისტემის ორგა- 

ნიზების საკითხებთან. 
ქ. ნარა, უპირველეს ყოვლისა, განთქმულია ულამაზესი 

ბუდისტური ტაძრებით. მათგან განსაკუთრებით გამორჩეუ- 
ლია ჰორიუჯი და ტოდაიჯი, რომლებიც თავიანთი მასშტაბუ- 

რობითა და ორიგინალური არქიტექტურით იაპონიაში აგებუ- 
ლი სატაძრო კომპლექსების კლასიკურ ნიმუშებს განასახიერე- 
ბენ. ჰორიუჯი მსოფლიოში დღემდე შემონახულ ყველაზე ძველ 
ხის ნაგებობადაა აღიარებული. ტაძარი 607 წელს აიგო ნარას 
სამხრეთ-დასავლეთით, დედოფალ სუიკოსა და მის ძმისშვი- 
ლის – შიოტოკუს ძალისხმევით. მოგვიანებით ტაძარს სხვა ნა- 
გებობები დაემატა და ის ნარას შემოგარენში მოექცა. კომ- 
პლექსი ორი ნაწილისაგან შედგებოდა: აღმოსავლეთის, სადაც 

რვაკუთხოვანი ე.წ. „ოცნების ტაძარი“ იყო და დასავლეთის – 
სადაც განთავსებული იყო სატრაპეზო, კანცელარია, საგანძუ- 
რი, აბანო და სხვა დამხმარე ნაგებობები. აღსანიშნავია, რომ 

„ოცნების ტაძარში“ ინახება ბუდისტური ხელოვნების შედევ- 
რად ალიარებული ქალმერთ კანონის' ხის ქანდაკება, რომე- 
ლიც გარედან ოქროს ფურცლებითაა დაფარული. დღესდღეო- 

ბით მისი გამოჩენა მნახველთათვის მხოლოდ შემოდგომისა და 

გაზაფულის განსაზღვრულ დღეებში ხდება. ჰორიუჯის კვად- 
რატული ფორმის ეზოში მდებარეობს ე.წ. ოქროს ტაძარი (კონ- 
დო) და ხუთიარუსიანი პაგოდა (მისი სიმაღლეა 32.45მ), რომ- 

ლებიც ჩინურ და კორეულ არქიტექტურულ სტილთა ჰარმონი- 

' კანონი – მოწყალების ქალღმერთი ბუდიზმში (ჩინური გუანინის 
ანალოგი), რომელიც განასახიერებს სიყვარულს, გულმოწყალებას 
და თანადგომას. ბუდისტური ლეგენდის თანახმად, ადამიანების 
ხსნისა და გადასარჩენად მას 33 სხვადასხვა სახის მიღება ძალუძ– 
და. 

ულ ნაზავს განასახიერებს. კონდოს კედლის ფრესკები, რომ- 

ლებზეც ბუდას ცხოვრების სხვადასხვა ეპიზოდებია გამოსა- 

ხული, იაპონური ბუდისტური ფერწერის უძველეს ნიმუშადაა 
მიჩნეული. 623 წელს შიოტოკუ ტაიშის ხსოვნის პატივსაცემად 
(რომელიც 622 წელს გარდაიცვალა) ჰორიუჯის ტაძარში საყო- 
ველთაოდ განთქმული ბუდისტური ტრიადა დაიდგა – ლოტო- 

სის ყვავილზე მჯდომი, ბრინჯაოში ჩამოსხმული ბუდა ორ 
ბოდჰისატვასთან ერთად. მისი ავტორია სახელოვანი ჩინელი 

ხუროთმოძღვარი ტორი. „ნიჰონ შოკის“ თანახმად, 670 წელს 

ჰორიუჯის მეხი დაეცა და მისი დიდი ნაწილი დაიწვა. მას შემ- 

დეგ მას არაერთხელ გაუკეთდა რესტავრაცია და დღეისათვის 
თითქმის პირვანდელი სახითაა შემონახული ზემოხსენებული 
კონდო, პაგოდა და დარბაზების გარკვეული ნაწილი. აღსანიშ- 

ნავია, რომ ჰორიუჯის კომპლექსი იყო იაპონიის პირველი 
კულტურულ-ისტორიული ძეგლი, რომელიც იუნესკოს მსოფ- 
ლიო მემკვიდრეობის ძეგლთა ნუსხაში იქნა შეტანილი (1993 

წელს). 
მასშტაბურობითა და დიდებული იერსახით გამოჩრეუ- 

ლია ასევე ნარას ჩრდილო-აღმოსავლეთ ნაწილში განთავსე- 
ბული ტოდაიჯის (იაპონურად – აღმოსავლეთის დიდებული 

ტაძარი) სამონასტრო კომპლექსი. მისი მთავარი ტაძარი 

მსოფლიოში დღემდე შემონახულ ყველაზე დიდ ხის ნაგებო- 
ბადაა აღიარებული (სიმაღლე – 49მ, სიგრძე – 86მ, სიგანე – 
50მ). კომპლექსის მშენებლობა 743-752 წლებში მიმდინარე- 
ობდა. იმპერატორ შომუს (701-756; ზეობის წლები – 744-756) 
ბრძანებით, ტაძრის მთავარ დარბაზში ბუდა ვაიროჩანას (ია- 
პონურად - მოკაშკაშე, გაბრწყინებული) უზარმაზარი ქან- 
დაკება დაიდგა, რომლის სიმაღლე 16მ იყო (კვარცხლბეკთან 
ერთად – 22მ). მასშტაბური ზომების გამო, მას დაიბუცუ ანუ 
დიდი ბუდა ეწოდა. ქანდაკების ჩამოსასხმელად ასეულობით 
ტონა სხვადასხვა მეტალი (ოქრო, ვერცხლი, სპილენძი, 
ბრინჯაო...) დაიხარჯა. მისი დამზადება 747-752 წლებში მიმ- 
დინარეობდა კორეული წარმოშობის ხუროთმოძღვრის – კი- 

მიმაროს ხელმძღვანელობით. მნახველზე წარუშლელ შთა- 
ბეჭდილებას ახდენს ლოტოსის კვარცხლბეკზე მჯდომი დაი- 

ბუცუ: მისი მარტო თავი და კისერი 5 მეტრს აღწევს, შუბლზე 
არსებული ე.წ. მესამე თვალი ადამიანის თავზე უფრო დიდი 
ზომისაა, ნესტოებში კი თავისუფლად ეტევა ზრდასრული 
ადამიანი. ბუდას წინ გაწვდილი მარჯვენა ხელი კურთხევის 
ჟესტიკულაციაა, რითაც ის თავის მრევლს ლოცავს. მარცხე- 
ნა ხელით კი (ხელისგულით ზევით) ის სიკეთეს აფრქვევს 
გარშემო მყოფთათვის. ცისფრად შეღებილი თმის (რაც ზე- 
ცასთან სიახლოვის მანიშნებელია) 866 კულული ბუდას 
ღვთაებრიობის ნიშანია, კოპი შუბლზე კი – სიდიადისა და მი- 
უწვდომლობის სიმბოლოა. იმავდროულად, ის სიბრძნის მე- 
სამე თვალია, რომლითაც ბუდა თითქოს ყველას და ყველა- 
ფერს ხედავს. 752 წელს დიდი ზარ-ზეიმით ქანდაკების გახ- 
სნის ცერემონიალი შედგა, რომელსაც უამრავი ადგილობრი- 

ვი და უცხოელი სტუმარი ესწრებოდა. ადრეული შუა საუკუ- 
ნეების იაპონიის ისტორიაში ეს ერთ-ერთ ყველაზე ღირსშე- 
სანიშნავ და გრანდიოზულ ღონისძიებადაა აღიარებული. 

გამომდინარე იქიდან, რომ განსახილველ პერიოდში ია- 
პონია გაუთავებელი ფეოდალური შიდა ომების ასპარეზს 
წარმოადგენდა, იმპერატორი შომუ ცდილობდა ბუდისტური 
იდეოლოგია ქვეყანაში სტაბილურობის დასამკვიდრებლად 
გამოეყენებინა. სწორედ ამ მიზანს ემსახურებოდა ტოდაი- 
ჯის კომპლექსის აგება (გოლიათი ბუდას ქანდაკებითურთ), 
რისთვისაც იმპერატორმა უშურველად გაიღო კოლოსალუ- 

რი მატერიალური ხარჯები. მისი ჩანაფიქრით, ტოდაიჯი ბუ- 
დას მიწიერი წმინდა ადგილსამყოფელი უნდა გამხდარიყო. 
ტოდაიჯის მეტად დრამატული ბედი ხვდა წილად, საუკუნე- 

თა მანძილზე მან მრავალ განსაცდელს გაუძლო მიწისძვრე- 
ბის, ხანძრებისა და სხვა სტიქიურ უბედურებათა სახით. 
1180 წელს, ფეოდალური შიდა ომის დროს, ტაირას საგვარუ- 

ლოს დაჯგუფებამ მოწინააღმდეგე მინამოტოს ბანაკის მომ- 

ხრე ამბოხებული ბერების დასასჯელად, ქ. ნარა გადაწვა. 
ცხადია, რომ დიდად იზარალა ტოდაიჯიმაც, რომელიც დიდი 

ხნის მანძილზე ნანგრევების სახით აგრძელებდა არსებობას. 

მე-17 საუკუნეში კი ბუდისტმა ბერმა კოკეიმ (1648-1705) მისი 

აღდგენა დაიწყო და 1692 წელს ბუდას ქანდაკების ხელახ- 

ლად კურთხევის საზეიმო ცერემონიალი შედგა. სისტემატუ- 
რი რესტავრაციების წყალობით, ბუდა ვაიროჩანა დღესაც 
მედიდურად გადმოჰყურებს მრევლსა და მნახველებს 
(ოღონდ 1 მ-ით უფრო მოკლეა, უწინდელთან შედარებით). 

საგანგებო აღნიშვნას იმსახურებს ტოდაიჯის უნიკა- 

ლური საგანძური – შიოსოინი, რომელსაც საფუძველი ჩაუ- 
ყარა იმპერატორ შომუს მეუღლემ – კომიომ (701-760), მისი 
გარდაცვალების შემდეგ. მასში დაცულია ხელოვნების არაჩ- 

ვეულებრივი ნიმუშები, უნიკალური დოკუმენტური მასალა, 
ეგზოტიკური ნივთები, იარაღები, მუსიკალური ინსტრუმენ- 

ტები, თეატრალური ნიღბები, ბუდისტური სუტრები და 
სხვა. კოლექციის ლირებულება იმდენად დიდია, რომ იაპო- 
ნელთა ცნობიერებაში ის აღიქმება, როგორც ერის ერთ-ერ- 

თი მნიშვნელოვანი სიმბოლო. სამონასტრო კომპლექსების 

უმეტესობის მსგავსად, ტოდაიჯი ერთდროულად რელიგიუ- 

რი ღვთიმსახურების ადგილიც იყო, სასულიერო სასწავლე- 

ბელიც და კულტურის კერაც. 
ერთ-ერთ საუკეთესო ბუდისტურ საკულტო ძეგლადაა 

აღიარებული იაკუშიჯის ტაძარი, რომელიც 680-697 წლებში 

შენდებოდა იმპერატორ ტემუს თაოსნობით ქ: ფუჯივარაში, 

718 წელს კი ის დაშლილ და გადატანილ იქნა ახალ დედაქა- 
ლაქ ნარაში. ტაძრის ცენტრალურ დარბაზში განთავსებუ- 
ლია მკურნალი ბუდას ანუ იაკუში-ნიორაიას სკულპტურა 

(2.559 სიმალლის) ორ ბოდჰისატვასთან ერთად. იქვეა ქალ- 
ღმერთ კანონის ბრინჯაოს ქანდაკება (2 მ-ზე მეტი სიმაღ- 
ლის), რომლის იერსახეში და ჩაცმულობაში შერწყმულია ია- 
პონური, ჩინური და ინდური ელემენტები. კომპლექსის მთა- 
ვარ მშვენებას კი წარმოადგენს ორიგინალური კონსტრუქ- 

ციის სამიარუსიანი ე.წ. აღმოსავლეთის პაგოდა (სიმაღლე 
43მ), რომელსაც იარუსებს შორის კიდევ აქვს ქვედანაყოფე- 

ბი. თავისი ნატიფი და დახვეწილი ფორმების გამო, მას იაპო- 
ნელებმა „გაშეშებული მუსიკა“ შეარქვეს. სამწუხაროდ, მეო- 
რე ანალოგიური – დასავლეთის პაგოდა 1528 წელს მთლია- 
ნად დაიწვა და ამჟამად იმ ადგილას მისი ასლია აღმართული. 

ადრეული პერიოდის იაპონიის ტაძრების გარკვეულმა 

ნაწილმა დღემდე ვერ მოაღწია, უმეტესობამ კი რესტავრი- 
რებული ან ხელახლა აგებული სახით მოაღწია, რადგანაც 
როგორც ზემოთ ითქვა, ისინი ხისგან იგებოდა. მართალია, 
ხის მასალა უფრო მდგრადი იყო მიწისძვრების მიმართ, მაგ- 
რამ ვერ უმკლავდებოდა ხანძრებსა და დრო-ჟამის მსვლე- 
ლობას, ამ მხრივ, იშვიათ გამონაკლისს წარმოადგენს ნარას 
დასავლეთ ნაწილში 759 წელს აგებული ტოშიო-დაიჯი (ანუ 
„ჩინური ტაძარი“), რომელიც არასდროს დაზიანებულა და 
ამდენად, პირვანდელი სახე შეინარჩუნა. მისი დამფუძნებე- 

ლი იყო ჩინელი ბუდისტი ბერი განჯინი (688-763), რომელიც 

დაბრმავების მიუხედავად, აქტიურად აგრძელებდა რელიგი- 
ურ მოღვაწეობას.! დიდ დამსახურებათა გამო, განჯინი იმავე 
მონასტრის ეზოშია დაკრძალული, ტაძარში კი დაცულია სა- 

ოცარი რეალისტურობით გამორჩეული ხისგან დამზადებუ- 
ლი მისი ქანდაკება, რომლის ხილვის საშუალება მნახველებს 
წელიწადში ერთხელ ეძლევათ – 5-დან 7 ივნისის ჩათვლით. 

ტაძრის მშვენებაა ასევე უფლისწულ შიოტოკუ ტაიშის გამო- 
სახულება თავის ორ ვაჟთან ერთად. ტაძრის სიწმინდეთა 
შორის განსაკუთრებით აღსანიშნავია ე.წ. ათასხელიანი 

ქალღმერთ კანონის და ბუდას მონუმენტური ქანდაკებები. 
აღნიშნული ტაძარი განსაკუთრებით იმით არის პოპულარუ- 

ლი, რომ მის მთავარ დარბაზში ათასამდე, ზუსტად კი, ბუ- 
დას 864 ერთნაირი ქანდაკებაა ჩამწკრივებული. 

ცალსახად ნათელია, რომ იაპონიის მიწა-წყალზე აგე- 
ბული ბუდისტური საკულტო ნაგებობები სრულად წარმოა- 
ჩენს ადრეული შუა საუკუნეების ბუდისტურ კულტურას: 
ხუროთმოძღევრებას, არქიტექტურას, სკულპტურას, სახვით 
და გამოყენებით ხელოვნებას. იმავდროულად ბუდისტური 

ტაძარ-მონასტრები მსხვილი საგანმანათლებლო ცენტრე- 

' განჯინი ჩინეთიდან იაპონიაში 753 წელს ჩავიდა, იმპერატორ შო– 
მუს მიწვევით და სიცოცხლის ბოლომდე იქ დარჩა. ის ცნობილია, 
როგორც ბუდისტური სექტის – რუცუს გამავრცელებელი იაპონი– 
აძი. 

ბიც იყო, სადაც მოღვაწეობდნენ სწავლულები, მწერლები, 

მხატვრები, ფუნქციონირებდა სასწავლებლები. იმავე პერი- 
ოდში გაჩნდა პირველი ლიტერატურული ნაწარმოებები, რო- 
მელთა მთავარ თემატიკას ბუდისტური მოძღვრება, მისი 
სიწმინდეები და ფასეულობები წარმოადგენდა, ფართოდ 

გავრცელდა ასევე ბუდისტური წმინდა ტექსტების გადაწე- 
რა. თავის მხრივ, ეს ხელს უწყობდა კალიგრაფიისა და ხე- 
ლოსნობის იმ დარგების განვითარებას, რომლებიც დაკავში- 
რებული იყო ქაღალდის, ტუშის, ფუნჯებისა და საღებავების 
დამზადებასთან. აღნიშვნას იმსახურებს ისიც, რომ პირველი 

საავადმყოფოები, თავშესაფრები და სხვა საქველმოქმედო 

უწყებები იაპონიაში ბუდისტურმა სამღვდელოებამ დააარსა. 
ნარას პერიოდის დამასრულებელი ეტაპის ბუდისტური ხე- 
ლოვნების ნიმუშებში თვალნათლივ იკვეთება ეროვნული 

ელემენტები, რაც იმის მაჩვენებელია, რომ იაპონელი ოსტა- 
ტები თანდათან თავისუფლდებოდნენ გარეშე ზეგავლენისა- 
გან და თამამად ავითარებდნენ ეროვნულ კულტურას. 

იაპონიაში ბუდიზმის განვითარების შემდგომი ეტაპი 
უკავშირდება ჰეიანის' (დღევანდელი კიოტო) პერიოდს (794- 
1185). აღნიშნული ხანის არქიტექტურის განუყოფელ კომპო- 

ნენტს, ისევე როგორც ნარას პერიოდში, ბუდას სკულპტურუ- 
ლი გამოსახულებები წარმოადგენდა, თუმცა, მომრავლდა 
შინტოისტურ ღვთაებათა გამოსახულებებიც (უმთავრესად, 
ეს იყო ჰაჩიმანის, მაცუოს და ქალღმერთ ნაკაცუ ჰიმეს ქან- 
დაკებები). მართალია, ოსტატები უწინდებურად დაკანონებუ- 
ლი ბუდისტური ნორმებით ხელმძღვანელობდნენ, მაგრამ მათ 
შემოქმედებაში ნათლად გამოიკვეთა ასევე ადგილობრივი, 
იაპონიზირებული შტრიხები. კერძოდ, ბუდას კლასიკური ანუ 
ინდური გამოსახულების (იგულისხმება მედიტაციის მდგომა- 

' ჰეიანი – ითარგმნება, როგორც მშვიდობის და სიმშვიდის დედა- 
ქალაქი (ჰეი – მშვიდობა: ან-სტაბილურობა, სიმშვიდე; კიო - დედა- 
ქალაქი). 1177 წელს ჰეიანი სანძრისგან თითქმის მთლიანად დაიწ- 
ვა, აღდგენა-განახლების შემდეგ, მას კიოტო (ანუ სატახტო ქალა- 
ქი) ეწოდა. 784-794 წლების მანძილზე კი საიმპერატორო რეზიდენ- 
ცია განთავსებული იყო ქ. ნაგაოკაში. 

რეობაში ლოტოსის ყვავილზე მჯდომი ბუდა) გვერდით, გაჩ- 
ნდა მისი განსხვავებული ფიგურები, მომრავლდა ასევე დემო- 
ნების, მრავალთავიანი და მრავალხელიანი ღვთაებების ქან- 
დაკებები. იგივე ითქმის ჰეიანის პერიოდის სახვით ხელოვნე- 
ბაზე, რომელიც ბუდისტური მოტივების მძლავრი აღმავლო- 
ბით აღინიშნა. ამასთან, ის უკვე ეროვნული შტრიხებით იყო 
გაჯერებული. კონტინენტური კულტურის ტრანსფორმაციის 

პროცესი ყველაზე დიდი დოზით ლიტერატურაში გამოჩნდა. 
კერძოდ, შეიქმნა ახალი ჟანრები, მიმდინდარეობები და ისეთი 
ესთეტიკური კატეგორიები, რომლებიც ჩინეთში უკანა პლან- 
ზე იყო დარჩენილი ან სულაც არ არსებობდა. ყოველივე ზე- 
მოთქმულისა და კიდევ სხვა პარამეტრების საფუძველზე, ჰე- 
იანის პერიოდი იაპონური ეროვნული კულტურის აყვავების 

„ოქროს ხანადაა“ აღიარებული. 
რელიგიური სინკრეტიზმი იაპონიაში კიდევ უფრო 

გაღრმავდა კამაკურას პერიოდში (1185-1333)', გაძლიერდა 
ბუდისტური და შინტოისტური რწმენა-წარმოდგენების ურ- 

თიერთგავლენა, იაპონელთა რელიგიური სამყარო კიდევ 
უფრო მრავალფეროვანი გახდა. ამასთან, ისევე როგორც ჰე- 

იანის პერიოდში, ბუდიზმს წამყვანი პოზიციები ეკავა. ამ 
კუთხით მთავარ სიახლეს წარმოადგენდა ის, რომ ბუდიზმის 

სხვადასხვა სკოლები (ზოგიერთი მკვლევარი მათ სექტებად 
მოიხსენიებს) აღმოცენდა: ნიჩირენი, ძენ-ბუდიზმი, ჯიოდო 

(იგივე იკო), შინშიუ და სხვა. მთავარი განსხვავება მათ შო- 
რის მდგომარეობდა ყოფიერების პრობლემების გადაჭრის 

მიმართ სხვადასხვაგვარ მიდგომაში. მათგან ყველაზე გავ- 

ლენიანი და ძლიერი აღმოჩნდა ძენ-ბუდიზმი, რომელმაც 

უამრავი მიმდევარი გაიჩინა და საზოგადოების ყველა ფენის 

' მე-12 საუკუნის მიწურულს, ფეოდალური შიდა ომების შედეგად, 
იაპონიაში პოლიტიკური მმართველობის ახალი სისტემა – სამხედ– 
რო-ფეოდალური დიქტატურა ანუ მიოგუნატი (შიოგუნ – იაპონუ- 
რად ნიშნავს „უმაღლეს მთავარსარდალს“) დაარსდა. ახალმა მმარ- 
თველმა ანუ შიოგუნმა იორიტომო მინამოტომ (1192-1199) ქვეყნის 
მეორე დედაქალაქად კამაკურა გამოაცხადა. კიოტო კი საიმპერა- 
ტორო კარის დედაქალაქად რჩებოდა. 

წარმომადგენელი მიიზიდა. ზოგადად, მან მნიშვნელოვანი 
გავლენა იქონია იაპონელთა ფსიქოლოგიის და მორალის 
სპეციფიკურ ნიშან-თვისებებზე. აქედან გამომდინარე, ძენ- 
ბუდიზმი უთუოდ, იმსახურებს საგანგებო ყურადღებას და 

მის შესახებ ცალკე თავში იქნება საუბარი. 
ხაზგასასმელია, რომ ბუდიზმის სხვადასხვა სკოლების 

აღმოცენების მიუხედავად, იაპონიაში შინტოიზმის სტატუსი 
არ შერყეულ). შესაბამისად, ამ ორ სარწმუნოებას შორის და- 

პირისპირება არ შეიმჩნეოდა. ბუდიზმის რომელი მიმდინა- 
როეობის მიმდევარიც არ უნდა ყოფილიყო ადამიანი, ის მა- 
ინც პატივს მიაგებდა თავის საგვარეულო ღვთაებას (ანუ 
უჯიგამის – საგვარეულოს მითოლოგიურ წინაპარს). რო- 
გორც ზემოთ აღინიშნა, შინტო ყველა იაპონელის უმთავრეს 

მსოფლმხედველობას წარმოადგენდა და ასეა ახლაც. შინ- 
ტოისტური წესებისა და ცერემონიების გარეშე წარმოუდგე- 
ნელი იყო იაპონური სახელმწიფოს ფუნქციონირება და სა- 

ერთოდ ყოველდღიური ყოფა-ცხოვრება. თუმცა, ისიც უნდა 
აღინიშნოს, რომ სისტემურად ჩამოყალიბებულ ბუდისტურ 
კონცეფციებთან მუდმივი თანაარსებობის პირობებში, შინ- 

ტოიზმი იძულებული იყო თვითგამოხატვის ახალი ფორმები 

ეძებნა. განსახილველ პერიოდში ამგვარი ძიების ყველაზე 
ლოგიკურ გამოსავალს მსოფლგაგების ბუდისტურ სისტემა- 
ში ჩართვა წარმოადგენდა. 

კამაკურა ტაძრების სიმრავლით გამოირჩეოდა და გა- 
მოირჩევა დღესაც, სადაც 176 ბუდისტური, შინტოისტური 

და ძენ-ბუდიზმის ტაძარია. აღსანიშნავია, რომ კამაკურას 
შიოგუნები დიდ ყურადღებას აქცევდნენ სამშენებლო საქ- 
მეს, კერძოდ, საკულტო ნაგებობების აღმშენებლობას. საა- 
მისოდ ხუროთმოძღვრები ჩინეთში იგზავნებოდნენ ცოდნის 

გასაღრმავებლად. ცნობილია, რომ პირველი შიოგუნი – იო- 
რიტომო მინამოტო პირადად ხელმძღვანელობდა ტაძრების 
აგებას, ფრესკებით და ორნამენტებით მათ გაფორმებას. 
უფრო მეტიც, ის არ შემოიფარგლებოდა მხოლოდ კამაკურა- 

თი და უზარმაზარ მატერიალურ სახსრებს ხარჯავდა ტაძ- 
რების, სალოცავების, ქანდაკებების აგებაზე მთელი იაპონი- 

ის მასშტაბით, კიოტოს საიმპერატორო სასახლესაც კი 
უწევდა ფინანსურ შემწეობას. იორიტომოს თაოსნობით აღ- 
დგენილ იქნა ფეოდალური შიდა ომების შედეგად დაზიანე- 
ბული არაერთი სამონასტრო კომპლემქსი, მათ შორის ზემოხ- 
სენებული ტოდაიჯიც. კამაკურას მთავარი ღრსშესანიშნაო- 
ბები ისევ და ისევ ბუდას სახელს უკავშირდება. ეს იმით აიხ- 
სნება, რომ სწორედ კამაკურას პერიოდში (1185-1333) აღმო– 
ცენდა ბუდიზმის სხვადასხვა მიმდინარეობები. ქალაქის სიმ– 

ბოლოდ და ერთგვარ სავიზიტო ბარათად აღიარებულია 
მსოფლიოში ცნობილი, ე.წ. ლოტოსის პოზაში მედიტაციაში 

მყოფი, მჯდომარე ბუდას უზარმაზარი ქანდაკება, რომელიც 
სხვადასხვა მონაცემებით, 11 ან 13,5 მეტრის სიმაღლისაა. 
სიდიდის მიხედვით ის მეორე ადგილზეა იაპონიაში, ქ. ნარას 
ტოდაიჯის ტაძრის ბუდას შემდეგ. ქანდაკება 1252 წელს ჯერ 
ხისგან დამზადდა, შემდეგ კი ბრინჯაოში იქნა ჩამოსხმული. 

თავდაპირველად ის ტაძრის დარბაზში ყოფილა განთავსე- 
ბული, მაგრამ 1369 და შემდეგ 1495 წლების ცუნამების შედე- 

გად, ნაგებობა მთლიანად განადგურდა და 1495 წლიდან ბუ- 
და ღია ცის ქვეშ აღმოჩნდა. თავზე მას ვერცხლის კულულე- 

ბი აქვს, რომლებიც 830 ლოკოკინითაა განსახიერებული. ლე- 

გენდის მიხედვით, ლოკოკინები, რომლებიც ბუდიზმში სიბ- 
რძნის სიმბოლოდ მიიჩნეოდა, მზის მცხუნვარებისგან იცავ- 
დნენ ხანგრძლივ მედიტაციაში მყოფ ბუდას. ქანდაკების 
შიგნით ზემოთ ამავალი კიბეა, მის ბოლოში კი – გადმოსახე- 

დია ბუდას თვალებიდან, საიდანაც თვალწინ მთელი ქალაქის 
პანორამა იშლება. 

საუკუნეთა მანძილზე ბუდიზმი და მისი თანმდევი მრა– 
ვალფეროვანი კულტურა სულ უფრო განიმტკიცებდა თავის 
პოზიციებს იაპონიის არქიპელაგზე. მან ღირსეულად გაუძ- 

ლო დრო-ჟამის მსვლელობას, შიოგუნებისა და მონარქების 
მონაცვლეობას, პოლიტიკურ და რელიგიურ დაპირისპირე- 
ბებს. შედეგად, დღესდღეობით ბუდიზმი ლიდერ სარწმუნო- 
ებას წარმოადგენს იაპონიაში, თუმცა შინტოიზმი, როგორც 
იაპონელოთა ყოვლისმომცველი ეროვნული სეგმენტი, წარ- 

მატებით აგრძელებს მის გვერდით ფუნქციონირებას. 

პონფუციონიზჯმი და ტაოიჯმი იაპონიაში 

იაპონიაში კონფუციონიზმის ისტორია იაპონური სა- 
ხელმწიფოებრიობისა და კულტურის განვითარების ადრეუ- 
ლი ეტაპიდან იღებს სათავეს. რამდენადაც კონფუცისა და 
ლაო წის ფილოსოფიურ-რელიგიურ მოძღვრებათა შესახებ 
ზემოთ უკვე იყო საუბარი,' ამჯერად იაპონიაში მათი გავ- 
რცელებისა და სტატუსის წარმოჩენით შემოვიფარგლებით. 

კონფუციონიზმთან იაპონელთა პირველი შეხება 285 
წლით თარიღდება, როდესაც კორეიდან ჩასულმა კონფუცი- 
ანელმა სწავლულმა ვან იმ იამატოს? იმპერატორს საჩუქრად 
მიართვა კონფუცის ნაშრომი „მსჯელობანი და საუბრები“ 

და ჩინური ენის შესასწავლი სახელმძღვანელო „ათასი იე- 

როგლიფი“. კონფუციანური ეთიკურ-მორალური ნორმების 

და ცხოვრების წესების გავრცელება კი დაახლოებით ბუ- 
დიზმის თანადროულად დაიწყო (მე-6 საუკუნის მეორე ნახე- 
ვარი). მატერიკიდან მიგრირებულ ჩინელებს და კორეელებს 
იაპონიაში თან ჩაჰქონდათ არა მხოლოდ კონფუციანური 

თხზულებები, არამედ ასევე ტაოისტური ლიტერატურა. 
მართალია, ამ უკანასკნელის პოზიციები არ გაძლიერებულა 
იაპონიაში, თუმცა მან გარკვეული ზეგავლენა მოახდინა ია- 
პონელთა ცხოვრების წესისა და რელიგიური პრაქტიკის ზო- 

გიერთ ელემენტებზე. კერძოდ, საკმაოდ ფართოდ გავრცელ- 
და მაგიის ტაოსური პრინციპები, შელოცვები, თილისმები, 
მარჩიელობა, წინასწარმეტყველება, ავი თვალისგან დამცავი 

! იხ. წინამდებარე ნაშრომში: კონფუცი და კონფუციონიზმი, გვ. 73- 
83, ტაოიზმი, გვ. 83-91. 
2 იამატო – დიდი ტომობრივი კავშირი, რომლის სახელწოდება კუნ- 
ძულ ჰონშიუს ცენტრალურ ნაწილში, ნარას დაბლობზე მდებარე 
გეოგრაფიული ადგილიდან მომდინარეობს. იამატო ეწოდებოდა 
იაპონიის ადრეკლასობრივ სახელმწიფოს მე-8 საუკუნემდე. 702 
წელს კი პირველად გამოჩნდა ტოპონიმი „იაპონია“ (ანუ ნიჰონ ან 
ნიპონ, რაც ნიშნავს – ამომავალი მზის ქვეყანა), როდესაც იამატო- 
დან ჩინეთში გაგზავნილმა ელჩობამ თავისი ქვეყანა ამ ახალი სა- 
ხელწოდებით დააფიქსირა. 

სხვადასხვა საშუალებები, ასევე – ჩინური ტრადიციული მე- 
დიცინის მეთოდები და პრინციპები. 

609 წლიდან იაპონიიდან ჩინეთში იგზავნებოდნენ 
ახალგაზრდები, ღვთისმსახურები, სხვადასხვა მისიები, კონ- 
ფუცის მოძღვრების საფუძვლიანად შესასწავლად. აღსანიშ- 
ნავია, რომ კონფუციონისტები იყვნენ იაპონიის დინასტიუ- 
რი მატიანეების პირველი შემდგენლები, ისინი მნიშვნელო- 
ვან როლს ასრულებდნენ საიმპერატორო კარის სამოხელეო 
აპარატის ფორმირებაში, ინიშნებოდნენ იმპერატორთა 
მრჩევლების თანამდებობაზე, აწარმოებდნენ სახელმწიფო 

ხაზინის ხარჯთაღრიცხვას, განაგებდნენ ტაძრების აღმშე- 
ნებლობის საკითხებს და სხვა. იმპერატორ ტენჯის ზეობის 
ხანაში (662-670) შეიქმნა პირველი სახელმწიფო სასწავლო 
დაწესეულება, რომელსაც სათავეში ედგა კორეელი კონფუ- 
ციონისტი სწავლული. იმპერატორ ტემუს მმართველობის 
პერიოდში კი (672-686) ხსენებული სასწავლებელი გადაკეთ- 

და ე.წ. „საიმპერატორო სკოლად“, რომელიც კონფუციონიზ- 
მისა და ჩინური კულტურის გავრცელების მთავარ ცენტრს 
წარმოადგენდა. ასე რომ, კონფუციონიზმი, როგორც იაპო- 

ნელი არისტოკრატიის დიდი ნაწილის იდეოლოგია, ფართო 
ასპარეზს უხსნიდა ქვეყანაში ჩინური კულტურის მთელი 

სისტემის დანერგვას. იაპონური კონფუციონიზმის თავისე- 
ბურება იმაში მადგომარეობდა, რომ ის საზოგადოების 
უმაღლესი არისტოკრატიული წრეების კუთვნილებას წარ- 

მოადგენდა და მიუწვდომელი რჩებოდა ხალხთა ფთოთთთძო მა- 
სებისათვის. ალსანიშნავია, რომ იაპონიაში გაბატონებული 

ბუდიზმი საკმაოდ ნეგატიურად იყო განწყობილი კონფუცი- 

ონიზმისა და ტაოიზმის მიმართ, ამიტომაც მათ ფათთო გავ- 

რცელება ვერ ჰპოვეს. შედარებით კეთილგანწყობილად ტა- 
ოიზმის ელემენტები, მასთან სტრუქტურულად მონათესავე, 

შინტოიზმმა მიიღო. 
კონფუციანური იდეების გავრცელება იაპონიაში უფ- 

ლისწულ შიოტოკუ ტაიშის სახელს უკავშირდება. კონფუცი- 
ანური და ბუდისტური ნორმებით იყო გაჯერებული მის მიერ 
604 წელს 17 მუხლისგან შემდგარი „კანონთა კრებულის“ 

შექმნა, რომელშიც ფორმულირებული იყო სახელმწიფო 
წყობისა და მართვის პარინციპები, ასევე ჩამოყალიბებული 

იყო გაბატონებული ფენებისადმი მიმართული მორალურ- 
ეთიკური ხასიათის რეკომენდაციები. სწორედ აღნიშნულმა 

კოდექსმა შეამზადა ნიადაგი და საფუძველი 645 წელს დაწ- 
ყებული ტაიკას რეფორმებისათვის (იაპონურად ნიშნავს – 
დიდი ცვლილებები), რომელიც ჩინეთიდან გადმოღებულ კა- 
ნონთა სისტემას ეფუძნებოდა. 

კონფუციანურმა იდეებმა იაპონური რეალობის სხვა- 
დასხვა სეგმენტში შეაღწია, კერძოდ, განათლების, სწავლა- 
აღზრდის, იურისპუდენციისა და ადმინისტრაციული მმარ- 
თველობის სფეროებში. აქვე ხაზგასასმელია, რომ უმეტეს 
შემთხვევებში ჩინურთან შედარებით, მან სრულიად განსხვა- 

ვებული ინტერპრეტაცია შეიძინა. ამას რამდენიმე მიზეზი 
განაპირობებდა. კერძოდ, იაპონელი საზოგადოება და სა- 
ხელმწიფო ჩინურისგან განსხვავებული იყო, თავისებურებე- 
ბით გამოირჩეოდა თითოეული მათგანის მიერ შემუშავებუ- 
ლი წარმოდგენა სამყაროზე. თავის მხრივ, ეს გავლენას ახ- 
დენდა კონფუციანური ტექსტების გაგების ხარისხზე და მათ 

ადეკვატურად ინტერპრეტაციაზე იაპონელთა მხრიდან. 
გარდა ამისა, ჩინეთისგან განსხვავებით, იაპონიაში იგნორი- 
რებული იყო ე.წ. „ცის მანდატი“, ხოლო საკონკურსო გა- 
მოცდების საფუძველზე თანამდებობის მიღების შესაძლებ- 
ლობა ბლოკირებული იყო იაპონელი საზოგადოების სის- 
ხლისნათესაობრივი სტრუქტურით. იაპონიის სპეციფიკურ 
თავისებურებებსა და სხვაობას ჩინეთისაგან განაპირობებდა 

' ცის მანდატი – ჩინური კონცეფცია, რომლის თანახმად, უზენაეს 
ღვთაებად ცა იყო აღიარებული. იმპერატორი, როგორც „ცის შვი- 
ლი“, ვალდებული იყო პატივი მიეგო მისთვის მთელი ცისქვეშეთის 
ანუ ჩინეთის მოსახლეობის სახელით. თუკი რაიმე მიზეზით, ის ვერ 
ასრულებდა თავის მოვალეობებს, „ცის მანდატს“ კარგავდა და უნ- 
და გადამდგარიყო. ასეთ შემთხვევებში მთელი დინასტიის შეც- 
ვლაც კი იყო დასაშვები. იაპონია საკითხისადმი ამგვარ მიდგომას 
არ იზიარებდა, რამდენადაც დინასტიის შეცვლა დაუშვებლად იყო 
მიჩნეული. 

ასევე მისი კუნძულოვანი მდებარეობა, უფრო ნაკლები მო- 
სახლეობა და ტერიტორია, შედარებითი დაცულობა გარეშე 
მტრისგან (ჩინეთს კი მუდამ პრობლემები ჰქონდა სხვადას- 
ხვა მომთაბარე ტომების შემოსევების გამო), იაპონელი სა- 
ზოგადოების გვაროვნულ-ტომობრივი ხასიათი, შინტოიზ- 
მზე დაფუძნებული ადგილობრივი ტრადიციები და სხვა. 

ცნობილი ფაქტია, რომ თავად ჩინეთი არ ცდილობდა 
იაპონიის მოქცევას თავისი იდეოლოგიური და პოლიტიკური 
ზეგავლენის არეალში. ამიტომაც ჩინური ელემენტების შეღ- 
წევა არქიპელაგზე ხდებოდა შერჩევის გზით, ანუ ხდებოლდა 
იმის გადაღება, რაც მიესადაგებოდა იაპონელთა ადათ-წე- 
სებსა და სოციალურ-პოლიტიკურ სტრუქტურებს. ძალზე 
მნიშვნელოვანი განსხვავება არსებობდა ჩინეთსა და იაპონი- 
ას შორის ისეთი ფუნდამენტური საკითხის განსაზღვრაში, 

როგორიც იყო მმართველი მონარქის სტატუსი. კერძოდ, ჩი- 
ნეთში საგანგებო კანონებით იყო რეგლამენტირებული იმპე- 

რატორის ჩაცმულობა და მის ადგილსამყოფელი სხვადასხვა 

ცერემონიების დროს. იაპონიაში კი ამის მსგავსი არაფერი 

იყო, იმპერატორის პიროვნება ნებისმიერი წერილობითი სა- 

კანონმდებლო დებულებების მიღმა იყო დატოვებული. ასევე 
არ იყო განსაზღვრული ისეთი უმნიშვნელოვანესი სახელმწი- 
ფოებრივი საკითხი, როგორიცაა საიმპერატორო ტახტის 

მემკვიდრეობითობის წესი (კანონმდებლობით ეს მხოლოდ 
მე-19 საუკუნეში დაწესდა). მართალია, იმპერატორის ცხოვ- 
რება მკაცრად რეგლამენტირებული იყო, მაგრამ ეს ზეპირი 
სახით არსებობდა და არა წერილობით. თუმცა, აქვე უნდა 

აღინიშნოს, რომ იაპონურ ქრონიკებში („კოჯიკი“ და „ნიჰონ 
შიოკი") დაფიქსირებული იყო მთელი სამეფო დინასტიის 

საკრალურობა და შეუცვლელობა. 
ამრიგად, ბუნებრივია, რომ ჩინური საზოგადოებრივი, 

პოლიტიკური, იდეოლოგიური თუ სხვა ნორმების გადატანა 
იაპონურ რეალობაში სახეცვლილებას განიცდიდა და ადგი- 

ლობრივი, ტრადიციული სოციალური წყობის საფუძვლებს 

მხოლოდ გარკვეული დოზით არღვევდა, თანაც ეს სისტემა- 

ტურ ხასიათს არ ატარებდა. ალნიშნული გარემოებები 

ვრცელდება კონფუციონიზმზეც, რომლისთვისაც იაპონიაში 

შინტოიზმი და ბუდიზმი ძნელად გადასალახავი ბარიერები 
აღმოჩნდა და ამიტომაც, როგორც ზემოთ აღინიშნა, მან იქ 
მხოლოდ გარკვეული სეგმენტები მოიცვა. 

ტაოიზმისაგან განსხვავებით, მოგვიანებით კონფუცი- 

ონიზმმა იაპონიაში აღორძინება დაიწყო. საამისოდ ხელსაყ- 
რელი პირობები გაჩნდა ტოკუგავას დინასტიის მმართველო- 

ბის ხანაში (1603-1867), როდესაც იაპონელი საზოგადოების 
ინტელექტუალურ ცხოვრებაში ამ მოძღვრების დებულებებ- 

მა წამყვანი ადგილი დაიკავა. მე-17 საუკუნის დასაწყისშივე 

გაიხსნა კონფუციანური სკოლები (როგორც კერძო, ისე სა- 

ხელმწიფო სკოლები), 1630 წელს დედაქალაქ ედოში (დღე- 
ვანდელი ტოკიო) შეიქმნა აკადემიის რანგის სასწავლებელი, 

სადაც კონფუციანური განათლების ჩინოვნიკებს ამზადებ- 

დნენ. გამოსაშვები გამოცდების ჩაბარების შემდეგ, კურ- 

სდამთავრებულები შესაბამის თანამდებობებზე ინიშნებოდ- 

ნენ. ძველ კლასიკურ კონფუციონიზმთან ერთად, აღნიშნულ 

პერიოდში გავრცელება დაიწყო ნეოკონფუციონიზმმა, რო- 

მელიც ტოკუგავას ხელისუფლების ოფიციალური იდეოლო- 
გია გახდა. მისთვის ყველაზე მისაღები აღმოჩნდა კონფუცი- 
ანური მოძლღვრების ე.წ. ჭუსიანიზმის ფორმა, რადგანაც 
იმედოვნებდა, რომ ნეოკონფუციონიზმი დამატებით შესაძ- 

ლებლობებს მისცემდა მას ძალაუფლების განსამტკიცებ- 
ლად. ბუდიზმისგან განსხვავებით, ჭუსიანიზმი ამქვეყნიურ 
ცხოვრებას ტანჯვად არ მიიჩნევდა, ადამიანებზე თავს დამ- 

'! ჭუსიანიზმის ფუძემდებელი იყო ჩინელი ფილოსოფოსი ჭუ სი 
(1130-1200). კონფუციონიზმის დოგმებზე დაფუძნებულ მის მოძ- 
ღვრებაში უმთავრესი იდეა იყო სოციალური გრადაციის ნორმების 
დაცვა, ქვეშევრდომთა უპირობო მორჩილება საზოგადოების ზედა 
ფენების მიმართ. მის თანახმად, კონფუციონიზმში არარსებული 
საეკლესიო ორგანიზაციის როლი სახელმწიფოს სახელისუფლო 
აპარატს უნდა შეესრულებინა. იაპონიაში ჭუსიანური სკოლის ფუ- 
ძემდებელი იყო ჰაიაში რაძანი (1583-1657), რომელიც ასზე მეტი 
ისტორიული, ფილოსოფიურ-რელიგიური და სამართლებრივი ხა- 
სიათის ნაშრომის ავტორი იყო. 

ტყდარ უბედურებებს კი სამყაროში არსებული წესრიგის 

მათ მიერ არასწორი გაგებით ხსნიდა. ჭუსიანიზმი აღიარებ- 
და საზოგადოების ფენობრივ და სოციალურ დაყოფას – კე- 
თილშობილებად და მდაბიოებად, რამდენადაც ეს ბუნებრივ 
და მყარ აქსიომად იყო მიჩნეული. ის ქადაგებდა ხელისუ- 
ფალთა მიმართ ქვეშევრდომთა მორჩილებასა და სამსახურს, 
არსებული სოციალურ-ეკონომიკური წყობილების სიმტკი- 
ცეს და სხვა. სწორედ ამ სახის დებულებათა გამო, იაპონიის 
მთავრობა დაინტერესებული იყო ჭუსიანიზმის იდეოლოგიის 
გაბატონებით ქვეყანაში. ხელისუფლების მხარდაჭერიდან 
გამომდინარე, ჭუსიანიზმის მქადაგებელთა ძალისხმევის 
წყალობით, აღნიშნულმა მოძღვრებამ სწრაფად დაიწყო გავ- 

რცელება. 
ორთოდოქსული იდეოლოგის სტატუსის მიუხედავად, 

1790 წლამდე ჭუსიანიზმი იაპონიაში ერთადერთ კონფუცია- 
ნურ სკოლას არ წარმოადგენდა. აღნიშნულ წელს გამოცემუ- 

ლი სამთავრობო ედიქტის თანახმად კი, ყველა კონფუციანუ- 
რი მიმდინარეობა კანონგარეშედ გამოცხადდა და სკოლებ- 

შიც მათი სწავლება აიკრძალა, გარდა ოფიციალური ჭუსია- 
ნიზმისა. მაგრამ რამდენადაც მე-18 საუკუნის მიწურული 

უკვე ტოკუგავას ეპოქის დაქვეითების საწყის პერიოდს წარ- 

მოადგენდა, ზემოხსენებულ დეკრეტს აღარ ძალუძდა ქვეყა- 
ნაში მიმდინარე საზოგადოებრივ-პოლიტიკური ძვრების, 

განსხვავებული იდეოლოგიების (მათ შორის შინტოიზმის) 
გავლენის გაძლიერების შეჩერება. ამ უკანასკნელთა მიხედ– 
ვით, ჭუსიანიზმი მეტისმეტად აკადემიური და ძნელად გასა- 

გები იყო, ამასთანავე რამდენადაც ის ჩინეთიდან იყო გად- 
მოღებული, მას არ ძალუძდა იაპონიის სპეციფიკურ გარემო–- 

ებებთან ადეკვატურად შეთავსება. საბოლოო ჯამში, სხვა- 
დასხვა იდეოლოგიური სკოლების წარმომადგენელთა მოღ- 

ვაწეობამ ბიძგი მისცა ქვეყნისათვის მეტად სასარგებლო 
პროცესების დაწყებას. კერძოდ, ფართოდ გაიშალა რელიგი- 
ურ-რეფორმატორული მოძრაობა, გამოიკვეთა საზოგადო- 

ებრივი აზრის ჰუმანისტური ტენდენციები, რომლებიც და- 
ბალ ფენათა ინტერესებს იცავდა და არსებულ სოციალურ 

173



სისტემას აკრიტიკებდა. ეს ყველაფერი ახალი დროისა და 

პროგრესულად მოაზროვნე საზოგადოების დამსახურებას 
წარმოადგენდა. თუმცა, ისიც უნდა აღინიშნოს, რომ აღნიშ- 
ნული პროცესები იმხანად საკმაოდ ნელი ტემპით მიმდინა- 
რეობდა. 

რაც შეეხება ტაოიზმს, იაპონიაში მისი ზოგიერთი ელე- 
მენტი კონფუციონიზმის პარალელურად გავრცელდა, თუმ- 

ცა, განსაკუთრებული პოპულარობა არ მოუპოვებია. მან შე- 
აღწია ასევე კორეაში, კამბოჯაში, ვიეტნამში, მაგრამ ბუ- 
დიზმთან კონკურენციას ვერ უძლებდა და მუდამ ჩრდილში 
რჩებოდა. ამ მხრივ გამონაკლისი იყო მხოლოდ მისი სამშობ- 

ლო – ჩინეთი, სადაც ლაო წის მოძღვრება სერიოზულ კონ- 

კურენციას უწევდა ბუდიზმს. იაპონიის მიწა-წყალზე ტაო- 
იზმმა გარკვეული სახეცვლილება განიცადა ადგილობრივი 

ადათ-წესების შესაბამისად, რის საფუძველზეც მან მნიშვნე- 
ლოვანი ზეგავლენა მოახდინა იაპონურ კულტურაზე, ლიტე- 

რატურაზე, ასევე ტრადიციებზე. იაპონიაში განსაკუთრებით 
პოპულარული გახდა ჩინური ტაოსური ლეგენდები დიდ მა- 
გებზე, რომლებმაც თითქოსდა უკვდავების ელიქსირის მო- 
პოვების შედეგად, უკვდავებას მიაღწიეს (მათ ეწოდებოდათ 
- სენინ) და განდეგილად ცხოვრობდნენ შორეულ მთებში. 
სწორედ ამ ლეგენდებს დაეფუძნა იაპონური ხელოვნების 
სპეციფიკური დარგი – ონმედო (ანუ „ინისა და იანგის ჰარ- 
მონიის გზა") რომელიც აერთიანებდა სხვადასხვა სახის 
მარჩიელობის, მაგიური განკურნების, ბედისა და ასტროლო- 
გიური წინასწარმეტყველების ხელოვნებას. დიდ ინტერესს 

იწვევდა მოსახლეობაში ალქიმია და მისი მეშვეობით „უკ- 
ვდავების რეცეპტების"” დამზადება. აქვე უნდა აღინიშნოს, 
რომ სწორედ ტაოიზმმა შვა შორეულ აღმოსავლეთში ალქი- 
მია, რომლის მთავარ მიზანს „უკვდავების ელიქსირის“ მო- 
"პოვება და შექმნა წარმოადგენდა. 

ყურადღებას იმსახურებს ტაოიზმის როლი იაპონური 

სახელმწიფოებრივი მოდელის ფორმირებაში; იამატოს სამე- 
ფო კარი წარმოჩინდებოდა, როგორც ცტაოსური ნორმების 
ერთგვარი სარკისებური ანარეკლი. ამ მიმართულებით მნიშ- 

ვნელოვანი იყო მმართველის ტიტულის შეცვლა. კერძოდ, 
თავდაპირველად იამატოს მმართველებს ოკიმი (ჩინური იე- 
როგლიფების – „დიდი ვანი“ ანუ „დიდი ბატონი“ იაპონური 
ფორმა) ეწოდებოდა, რაც ჩინეთთან ვასალურ ურთიერთო- 
ბას გულისხმობდა. მე-6 საუკუნის ბოლომდე იაპონია მარ- 
თლაც ჩინეთის ვასალად ითვლებოდა. მომდევნო ხანებში კი, 
დამოუკიდებლობისაკენ სწრაფვის კვალდაკვალ, დაიწყო ჩი- 
ნური ასტროლოგიური ტერმინის „ტიან ხუან“-ის (იაპონუ- 

რად - ტენნო) გამოყენება, რაც პოლარულ ვარსკვლავს, ასე- 
ვე – ზეციურ იმპერატორს ნიშნავს. ადგილობრივი ტრადი- 
ციების შესაბამისად, აღნიშნული ტერმინი იაპონიაში, უპირ- 

ველეს ყოვლისა, მოიაზრებოდა, როგორც „ცის შვილი“. ტაო- 
სური წარმოდგენების თანახმად, ტიან ხუანი ანუ ტენნო – 
ტაოსური პანთეონის უზენაესი და უმთავრესი ღვთაება, ზე- 
ციურ იისფერ სასახლეში (იისფერი განსაკუთრებული საკ- 
რალურობის გამომხატველად ითვლებოდა) იმყოფებოდა, 

საიდანაც ტაოსელ ბრძენთა ქმედებებს წარმართავდა. სწო- 
რედ აქედან გაჩნდა იაპონელთა განსაკუთრებული დამოკი- 
დებულება იისფერის მიმართ. ამ ფერის სამოსს იცმევდნენ 
საიმპერატორო კართან ყველაზე მეტად დაახლოებული დი- 

დებულები. ტაოსური ტრადიცია ამოქმედდა ასევე იაპონიის 
მმართველთა რვაკუთხოვან (როგორც საკრალური რიც- 

ხვის)' სამარხებში და საიმპერატორო ტახტის კონსტრუქცი- 
აში. უზანესი მმართველის განუყოფელ ატრიბუტად ითვლე- 
ბოდა რვაკუთხოვანი სარკე და მახვილი, რომლებიც ტაოსუ- 

რი რიტუალის აუცილებელ ნივთებს წარმოადგენდა. 

თანგის დინასტიის გაბატონების შემდეგ (618-907) ჩი- 
ნეთი აღმოსავლური სამყაროს უძლიერეს და ლიდერ სახელ- 
მწიფოდ იქცა. აღნიშნული პერიოდი სიახლეებით, ნოვატო- 

' რიცხვი რვა (8) საკრალურადაა მიჩნეული სხვადასხვა აღმოსავ- 
ლურ რელიგიებში. ტაოიზმში ის წარმატების, იღბლის, სიკეთის 
მომასწავებელ სიმბოლოს წარმოადგენს, ასევე რვა ტაოსელი წმინ- 
და მაგის (რომლებმაც უკვდავებას მიაღწიეს) ფენომენალურ ძა- 
ლასა და უნარებს განასახიერებს. 

რობით, რეფორმებითა და კულტურის აყვავებით აღინიშნა, 
რასაც დიდი ენთუზიაზმით ეწაფებოდა იაპონია. იმავდროუ- 

ლად, წინა პერიოდებისაგან განსხვავებით, ორ ქვეყანას შო- 

რის უკვე პარირტეტულ უფლებებზე დაფუძნებული ურთიერ- 
თობები ვითარდებოდა, რეგულარული სახე მიილო მათ შო- 
რის დიპლომატიურმა, სავაჭრო-ეკონომიკურმა და კულტე- 
რულმა ურთიერთობებმა. ანალოგიური ურთიერთობები ვი- 

თარდებოდა იაპონიასა და კორეის ნახევარკუნძულის სა- 
ხელმწიფოებს შორის. რაც შეეხება სარწმუნოების საკითხს, 
ხსენებული პერიოდის იაპონიაში, რელიგიური მრავალფე- 
როვნების მიუხედავად (შინტოიზმი, ბუდიზმი, კონფუციო- 

ნიზმი, ტაოიზმი) დომინანტური პოზიცია ბუდიზმს ჰქონდა 
მოპოვებული. 

ძენ-გბგუდიჯმი 

ბუდიზმის მეტად ორიგინალურ და საინტერესო მიმდი- 
ნარეობას წარმოადგენს ძენ-ბუდიზმი (თუმცა მკვლევართა 
ერთი ნაწილი მას ბუდიზმის ერთ-ერთ სექტად მიიჩნევს). სა- 

მეცნიერო ლიტერატურაში მიღებული თვალსაზრისის თა- 
ნახმად, მისი, როგორც მოძღვრების ისტორია ინდოელი ბუ- 
დისტი ბერის – ბოდჰიდჰარმას ჩინეთში ჩასვლის დროიდან 
იწყება (მე-6 საუკუნის დასაწყისი). ჭეშმარიტების ძიების 
პროცესში მყოფი ბოდჰიდჰარმა თურმე მიხვდა, რომ მხო- 
ლოდ რიტუალების შესრულებით შედეგს ვერ მიაღწევდა. 
ამიტომ მან საფუძვლიანად შეისწავლა ბუდას მოძღვრება და 
მედიტაცია დაიწყო. საამისოდ საჭირო იყო ლოტოსის პოზა- 
ში ხანგრძლივი დროის მანძილზე ჯდომა და გონების კონ- 
ცენტრაცია, მაგრამ ბოდჰიდჰარმას თვალები ეხუჭებოდა და 
ეძინებოდა, ამის გამო გამწარებულმა, თურმე ქუთუთოები 
მოიგლიჯა და გადაყარა. მისმა შეუპოვარმა ხასიათმა საბო- 
ლოოდ შედეგი გამოიღო და ის გასხივოსნდა. ამის შემდგომ 

ბოდჰიდჰარმამ მოწაფეების ძებნა დაიწყო, რათა თავისი გა- 
მოცდილება გაეზიარებინა, მაგრამ ინდოეთში მისი მოძ- 

ღვრებით არავინ დაინტერესებულა. ამიტომ ის ჩინეთში გა- 
ემგზავრა, სადაც გასხივოსნებულ ოსტატს უამრავმა ჭეშმა- 
რიტების მაძიებელმა მიაშურა. მიუხედავად ამისა, ბოდჰიდ- 

ჰარმა პირით კედლისკენ იჯდა გამუდმებით და ზედ არავის 
უყურებდა. „არ არის განსხვავება, რაღა კედელს ველაპარა- 
კო და რაღა თქვენ“, – უთქვამს მას. ასე იჯდა, მანამ ერთი 
ჭაბუკი არ მიუახლოვდა, რომელმაც მარჯევენა ხელი მოიჭრა, 
წინ დაუდო ბოდჰიდჰარმას და უთხრა: „აჰა, ჩემი ხელი მიიღე 
ჩემგან ძღვნად. თავსაც მოვიჭრი, თუ არ მობრუნდები!". მა- 
შინ გაეღიმა ბოდჰიდჰარმას, შემობრუნდა და განაცხადა: 
„ვისაც ძალუძს მარჯვენა ხელი გაიღოს ჭეშმარიტებისათ- 
ვის, ის ღირსია გადარჩენის". ამის შემდგომ მან თავისი მოძ- 

ღვრების გავრცელება დაიწყო ჩინეთში. 
ასე ჩაეყარა ასაფუძველი ჩან-ბუდიზმს. როგორც ზე- 

მოთ აღინიშნა, „ჩან“ მომდინარეობს სანსკრიტული „დჰია- 

ნა“-დან, რაც ნიშნავს – თვათჩაღრმავებას, მედიტაციას, 
მზერას, ყურადღლების კონცენტრაციას. ბოდჰიდჰარმას მკა- 

ცრი და შეუპოვარი ხასიათი ჰქონდა, ის უკომპრომისო იყო 
მოწაფეებთან დამოკიდებულებაში. თუ ბუდა თვლიდა, რომ 

ბუდისტს აგრესიაზე აგრესიით არ უნდა ეპასუხა, ბოდჰიდ- 
ჰარმა სხვა აზრისა იყო, ის ამბობდა: „მე მჭირდება ეს სი- 

ცოცხლე იმისათვის, რომ მივაღწიო ნირვანას და თუ ვინმე 
შეეცდება მის ხელყოფას, მე შემიძლია დავიცვა თავი“. ჩან- 
ბუდიზმის სტრუქტურა იმთავითვე მოიცავდა როგორც რე- 

ლიგიურ ელემენტებს, ისე ცხოვრებისეულ ფილოსოფიას და 
სოციალურ-ფსიქოლოგიურ სეგმენტებს, რაც დაკავშირებუ- 

ლი იყო ადამიანის ცხოვრება-მოღვაწეობის სხვადასხვა სფე- 

როებთან. 

მე-12 საუკუნის მიწურულს ჩან-ბუდიზმი ჩინეთიდან 
იაპონიაში გავრცელდა, სადაც იაპონური ენის ფონეტიკური 

ნორმების შესაბამისად, „ძენ"-ად იქცა. ძენ-ბუდიზმის დოქ- 
ტრინები არქიპელაგზე პირველად ნარას პერიოლში (710- 

784) გახდა ცნობილი, თუმცა, მისი, როგორც დამოუკიდებე- 
ლი მოძლღვრების გავრცელება კამაკურას ეპოქაში (1185- 
1333) მოხდა და განსაკუთრებული პოპულარობა, უპირვე- 

ლეს ყოვლისა, სამურაების სამხედრო ფენაში მოიპოვა. ია- 
პონიაში ძენი რამდენიმე მიმართულებად გაიყო, მათგან უმ- 
თავრესი იყო რინძაი და სოტო (უფრო ნაკლებად - ობაკუ), 
რომელთა ფუძემდებლები იყვნენ ბუდისტი ბერები – ეისაი 
(1141-1215) და დოგენი (1200-1253). ეისაი ორჯერ იმყოფებო- 

და ჩინეთში ცოდნის გასაღმრავებლად. 1191 წელს ის იაპონი- 
აში დაბრუნდა „ძენის მოძღვრის" წოდებით და სათავეში ჩა- 
უდგა რინძაის სკოლას. იმ დროიდან მოყოლებული, ინტენსი- 

ურად დაიწყო ძენ-ბუდიზმის გავრცელება იაპონიაში. აღსა- 
ნიშნავია, რომ ეისაის მიეწერება იაპონიაში ჩაის სმის რიტუ- 
ალის აღორძინება, როგორც ძენის განუყოფელი კომპონენ- 
ტისა. 

რინძაის სკოლის იდეურ საფუძველს წარმოადგენდა 
გონების უცაბედი გაცისკროვნება-განათება (იაპონურად – 

სატორი). ამის მისაღწევად მოძღვრები მოწაფეთა წვრთნის 
სისტემაში იყენებდნენ სხვადასხვა მეთოდს, რომელთა შო- 
რის უმთავრესი ადგილი ეკავა ე.წ. კოანს.' მის თანახმად, თუ 
მოწაფე მოახდენს ყურადღების მაქსიმალურ კონცენტრაცი- 
ას და მთელი არსებით მოიწადინებს შეკითხვის შეფარული 
აზრის ამოცნობას, ის აუცილდებლად იპოვის საჭირო პა- 

სუხს. საამისოდ კი მან უარი უნდა თქვას ლოგიკურ-ფორმა- 
ლურ აზროვნებაზე და ქვეცნობიერ-ასოციაციურ განსჯას 
მიმართოს. ასე რომ, კოანის ამოხსნა არის აზრობრივი ბარი- 

ერის გადალახვა, რაც მოვლენათა ახალი სეგმენტების აღ- 
მოჩენის საშუალებას იძლევა. ამ კონეტექსტში საყურადღე- 

ბოა, რომ ძენის მოძღვარი არ კითხულობდა სუტრებს, არ ას- 
რულებდა რიტუალებს, არ ეთაყვანებოდა წმინდანთა გამო- 
სახულებებს, მოწაფეებს დარიგებებს აძლევდა არა გრძელი 

ქადაგებებით, არამედ მინიშნებებით და კოანის მეთოდის გა- 

! კოან – აღნიშნავს სპეციფიკურ კითხვა-გამოცანებს, რომლებსაც 
მოძღვარი ამოსაცნობად აძლევდა მოწაფეს. საამისოდ სულაც არ 
იყო საჭირო ლოგიკური აზროვნება, წიგნების კითხვა და რიტუა- 
ლების ცოდნა. საკმარისი იყო მხოლოდ ინტუიცია, რომელიც გან- 
ჭვრეტის დახმარებით, ადამიანს ჭეშმარიტების შეცნობამდე მიიყ- 
ვანდა. 

მოყენებით (მაგალითად, პარადოქსული გამონათქვამებით, 
დარტყმით, დაყვირებით და სხვ.), რომლის მიზანს წარმოად- 
გენდა მოწაფის უცაბედ გაცისკროვნებამდე, გონების განა- 
თებამდე მიყვანა. ბუნებრივია, რომ სისტემა, რომელიც ესო- 
დენ დაშორებული იყო დაკანონებული დოგმებისაგან და თე- 
ორიებისაგან, საზოგადოების სხვადასხვა ფენაში ინტერესს 
აღძრავდა. აქვე უნდა აღინიშნოს, რომ ძენის მოწინააღმდე- 
გეები ამტკიცებდნენ, რომ ძენი ბუტაფორიული, ექსცენ- 
ტრიული და პრეტენზიული მისტიციზმი იყო, რადგანაც ის 
უპირისპირდებოდა რიტუალებს და დოგმატურ ნორმებს. 
ამის გამო ბუდიზმის სხვადასხვა სექტები მას მკვეთრად 
უპირისპირდებოდნენ. თუმცა, სწორედ ძენ-ბუდიზმის ეთი- 
კური ელემენტების წყალობით გამოინახა იაპონიაში კომ- 

პრომისი ბუდიზმსა და ჩინურ მოღძვრებებს (ტაოიზმი, კონ- 

ფუციონიზმი) შორის. 
ეისაისაგან განსხვავებით, სოტოს სკოლის ფუძემდებე- 

ლი დოგენი უარყოფდა ზემოხსენებულ კოანების სისტემას. 
მან შეიმუშავა ჭეშმარიტების წვდომის ახალი მეთოდი, რო- 
მელსაც ეწოდა ძაძენი (ანუ ძენი მჯდომარე მდგომარეობა- 

ში). დოგენის აზრით, ამგვარი მედიტაციის დროს ადამიანი 
ეთიშება ყოველგვარ ყოფითი ხასიათის საზრუნავს, სული- 
ერ, ფიზიკურ და სხვა სახის განცდებს, რის შედეგადაც მას 

ძალუძს თანდათან შინაგანი გაცისკროვნების ანუ სატორის 

მდგომარეობას მიაღწიოს. ამგვარ სიტუაციაში ადამიანი 
გრძნობს, რომ მისი „მე" თითქოს ქრება, განიბნევა და სანაც- 
ვლოდ, სამყაროსთან შერწყმის შეგრძნება ეუფლება. დოგენი 
თავის დოქტრინას უკავშირებდა იაპონელთა ცხოვრების 
წესს, მათ შრომით საქმიანობას, ყოველდღიურ საფიქრალ- 
საზრუნავს. ამიტომაც იყო, რომ მონასტრებში, სადაც ის თა- 

ვის შეხედულებებს ნერგავდა, ბერები დაკავებულნი იყვნენ 
ფიზიკური შრომით, ზრუნავდნენ ხალხის საჭირბოროტო და 
ყოფითი საკითხების მოგვარებაზე და სხვ. ძენის ხსენებული 
ორი მიმართულებიდან, სოტომ უფრო მეტი პოპულარობა 

სოფლის მოსახლეობაში, გლეხებში და საშუალო რანგის სა- 
მურაებში მოიპოვა, რინძაიმ კი ფართო გავრცელება ჰპოვა 

უფრო საზოგადოების ინტელექტუალურ ფენებში და მაღა- 
ლი რანგის სამურაებში. აქედან გამომდინარე, უპრიანია 
წარმოვაჩინოთ ძენ-ბუდიზმი, როგორც სამურაების მთავარი 
იდეოლოგია. 

თავდაპირველად სამურაების სამხედრო ფენის რწმე- 
ნის ობიექტს ბუდისტური სექტა – ჯიოდო (იაპონურად ნიშ- 
ნავს – სუფთა მიწას) და მისი მთავარი ღვთაება ამიდას (იგი- 
ვე ამითაბჰა) - „უკიდეგანო სინათლის ბატონის“ კულტი წარ- 
მოადგენდა. ამთავითვე უნდა აღინიშნოს, რომ სამურაებმა 
იაპონიაში გავრცელებული რელიგიური მოძღვრებებიდან ის 

ელემენტები გაითავისეს, რომლებიც ყველაზე მეტად ახლოს 
იყო მათ სულიერ სამყაროსთან. მათი მორალურ-ეთიკური 
ნორმების კოდექსი „ბუშიდოც“ (ნიშნავს – „მეომრის გზა") 
აღმოსავლეთის რელიგიებიდან იღებდა ფილოსოფიურ და 
ეთიკურ დოქტრინებს, ზოგ შემთხვევებში კი ერწყმოდა მათ. 
მაგალითად, ბუდიზმმა „ბუშიდოში“ შეიტანა ბედისწერის 
გარდუვალობის რწმენა, სიმტკიცის გრძნობა ხიფათისა და 
უბედურების მიმართ, სიცოცხლისადმი – მშვიდი, სიკვდილი- 
სადმი კი – გულგრილი დამოკიდებულება. იაპონელთა უძვე- 
ლესი სარწმუნოებისგან – შინტოიზმისგან „ბუშიდომ“ შეით- 

ვისა სამშობლოს სიყვარული, წინაპართა კულტი, მშობლე- 
ბის მიმართ შვილების მოკრძალება და ვალდებულებები. 
შინტოიზმისათვის დამახასიათებელი გარკვეულ საგანთა, 
მაგალითად – მახვილის გაღვთაებრივება, პირდაპირ ესადა- 
გებოდა სამურაების საბრძოლო სულისკვეთებას. სამურაე- 
ბის მსოფლმხვედლობაზე მნიშვნელოვანი ზეგავლენა მოახ- 
დინა ასევე კონფუციონიზმმა, კერძოდ, ადამიანთა შორის 

ურთიერთობების შესახებ შემუშავებულმა ხუთმა დოგმამ: 
უმცროსი უნდა ემორჩილებოდეს უფროსს (აქ იგულისხმება, 
როგორც ასაკით უფროსის, ისე სოციალური მდგომარეობით 

მაღლა მდგომის მიმართ მორჩილება), მამას – შვილი, ბა- 
ტონს – ქვეშევრდომი, ქმარს – ცოლი, მეგობართა შორის – 
თანასწორუფლებიანი ურთიერთობები. ასე რომ, სამურაე- 
ბის რელიგიური მსოფლმხედველობა ყალიბდებოდა შინტო- 

იზმის, ბუდიზმისა და კონფუციონიზმის გარკვეული ელე- 

მენტების შერწყმის საფუძველზე. 
საბოლოოდ, სამურაების ცხოვრებაში დომინანტური 

პოზიცია დაიმკვიდრა ძენ-ბუდიზმმა, რომელიც მათ მთავარ 
იდეოლოგიად იქცა. მეომართა ფენაში მის პოპულარობას 

რამდენიმე ფაქტორი განაპირობებდა. მათგან განსაკუთრე- 
ბით აღსანიშნავია ძენის ის მოთხოვნები, რომლებიც საოცა- 
რი სიზუსტით მიესადაგებოდა მათი ცხოვრების წესს, კერ- 

ძოდ: მკაცრი თვითდისციპლინა, მიზანდასახულობა, სიმამა- 
ცე, სიუზერენისადმი ვასალის უპირობო მორჩილება, სისა- 
დავე, უბრალოება, მამაკაცის უმთავრეს მოვალეობად სამ- 
ხედრო საქმიანობის აღიარება. გარდა ამისა, ძენ-ბუდიზმი 
ტანჯვისაგან ხსნის გზას მხოლოდ შინაგან გაცისკროვნება- 
ში, ამქვეყნიური ყოველგვარი სიამოვნებისაგან და ფუფუნე- 
ბისაგან განდგომაში ხედავდა. არანაკლებ მნიშვნელოვანი 
იყო ის გარემოება, რომ ძენი კონფუციანურ იდეებსაც შეი- 

ცავდა უფროსისადმი უმცროსის მორჩილებისა და არსებუ- 

ლი სოციალურ-პოლიტიკური რეჟიმის მარადიულობის შესა- 
ხებ. ცხადია, ეს ყველაფერი გაბატონებული კლასის წისქ- 

ვილზე ასხამდა წყალს, რათა თავისი ძალაუფლება ხალხთა 
მასებზე კიდევ უფრო გაეძლიერებინა და განემტკიცებინა. 

ძენი ქადაგებდა, რომ ამქვეყნად ყველაფერი წარმავალია და 
დროის მცირე მონაკვეთითაა შემოფარგლული. სიკვდილი კი 

გარდაუვალი და მარადიულია, ამიტომაც როდესაც მისი ჟა- 

მი დადგება, ადამიანი მშვიდად უნდა დაუხვდეს მას. აქედან 
მომდინეარეობდა სამურაების გულგრილი და უშიშარი და- 
მოკიდებულება სიკვდილის მიმართ. ძენი შთააგონებდა მეო- 
მარს, რომ მტრის პირისპირ აუღელვებელი, თავდაჯერებუ- 
ლი და იმავდროულად თავშეკავებული ყოფილიყო. სწორედ 

რკინისებური მტკიცე ნებისყოფის წყალობით, ის ნებისმიერ 
დაბრკოლებას გადალახავდა და გამარჯვებასაც მოიპოვებ- 

და. 
ძენ-ბუდიზმმა თავისი პრინციპებითა და ნორმებით 

მნიშვნელოვანწილად განსაზღვრა მეომართა ფენის კოდექ- 
სის – „ბუშიდოს“ შინაარსი. ამაში მოიაზრება სამურაების მა- 

ხასიათებელი ისეთი აუცილებელი თვისებები, როგორიცაა: 
სიმამაცე, თავისი პატრონი ფეოდალის მიმართ ფანატიკური 

ერთგულება, პატიოსნებისა და ღირსების გამძაფრებული 
გრძნობა, თვითმკვლელობის (იაპონურად – ჰარაკირი, ასევე 
– სეპუკუ ან კაპუკუ, რაც სიტყვასიტყვით ნიშნავს – მუცლის 
გაფატვრას) კულტი მოვალოების გამო და ღირსების დასა- 
ცავად, ასევე იმის მტკიცე რწმენა, რომ გმირულად დაღუპუ- 
ლი მეომარი რაინდის სახელს სათანადო პატივი მიეგებოდა 

თაობების მიერ საუკუნეთა მანძილზე. აქვე უნდა აღინიშნოს, 
რომ ფანატიზმი და თავგანწირვისათვის მზაობა, რაც სამუ- 
რაებს ძენ-ბუდიზმიდან ჰქონდათ შესისხლხორცებული, გან- 
სხვავდებოდა ისლამის მეომართა ფანატიზმისაგან. ეს უკა- 
ნასკნელნი თავს სწირავდნენ (და ახლაც სწირავენ თავს) 
სარწმუნოების სახელით, იმქვეყნად – სამოთხეში ჯილდოს 
მიღების იმედით. ბუდიზმში (ისევე როგორც ძენ-ბუდიზმში) 
და შინტოიზმში კი არ არსებობდა საიქიოში მარადიული ნე- 
ტარების კონცეფცია. საქმე ის არის, რომ ზოგადად, იაპონუ- 
რი სულიერი კულტურა (ისევე როგორც ჩინური) ორიენტი- 
რებული იყო ამქვეყნიურ ცხოვრებაზე. აქედან გამომდინა- 

რე, სასიკვდილოდ მზად მყოფი მეომარი რაინდები საიქიო 
ნეტარებაზე და კეთილდღეობაზე კი არ ოცნებობდნენ, არა- 
მედ ღირსეულ აღსასრულზე და ცოცხალთა ხსოვნაში ნათე- 
ლი კვალის დატოვებაზე. ამგვარი დამოკიდებულება სიკვდი- 

ლისადმი, როგორც ბუნებრივი და კანონზომიერი მოვლენის 
მიმართ, რომლის დროსაც ერთი მდგომარეობა იცვლება მე- 
ორეთი (ადრინდელ ცხოვრებაში დაბრუნების პერსპექტი- 

ვით, ოღონდ უკვე ახალი – მეორედ დაბადებულის სახით), 
სტიმულირებული იყო ბუდიზმით, კერძოდ კი ძენ-ბუდიზ- 
მით. „ბუშიდოს“ ეთიკური ნორმებიდან და ძენის დოქტრინი- 

დან გამომდინარე, სამურაისათვის ყველაზე მაღალ შეფასე- 
ბად მიიჩნეოდა მის საფლავზე გაკეთებული შემდეგი სახის 
ეპიტაფია: „მას არასოდეს დაუჩაგრავს სუსტი და არასოდეს 
დაუხევია უკან ძლიერის წინაშე“. 

იაპონიაში სამურაების სამხედრო ფენის არსებობის 
ხანგრძლივი დროის მანძილზე იყო მისი აღზევების, ბატო- 

ნობის, შემდეგ დასუსტების და ბოლოს აღსასრულის პერიო- 
დები, რაც უშუალო კავშირში იყო ქვეყანაში მიმდინარე პო- 
ლიტიკურ და სოციალურ-ეკონომიკურ პროცესებთან. მე-16 
საუკუნეში სამურაების ფენამ თავისი ძლიერების ზენიტს მი- 
აღწია და შესაბამისად, სახელისუფლებო სოციალური კიბის 
უმაღლეს საფეხურზე მოექცა. სწორედ სამურაების განსა- 
კუთრებული აღზევების პერიოდიდან იღებს სათავეს ცნობი- 
ლი იაპონური ფრთიანი გამოთქმა: „ყვავილთა შორის ალუ- 
ბალი, ადამიანთა შორის – სამურაი“. მათი არსებობის საჭი- 
როება განპირობებული იყო ქვეყანაში მიმდინარე გაუთავე- 
ბელი ფეოდალური შიდა ომებით, რომელთა მთავარ მამოძ- 
რავებელ ძალას სამურაები წარმოადგენდნენ. მათი მდგომა- 
რეობა რადიკალურად შეიცვალა მე-19 საუკუნეში, როდესაც 

ქვეყანა საომარი-გასამხედროებული ცხოვრების რეჟიმიდან 
მშვიდობიან, სამოქალაქო ყოფაზე გადავიდა და აქედან გა- 
მომდინარე, სამურაებმა თავიანთი ფუნქცია დაკარგეს. 

სიახლეებმა პოლიტიკურ და ეკონომიკურ სფეროებში, 
განსაკუთრებით კი 1867-1868 წლების ბურჟუაზიულმა რე- 
ვოლუციამ (ე.წ. მეიჯის რესტავრაციამ), უკვე საბოლოოდ 

გადაწყვიტა სამურაების ბედი: 1867წ. მიწურულს დაემხო ში- 
ოგუნატის სისტემის მმართველობა (ამ აქტით იაპონიაში ალღ- 
დგენილ იქნა იმპერატორის ერთმმართველობა) და მასთან 
ერთად დასრულდა სამურაების ხანაც. აქვე უნდა აღინიშ- 
ნოს, რომ, რა თქმა უნდა, ეს უმტკივნეულოდ არ მომხდარა 
და ადგილი ჰქონდა სამურაების ამბოხებებს, შეტაკებებს სა- 
ხელისუფლო საჯარისო ფორმირებებთან და სხვ. მაგრამ ვი- 
ნაიდან ეს ფენა შექმნილ პოლიტიკურ ვითარებაში უკვე 
დრომოჭმული ფეოდალური ურთიერთობების ერთ-ერთ 
მთავარ კომპონენტს წარმოადგენდა, ბუნებრივია, რომ ქვეყ- 

ნის შემდგომი განვითარების კონკრეტულ ეტაპზე ის ისტო- 

რიის კუთვნილება გახდა. 

რაც შეეხება უშუალოდ ძენ-ბუდიზმს, იაპონიაში განსა- 
კუთრებულ აყვავებას მან მე-14-15 საუკუნეებში მიაღწია, 
როდესაც მისი მფარველობა შიოგუნებმა დაიწყეს. აღნიშნუ- 
ლი პერიოდიდან მოყოლებული, ძენის დოქტორინით ხელ- 

მძღვანელობდნენ არა მხოლოდ პროფესიონალი მეომრები, 
არამედ საზოგადოებას სხვადასხვა ფენის წარმომადგენლე- 
ბი, განსაკუთრებით კი ხელოვნების მოღვაწეები. რამდენა- 
დაც ძენის ხელოვნება საუბრის სხვა თემას წარმოადგენს, 
თანაც მეტად ორიგინალურსა და საინტერესოს, მის შესახებ 
ცალკე გვექნება საუბარი. ძენ-ბუდიზმმა იაპონიაში რელიგი– 
ურთნ ერთად, ღრმა სოციალურ-ფსიქოლოგიური და ესთე- 

ტიკური დატვირთვა შეიძინა. საუკუნეთა მანძილზე მისი 
იდეები ისე შეეზარდა იაპონურ რეალობას, რომ მისი არსე- 
ბობა აღარც კი შეიმჩნევა ანუ ისე აღიქმება, როგორც ბუნებ- 
რივად არსებული აუცილებელი სეგმენტი. თანამედროვე პე- 

რიოდში ძენის მოძღვრება დაუახლოვდა სოციოლოგიას, 
ფსიქიატრიას, ფსიქოლოგიას, გამოყენება ჰპოვა ფსიქოთე- 
რაპიაში. სპორტის სხვადასხვა სახეობაში, იოგურ ვარჯიშებ- 
ში და სხვ. 

ძუენ-ბუდიჯზსმი იაპონურ ხელოვნეგბაში 

შუა საუკუნეების იაპონური ხელოვნების სხვადასხვა 
დარგმა მეტნაკლები დოზით განიცადა ძენ-ბუდიზმის ზეგავ- 
ლენა, ზოგიერთი სპეციფიკური ხელოვნების სახეობა კი 

უშუალოდ ძენის საფუძველზე შეიქმნა. როგორც ზემოთ ით- 
ქვა, ძენ-ბუდიზმმა იაპონიაში ჩინეთიდან მე-12 საუკუნის მი- 
წურულს შეაღწია, მე14-15 საუკუნეებიდან კი ძენის, რო- 
გორც კულტურული ფენომენის ბიოგრაფია დაიწყო. საქმე 
ის იყო, რომ სისხლისმღვრელი სასტიკი ფეოდალური შინაო- 
მების ეპოქაში სწორედ ძენის მონასტრები იქცა იმ წყნარ, 

მყუდრო სავანეებად, სადაც იაპონურ კულტურას ძალუძდა 
განვითარება და ეს ნათლად აისახა მის ყველა სფეროში. თუ- 
კი თავდაპირველად კამაკურას ეპოქაში (1185-1333) სამხედ- 
რო ფენის მახასიათებელი იყო სიმკაცრე, სისადავე და უბრა- 
ლოება, დროთა ვითარებაში სამურაების ესთეტიკურმა იდე- 
ალებმა არსებითი სახეცვლილება განიცადა. თანდათან გა- 

მოიკვეთა ჰეიანის არისტოკრატთა ცხოვრების წესის მიბაძ- 
ვისაკენ, ფუფუნებისაკენ, სინატიფისაკენ ლტოლვა, რაც ად- 
რე მათი მხრიდან გაკიცხვის ობიექტს წარმოადგენდა. ზოგა- 
დად, იაპონიაში ახალი ესთეტიკური პრინციპების ფორმირე- 
ბაში განმსაზლვრელ როლს სწორედ ძენ-ბუდიზმი და მისი 
მონასტრები ასრულებდნენ, რომლებიც იმ დროისათვის რე- 
ლიგიურთან ერთად, კულტურულ-საგანმანათლებლო ცენ- 

ტრებს წარმოადგენდნენ. 
ძენის მიერ წმინდა რელიგიური ელფერის დაკარგვა, 

რაც კამაკურას ეპოქისათვის იყო დამახასიათებელი, იაპო- 

ნური კულტურის მსოფლმხედველური საფუძვლების შეც- 
ვლას უწყობდა ხელს. აქედან გამომდინარე, ძენის დოქტო- 
რინით ხელმძლვანელობდა უკვე არა მხოლოდ მეომრების 

ფენა, არამედ სწავლულები, ვაჭრები, ხელოსნები, მხატვრე- 
ბი, პოეტები და ხელოვნების სხვა სფეროთა წარმომადგენ- 
ლები. ძენი მათი ცხოვრების ყოველდღიურ ყოფასა და შე- 
მოქმედებით მოღვაწეობას დაუკავშირდა. სწორედ ამის სა- 
ფუძველზე იაპონიაში ხელოვნების ისეთი სპეციფიკური 
დარგები შეიქმნა, როგორიცაა: ყვავილთა შეკონვა-შეხამე- 
ბის ხელოვნება ანუ იკებანა, ჩაის სმის რიტუალური ცერემო- 

ნია, ბაღების და პარკების მოწყობის ხელოვნება, ასევე ახა- 
ლი ბიძგი მიეცა ფერწერის, პოეზიის, თეატრის, არქიტექტუ- 
რის განვითარებას. ძენ-ბუდიზმის ესთეტიკური კონცეფცი- 

ის არსი ყველგან და ყველაფერში (განსაკუთრებით გარე- 
მომცველ ბუნებაში) სილამაზის, მშვენიერების ძიებაში 

მდგომარეობდა. აღნიშნული კონცეფცია ახალ ეტაპს წარმო- 

აჩენდა გარე სამყაროს შეცნობის პროცესში და მასში ადამი- 
ანის ადგილის პოვნის მცდელობაში. ცხადია, რომ ბუნების 
სილამაზისა და მისი ამოუწურავი მრავალფეროვნების ასახ- 
ვისკენ სწრაფვა, თავის გამოხატულებას პოულობდა ადამია- 
ნის შემოქმედებით მოღვაწეობაში და შესაბამისად, კულტუ- 
რის სხვადასხვა სფეროში. თვალსაჩინოებისათვის, ამ პრო- 

ცესს თვალი გავადევნოთ იაპონური ხელოვნების ზოგიერთი 
დარგის ნიმუშზე. 

185



ძენ-ბუდიზმის ესთეტიკის პრინციპების ზეგავლენით 
განვითარდა იაპონური პეიზაჟის ერთ-ერთი ყველაზე ორი- 
გინალური სტილი, „ერთი კუთხის“ სახელწოდებით ცნობილი 
მიმდინარეობა ფერწერაში, რომელსაც საფუძველი ჩაუყარა 
მხატვარმა მა იუანმა (1175-1225). ამ სტილს ეწოდება – ვაბი, 
რაც სიმწირეს, სიღარიბეს ნიშნავს, მაგრამ არა პირდაპირი 

გაგებით. ამ ტერმინის ქვეშ ნახატის ლაკონურად გამოსახვა 
იგულისხმებოდა, მხატვრისაგან ის საღებავების მომჭირნედ 

გამოყენებას მოითხოვდა. მაგალითად, შემოდგომის გამო- 
სახვისათვის საკმარისი იყო გამხმარ ტოტზე ეულად მჯდომი 
ჩიტის ან გაკვითლებული ფოთლის დახატვა. ამგვარი ნახატი 
მნახველში აღძრავს სურვილს საკუთარ „მე“-ს ჩაუღრმავ- 

დეს, სამყაროს მარადიულობა შეიგრძნოს. ძენის მქადაგე- 
ბელთა აზრით, მხატვარი შემოქმედების პროცესში გარე- 
მომცველ სამყაროს უნდა შეერწყას საკუთარი „მე“-ს უარ- 
ყოფით. მხოლოდ ასეთი პირობებშია შესაძლებელი ნამდვი- 

ლი შედევრების შექმნა. „ერთი კუთხის“ ნახატებში ფიგურე- 

ბი ერთი შტრიხით ანუ ფუნჯის ერთი მოსმით გამოისახებო- 
და, რომელიც ხშირად დასრულებულიც არ იყო. ამგვარი ნა- 
ხატები მნახველში სასიამოვნო გაოცებას იწვევს, რადგან 
ერთი შეხედვით დაუსრულებლობას, ქვეტექსტად სიღრმისე- 

ული სრულყოფილება უდევს. 
მე-14 საუკუნის მიწურულიდან იაპონური ფერწერის 

წამყვან მიმართულებად მონოქრომული ფერწერის სტილი – 
სუიბოკუ იქცა, რომლის განვითარებაში მნიშვნელოვანი 
წვლილი შეიტანა ძენ-ბუდიზმმა. ეს იყო თეთრ გრაგნილზე 
ტუშით შესრულებული ნახატები, რომლებიც ძირითადად ჩი- 
ნური კლასიკური პეიზაჟის სქემას და მის შემადგენელ ელე- 
მენტებს იმეორებდა, გამოისახებოდა ასევე ფრინველები და 
ყვავილები. სუიბოკუს მარტივი სიუჟეტები ღრმა ქვეტექსტს 
შეიცავდა. სუიბოკუ მხატვრებისათვის (რომელთა უმეტესი 
ნაწილი ძენ-ბუდიზმის ბერები იყვნენ), მთავარი იყო არა დე- 
კორატიულობა, არამედ სიმბოლურობა, რითაც გაჯერებუ- 
ლი იყო როგორც პეიზაჟის ცალკეული დეტალები, ისე ადა- 
მიანთა ყოველდღიური ქმედებები. ამ სტილის საუკეთესო 

წარმომადგენლები შიუბუნი (1414-1465) და სეშიუ (1420- 
1506), ძენის ბერები იყვნენ. სეშიუს შემოქმედება მიჩნეულია 
შუა საუკუნეების შორეული ალღლმოსავლთის ხელოვნებაში 
ყველაზე მნიშვნელოვან მოვლენად, რამდენადაც თვალნათ- 
ლივ წარმოაჩენს იმ პერიოდის იაპონური ფერწერის ეროვ- 
ნულ თვითმყოფადობას და სპეციფიკას. მონოქრომული 
ფერწერის კანონებმა შემდგომი სახეცვლილება მე-14-15 სა- 
უკუნეთა მიჯნაზე განიცადა, რაც ე.წ. „კანოს სკოლას“ უკავ- 
შირდება. ამ სამხატვრო სკოლის ფუძემდებელი იყო სახე- 
ლოვანი მხატვარი კანო მასანობუ (1434-1530). მისი შემოქმე- 
დებითი მოლვაწეობა ღირსეულად გააგრძელეს მისმა შთა- 
მომავლებმა, რის საფუძველზეც „კანოს სკოლა“ იაპონური 
მხატვრული კულტურის სიმბოლოდ იქცა. 

პოეზიაში ძენის გავლენა ყველაზე თვალსაჩინოდ აისა- 
ხა პოეტურ ჟანრში ჰაიკაი, რომელიც ჩამოყალიბდა სიმღე- 
რების, ხუმრობების და მხიარული შაირების ნიადაგზე. თავ- 
დაპირველად პოეზიის ამ სახეობით უმეტესწილად თავს იქ- 

ცევდნენ მონასტრებში, სამურაების ოჯახებში, მოგვიანებით 
კი – ვაჭრები, ხელოსნები და საზოგადოების სხვა ფენის წარ- 
მომადგენლებიც. ჰაიკაი (ანუ ხუთტაეპიანი ლექსი) ერთგვარ 
თამაშ-შეჯიბრს წარმოადგენდა, რომლის არსი შემდეგში 
მდგომარეობდა: თამაშის წესის თანახმად, საჭირო იყო გო- 

ნებამახვილობის და საზრიანობის გამოჩენა, რომელიმე მო- 
ნაწილის მიერ წარმოთქმული ლექსის დასაწყისი სტრიქონე- 
ბისთვის გაგრძელების მოფიქრება. ამასთან, პოეტური ფორ- 
მა ისე უნდა განვითარებულიყო, რომ საბოლოოდ მთლიანო- 

ბაში ხუთტაეპიანი ლექსი შექმნილიყო. რაც უფრო დახლარ- 
თული იქნებოდა პირველი ნაწილის შინაარსი, იმდენად მე- 
ფად ფასობდა მეორე პარტნიორის მიღწევა, თუკი ის იმპრო- 
ვიზაციით გაამდიდრებდა და გარკვეულ აზრს შესძენდა 

მთელ ლექსს. დროთა ვითარებაში ჰაიკაიმ სახეცვლილება 
განიცადა და მისი ძირითადი ფორმა გახდა სამტაეპიანი 17- 
მარცვლიანი (5-7-5) ლაკონური ლექსი, რომელსა ჰაიკუ ეწო- 
დება. 

ჰაიკუ იდეათა ასოციაციის პრინციპებზეა აგებული. 
სიტყვიერი გამომსახველობა მასში უკანა პლანზეა გადაწეუ- 
ლი და მთავარია გამონათქვამის შეფარული აზრი. ჰაიკუში 
ორი ძირითადი ელემენტი ერთიანდება: დაუსრულებელი და 

მყისიერი (ანუ წამიერი) რასაც თავის მხრივ, თანხვედრა 
ჰქონდა ძენის იდეებთან. კერძოდ, ძენის მოძღვართა აზრით, 
ლექსი წამიერი შინაგანი განათების პროცესში უნდა დაწე- 
რილიყო ან უცებ, ყოველგვარი წინასწარი მოფიქრების გა- 

რეშე. ამგვარი დახელოვნება კი მხოლოდ ძენის იდეების და- 
უფლებით იყო შესაძლებელი. იმავდროულად მკითხველიც 

სულიერი განათების მდგომარეობაში უნდა ყოფილიყო, რა- 

თა ჰაიკუს შინაარსობრივ აზრს ბოლომდე ჩასწვდომოდა. 
აქედან გამომდინარე, ეს მხოლოდ რჩეულთა პრეროგატივად 
მიიჩნეოდა. ჰაიკუს შინაარსობრივი ფესვები მჭიდროდ იყო 
დაკავშირებული იაპონელთა ტრადიციებთან, რწმენა-წარ- 
მოდგენებთან, მითოლოგიასთან და ისტორიასთან. ამიტო- 
მაც მასში ესოდენ ნათლად იყო წარმოჩენილი იაპონელთა 
ქროვნული ხასიათი. ჰაიკუს ჟანრში ბევრი იაპონელი პოეტი 
წერდა (და წერს თანამედროვე პერიოდში), მათ შორის გა- 
მორჩეულია დიდი კლასიკოსი მწერალი მაცუო ბაშო (1644- 
1694), რომელიც იაპონური ლიტერატურის ისტორიაში, უწი- 
ნარეს ყოვლისა, ჰაიკუს ჟანრის შედევრების ავტორადაა 
აღიარებული. 

ლიტერატურაზე ძენის გავლენის შესახებ საუბრისას, 
საყურადღებოა ე.წ. „ხუთი მონასტრის ლიტერატურა“ (იაპო- 
ნურად – გოსან ბუნგაკუ), რომელიც იაპონიაში მე-13 საუკუ- 
ნეში აღმოცენდა და აყვავების ზენიტს მე-14 საუკუნეში მი- 
აღწია. ეს ლიტერატურა იაპონიის ხუთ დიდ მონასტერში იქ- 
მნებოდა ძენ-ბუდიზმის ბერების მიერ. მისი ფუძემდებელი 

იყო ძენ–ბუდიზმის მქადაგებელი იჩინეი იჩიძანი (1280-1367). 
„ხუთი მონასტრის ლიტერატურა“ ჩინურ ენაზე იწერებოდა 
და ჟანრული მრავალფეროვნებით ხასიათდებოდა. კერძოდ, 

ის მოიცავდა ძენის მოძღვართა ქადაგებებს, მათ საუბრებს 
მოწაფეებთან, ხშირად მასში ჩართული იყო გარდაცვლილი 
ბერების პოეტური ქმნილებები. გარდა ამისა, იწერებოდა 

ტაძარ-მონასტრების ისტორია, სხვადასხვა ქრონიკები, 
დღიურები, ესეები, ბუდისტური სუტრების კომენტარები, 
ფილოსოფიური ტრაქტატები, ჩინური ლექსთწყობის სახელ- 
მძღვანელოები, ენციკლოპედიები და ძენის ტერმინთა ლექ- 
სიკონები. ასე რომ, „ხუთი მონასტრის ლიტერატურა“ ძალზე 
მნიშვნელოვანი წერილობითი ძეგლების შემცველია. თით- 
ქმის არ იყო დარჩენილი საზოგადოებრივი ცხოვრების სფე- 
რო, სადაც არ ალწევდნენ ძენის ბერები, რომელთა გავლენა 
სულ უფრო მატულობდა. ამას განსაკუთრებით ის გარემოე- 
ბა უწყობდა ხელს, რომ ბერები თავდადებულად იღწვოდნენ 
მოსახლეობის განათლებისათვის, ასწავლიდნენ ახალგაზ- 

რდებს წერა-კითხვას, სამონასტრო სკოლებში ატარებდნენ 
გაკვეთილებს სხვადასხვა საგნებში, ახლოს იყვნენ ხელოვნე- 
ბის დარგებთან, ხელოვნების მოღვაწეებთან და სხვა. ეს ყო– 

ველივე ძალიან იზიდავდა და პოზიტიურად განაწყობდა მო- 
სახლეობას ძენის ბერების და მთლიანად ძენ-ბუდიზმის მი- 
მართ. 

ძენის პრინციპები სათანადოდ აისახა თეატრალურ ხე- 
ლოვნებაში, კონკრეტულად თეატრალურ ჟანრში – ნო. 
უპირველეს ყოვლისა, უნდა აღინიშნოს, რომ მე-12 საუკუნის 
მიწურულს ქვეყნის პოლიტიკურ ცხოვრებაში მომხდარი რა- 

დიკალური ძვრების ფონზე, სხვადასხვა თეატრალური ჟან- 
რების სინთეზის პროცესი დაიწყო, რაც მე-14 საუკუნეში 
დასრულდა. სწორედ ამ სინთეზის ბრწყინვალე ნიმუშს წარ- 

მოადგენს იაპონური კლასიკური თეატრი ნოოგაკუ, რომე- 

ლიც უფრო ხშირად მოიხსენიება სახელწოდებით – ნო (იაპო- 
ნურად ნიშნავს – ოსტატობას). მისი ფუძემდებლები იყვნენ 
მამა-შვილი კანიამი კიოცუგუ (1333-1384) და ძეამი მოტოკიო 

(1363-1444), რომლებიც არა მხოლოდ დრამატურგები და რე- 
ჟისორები, არამედ იმავდროულად შესანიშნავი მსახიობები 

და კომპოზიცტორებიც იყვნენ. ნოს თეატრმა იმთავითვე წარ- 
მატებით დაიწყო ფუნქციონირება. ამაში დიდი წვლილი მი- 

უძლოდა შიოგუნ აშიკაგა იოშიმიცუს (1358-1408), რომელიც 
თეატრალური ხელოვნების დიდი მოტრფიალე იყო. როდე- 

საც 1374 წელს ის ნოს სპექტაკლს დაესწრო, მასზე ისეთი 

დიდი შთაბეჭდილება მოახდინა ნანახმა, რომ მაშინვე თეატ- 

რის მფარველობა ითავა. რამდენადაც ნოს რელიგიურ-მის- 
ტიკური და რომანტიკული ხასიათის წარმოდგენები არის- 
ტოკრატიის, სამურაების მოთხოვნებსა და გემოვნებას მიე- 
სადაგებოდა, მას მეცენატობას უწევდნენ სამხედრო იერარ- 
ქიის უმაღლესი ხელისუფალნი ანუ შიოგუნები. საყურადღე- 
ბოა, რომ ზოგიერთი მათგანი ხშირად თავადაც იღებდა მო- 
ნაწილეობას სპექტაკლებში. 

ნოს წარმოდგენები ერთდროულად ოპერის, დრამისა 
და ბალეტის ნაზავს წარმოადგენდა, სიტყვიერი მასალა კი 
გარითმული პროზით ან ლექსით იყო წარმოდგენილი. პიესე- 
ბისთვის სიუჟეტები ძირითადად იაპონურ კლასიკურ ლიტე- 
რატურას, ბუდისტურ და შინტოისტურ ლეგენდებს ეფუძნე- 

ბოდა, თუმცა, რეპერტუარში იყო ასევე სპექტაკლები სხვა- 
დასხვა ღვთაებებზე, მეომრებზე, სასიყვარულო თავგადა- 
სავლებზე და სხვა. ვინაიდან ნოს თეატრის უმთავრესი ატ- 
რიბუტი ნიღაბია, მას ნიღბების თეატრსაც უწოდებენ. დამ- 

ზადებული იყო რამდენიმე ათეული სტანდარტული ნიღაბი, 
თითოეული მათგანი გამოსახავდა ადამიანს, ცხოველს, 
ღმერთებს, დემონებს, მწერებს, მათთვის დამახასიათებელი 
სპეციფიკური ნიუანსებით. ნიღბების მოხატულობა, სტილი 
და ფორმა იმთავითვე გარკვეულ შემუშავებულ კანონებს 
ემორჩილებოდა (ის დღესაც ტრადიციული რჩება). შესაბამი- 

სად, მათი დამზადება მაღალ პროფესიონალიზმსა და ოსტა- 
ფტობას მოითხოვდა. ეს მასკარადული ნიღბები ხელოვნების 
არაჩვეულებრივ ნიმუშებს წარმოადგენდა. ამიტომაც იყო, 
რომ მსახიობები მათ სათუთად ინახავდნენ და თაობიდან 

თაობას გადასცემდნენ. უნიკალურ ნიღბებთან ერთად, ნოს 
თეატრი გამოირჩევა მრავალფეროვანი დეკორატიული კოს- 
ტიუმებით, რომელთა სტანდარტები დღესდლღეობითაც ის- 
ტორიული სიზუსტითაა დაცული. რაც შეეხება ნოს თეატრის 
სცენას, ის მომცრო ზომის კვადრატული ფორმისაა, მაყუ- 
რებლის დარბაზისგან გამოყოფილია დაახლოებით ერთი 
მეტრის მონაკვეთით, რომელიც ხრეშითაა დაფარული. სცე- 
ნა სამი მხრიდან ღიაა, ყოველგვარი დეკორაციების გარეშე, 

მის ერთადერთ აუცილებელ ატრიბუტს წარმოადგენს უკანა 
მხარეს, ოქროსფერ ფონზე გამოსახული ტოტებგაშლილი 
სტილიზებული ფიჭვი, რომელიც დღეგრძელობის სიმბო- 
ლოდ აღიქმება. 

რაც შეეხება უშუალოდ ძენ-ბუდიზმის გავლენას ნოს 
თეატრზე, უნდა აღინიშნოს შემდეგი: ნოს მსახიობები და 
სპექტაკლების დამდგმელი რეჟისორები ძირითადად იმ აუ- 
დიტორიას ემსახურებოდნენ, რომლის ესთეტიკური თვალ- 
თახედვა ძენ-ბუდიზმთან იყო დაკავშირებული. როგორიც არ 
უნდა ყოფილიყო პიესის შინაარსი, ყველა შემთხვევაში მისი 
კომპოზიცია, გარემო და გამომსახველობითი მეთოდები 
მთლიანად ძენის კანონებს ესადაგებოდა. კერძოდ, ყველა- 
ფერში იგრძნობა ბანალურობისგან, სიცხადისგან და წინას- 
წარ განზრახულობისგან თავის დაღწევისკენ სწრაფვა, გან- 
საკუთრებულად ძლიერი ემოციების გამოხატვა კი ხდება მი- 
ნიშნებით, თავშეკავებულად და ნართაულად. მთლიანობაში, 
ნოს თეატრი თავისი ორიგინალურობით, რეკვიზიტით, მსა- 
ხიობთა სტილიზებული მოძრაობებით, მუსიკის ჰანგებით, 
სპეციფიკური დეკლამაციით, საოცარ ეფექტს ახდენს მაყუ- 
რებელზე, რომელიც ჯადოსნურ სამყაროში ხვდება და ჩნდე- 

ბა იმის განცდა, რომ შორეული წარსულის გარდასულმა 

მოვლენებმა თითქექოს აწმყოში გადმოინაცვლა. 

მე-16 საუკუნის მეორე ნახევარში ნოს თეატრმა აყვავე- 
ბის ზენიტს მიაღწია. იმ პერიოდში თეატრს მეცენატობას 
უწევდნენ ხელისუფლების სათავეში მყოფი ოდა ნობუნაგა 
(1573-1582) და ტოიოტომი ჰიდეიოში (1582-1598), რომლებიც 

აქტიურად იყვნენ ჩართულნი ნოს შემოქმედებით ცხოვრება- 
ში. ნობუნაგას ძალიან უყვარდა სანახაობრივი წარმოდგენე- 
ბი და მის რეზიდენციაში ხშირად იმართებოდა სპექტაკლე- 

ბი, ის იწვევდა გამოჩენილ მსახიობებს, ორკესტრს, მოცეკ- 

ვავეებს. ყოფილა შემთხვევები, როდესაც ის თავად მონაწი- 
ლეობდა ნოს ცეკვებისა და სიმღერების შესრულებაში. ჰი- 
დეიოში კი 1587 წლიდან მოყოლებული, თვითონ ხსნიდა სა- 
იმპერატორო კარზე წარმოდგენილ ნოს ტრადიციულ საა- 

ხალწლო სპექტაკლს – „ტაკასაგო“, მთელ რიგ წარმოდგე- 

ნებში კი მთავარ როლს ასრულებდა. მაგალითად, 1593 წელს, 
კორეაში ლაშერობის წინ, ჰიდეიოშიმ გრანდიოზული გამო- 

სამშვიდობებელი სამდღიანი წარმოდგენა გამართა, რომელ- 
საც იმპერატორიც ესწრებოდა. წარმოდგენილ იქნა 16 სპექ- 
ტაკლი და ყველა მათგანში ჰიდეიოშიმ მონაწილეობა მიიღო, 

რამაც მაყურებელთა აღტაცება და გაოცება გამოიწვია. 
დიდმნიშვნელოვან მოვლენას წარმოადგენდა ის, რომ 

ჰიდეიოშის' ბრძანებით, 1596 წელს პირველად იაპონიის ის- 
ტორიაში, მსახიობთა და მუსიკოსთა სია შედგა, მათთვის რე- 
გულარული ხელფასის დანიშვნის მიზნით. თეატრალური 

მოღვაწეებისათვის შესაბამისი ჯამაგირის დაწესებით, ქვე- 
ყანაში მათი სოციალური სტატუსი საგრძნობლად ამაღლდა, 
მატეროიალური და საზოგადოებრივი მდგომარეობა გაუმ- 

ჯობესდა. აღსანიშნავია, რომ ჰიდეიოშის ძალისხმევას ამ 
სფეროში უკვალოდ არ ჩაუვლია; 1598 წელს მისი გარდაცვა- 
ლებიდან მოყოლებული, ხელოვნების მოღვაწეები მადლიე- 

რების ნიშნად, ჰიდეიოშის გარდაცვალების დლეს ყოველ- 

წლიურად მთელ იაპონიაში საზეიმო ღონისძიებებს ატარებ- 
ენ ცეკვებით, სიმღერებით, თეატრალური წარმოდგენებით 
და რელიგიური რიტუალებით. 

იაპონიის ხელისუფლების სათავეში ტოკუგავას დინას- 
ტიის მოსვლის შემდეგ (1603), დინასტიის ფუძემდებლის – 
იეიასუს (1603-1616) ბრძანებით, მისი შიოგუნად კურთხევის 
ცერემონიალი მთლიანად ნოს თეატრმა ჩაატარა. ამიერიდან 
ნოს გამოყენება ოფიციალური საცერემონიო ხელოვნების 
სახით, ტრადიციად იქცა, ისევე, როგორც მისი ყოველწლიუ- 

რი ფესტივალები. ყველა ღირშესანიშნავი მოვლენა სახელი- 
სუფლებო მაღალ ეშელონებში (ახალი შიოგუნის კურთხევა, 
დიდგვაროვანთა ქორწინება, მაღალ თანამდებობაზე დანიშ- 

ვნა, ვაჟის დაბადება გავლენიან ფეოდალურ ოჯახში და სხვ.) 
ნოს საზეიმო წარმოდგენების თანხლებით აღინიშნებოდა. 
ამგვარი წარმოდგენები, როგორც3 წესი, შიოგუნის რეზიდენ- 

ციაში, დედაქალაქ ქედოში ტარდებოდა. 
ცერემონიალური ელფერის შეძენის გამო, ნოს თეატრი 

მასობრივი მაყურებელს თანდათან დაშორდა, მან ცოცხალ 

რეალობასთან კავშირი დაკარგა და ხელოვნების ფორმალი- 
ზაციის გზას დაადგა. ეს შეეხო არა მხოლოდ სპექტაკლების 
შინაარსს და გარემოს, არამედ მთელ მის მხატვრულ და სას- 
ცენო კანონებს: მკაცრი ნორმებით განისაზღვრა სცენა, 
რეკვიზიტები, ნილბები, მსახიობთა ხმის ინტონაცია, ჟესტი- 

კულაცია და სხვ. აღნიშნული წესების დაცვას ნოს სხვადას- 
ხვა სკოლების (სულ 5 სკოლა იყო) ხელმძღვანელები – იემო- 
ტოები უზრუნველოყოფდნენ. ეს წოდება, რომელიც მემ- 
კვიდრეობითი გახდა, ენიჭებოდა ნოს თეატრის განსაკუთ- 
რებულად წარმატებულ და პოპულარულ მსახიობს. იემოტო 
ადგენდა თეატრის რეპერტუარს, განსაზღვრავდა მსახიობ- 
თა ოსტატობის დონეს, ანაწილებდა როლებს, თვალყურს 
ადევნებდა თითოეული მსახიობის ქცევას და დაწესებული 
ნორმების დაცვას. აქედან გამომდინარე, იემოტოები მეტად 
ფართო უფლებამოსილებისა და დიდი მატერიალური სახ- 
სრების მფლობელები იყვნენ. ყოველივე ამის წყალობით, მე- 

19 საუკუნის დამდეგისათვის ისინი ძალიან მდიდარ და გავ- 

ლენიან ფიგურებად იქცნენ. 
დტოკუგავას ეპოქაში თეატრალური ხელოვნების საცე- 

რემონიო ფუნქცია შიოგუნატის ოფიციალური იდეოლოგიის 

- კონფუციონიზმის დოგმებს მიესადაგებოდა. კონფუციო- 
ნიზმის ერთ-–ერთი მცნების თანახმად, ის ვინც ართობს – დე- 
დამიწისთვის მშვიდობა მოაქვს, ის ვინც მართავს (ანუ ბატო- 
ნობს), წესრიგი მოაქვს. გაუთავებელი ფეოდალური შინაო- 

მების შემდეგ, იაპონიის ხელისუფალთა ყურადღების გადა- 

ტანა ხელოვნების მშვიდობისმყოფელობით ფუნქციაზე, სავ- 
სებით ბუნებრივად წარმოჩინდება. შესაძლოა, სწორედ ეს 
განაპირობებდა ტოკუგავას საგვარეულოს ყველა შიოგუნის 

განსაკუთრებულ ყურადღებას ნოს თეატრისა და ასევე სხვა 
თეატრალური ჟანრების მიმართ. 

მე-17 საუკუნეში ნოს მხატვრული დონის დაქვეითება 
დაიწყო: გამარტივდა რეკვიზიტები, ცეკვები, კოსტიუმები. 
მე-19 საუკუნის მეორე ნახევრიდან კი, როდესაც იაპონიაში 

დასავლური ცხოვრების წესმა იწყო გავრცელება და იაპონე- 
ლები უცხოური კულტურით დაინტერესდნენ, ნოს მეცენა- 

ტები შემოეცალნენ, მაყურებელი მოაკლდა და მსახიობთა 

უმეტესობა უმუშევარი დარჩა. საბედნიეროდ, ეს გარდატე- 
ხის პერიოდი ხანგრძლივი არ აღმოჩნდა და როგორც კი 
ქვეყნის პოლიტიკური სტაბილიზაცია დაიწყო, ეროვნული 

ტრადიციების აღორძინების აუცილებლობაც გამოიკვეთა. 

თეატრმა თანდათან ოდინდელი საპატიო ადგილი აღიდგინა 
კულტურულ ცხოვრებაში. განსაკუთრებით დიდი დახმარება 

მას საიმპერატორო კარმა გაუწია და შედეგად, ნო კვლავ 
ელიტური საზოგადოების კერპად იქცა. 

ძენ-ბუდიზმის ესთეტიკური პრინციპები ნათლად გა- 
მოიკვეთა არქიტექტურაში, კერძოდ, კამაკურას ეპოქის ტაძ- 

რების, მონასტრების, საცხოვრებელი სახლებისა და სხვა ნა- 
გებობათა მშენებლობაში. უპირველეს ყოვლისა, აღსანიშნა- 
ვია ის გარემოება, რომ ძენის დოქტორინის შესაბამისად, და- 
იწყო საკულტო და საერო ნაგებობათა სტილის ერთმანეთ- 
თან დაახლოების პროცესი. აქედან გამომდინარე, შეიცვალა 
ტაძრების გარეგნული იერსახეც. მე-13 საუკუნეში ძენის ტა- 
ძართა ინტენსიური მშენებლობა გაიშალა როგორც დედაქა- 
ლაქში, ისე პერიფერიებში. ამ საკულტო ხუროთმოძღვრების 

მთავარ მახასიათებელ ნიშნად ხაზგასმული სიმკაცრე და სი- 
სადავე იქცა, რაც ადრეული პერიოდის ბუდისტურ რტგაძარ- 
მონასტერთა პომპეზურობას მთლიანად გამორიცხავდა. აუ- 
ცილებელი აღარ იყო პაგოდების აგება, მათ ჩაენაცვლა რე- 

ლიკვიების უბრალო საცავი. თითქმის მთლიანად გაქრა სა- 
კურთხეველი, რომელიც ნაირნაირი სკულპტურებით იყო 

მორთული. რთული რიტუალების გაუქმებასთან ერთად, სა- 
კულტო გამოსახულებათა წრეც შევიწროვდა. პოპულარული 
გახდა ძენის პატრიარქთა და მხედართმთავართა პლასტიკუ- 
რი და ფერწერული გამოსახულებები. იმავდროულად იმატა 
ბუდისტური მონასტრების კომპლექსში შემავალი საცხოვ- 
რებელი და დამხმარე ნაგებობების მნიშვნელობამ. 

ეს ყველაფერი უშუალო კავშირში იყო ძენის ქადაგება- 
თა პრაგმატიზმთან და მიწიერ ხასიათთან, რომელიც უარ- 
ყოფდა ჭეშმარიტების შეცნობის ისეთ გზებს, როგორიცაა 
წეს-ჩვეულებების დაცვა, წმინდა ტექსტების კითხვა, ხატე- 

ბის თაყვანისცემა. ამის სანაცვლოდ, საკმარისი იყო ნების- 
ყოფის კონცენტრირება, შინაგანი თვითკონტროლი ან კიდევ 
სრულყოფილების მიღწევა ყოველდღიურ საქმიანობაში. ყო- 
ველივე ამის საფუძველზე ნებისმიერი ადამიანისათვის ხელ- 
მისაწვდომი ხდებოდა ჭეშმარიტების არსში ჩაწვდომა გონე- 
ბის განათების, გაცისკროვნების (ანუ სატორის) გზით. ამ 
დოქტრინის შესაბამისად, შეიცვალა დამოკიდებულებაც ზო- 
გადად ტაძრის მიმართ, კერძოდ, მოხდა მისი დაახლოება ია- 
პონელთა ყოველდლიურ ყოფა-ცხოვრებასთან. საკულტო 
ხუროთმოძღვრების მახასიათებელი შტრიხები გახდა უკი- 
დურესი სისადავე და უბრალოება, სატაძრო და საცხოვრებ- 

ელ ნაგებობათა სტილის აღრევა, ხშირ შემთხვევაში კი შერ- 
წყმა. ამ ტიპის იაპონური არქიტექტურის კლასიკური ნიმუ- 
შებია კიოტოში არსებული ვერცხლის და ოქროს პავილიონე- 
ბი, რომლებშიც ჰარმონიულადაა შერწყმული სასახლის არ- 

ქიტექტურული სტილი (იაპონურად – შინდენ) ახალი ტიპის 

საცხოვრებელი ნაგებობების (იაპონურად – შიონ) ელემენ- 

ტებთან. 
ყველანაირ ნაგებობათა ერთ-ერთ უმთავრეს კომპო- 

ნენტს საგულდაგულოდ გაფორმებული მათი შემოგარენი 
წარმოადგენდა: ბაღები, პარკები და ეზოები, რომლებიც გა- 

ნუმეორებელი თვითმყოფადობითა და ეგზოტიკურობით გა- 
მოირჩეოდა. იაპონელთა სიყვარული ბაღების გაფორმები- 
სადმი ადრეული პერიოდიდან ვლინდება და როგორც ჩანს, 

შინტოს ანიმიზმს უკავშირდება; კერძოდ, კამების რწმენას, 
რომელიც ბუნებას, მიწას, კლდეებს, ქვებს, მცენარეებს, მია- 
გებს პატივს. ჰეიანის არისტოკრატების საცხოვრებლების 
აუცილებელ ატრიბუტს წარმოადგენდა სტანდარტული ტი- 
პის ბაღები ხელოვნური ნაკადულით, ცენტრში – პატარა 

კუნძულით. მოგვიანებით, ძენის გავრცელების კვალდაკვალ, 

ტრადიციული ბაღების ტრანსფორმაცია მოხდა ძენ-ბუდიზ- 
მის ბერების მიერ. ამ კონსტრუქციებში, რომლებიც ძენის 
ტაძართა მიწებზე იგებოდა და ძენის პრინციპებს ექვემდება- 

რებოდა, ნათლად ვლინდება იაპონელთა ლტოლვა ბუნებით 
ტკბობისაკენ, ფიქრისაკენ და განმარტოებისაკენ. 

ბაღებს, როგორც წესი, ძენის ბერები აპროექტებდნენ 
(რომლებიც იმავდროულად მხატვრებიც იყვნენ). ქვების, 

ქვიშის, სხვადასხვა მცენარეების, ხელოვნური ნაკადულების 
და ბორცვების ასიმეტრიული განლაგებით, ისინი ხელოვნე- 
ბის ნამდვილ შედევრებს ქმნიდნენ. აქვე აღსანიშნავია ის გა- 
რემოება, რომ ასიმეტრიულობა ზოგადად, იაპონური ხე- 
ლოვნების ერთ-ერთი მახასიათებელი თვისებაა. ამის ნათე- 
ლი მაგალითია მთების ფერდობებზე მიმოფანტული ბუდის- 
ტური ტაძრები და მონასტრები, ჩაის სახლების კონსტრუქ- 
ცია, იკებანას და საპარკე-საბაღე ხელოვნება და სხვ. განსა- 
კუთრებით შთამბეჭდავია ე.წ. ქვათა ბაღების არქიტექტურა. 

საერთოდ, ქვა იაპონური პარკების უმთავრეს ატრიბუტს 

წარმოადგენს; ქვების განლაგება და კომპოზიცაია იმ წესებს 
ემორჩილება, რომლებიც ძენ-ბუდიზმის მსოფლმხედველო- 

ბის კონცეფციიდან მომდინარეობს. ბაღების და პარკების 
ძირითადი ტერიტორია ქვიშით, კენჭებით, ხრეშითაა მოფე- 
ნილი, რომელზეც გარკვეული სიმბოლიკით სხვადასხვა ზო- 

მისა და ფორმის ქვებია დალაგებული. ისინი არასწორხაზოვ- 
ნადაა განლაგებული. მათ შორის კი დახვეული ვიწრო ბილი- 
კებია, რომლებიც სხვადასხვა მიმართულებით მიემართება. 
ეს თავის მხრივ, მოჩვენებითი დიდი სივრცისა და დისტანცი- 
ის ასოციაციას ქმნის, ასევე ინტერესს აღძრავს, თუ სად და 
რით სრულდება ეს ლამაზი ბილიკები. ქვათა ბაღები შედგება 

ქვების რამდენიმე ჯგუფისაგან, რომლებიც უმეტესწილად 
განთავსებულია ქვიშით დაფარულ ტერიტორიაზე. ეს ქვები 
განასახიერებს მარადიულ სამყაროს, სულების სამყაროს, 
ქვიშა კი – ბუნების ცვალებადობას, დინებას და სიცოცხლის 
სწრაფმავლობაზე მიანიშნებს. 

ძენის კონცეფციის მიხედვით, ყოველივე ზემოთ აღნიშ- 
ნულში ის აზრია ჩაქსოვილი, რომ ქვები და მათი ეგზოტიკუ- 
რი ფონი განსაზღვრული მიმართულებით წარმართავს ადა- 
მიანის აზრებს და მედიტაციის განწყობას ქმნის. იმავდროუ- 
ლად, ეს უნებურად აშორებს მას გარე სამყაროსგან და საო- 
ცარი სიმშვიდის განცდას უქმნის. იაპონური ბაღებისა და 
პარკების მთავარი დანიშნულებაა არა მხოლოდ ბუნების 

მშვენიერების სხვადასხვა ელემენტების ვიზუალური წარმო- 
ჩენა, არამედ ადამიანში ფიქრის, განსჯის განწყობის აღ- 
ძვრა. ძენის თანახმად, ზოგადად გარეგნობას არ აქვს მნიშ- 
ვნელობა, მთავარია მისი შინაგანი არსი. აქედან გამომდინა- 
რე, იაპონური საბაღე არქიტექტურის, ისევე როგორც ფერ- 
წერისა და პოეზიის ძირითადი დანიშნულება ის არის, რომ 
ადამიანს ყოველდლიურ ყოფაშიც სილამაზის დანახვისა და 
აღქმის უნარი გამოუმუშავდეს. აღსანიშნავია, რომ განსა- 

ხილველი ეპოქის მონოქრომული ფერწერის არაერთი სახე- 
ლოვანი ოსტატი იმავდროულად, ამგვარი ბაღების შესანიშ- 
ნავი დიზაინერიც იყო, მაგალითად სეშიუ (1420-1506) და სო- 

ამი (1472–1525). 
ძენ-ბუდიზმს უკავშირდება იაპონიაში ჩაის ცერემონი- 

ის (იაპონურად – ჩანოიუ, ასევე – ჩადო ანუ ჩაის გზა) დამ- 

კვიდრება. ჩაის კულტივირება ძველი ჩინური ცივილიზაციის 

ათასწლეულების სიღრმეში იღებს სათავეს. ძვ.წ. მე-11 საუ- 

კუნეში ჩინურ წერილობით წყაროებში გაჩნდა ცნობები ჩაის 
შესახებ, რომლებიც სხვადასხვა ლეგენდებს ეფუძნებოდა. 
ჩინური პოეტური ქმნილებების უძველეს კრებულში „ში წინ“, 

ტრაქტატში „ჩა წინ" (ტრაქტატი ჩაის შესახებ) და სხვა ის– 

ტორიულ-ლიტერატურულ ნაშრომებში აღწერილი იყო ჩაის 
სხვადასხვა ჯიშები, სამკურნალო თვისებები, ადამიანთა და- 

მოკიდებულება მათ მიმართ. ჩინური წყაროების თანახმად, 
ჩაის ცერემონიას საფუძველი ჩაუყარა დიდმა ჩინელმა ფი- 
ლოსოფოსმა ლაო წიმ ძვ.წ. მე-5 საუკუნეში. თანდათანობით 
ჩაი ფართოდ გავრცელდა ჩინეთის ტერიტორიაზე და ის ჩი- 

ნელების ყოველდღიურ, აუცილებელ სასმელად იქცა. შემ- 
დეგ ჩაი გავრცელდა აზიის სხვა ქვეყნებში, უფრო მოგვიანე- 

ბით კი – ევროპაში. 
729 წელს ჩაი იაპონიაში მოხვდა, მაგრამ მხოლოდ მე-12 

საუკუნეში (იაპონია-ჩინეთის კონტაქტების გაძლიერების 
პერიოდში) დაიწყო ფართოდ გავრცელება-დამკვიდრება, 
როგორც იაპონელთა ცხოვრების ერთ-ერთმა აუცილებელმა 

ატრიბუტმა. თავდაპირველად ჩაი გამოიყენებოდა როგორც 
მატონიზირებელი საშუალება, მაგრამ ძენ-ბუდიზმის მოძ- 

ღვრების გავლენის ზრდასთან ერთად, ცერემონიის რელიგი- 

ურმა ასპექტმა იმატა. ის სულ უფრო რთულ პროცედურად 
ყალიბდებოდა, რომლის დროსაც შესაძლებელი იყო ბუდის- 
ტურ ჭეშმარიტებათა შესაცნობად აუცილებელი სულიერი 

მდგომარეობის მიღწევა. ისტორიული ქრონიკების თანახ- 
მად, იაპონიაში ძენ-ბუდიზმის ერთ-ერთი სკოლის – რინძაის 
დამაარსებელმა ბერმა ეისაიმ ჩინეთიდან ჩაიტანა (1191წ.) 
ჩაის ფოთლები და დარგო ჰირადოს რეგიონში, ასევე დაიწყო 

ჩაის გამოზრდა რელიგიური რიტუალებისათვის. მასვე 
ეკუთვნის პირველი იაპონური წიგნი ჩაიზე „კუსა ეძეკი“ 
(1211წ.), სადაც საუბარია ჯანმრთელობისათვის ჩაის სასარ- 
გებლო თვისებების შესახებ. 

ჩაის ცერემონია, როგორც ხელოვნება, ყოველდღიური 

საზრუნავისგან დასვენების ერთგვარ სისტემად ჩამოყალიბ- 
და. ის გადმოღებულ ივნა ძენის მონასტრებიდან, სადაც უკ- 
ვე მე-12 საუკუნეში წესად იქცა, ბერების ხანგრძლივი მედი- 
ტაციის პერიოდში, ჩაის სმა განსაზღვრული რიტუალით. ჩა- 
ის ცერემონიები, როგორც წესი, მყუდრო და წყნარ ადგი- 

ლას, ბაღის ან პარკის სიღრმეში, საგანგებოდ აგებულ მომ- 
ცრო ზომის ჩაის სახლებში სრულდებოდა, რომლებსაც ია- 

პონურად ჩაშიცუ ეწოდება. ამ დროს საუბრები შეეხებოდა 
უმთავრესად პოეზიას და ფილოსოფიას, აკრძალული იყო სა- 
მი თემა: ფული, ავადმყოფობა და პოლიტიკა. დროთა ვითა- 
რებაში ამგვარი შეკრებები საზოგადოების სხვადასხვა ფენა- 
ში გავრცელდა: არისტოკრატული და სამხედრო ფენით დაწ- 
ყებული, უბრალო ხალხით დამთავრებული. მე-14 საუკუნეში 

ფართოდ გავრცლებულ გასართობ ღონისძიებას წარმოად- 
გენდა ე.წ. „ჩაის შეჯიბრებები“, რომლის დროსაც მონაწილე- 
ებს სხვადასხვა ჩაის მიართმევდნენ, მათ კი უნდა გამოეც- 
ნოთ მისი სახეობა და გამოზრდის ადგილი. გამარჯვებუ- 
ლებს სხვადასხვა ჯილდოები გადაეცემოდათ. ჩაის შეჯიბ- 
რებები, რომლებიც შიოგუნისა და მსხვილი ფეოდალების 

თაოსნობით ტარდებოდა, განსაკუთრებული პომპეზურო- 
ბით გამოირჩეოდა. აშიკაგას შიოგუნების პერიოდში ხალ- 
ხმრავალი ჩაის შეჯიბრებები თანდათან მსხვილ ფეოდალთა 

წრეში გამართულ ჩაის ცერემონიად გადაიქცა. ეს უკვე ჩაის 
სმის არისტოკრატული რიტუალი იყო, რომელიც მკაცრი 
ეტიკეტით და დახვეწილობით ხასიათდებოდა. ამ დროს გან- 
საკუთრებული ყურადღება ენიჭებოდა ჩაის ხარისხს, მის და- 
საყენებელ და სასმელ ჭურჭელს, ოთახის გაფორმებას და 
ა.შ. პარალელურად, მოსახლეობის დაბალ ფენებში ჩაის სმის 
განსხვავებული, უფრო სადა ცერემონია ვრცელდებოდა. 

სპეციალური ჩაის სახლების ანუ ჩაშიცუს ნაგებობათა 
აგება იაპონიაში XV საუკუნეში დაიწყო, რამაც ხელი შეუწყო 
არქიტექტურის შემდგომ აღმავლობას. ჩაის სახლების ხუ- 
როთმოძღვრები უმეტესწილად ძენ-ბუდიზმის ბერები ან ამ 
მოძღვრების მიმდევრები იყვნენ, რამდენადაც ჩაის სმის რი- 

ტუალი, ჩაის სახლებისა და მათი შემოგარენის მოწყობილო- 
ბა მთლიანად ძენის იდეებს ეფუძნებოდა. ჩაის სახლების არ- 
ქიტექტურულ სტილს საფუძველი ჩაუყარა ძენის ბერმა მუ- 

რატა ჯიუკომ (1422-1502), რომელიც შიოგუნ აშიკაგა იოში- 

მასას (1436-1490) მრჩეველი იყო კულტურის დარგში. 
ჩაის სახლების ექსტერიერისა და ინტერიერის მთავარი 

მახასიათებელი იყო სისადავე და უბრალოება. მათ განუყო- 
ფელ ნაწილს წარმოადგენდა ლამაზი მყუდრო ბაღი ხეხილი- 

თა და ყვავილებით. ბალღს ამშვენებდა ბრტყელი ქვებით მო- 
ფენილი ბილიკები, გზის გასანათებელი ქვის ფარნები და რი- 
ტუალური განბანვისთვის განკუთვნილი ქვის ჭურჭელი. მო- 

სართავ ატრიბუტებად ამგვარ სახლში დაშვებული იყო მხო- 

ლოდ მხატვარ-კლასიკოსთა მონოქრომული ფერწერის ნი- 

მუშები, გრაგნილი ფილოსოფიური გამონათქვამებით და 

ყვავილების თაიგული. მურატა ჯიუკოს ტრადიციების გამ- 
გრძელებელი იყო ჩაის ცერემონიის აღიარებული ოსტატი 
სენ-ნო რიკიუ (1522-1591), რომლის სახელსაც უკავშირდება 
ჩაის ცერემონიის დეტალურად დამუშავებული ესთეტიკური 

ნორმების შექმნა, ჩაის სახლის გარეგნული იერსახიდან და 
ინტერიერიდან დაწყებული, ჭურჭლით, ავეჯით და ბალის 
კომპოზიციით დამთავრებული. მან განავითარა ე.წ. რაკუს 
(იაპონურად ნიშნავს – სიამოვნებას) მოჭიქული თიხის ფია- 

ლების წარმოება. გამომდინარე იქიდან, რომ მათ დასამზა- 

დებლად თიხის განსაკუთრებული სახეობა გამოიყენებოდა, 
ისინი ძალზე მსუბუქი იყო. იმავდროულად, ფიალა დიდხანს 
ინარჩუნებდა ჩაის სითბოს და თერმოსის ფუნქციას ასრუ- 

ლებდა, რის გამოც განსაკუთრებით მოსახერხებელი იყო 
ზამთარში ჩაის ცერემონიების დროს. ჩაის ფინჯანისაგან 
განსხვავებით, რომელსაც სახელური აქვს, რაკუს ფიალებს 
სახელური არ უკეთდებოდა. ამაში ის აზრი იყო ჩადებული, 
რომ ფიალის ორივე ხელით დაჭერისას, ადამიანი უკეთ შეიგ- 

რძნობდა სითბოს, ჩაის გემოს, ასევე თვით ფიალის უნიკა- 
ლურობასა და ხარისხს, მთლიანობაში კი, მაქსიმალურ სუ- 
ლიერ სიამოვნებას მიიღებდა. 

ჩაის სახლები აღჭურვილი იყო ჩაის დასალევი ლამაზი 
და ნატიფი ჭურჭლით (ლამბაქი, ფიალა, ფინჯანი, ჩაიდანი). 

ჩაის სმის ესოდენ მაღალ დონეზე განვითარება სტიმულს აძ- 
ლევდა ქვეყანაში კერამიკისა და ფაიფურის წარმოების აღ- 
მავლობას. თუმცა, უნდა აღინიშნოს, რომ იაპონიაში კერამი- 
კის წარმოება სიახლეს არ წარმოადგენდა, ძველთაგანვე მი- 
სი ცენტრები ქვეყნის მთელს ტერიტორიაზე იყო მიმოფან- 
ტული, სადაც სხვადასხვაგვარი ნაკეთობები მზადდებოდა, 
ბუდისტური ცერემონიებისათვის და ყოველდღიური საჭი- 

როებისათვის. მე-16 საუკუნის მეორე ნახევრიდან საზოგა- 
დოების მაღალ წრეებში ჩაის ცერემონიის ყველა აქსესუარს 
იმდენად დიდი ყურადღება ექცეოდა, რომ მის შერჩევას მხო- 
ლოდ პროფესიონალ ექსპერტებს ანდობდნენ, რომლებიც 
სამხედრო-ფეოდალურ ხელისუფალთა სამსახურში იმყოფე- 
ბოდნენ. ჩაის ცერემონიამ განსაკუთრებით დახვეწილი სახე 

ზემოხსენებულ ნობუნაგასა და ჰიდეიოშის ზეობის ხანაში 
მიიღო, როდესაც ის სიმდიდრის, ფუფუნებისა და გავლენის 
დემონსტრირების პრესტიჟულ რიტუალად იქცა. 

ძენ-ბუდიზმის ხელოვნებაზე საუბრისას, აუცილებლად 
უნდა შევეხოთ იაპონური ხელოვნების ერთ-ერთ ყველაზე 
ნატიფ და დახვეწილ სახეობას – იკებანას ანუ ყვავილთა შე- 
კონვის ხელოვნებას. იკებანას განვითარებას გარკვეულწი- 

ლად ჩაის ცერემონიამ შეუწყო ხელი. თუმცა, ის დასაბამს ია- 
პონიაში ბუდიზმის გავრცელების დროიდან ანუ მე-6 საუკუ- 

ნიდან ილებს, როდესაც ბუდისტურ ტაძრებში უზენაესი 
ღვთაბებისათვის ყვავილების თაიგულის მირთმევის ტრადი- 
ცია დამკვიდრდა. ეს სარიტუალო თაიგულები (იაპონურად – 
რიკა) ჰარმონიულად ერწყმოდა ბუდისტური ტაძრების დი- 
დებულ ინტერიერს და იმთავითვე მათი მორთულობა-დამ- 
შვენების ერთ-–ერთ მთავარ კომპონენტად იქცა. დროთა ვი- 
თარებაში თაიგულების შეკონვა ხელოვნების ცალკე დარ- 
გად ჩამოყალიბდა, რომელმაც მეტად საპატიო ადგილი და–- 
იმკვიდრა იაპონური ტრადიციული კულტურის კომპლექსში. 
შესაბამისად, შეიქმნა ყვავილთა შეკონვის სხვადასხვა სკო- 
ლები, რომლებიც დღესაც წარმატებით ფუნქციონირებს არა 
მხოლოდ იაპონიაში, არამედ მსოფლიოს მრავალ ქვეყანაში. 
თითოეულ მათგანს ინდივიდუალური წესები ჰქონდა შემუ- 
შავებული. მიუხედავად ამისა, ამ ორიგინალური ხელოვნე- 
ბის ძირითადი ნორმები, რომლებიც ძენ-ბუდიზმის საფუძ- 

ველზე ჩამოყალიბდა, ყველა სკოლისათვის საერთოა. 
რამდენადაც ძენის დოქტრინა ყურადღების ცენტრში 

ერთეულს აქცევს, იკებანაშიც ხაზგასმითაა გამოყოფილი 
თითოეული მცენარის განუმეორებლობა. ძენ-ბუდიზმის 

ერთ-ერთი დებულების თანახმად, „ერთი ყველაშია და ყველა 
– ერთში“ ანუ ამ გამონათქვამის ქვეტექსტი შემდეგში მდგო- 

მარეობს: ერთეული თავისთავად სრულყოფილებაა, იმავ- 

დროულად – საყოველთაოსა და ზოგადის ხორცშესხმაც. 
აქედან გამომდინარე, იკებანას ოსტატი მუდამ ცდილობს 

ისე განათავსოს თითოეული ყვავილი, რომ მან გაალამაზოს 

და შუქი მოჰფინოს მთელ გარემომცველ სივრცეს. ისევე რო- 

გორც ძენის ხელოვნების სხვა სახეობებში, აქაც უმთავრესი 
პრინციპებია უბრალოება, ასიმეტრიულობა და მოჩვენებითი 

დაუსრულებლობა. სწორედ ამიტომ იკებანაში საგულდაგუ- 
ლოდ და დიდი რუდეუნებითაა წარმოჩენილი თითოეული ყვა- 

ვილის სილამაზე და მიმზიდველობა, რაც დახვეწილ ოსტა- 
ტობას და დაკანონებული სიმბოლიკის ზედმიწევნით ცოდ- 

ნას მოითხოვს. მართალია, თავის დროზე ეს კანონები ჩინე- 
თიდან იქნა გადმოღებული (ბუდიზმის შეღწევასთან ერთად), 

მაგრამ იაპონელმა ოსტატებმა ყვავილთა რანჟირებაში, 

ფერთა გამის შეხამებაში და სხვა დეტალებში ეროვნული სუ- 
ლი შთაბერეს. იკებანას მრავალრიცხოვან ოსტატთა შორის, 
საუკეთესოებად და ყველაზე პოპულარულებად აღიარე- 
ბულნი არიან სენკეი და რიუამი (მე-15 საუკუნე). 

იკებანას სხვადასხვა სკოლებს შორის ყველაზე ძველი 
და პოპულარულია იკენობოს სკოლა, რომელიც შეიქმნა კიო- 
ტოს ბუდისტურ ტაძარ როკაკუდოში და უკავშირდება უფ- 
ლისწულ შიოტოკუ ტაიშის სახელს. კერძოდ, მისი თაოსნო- 
ბით აგებულ ტაძარს ბუდისტი მღვდლები აფორმებდნენ რი- 
ფუალური თაიგულებით, რომლებიც იქვე ტბასთან (იაპონუ- 

რად - იკე)' ცხოვრობდნენ, პატარა ქოხში (იაპონურად - ბო). 
ამიტომაც ხალხმა ამ მღვდლებს „იკენობო“ დაარქვა ანუ 
„ქოხი ტბასთან“. შემდგომში როკაკუდოს 45 მღვდელი რიგ- 
რიგობით ატარებდა ამ სახელს და თაობიდან თაობას გადას- 
ცემდა იკებანას ხელოვნებას, როგორც სულიერი პრაქტიკის 
განსაკუთრებულ სახეობას. იკენობოს სკოლაში ყვავილთა 
კომპოზიციამ ჩინური ბუდიზმის ინტერპრეტაცია შეიძინა; 

ყვავილებისა და ტოტების ერთმანეთთან შეხამება შემდეგ- 
ნაირად აღიქმებოდა – ტოტები ინის სიმბოლოდ, ყვავილები 

- იანგის სიმბოლოდ. მათი განლაგება ლარნაკში (ან სხვა 
ჭურჭელში) განასახიერებდა ტრიადის იდეას: ცა-მიწა-ადა- 
მიანი. 

მოგვიანებით, ყვავილებით ინტერიერის გაფორმება 

არისტოკრატიის საცხოვრებლების განუყოფელ ელემენტად 
იქცა. ასე რომ, ბუდისტური რელიგიის თავდაპირველმა რი- 

ტუალმა ყვავილების ტცაძრებში განთავსებასთან დაკავშირე- 
ბით, დროთა ვითარებაში რელიგიურთან ერთად, სხვა დატ- 
ვირთვაც შეიძინა, კერძოდ – ყოფა-ცხოვრების მხატვრული 

გაფორმების საშუალების ფუნცქია. თაიგულის შეკონვის ია- 
პონურ სისტემაში, რომელიც ძენის პრინციპებს ეფუძნება, 
მთავარი ყურადღება ფოკუსირებულია დინამიზმის ფაე- 

! გადმოცემის თანახმად, ამ ტბაში განიბანებოდა შიოტოკუ ტაიში, 
ამიტომ იკენობოს სკოლის სახელწოდება უფლისწულთან სულიერ 
კავშირსაც გამოხატავდა. 

ტორზე. კერძოდ, ყვავილთა შეხამება უნდა გადმოსცემდეს 
ჟამთასვლას, წელიწადის დროებს, მიესადაგებოდეს გარე- 
მომცველ სივრცეს და ა.შ. ამის მიხედვით შეირჩევა შესაფე- 
რისი მასალაც. მაგალითად, მთლიანად გაშლილი ყვავილები, 
გამხმარი ფოთლები გამოხატავენ წარსულს; მწვანე ფოთლე- 
ბი, ნახევრად აყვავებული მცენარეები – აწმყოს; დაბერილი 
კვირტები – მომავალს. წელიწადის დროებსაც თავთავიანთი 
სიმბოლიკა აქვს: მკვეთრად მოღუნული ტოტი – გაზაფხუ- 

ლია,: ყვავილების ფერადფერადი ფურცლები, ფოთლები, 
ღეროები - ზაფხული; მეჩხერად ჩარჭობილი რტოები, გაყ- 
ვითლებული ფოთლები – შემოდგომა; შიშველი რტოები – 

ზამთარი. ასევე განსაზლვრული სიმბოლიკა გააჩნია სხვა- 
დასხვა ყვავილებსა და ფერთა გამას, რაც საუბრის ცალკე 
თემას წარმოადგენს. 

ამრიგად, ძენ-ბუდიზმზე დაფუძნებული ზემოთ განხი- 

ლული ხელოვნების ცალკეული დარგები ნათლად მეტყვე- 
ლებს ამ მიმდინარეობის უაღრესადთთზო სპექტრზე; ცხა- 
დია, რომ რელიგიურთან ერთად, მან იაპონიაში ღრმა ფსი- 

ქოლოგიური და ესთეტიკური ფუნქცია შეიძინა. ძენ-ბუდიზ- 

მის კონცეფცია, რიტუალები და ნორმები საუკუნეთა მან- 
ძილზე იმდენად ღრმად შეეზარდა იაპონურ რეალობას, რომ 
მათი არსებობა აღარც კი შეიმჩნევა. ისინი აღიქმება რო- 

გორც იაპონელთა ყოველდღიურობასთან თანაარსებული და 
აუცილებელი კომპონენტები. 

თავიV 

პორუა 

კორეა წარმოადგენს ისტორიულ სახელმწიფოს აღმო- 
სავლეთ აზიაში, რომელიც განთავსებულია კორეის ნახევარ- 

კუნძულზე. 1945 წლამდე ის ერთიან სახელმწიფოს წარმოად- 

გენდა, ხოლო მეორე მსოფლიო ომში იაპონიის დამარცხები- 
სა და მისგან კორეის განთავისუფლების შემდეგ (რომელიც 

1910 წლიდან იაპონიის კოლონიად ითვლებოდა), კორეა საბ- 

ჭოთა და ამერიკულ საოკუპაციო ზონებად დაიყო; ჩრდილო- 
ეთში დამყარდა კომუნისტური რეჟიმი და შეიქმნა კორეის 

სახალხო-დემოკრატიული რესპუბლიკა, სამხრეთში კი – კო- 
რეის რესპუბლიკა. 1948 წელს უკვე საბოლოოდ მოხდა ერ- 
თიანი კორეის გათიშვა ორ ნაწილად.' 

კორეის გაყოფით, პოლიტიკური და სოციალურ-ეკონო- 

მიკური ინსტიტუტების სხვაობასთან ერთად, სამხრეთ და 
ჩრიდლოეთ კორეაში რელიგიურ რწმენა-წარმოდგენებსაც 

განსხვავებული სტატუსი მიენიჭა. კერძოდ, ჩრდილოეთ კორე- 

ის კონსტიტუციის მიხედვით, ქვეყანაში რელიგიის თავისუფ- 

ლება დაცულია და მისი ხელყოფის უფლება არავის აქვს. თუმ- 
ცა, რეალურად სხვა სიტუაციაა – რამდენადაც ქვეყანა ათეის- 
ტურია, მთავრობა ზღუდავს ადამიანთა უფლებას, რომ მათ 
აირჩიონ და იცხოვრონ თავიანთი რელიგიური შეხედულებების 
მიხედვით. „დიდი ბელადის კულტთან“ (ანუ კიმ ჩენ ინის) ერ– 
თად, ქვეყანაში არსებობს იდეოლოგია ჩუჩჰე (ნიშნავს – საკუ- 
თარ ძალებზე დაყრდნობას), რომელმაც შეავიწროვა ისტორი- 
ულად გავრცელებული რელიგიური მოძღვრებები, როგორი- 

ცაა ბუდიზმი და კონფუციონიზმი. გავრცელებულია ასევე 

! 1950 წლის 25 ივნისს ჩრდილოეთ კორეის საჯარისო ფორმირებე- 
ბი სამხრეთ კორეაში შეიჭრნენ, რითაც დაიწყო ე.წ. კორეის ომი. 
მწვავე საომარი პერიპეტიების შედეგად, ეს ომი 1953 წელს საზავო 
ხელშეკრულებით დასრულდა, რომლის თანახმად, მეომარ მხარე- 
თა მიერ შენაჩრუნებულ იქნა ომამდელი პერიოდის ტერიტორიები. 

იდეოლოგია ჩონდოგიო (ნიშნავს – ზეციურ გზას).' აღსანიშნა- 
ვია, რომ ჩრიდლოეთ კორეაში ფუნქციონირებს ბუდიზმის ინ- 
სტიტუტი, სწავლების სამწლიანი კურსით. ტრადიციულად, 
მცირე დოზით გავრცელებულია ბუდიზმი, კონფუციონიზმი 
და ქრისტიანობა (პროტესტანტობა და კათოლიციზმი), რომ- 
ლებიც მკაცრად კონტროლდება სპეციალური სახელმწიფო 
უწყების მიერ. ქვეყანაში არსებული ტაძრები კი, რომელთა რა- 
ოდენობა სამასამდეა, განიხილება როგორც მხოლოდ ისტორი- 
ული და არქიტექტურული ძეგლები. არსებული წყობილებიდან 
გამომდინარე, სტატისტიკურ მონაცემებზე ჩრდილოეთ კორე- 
ის მოსახლეობის რელიგიურ კუთვნილებასთან დაკავშირებით, 
მხოლოდ მიახლოებით შეიძლება საუბარი. კერძოდ, ითვლება, 
რომ მოსახლეობის 65% არარელიგიურია, 16% - აღიარებს 
ტრადიციულ კორეულ შამანიზმს, 13,5% – ჩონდოგიოს, 4.5% – 

არის ბუდისტი, 1,7% – ქრისტიანი. უნდა აღინიშნოს, რომ ბუ- 
დიზმსა და კონფუციონიზმს მოსახლეობის კულტურულ ცხოვ- 

რებაზე მაინც აქვს გარკვეული გავლენა შენარჩუნებული, გან- 
საკუთრებით ეს ეხება ბუდიზმს, რომელიც კორეის ტრადიცი- 
ული კულტურის განუყოფელ ნაწილს წარმოადგენს. 

სამხრეთ კორეაში მოსახლეობის ნახევარზე მეტი რო- 
მელიმე რელიგიის მიმდევარია. ამ კუთხით სტატისტიკური 
მონაცემები შემდეგნაირად გამოიყურება: 25% – ბუდიზმის 
მიმდევარია, 25% – ქრისტიანი (როგორც კათოლიკე, ისე 
პროტესტანტი), 2% – ტრადიციულ შამანიზმს აღიარებს, 2% 
- კონფუციონიზმის მიმდევარია, გავრცელებულია ასევე 
სხვა რელიგიები (მათგან აღსანიშნავია ისლამი) და სექტები. 
ამ კონტექსტში გასათვალისწინებელია ის გარემოება, რომ 
ქვეყანაში ადგილი აქვს რელიგიურ სინკრეტიზმსაც, კერ- 
ძოდ, ბუდიზმის ბევრი მიმდევარი კონფუციონიზმსაც ალღია- 

' ჩონდოგიო – ეს არის ადგილობრივი რელიგია, რომელიც წარმო– 
იშვა მე-19 საუკუნეში. ის მოიცავს ბუდიზმის, კონფუციონიზმის, 
შამანიზმის, ტაოიზმის და კათოლიციზმის ელემენტებს. საყურად- 
ღებოა, რომ ჩრდილოეთ კორეის პარლამენტში არსებობს პარტია 
„ზეციური გზის ახალგაზრდა მეგობრები“, რომელიც დაკომპლექ- 
ტებულია ამ იდეოლოგიის წევრებით. 

რებს, ან პირიქით. იგივე შეიძლება ითქვას ქრისტიანებზეც, 
რომლებიც ბუდისტურ ან კონფუციანურ რიტუალებსაც ას- 
რულებენ. ასე რომ, სხვადასხვა სარწმუნოების მიმდევართა 
ზუსტად გამიჯვნა და მითითება შეუძლებელია. 

სანამ უშუალოდ ისტორიული კორეის რელიგიების თე- 
მას შევეხებოდეთ, საკითხის სათანადოდ და უკეთ გასააზ- 
რებლად, უპრიანია მოკლე წიაღსვლით ქვეყნის შორეული 
წარსულის ისტორიულ-პოლიტიკური ვითარების გაცნობა. 
კორეის ნახევარკუნძული ჯერ კიდევ გვიანი პალეოლითის 
ხანაში დასახლებული იყო ადგილობრივი ტომებით. კორეის 
პირველ სახელმწიფოებრივ წარმონაქმნს წარმოადგენდა 
ძველი ჩოსონი! (ნიშნავს – დილის ნამის ქვეყანას). ლეგენდის 
თანახმად, მას ძვ.წ. 2333 წელს მითიურმა მეფემ – ტანგუნმა 
ჩაუყარა საფუძველი, რომელიც რამდენიმე ასეული წელი 
მართავდა ქვეყანას, შემდეგ კი გადადგა და ღმერთკაცად იქ- 
ცა. ძვ.წ. მე-5-4 საუკუნეებში ძველი ჩოსონი უკვე ძლიერ მო- 
ნათმლობელურ სახელმწიფოს წარმოადგენდა. ჩინეთში ხა- 
ნის დინასტიის ბატონობის პერიოდში (ძვ.წ. 206 – ახ.წ. 220) 
ჩინელებმა არაერთხელ ილაშქრეს კორეაში, რომელთა შედე- 
გად, ძვ.წ. 108 წელს იქ მმართველობის ჩინური სისტემა ჩა- 
მოყალიბდა. იმავე პერიოდში ჩინეთიდან კორეაში ბრინჯაოს 
კულტურამ შეადღწია, იქიდან კი – იაპონიაში. აქვე უნდა აღი- 
ნიშნოს, რომ კორეის ნახევარკუნძული დიდი ხნის მანძილზე 
წარმოადგენდა არა მხოლოდ ხიდს ჩინეთსა და იაპონიის არ- 
ქიპელაგს შორის, არამედ ტერიტორიას, სადაც მატერიკული 
წარმომავლობის სხვადასხვა კულტურის ელემენტების წი- 
ნასწარი გადამუშავება-ტრანსფორმირება ხდებოდა.? 

' ძველი ჩოსონი მას ეწოდა იმის გამო, რომ გამორჩეული ყოფილი- 
ყო მოგვიანებით წარმოქმნილი, სხვა ჩოსონის სახელმწიფოსგან 
(1392-1910). 
? ისევე როგორც ბუდიზმი და კონფუციონიზმი, დამწერლობაც ჩი- 
ნეთიდან კორეის საშუალებით გავრცელდა იაპონიაში. კორეული 
ანბანის – პანგულის ძირი ჩინური ანბანი – კანჯი იყო. კორეელებ- 
მა შემდგომში ის რაოდენობრივად შეამცირეს და უფრო გეომეტ- 
რიული ფორმა მისცეს, რითაც ის ბუდისტური პაგოდების საძირ- 
კველის ფორმებს მიამგსავსეს. 

ძვ.წ.! საუკუნეში კორეის ნახევარკუნძულზე, სხვადას- 
ხვა ტომებს შორის წარმოებული ბრძოლების შედეგად, სამი 
ძლიერი ტომობრივი კავშირი დაწინაურდა: ქოგურიო, შილა 
და ფექჩე, რომლებიც შემდგომ ადრეფეოდალურ სახელმწი- 
ფოებად ჩამოყალიბდნენ. ქოგურიოს ეკავა ნახევარკუნძუ- 
ლის ჩრდილოეთი და სამხრეთ მანჯურიის ნაწილი, შილას – 
სამხრეთ-აღმოსავლეთი ნაწილი, ხოლო ფექჩე ნახევარკუნ- 
ძულის სამხრეთ-დასავლეთ ნაწილში იყო განთავსებული. მა- 
თი ადმინისტრაციული ინსტიტუტების ზოგიერთი ფორმა 
ჩინეთიდან იქნა გადმოღებული, ხელისუფლების სათავეში კი 
იდგა მეფე ანუ ვანი. ხსენებული სამი სახელმწიფო ერთმა- 
ნეთთან მუდმივი დაპირისპირების რეჟიმში იმყოფებოდა, 
რაც გამოწვეული იყო ნახევარკუნძულზე პირველობის მო- 

პოვებისკნ სწრაფვით. იმავდროულად, თითოეულ მათგანს 
ბრძოლა უხდებოდა ჩინეთის სამხრეთ ნაწილის ძლიერ ფეო– 

დალურ საგვარეულოებთან. თავის მხრივ, ჩინეთის ხელისუ- 
ფლება ცდილობდა თავის სასარგებლოდ გამოეყენებინა კო- 
რეის ნახევარკუნძულზე მიმდინარე შიდა პოლიტიკური 

ბრძოლები. 

აღნიშნულმა პროცესებმა განსაკუთრებულად მწვავე 
ხასიათი მიიღო ჩინეთში თანის დინასტიის (618-907) გაბატო- 

ნების დროიდან. საომარი მოქმედებები კორეის სახელმწი- 
ფოებსა და ჩინეთს შორის გარდამავალი უპირატესობით მიმ- 

დინარეობდა, საბოლოოდ 676 წელს ჩინეთის ძალაუფლებას 
კორეის ნახევარკუნძულზე ბოლო მოეღო. ამ ბრძოლების 

მსვლელობაში გამოიკვეთა შილას უპირატესობა ორ დანარ- 
ჩენ სახელმწიფოსთან შედარებით და სწორედ მან მოახერხა 

ქვეყნის გაერთიანება, რის შედეგადაც კორეის ნახევარკუნ- 
ძულის 2/3 შილას დაქვემდებარებაში მოექცა. ამრიგად, 676 
წელს, შილას მეთაურობით, კორეის ტერიტორიაზე პირველი 

ერთიანი სახელმწიფო შეიქმნა, რომელმაც 935 წლამდე იარ- 

სება. შილამ აღარა ჩინეთის ვასალობა, რომელთანაც დიპ- 

ლომატიური ურთიერთობა დამყარდა. გაერთიანებულ სა- 

ხელმწიფოში მთავარ ეთიკურ-პოლიტიკურ იდეოლოგიად 

კონფუციონიზმი გამოცხადდა (თუმცა, ბუდიზმიც წარმატე- 

ბით აგრძელებდა არსებობას). 
მე-9 საუკუნეში პოლიტიკური სიტუაცია კვლავ დაიძა- 

ბა და ქვეყნის ტერიტორიული დაქუცმაცება დაიწყო. ამას 
გლეხთა მასობრივი აჯანყებები დაერთო, რომლის ქარცეც- 
ხლში 935 წელს შილამ არსებობა შეწყვიტა და მას კორიოს 
(იგივე ქორიოს)' სახელმწიფო ჩაენაცვლა. ხელისუფლების 
სათავეში მოვიდა ნიჭიერი მთავარსარდალი ვანგ კონი, რო- 

მელმაც მოწინააღმდეგე კლანების დამარცხება შეძლო-. სწო- 
რედ მან შეუცვალა სახელმწიფოს სახელი და დაარქვა ქო- 
რიო, დედაქალაქად კი გამოაცხადა კესონგი.? ცოტა მოგვია- 
ნებით სატახტო ქალაქი კეგიონი გახდა. მე-13-14 საუკუნეებ- 
ში ქორიო მონღოლთა ბატონობის ქვეშ იმყოფებოდა“ (ისევე, 
როგორც ჩინეთი). ქვეყნიდან მონღოლთა ძირითადი ძალე- 
ბის განდევნა 1356 წელს მოხერხდა, მტრის ხელთ მხოლოდ 
კუნძული ჩეჯუდო რჩებოდა, რომელიც მოგვიანებით – 1374 

წელს იქნა განთავისუფლებული. 
1392 წელს მთავრსარდალმა ლი სონ გემ სახელმწიფო 

გადატრიალება მოახდინა და თავი მეფედ გამოაცხადა. მან 

ქვეყანას სახელი შეუცვალა და უწინდელი ისტორიული სა- 

ხელწოდება – ჩოსონი უწოდა, დედაქალაქად კი ჰანიანი (თა- 
ნამედროვე სეული) გამოცხადდა. ამრიგად, საფუძველი ჩაე- 

ყარა ახალ დინასტიას – ლის, რომლის მმართველობა 500 წე- 

ლი გაგრძელდა. 

' ქორიო – ქოგურიოს შემოკლებული ფორმაა. ამ სახელწოდებიდან 
მომდინარეობს ქვეყნის თანამედროვე დასახელება, რომლითაც ის 
ცნობილი გახდა დასავლურ სამყაროში. 

? აღსანიშნავია, რომ ქალაქ კესონგის ქორიოს მმართველობის პე- 
რიოდის ისტორიული ძეგლები 2013 წელს იუნესკოს კულტურული 
მემკვიდრეობის ძეგლთა სიაში იქნა შეტანილი. 
? 1231-1258 წლებში მონღოლთა მრავალჯერადი ლაშქრობების შე- 
დეგად, ქორიომ კაპიტულაცია გამოაცხადა და ქვეყანა მონლოლთა 

მძიმე უღელქვეშ მოექცა. 

ისტორიულ პორეაში 
გავრცელებული რელიგიები 

კორეის უძველეს რელგიურ ტრადიციას წარმოადგენ- 
და სულებით დასახლებული სამყაროს რწმენა. კორეელთა 
რწმენა-წარმოდგენების თანახმად, შორეულ წარსულში არ- 
სებობდა ღმერთების, სულებისა და მოჩვენებების უზარმა– 
ზარი პანთეონი, რომლებიც განაგებდნენ ცას და დედამიწას. 

აღნიშნული პანთეონი მოიცავდა ასევე ისეთ სულებს, რომ- 
ლებიც ბინადრობდნენ ხეებში, გამოქვაბულებში, მიწაში, 
ადამიანთა საცხოვრებლებში და სხვა ადგილებში. ამ სულებს 
თითქოსდა ძალუძდათ ზეგავლენა მოეხდინათ ადამიანთა 
ცხოვრებაზე, მათ ბედ-იღბალზე, სხვადასხვა მოვლენების 

განვითარებაზე და სხვ. საზოგადოებრივ ცხოვრებაში ძალზე 
მნიშვნელოვანი ადგილი ეკავა შამანიზმს, რომლის ცენტრს 
წარმოადგენდა კუნძული ჩეჯუდო. აღსანიშნავია, რომ ცა 
კორეელთა თაყვანისცემის ერთადერთ ასტრალურ ობიექტს 
არ წარმოადგენდა. ცასთან ერთად, ამ სახეობის ობიექტებად 
მოიაზრებოდა მზე, მთვარე, მრავალრიცხოვანი ვარსკვლა- 
ვები და პლანეტები. ციური სხეულების თაყვანისცემასთან 

ერთად, დიდი მნიშვნელობა ენიჭებოდა მათ ასტრალურ გა- 
მოყენებას, რომელთა მდგომარეობის მიხედვით ხალხი მარ- 
ჩიელობდა საჭირბოროტო საკითხებზე, ომზე და მშვიდობა- 

ზე, წყალდიდობაზე და გვალვაზე, მიწისძვრებზე და ვულკა- 
ნურ ამოფრქვევებზე. კორეელთა რწმენით, მთები, მდინარე- 

ები, ზღვები, გამოქვაბულები დასახლებული იყო ზებუნებ- 

რივი არსებებით - დემონებით, რომელთათვისაც განსა- 
ზღვრულ თარიღებში აუცილებელი იყო მსხვერპლშეწირვა, 
ლოცვების აღვლენა. მნიშვნელოვანი როლი ენიჭებოდა ასე- 
ვე წინაპართა კულტს (რომელსაც ესოდენ დიდი ადგილი ეკა- 

ვა კონფუციონიზმში), რომელიც სრულად იქნა შემონახული 
მომდევნო ხანებში. განსაკუთრებული პატივი მიეგებოდა 

მოქმედი მონარქის (ანუ ვანის) წინაპრებს და მითოლოგიურ 
ვანს – სახელმწიფოს დამაარსებელ ტანგუნს. საჯარო 

მსხვერპლშეწირვების რიტუალებს თავიანთი წინაპრებისათ- 
ვის თავად ვანები ატარებდნენ რეგულარულად. 

ბუდიზმის გამოჩენამდე (ახ.წ.მე-4ს.) კორეის ნახევარ- 

კუნძულზე გავრცელებული იყო ყველა პირველყოფილი რე- 
ლიგიური რწმენები და კულტები, კერძოდ: ფეტიშიზმი, სუ- 

ლების რწმენა, ციური მნათობების თაყვანისცემა, წინაპარ- 
თა კულტი, დემონიზმი და სხვ. საგულისხმოა, რომ ბუდიზ- 

მის შეღწევის შემდეგ, ისინი არ გამქრალა და არსებობას აგ- 
რძელებდნენ, ბუდიზმთან სინკრეტიზაციის რეჟიმში. მომ- 
დევნო ხანებში ქვეყანაში განვითარებული ისტორიული მოვ- 
ლენები ნათლად გვიჩვენებს, რომ ბუდიზმის მიღებით, კო- 

რეის მოსახლეობას უარი არ უთქვამს მანამდე არსებულ 
კულტებზე და რწმენა-წარმოდგენებზე. ასე რომ, საუკუნეთა 
მანძილზე კორეის ნახევარკუნძულზე რელიგიური სინკრე- 
ტიზმი არსებობდა ბუდიზმს, კონფუციონიზმსა და ადგი- 
ლობრივ კულტებს შორის. 

კორეის ნახევარკუნძულზე ბუდიზმის გავრცელება მე- 
4 საუკუნეში დაიწყო ჩინელი ბერების მიერ, რომლებიც იქ 
საგანგებოდ სამისიონერო მიზნებით ჩადიოდნენ. იმხანად 

არსებული სამი სახელმწიფოდან ბუდიზმმა პირველად ქო- 
გურიოში შეაღწია. 372 წელს იქ ჩასულ ჩინეთის ელჩობის შე- 
მადგენლობაში იყო ბერი სუნტო, რომელმაც ადგილობრივ 

ვანს საჩუქრად მიართვა ბუდას გამოსახულება და სუტრები. 
ხელისუფლება უცხო სარწმუნოებას იმთავითვე პოზიტიუ- 
რად შეხვდა, რის საფუძველზეც მალე ქვეყანაში ბუდიზმის 
გავრცელება და ტაძარ-მონასტრების აგება დაიწყო. 12 წლის 
შემდეგ – 384 წელს ბუდიზმმა ფექჩეში შეაღწნია, ჩინეთიდან 
ჩასული ბერის – მარანანტჰას მეშვეობით. ფექჩეს მეფე სო- 
სურამი (371-384) გაეცნო რა ბუდისტურ დოქტრინას, ახალ 

სარწმუნოებაზე მოექცა. აღსანიშნავია, რომ მანვე ცოტა ად- 
რე (372წ.) კონფუციონიზმის უმაღლესი სასწავლებელი დაა- 
არსა, სადაც კლასიკური კონფუციანური ლიტერატურა შე- 
ისწავლებოდა. ბუდიზმი ქვეყნის ეროვნულ ერთიანობას უზ- 
რუნველყოფდა, კონფუციანური სასწავლებელი კი მოწოდე- 
ბული იყო ახალი ბიუროკრატიული სტრუქტურებისა და ად- 

მინისტრაციული აპარატის შესაქმნელად. მე-5 საუკუნეში 
ბუდიზმმა ქოგურიოდან შილაში შეაღწია, 527 წელს კი ოფი- 
ციალურ სარწმუნოებად გამოცხადდა, რომელიც ქვეყნის 
ეროვნული და სახელმწიფოებრივი კონსოლიდაციის, ასევე 
ცენტრალიზაციის გარანტად მოიაზრებოდა. შილაში, ისევე 
როგორც ფექვჩეში, კონფუციანური საგანმანათლებლო სას- 
წავლებელი შეიქმნა, იმავდროულად ფართოდ ვრცელდებო- 
და ჩინელ კლასიკოსთა ფილოსოფიური, ისტორიული და 
სხვა სახის შრომები. 

კორეაში, ისევე როგორც ჩინეთში, ბუდიზმის მაჰაია- 
ნისტური მიმდინარეობა დამკვიდრდა. სარწმუნოებრივ- 
დოგმატური თვალსაზრისით, კორეული ბუდიზმი თავდა- 
პირველად მთლიანად ჩინური მოდელის ასლს წარმოადგენ- 

და, შემდეგ კი წარმოიშვა მისი ახალი ვარიანტები და სექტე- 
ბი. კორეულ ნიადაგზე ალმოცენებული სახეობების გარდა, 
გაჩნდა აზიის სხვა ქვეყნებიდან იმპორტირებული მიმდინა- 
რეობები (მაგალითად, ამიდაიზმი, ჩან-ბუდიზმი...). ხაზგა- 
სასმელია, რომ კორეის სამივე სახელმწიფოში ბუდიზმის 
გავრცელების ინიციატივა ცენტრალური ხელისუფლებისგან 
მოდიოდა. ამის უპირველესი მიზეზი ის იყო, რომ ხელისუ- 

ფალნი ზოგადად, პატივს მიაგებდნენ ჩინური ცივილიზაცი- 
ის ყველა მონაპოვარს. ამასთან ერთად, ბუდიზმში ისინი ხე- 

დავდნენ ძალაუფლების განმტკიცების იდეოლოგიურ ია- 

რაღს, რამდენადაც ის ქვეყნის ცენტრალიზაციის ტენდენ- 
ციებს უწყობდა ხელს. ბუდისტური სწავლება რეინკარნაცი– 

აზე, ხელმეორედ დაბადება:· კარმის შესაბამისად და მისი 

სხვა პოსტულატები კეთილგანწყობით იქნა მიღებული რო- 
გორც დოქტორინა, რომელიც გაბატონებული ფენის პრივი- 
ლეგირებულ პოზიციებს აკანონებდა. შედეგად, სამი სახელ- 

მწიფოს პერიოდში (ასე ეწოდებოდა ქოგურიოს, შილას და 
ფექჩეს ერთდროულად არსებობის ხანას) ბუდიზმი მთელ 
კორეის ნახევარნკუნძულზე სახელმწიფო რელიგიას წარმო- 
ადგენდა. ამაში ლომის წილი ბუდისტ ბერებს მიუძღოდათ, 
რომელთა ძალისხმევით ჩინური ყოფითი, იდეოლოგიური და 

კულტურის ელემენტები კორეაში ვრცელდებოდა. 

როგორც ზემოთ აღინიშნა, კორეის სახელმწიფოებს 
შორის გამუდმებული ბრძოლები მიმდინარეობდა, რაც სა- 

თანადოდ აისახებოდა გარე სამყაროსთან მათ ურთიერთო- 
ბებზე. განსაკუთრებით ეს ეხება იაპონიას, რომელიც მო- 
ხერხებულად სარგებლობდა იქ არსებული შიდა აშლილო- 
ბით. იაპონურ წერილობით ძეგლებში („კოჯიკი“, „ნიჰონგი“) 

უხვი მასალა მოიპოვება იაპონია-კორეის პოლიტიკურ-ეკო- 

ნომიკური და კულტურული კონტაქტების შესახებ. ყველაზე 
ადრინდელი ცნობა კორეის ნახევარკუნძულზე იამატოს 

(როგორც იმხანად იაპონიას ერქვა) სამხედრო აგრესიის შე- 
სახებ, განეკუთვნება ქალი იმპერატორის – ჯინგუს ზეობის 

ხანას (201-269), რომელიც თურმე თავად მეთაურობდა საბ- 
რძოლო ოპერაციებს. სწორედ იმ პერიოდიდან კორეის სა- 

ხელმწიფოები პერიოდულად იამატოს ვასალურ დამოკიდე- 
ბულებაში ექცეოდნენ და შესაბამისად, რეგულარულ გადა- 
სახადსაც უხდიდნენ მას. როგორც ჩანს, ჯინგუ საკმაოდ 

ძლიერი მმართველი იყო, რომელსაც ძალუძდა ფართომას- 
შტაბიანი საომარი ექსპედიციები წარმატებით განეხორციე- 
ლებინა კორეის ნახევარკუნძულის სახელმწიფოთა წინაალ- 
მდეგ. მათგან ჯინგუმ მოკავშირეობითი ურთიერთობა დაამ- 
ყარა ფექჩესთან (რომელიც დაპირისპირებული იყო ქოგუ- 
რიოსთან და შილასთან). 

ჯინგუმ ფაქტობრივად, პირველმა გაუკვალა გზა იაპო- 
ნიას გარე სამყაროსთან ინტენსიური ურთიერთობის დამყა- 
რებაში, რითაც ხელი შეუწყო კონტინენტის პოლიტიკურ- 
ეკონომიკური და კულტურული ზეგავლენის გაღრმავებას 
იაპონიის არქიპელაგზე – აქ იგულისხმება კორეის საშუალე- 
ბით, ჩინეთის ზეგავლენა იაპონიაზე. აქვე უნდა აღინიშნოს, 
რომ მომდევნო ხანებში, კერძოდ, მე-6 საუკუნიდან მოყოლე- 

ბული, იამატოს მმართველებმა შიდა დაპირისპირებათა გა- 
მო, არაერთი ბრძოლა წააგეს კორეაში და ტერიტორიებიც 
დაკარგეს. იმავდროულად, მასობრივი მიგრაცია მიმდინარე- 
ობდა ჩინეთიდან და კორეიდან იაპონიაში, რომელთა მოსახ- 
ლეობა გაურბოდა პერმიანენტულად მიმდინარე შიდა დინას- 
ტიურ ომებს თავიანთ ქვეყნებში. ძირითადად ესენი იყვნენ 

მხატვრები, მწერლები, ხელოსნები, მისიონერები, რომლებ- 
საც დიდი კეთილგანწყობით ხვდებოდნენ იაპონელები, რამ- 
დენადაც მათგან ბევრ რამეს სწავლობდნენ. 

ამ კონტექსტში აღსანიშნავია, რომ კორეაში ბუდიზმის 
გაბატონებამ დიდი გავლენა იქონია იაპონიაზე, გამომდინა- 
რე იქიდან, რომ სწორედ კორეელი ბუდისტი ბერების ძალის- 
ხმევით დაიწყო იქ ბუდიზმის გავრცელება. პირველი ტაძარ– 
მონასტრებისა და პაგოდების აღმშენებლებიც კორეელი და 
ჩინელი ხუროთმოძღვრები, ბერები, ხელოსნები და მხატვრე- 
ბი იყვნენ. თავის მხრივ, იაპონიის ხელისუფლება კორეაში 

აგზავნიდა როგორც მამაკაც, ისე ქალ მონაზვნებს, ბუდიზ- 
მის საფუძვლიანად შესასწავლად. განსაკუთრებით აღსანიშ- 
ნავია შიოტოკუ ტაიშის (რომლის შესახებ ნაშრომის სათანა- 

დო თავში გვქონდა საუბარი) ძალისხმევა ამ მიმართულე- 
ბით, რომელსაც კორეელი ბუდისტი მოძღვრები ჰყავდა. იმ 
დროიდან მოზღვავდა იაპონიის არქიპელაგზე ქოგურიოდან 

და ფექჩედან ქურუმების, სახელოვან ხუროთმოძღვართა და 

სწავლულთა ნაკადი, რომლებიც იაპონიაში სახლდებოდნენ, 
ხშირად ქორწინდებოდნენ კიდეც იაპონელებზე. ამ გზით 

ხდებოდა მატერიალური კულტურისა და ეთნიკური ელემენ- 

ტების ასიმილაცია, რასაც საბოლოო ჯამში, პოზიტიური შე- 
დეგი მოჰქონდა. 

კორეაში ბუდიზმის გავრცელებას თან ახლდა სატაძრო 

არქიტექტურის განვითარება, პომპეზური ფერადოვანი ტაძ- 
რებისა და პაგოდების აღმშენებლობა. ყველგან იდგმებოდა 

ბუდას ქანდაკებები, რომლებიც ხისგან ან ბრინჯაოსგან 

მზადდებოდა. მათგან აღსანიშნავია ბუდას ხუთ მეტრიანი 
ქანდაკება, რომელიც 574 წელს დაიდგა ჰვანგიონგის ბუდის– 
ტურ ტაძარში (შილას სახელმწიფოში). მისი კედლები მოხა- 
ტულია სახელოვანი მხატვრის – სონ გეს მიერ. მისი ფერწე- 

რა იმდენად რეალისტური და რელიეფური იყო, რომ ჩიტები 

თურმე ტაძრის ეკდლებს ეხეთქებოდნენ, რათა დახატულ 
ტოტებზე ჩამომსხდარიყვნენ, რომლებიც ნამდვილი ეგონათ. 

იმავე პერიოდს განეკუთვნება ფექჩეში აგებული 5-იარუსია- 
ნი ჰაეროვანი პაგოდა - ჩონიმი. სახვითი ხელოვნების მა- 

ღალმხატვრულ დონეზე მეტყველებს ფრესკული ფერწერა 
აკლდამებზე, ტაძართა კედლებზე, რომლებიც ისევ და ისევ 

ბუდას სახელთან იყო დაკავშირებული. აღსანიშნავია, რომ 
ბუდისტური შინაარსითა და მოტივებით იყო გაჯერებული 

პოეზია და მუსიკაც. ეს ყველაფერი არა მხოლოდ რელიგიუ- 
რი, არამედ ისტორიული თვალსაზრისით, ძალზე საინტერე- 
სო მასალას წარმოაჩენს კორეელი ხალხის შორეული წარსუ- 
ლიდან. ზემოხსენებულ ძეგლებზე ბუდისტურ თემატიკას- 

თან ერთად, გამოსახულია ბატალური სცენები, ნადირობა, 

სხვადასხვა თამაშები, ცეკვები, იარაღი, მუსიკალური ინ- 
სტრუმენტები, ლოტოსის ყვავილები და სხვ. 

მართალია, კორეაში პატივს მიაგებდნენ ზოგადად, 
მთელ ბუდისტურ პანთეონს, მაგრამ იყო გამორჩეული ოთხი 
ღვთაება, რომელიც ყველაზე მეტი პოპულარობით სარგებ- 
ლობდა. ესენია: უპირველეს ყოვლისა, მაიტრეა, შემდეგ – შა- 
კიამუნი, ამითუოფუ და ავალოკიტეშვარა. პატივი მიეგებო- 
და ასევე ბოდჰისატვას კულტს. ისევე როგორც სხვა ბუდის- 

ტურ ქვეყნებში, კორეულ პანთეონში ფიგურირებდა კიდევ 
უამრავი ღვთაება და ნახევრად ღვთაებრივი არსებები. ზე- 
მოთქმულიდან გამომდინარე, მე-5-7 საუკუნეებში აგებული 

ბუდისტურ ტაძრებს შორის, განსაკუთრებით ბევრი იყო მა- 
იტრეასადმი (მომავლის ბუდასადმი) მიძლვნილი ტაძრები. 
ბუდიზმის მიმდევართა რწმენით, ეს ღვთაება მომავალში დე- 
დამიწაზე ბუდას სახით გამოჩნდებოდა და თავისი ქმედებე- 
ბით სასიკეთო გავლენას მოახდენდა ადამიანთა ბედიღბალ- 
ზე. მაიტრეას კულტმა განსაკუთრებული აქტუალობა მე-8 

საუკუნეში შეიძინა, როდესაც განახლებული ფეოდალური 
შიდა ომების გამო, ქვეყანა კრიზისულ ვითარებაში აღმოჩ- 
ნდა. იმ პერიოდის ძეგლებიდან გამორჩეულია ჯოგუროში 

(რომელიც ქოგურიოშია) არსებული, ბრინჯაოში ჩამოსხმუ- 
ლი მაიტრეასა და შაკიამუნის მოოქროვილი ქანდაკებები, 
რომლებიც გამოსახულია მედიტაციის პოზაში, მომღიმარი 

სახის გამომეტყველებით. ანალოგიური სკულპტურები გან- 

თავსდა ფექჩეში და შილაში. 

ბუდიზმის ფართოდ გავრცელების მიუხედავად, კორე- 
აში კონფუციონიზმის როლი არ დაკნინებულა, ის დაახლოე- 
ბით ბუდიზმის იდენტურ პოზიციას იკავებდა. ქვეყნის გაერ- 
თიანებამ პოზიტიური ძვრები მოახდინა კულტურაზე, სა- 
მეცნიერო დარგებზე, იდეოლოგიაზე. 682 წელს დაარსდა ჩი- 
ნური ენისა და კონფუციანური ლიტერატურის შემსწავლე- 
ლი უმაღლესი სახელმწიფო სკოლა, 788 წელს შემოლებულ 
იქნა კონფუციანური საგამოცდო სისტემა ჩინოვნიკებისათ- 
ვის, სათანადო თანამდებობაზე დასანიშნად. ცოტა მოგვია- 
ნებით, კორეის ნახევარკუნძულზე ტაოიზმმაც შეაღწია, 
თუმცა, ის კონკურენციას ვერ უწევდა ბუდიზმსა და კონფუ- 
ციონიზმს. მართალია, ბუდიზმი ხსენებულ ორ მოძღვრებას 
ღია ბრძოლას არ უცხადებდა, თუმცა, ხანგამოშვებით მათ 
შორის იყო დაპირისპირების პერიოდებიც. 

კორეული ფილოსოფიის ერთ-ერთ მთავარ მიმდინარე- 
ობას წარმოადგენდა მოძღვრება ბუნების ხუთი პირველსან- 
ყისი ელემენტის (წყალი, ცეცხლი, მიწა, ხე, მეტალი) შესახებ, 

რომელიც გამსჭვალული იყო კონფუციანური მოწოდებით 
მშობლების მიმართ პატივისცემისა და სახელმწიფოს მას- 
შტაბით – ხელმწიფისადმი ერთგულების შესახებ. ბუდისტუ- 
რი იდეალიზმი კი ობიექტურად არსებულ სამყაროს განიხი- 
ლავდა, როგორც ილუზიურს და ბედნიერების მისაღწევად, 
ადამიანებს რელიგიური თვითაღზრდისკენ და ყველანაირი 
პროტესტის გამოხატვის უარყოფისკენ მოუწოდებდა. რაც 
შეეხება ტაოიზმს, მისი შემდეგი პოსტულატები გავრცელდა 
კორეაში: სამყარო არ შექმნილა ზეციური ნებით; ის თავად 

არის პირველსაწყისი და არსებობს ტაოს (ანუ გზის) წყალო- 
ბით, რომელიც მატერიის არსებობის სხვადასხვა კანონზო- 
მიერებებს (მოძრაობა, ცვალებადობა, შინაგანი დაპირისპი- 
რებები და სხვ.) გამოხატავს. 

როდესაც მე-7 საუკუნეში შილამ დანარჩენი ორი სა- 
ხელმწიფო (ქოგურიო და ფექჩე) დაამარცხა და ქვეყანა გაა- 

ერთიანა, ბუდიზმი უკვე აღიარებულ სახელმწიფო რელიგიას 
წარმოადგენდა კორეის ნახევარკუნძულის მთელ ტერიტო- 
რიაზე. შესაბამისად, სულ უფრო მატულობდა ბუდისტური 

სამღდვლოების გავლენა და უფლებამოსილება. ბუდისტური 
ტაძარ-მონასტრები თავიანთ სამფლობელოებს აფართოებ- 

დნენ არა მხოლოდ შემოწირულობითა და ხელისუფალთა თა- 
ნადგომის მეშვეობით, არამედ გლეხთა მიწების პირდაპირი 
მიტაცებით. ქვეყნის გაერთიანება სასიკეთოდ აისახა კულ- 
ტურის, მეცნიერების და იდეოლოგიის შემდგომ განვითარე- 
ბაზე, დაიწყო აღორძინების ახალი ეტაპი, რაც უპირველეს 
ყოვლისა, ბუდიზმის დამსახურება იყო. ისევე როგორც აზი- 

ის სხვა ქვეყნებში, ბუდიზმის პოზიციების განმტკიცება კო- 
რეაში სტიმულს აძლევდა კულტურის სხვადასხვა დარგების 
განვითარებას. ამ თვალსაზრისით განსაკუთრებული მნიშ- 
ვნელობა ენიჭებოდა სააღმშენებლო ხელოვნებაში პაგოდე- 
ბის, ფილებისა და სხვა საკულტო ნაგებობების ნატიფი 
ფორმების შექმნას. აქტუალური გახდა ბუდასა და ბუდის- 

ტური პანთეონის სხვა პერსონაჟების ქანდაკებების შექმნა, 
რომელთა დიდი ნაწილი დღემდე ინარჩუნებს თავის მომხიბ- 

ვლელ იერსახეს. მე-8 საუკუნის ამ ტიპის ძეგლებიდან აღ- 

ნიშვნას იმსახურებს 751 წელს აგებული გამოქვაბულის ტა- 
ძარი სოკურამი. სპეციალისტთა აზრით, მასზე აღინიშნება 
გარკვეული მსგავსება ნარას პერიოდის (710-784) იაპონურ 

საკულტო ნაგებობებთან, ასევე ჩინეთის ტუნხუანგის გა- 
მოქვაბულთა სატაძრო კომპლექსთან. სოკურამის ინტერი- 

ერში, ცენტრალურ დარბაზში განთავსებულია ბუდა შაკია- 
მუნის დიდი ქანდაკება, თერთმეტთავიანი მოწყალების ქალ- 
ღმერთი – კანონი და სხვადასხვა ბოდჰისატვები. 

შილას პერიოდის ბუდიზმზე საუბრისას, გვერდს ვერ 

ავუვლით ტაძრების ბრინჯაოს ზარებს, რომლებიც გამოირ- 
ჩევა უნიკალური ფორმებით, დიზაინითა და ხარისხით. მათ- 
გან ყველაზე ძველი თარიღდება 725 წლით, საუკეთესოდ და 

ზომით ყველაზე დიდად კი აღიარებულია 771 წელს ჩამოს- 
ხმული ზარი, რომელიც დაცულია ქ. ქიონგჯუს მუზეუმში. 
მისი სიმაღლე 2, 27 მეტრია, დიამეტრი – 3,3 მეტრი. ზარი მო- 
ხატულია მფრინავი ანგელოზებითა და ლოტოსის ყვავილე- 

ბით. ზარების გარდა, გაერთიანებული შილას პერიოდიდან 
შემონახულია ბუდისტური პრაქტიკის არაჩვეულებრივი ნი- 

მუშები, მემორიალური სვეტები, ფილები და ქვის აკლდამე- 
ბი. მათზე ამოკვეთილია ზოდიაქოს კალენდრის ცხოველები 

(ვეფხვი, ცხენი, მაიმუნი, მამალი, ძაღლი...), რაც ძველი ჩი- 
ნური კალენდრიდან იქნა გადმოღებული. 

კორეის ისტორიის ადრეულ პერიოდში ბუდისტური თე- 
მი – სანგჰა პერიოდულად ახერხებდა, გარკვეული დოზით, 
ცენტრალური ხელისუფლების კონტროლისგან თავის დაღ- 
წევას. განსაკუთრებით ეს ეხება მე-8 საუკუნის მიწურულს, 
როდესაც სახელმწიფოს პოლიტიკურ-ეკონომიკური დაქვეი- 
თების პროცესი დაიწყო. მანამდე კი სანგჰა ხელისუფლებისა 
და მისი ბიუროკრატიული აპარატის უშუალო დაქვემდება- 
რებაში იმყოფებოდა. კერძოდ, მაღალი რანგის ყველა სასუ- 
ლიერო პირი ვანის მიერ ინიშნებოდა, ქვედა საფეხურის თა- 
ნამდებობაზე – ოლქის მმართველის მიერ. საყურადლებოა 
ისიც, რომ შილას სახელმწიფოს პერიოდში, მონასტერში 
მოხვდრის მსურველს სპეციალური ნებართვა ვანისგან უნდა 
მიეღლო. უბრალო ხალხისთვის მონასტერში მოხვედრა იმის 

გამო იყო სასურველი, რომ ამით ისინი თავისუფლდებოდნენ 
გლეხისა თუ ხელოსნის მძიმე შრომისაგან, გადასახადებისა- 
გან, სამხედრო ვალდებულებისაგან და სხვ. ხელისუფლება, 

თავის მხრივ, არ იყო დაინტერესებული ამგვარ ქმედებათა 
წახალისებით და ამიტომაც ძალიან შეზლუდულად და ძნე- 
ლად გასცემდა მოქალაქეთა მონასტერში წასვლის ნებარ- 
თვას. 

გვიანი შილას პერიოდში კორეაში ბუდიზმის ახალმა 
მიმდინარეობამ – ჩან-ბუდიზმმა მოიპოვა პოპულარობა, რო- 

მელმაც კორეის მიწა-წყალზე ტრანსფორმაცია განიცადა და 
მიიღო კორეული სახელწოდება – სონ-ბუდიზმი. კორეის ნა- 
ხევარკუნძულზე ჩან-ბუდიზმმა პირველად მე-7 საუკუნეში 
შეაღწია დედოფალ სონდოქის ზეობის პერიოდში (632-647), 
თუმცა, იმხანად მოსახლეობას მასზე ბუნდოვანი წარმოდგე- 
ნა ჰქონდა და ფართოდ არ გავრცელებულა. მე-9 საუკუნის 

დასაწყისიდან კი სონ-ბუდიზმს ბევრი მიმდევარი გამოუჩნდა 
და მან წარმატებით დაიწყო გავრცელება. როგორც ზემოთ 
აღინიშნა (იხ. ნაშრომის თავი „ძენ-ბუდიზმი"), ძენ-ბუდიზმი 

217



ქადაგებდა, რომ წმინდა წიგნების კითხვისა და რიტუალების 
შესრულების ნაცვლად, ადამიანი გონების უცაბედ განათე- 

ბას, გაცისკროვნებას მედიტაციის საშუალებით მიაღწევდა. 
ამ პროცესში უმთავრესი იყო მოძღვარსა და მოწაფეს შო- 
რის დამყარებული ურთიერთობის ხარისხი, რომელიც ეფუძ- 
ნებოდა მოძღვარის (ანუ ოსტატის) რჩევა-დარიგებებისა და 
მინიშნებების ადეკვატურად აღქმას. საამისოდ აუცილებელი 
იყო ოსტატის ყურადღებით მოსმენა, დიდი ნებისყოფა, ყუ- 

რადღების კონცენტრაცია, გონებამახვილობა. სონ-ბუდიზ- 
მის სახელოვან მოძღვართა პატივსაცემად კორეაში უამრავი 
მემორიალური ფილები და სვეტები იდგმებოდა, რომლებ- 

ზეც აღნუსხული იყო მათი ღირსებები და დამსახურებები. ამ 
ტიპის აღმოჩენილი ძეგლებიდან ყველაზე ძველი 790 წლითაა 

დათარიღებული. 828-931 წლების მანძილზე სონის ცხრა მიმ- 
დინარეობა აღმოცენდა, რომლებიც თითქმის ერთმანეთის 
იდენტურები იყვნენ და აქედან გამომდინარე, ერთმანეთს არ 
უპირისპირდებოდნენ. უმეტესწილად ადამიანები ერთდრო- 

ულად სონ-ბუდიზმის რამდენიმე მიმდინარეობას მიაკუთ- 
ვნებდნენ თავს, რადგანაც მათ შორის განსხვავებას ვერ ხე- 
დავდნენ. ამიტომაც იყო, რომ ხსენებულმა ცხრა მიმდინარე- 
ობამ საბოლოოდ საერთო სახელწოდება მიილო – გუ სან 
(ანუ – ცხრა მთა). 

მართალია, კორეის ნახევარკუნძულზე გავრცელებულ 
რელიგიებს შორის ლიდერის პოზიცია უმეტესწილად ბუ- 
დიზმს ეკავა, თუმცა, კორეელთა ეროვნული ხასიათის ჩამო- 

ყალიბებაზე მნიშვნელოვანი ზეგავლენა მოახდინა კონფუ- 
ციონიზმმა. სწორედ ამ მოძღვრების მიმდევრები იცავდნენ 

ისეთ დოგმატურ ნორმებს, როგორიცაა: წინაპრებისა და უფ- 
როსებისადმი (ასაკით, თანამდებობით, სოციალური სტატუ- 
სით) განსაკუთრებული პატივისცემა, მეგობრისადმი ერთგუ- 

ლება, განათლებისა და სამეცნიერო მიღწევებისაკენ სწრაფ- 
ვა, ისინი აღიარებდნენ ასევე მამაკაცისადმი ქალის დაქვემ- 
დებარებულ მდგომარეობას, ეტიკეტისა და ქცევის ნორმე- 
ბის დაცვის აუცილებლობას, იერარქიული და სოციალური 
სტაბილურობის შენარჩუნებას. როგორც სამი სახელმწიფოს 

218



პერიოდში, ისე მათი გაერთიანების შემდგომ ხანაში, ხელი- 
სუფლების ცენტრალიზაციისათვის, იდეოლოგიური თვალ- 
საზრისით, ყველაზე მნიშვნელოვანი იყო კონფუციონიზმის 
როლი, იქიდან გამომდინარე, რომ ეს უკანასკნელი უმაღლეს 
ღირებულებად სახელმწიფოს მიიჩნევდა. რა თქმა უნდა, ამ 
იდეის პოპულარიზაციაში არანაკლები წვლილი შეჰქონდა 
ბუდიზმსაც, რომელსაც კონფუციონიზმთან შედარებით ის 
უპირატესობა ჰქონდა, რომ ის სულიერ ზემოქმედებას უფ- 
რო ფართო მასებზე ახდენდა. ეს იმით იყო განპირობებული, 
რომ ის უფრო გასაგები და ახლობელი იყო მათთვის ადათე- 
ბისა და რიტუალების ხატოვანი ხასიათით. ამ კუთხით დიდ 
როლს ასრულებდა ასევე მრავალფეროვანი ბუდისტური 

ღმერთების პანთეონი, ტაძრებისა და პაგოდების ვიზუალუ- 
რი მომხიბვლელობა, მათი პომპეზური ინტერიერი და ექსტე- 
რიერი. 

კორეის ისტორიის შემდგომ ეტაპზე ანუ ქორიოს პერი- 
ოდში (მე-10-13 სს.) ბუდიზმი უწინდებურად აყვავებას გა- 
ნიცდიდა. ამის დასტურია ბუდისტური ტაძარ-მონასტრები- 
სა და პაგოდების რაოდენობის განუხრელი ზრდა, რომლე- 
ბიც, როგორც წესი, სახელმწიფოს ხარჯზე იგებოდა. პარა– 
ლელურად მატულობდა მათი ქონება, მიწების რაოდენობა 
და ა.შ. ქორიოს სახელმწიფოს ფუძემდებელი ვან გონი (918- 
943) ხელისუფლების სათავეში მოსვლისთანავე, ყოველ- 

მხრივ ხელს უწყობდა ბუდიზმის გავრცელებას, ბუდისტურ 

მონასტრებს სამფლობელოდ დიდ ტერიტორიებს ურიგებ- 

და, უზარმაზარ მატერიალურ სახსრებს ხარჯავდა ბუდის- 
ტური ტაძრებისა და სასწავლებლების ასაგებად. ხსენებულ- 

მა მეფემ თავის ანდერძშიც კი საგანგებო პუნქტი მიუძღვნა 
ბუდიზმის საკითხს, რომელშიც ხაზგასმული იყო ხელისუფ- 
ლების მხრიდან ბუდისტურ ეკლესიაზე დაყრდნობის აუცი- 

ლებლობა. იმავდროულად, ქორიოს სახელმწიფოში ხელი- 
სუფლების მხარდაჭერით სარგებლობდნენ სახელოვანი კონ- 

ფუციანელი სწავლულები და ზოგადად, კონფუცის მოძ- 

ღვრება; მთელ რიგ დიდ ქალაქებში მთავრობის ხარჯით კონ- 

ფუციანური უმაღლესი და საშუალო სასწავლო დაწესებუ- 
ლებები იხსნებოდა. 

ბუდიზმის ისტორიის ახალი ეტაპი კორეის ნახევარკუნ- 

ძულზე მე-14 საუკუნის მეორე ნახევარში დაიწყო, როდესაც 
ფეოდალურ დაჯგუფებებს შორის გაჩაღებული შიდა ომების 
პირობებში, ბუდისტური ეკლესია კეთილგანწყობისა და სიმ- 
შვიდის ნავსაყუდელად რჩებოდა. ძალაუფლებისათვის მებ- 
რძოლი თითოეული მხარისათვის ძალზე მნიშვნელოვანი იყო 

ბუდისტური თემის – სანგჰას მხარდაჭერა. თავის მხრივ, ბუ- 
დისტური ეკლესია აღნიშნულ ბრძოლებში გამოკვეთილ პო- 
ზიციას არ აფიქსირებდა. ის ლავირებას ახდენდა სხვადასხვა 
დაჯგუფებებს შორის და ამ გზით გარკვეულწილად ხელს 
უშლიდა სიტუაციის დარეგულირებას და ქვეყნის ცენტრა- 
ლიზაციას. ამ კონტექსტში გასათვალისწინებელია ის გარე- 
მოებაც, რომ ხსენებულ პერიოდში კორეის ტერიტორიაზე 
ჯერ კიდევ მონღოლები ბატონობდნენ (1258-1574), რომლე- 
ბიც ასევე პატივს მიაგებდნენ ბუდიზმს. მაგრამ 1374 წელს 

კორეიდან საბოლოოდ განიდევნენ მონღოლები, 1392 წელს 

შიდა ომიც დასრულდა და პოლიტიკური ვითარების შეც- 
ვლასთან ერთად, ქვეყნის იდეოლოგიაც შეიცვალა. დაპირის- 
პირებულ კლანებს შორის მიმდინარე ბრძოლებში გამარჯვე- 

ბა მოიპოვა ლი სონ გემ (1392-1400), რომელმაც თავი მეფედ 
გამოაცხადა და საფუძველი ჩაუყარა ახალ დინასტიას – ლის 
(რომელიც 500 წელი ბატონობდაე). მან ქვეყანას ძველი ისტო- 
რიული სახელწოდება – ჩოსონი დაუბრუნა, დედაქალაქად კი 

ჰანიანი (დღევანდელი სეული) გამოაცხადა. 
ამ პერიოდიდან დაიწყო ბუდისტური ეკლესიის დამოუ- 

კიდებლობის შეზღუდვა, სანგჰის უფლებამოსილების შეკვე- 
ცა, მოხდა სამონასტრო მიწების კონფისკაცია (მათზე მო- 

სახლე ყმა-გლეხებითურთ), შემცირდა მონაზონთა რაოდე- 
ნობაც. ხსენებული პერიოდისთვის ბუდისტური ეკლესია კო- 
რეაში მრავალრიცხოვან სექტებად იყო დანაწევრებული, 
რომლებიც ერთმანეთისგან საკულტო და დოგმატური ელე- 
მენტებით განსხვავდებოდა. ახალი ხელისუფლება მკაცრად 
მოეკიდა ამ საკითხს და საბოლოოდ სექტების რაოდენობა 

მან ორამდე დაიყვანა, ესენი იყო სონჯონი და ქეჯონი. თი- 
თოეულ მათგანს ნება ეძლეოდა 17 მონასტერი ჰქონოდა, 
მკაცრად განსაზღვრული მიწებისა და ყმა-გლეხების რაოდე- 
ნობით. ცხადია, რომ ეკონომიკური ბერკეტების შესუსტება 
სათანადოდ აისახა ბუდისტური თემის როლზე ქვეყნის პო- 
ლიტიკურ და სოციალურ-ეკონომიკურ ცხოვრებაში. ასე 
რომ, მისი ძლევამოსილება კორეის ნახევარკუნძულზე იმ 

ეტაპზე წარსულს ჩაბარდა. ამის სანაცვლოდ, ჩოსონის ხე- 
ლისუფლება ხელს უწყობდა კონფუციონიზმის იდეალებისა 
და სწავლების დანერგვა-განმტკიცებას კორეელ საზოგადო- 
ებაში. კერძოდ, ახალი დინასტიის სახელმწიფო იდეოლოგი- 
ად ნეოკონფუციონიზმის სახეობა – ჭუსიანიზმი გამოცხად- 
და, რომელმაც კორეაში მე-13 საუკუნეში დაიწყო გავრცე- 

ლება. თავისი არსით ეს იყო ფეოდალური წყობის, ფენობრი- 
ვი იერარქიისა და მონარქის უფლებამოსილების ურყეობის 

მხარდამჭერი იდეოლოგია. როგორც ზემოთ იყო აღნიშნუ- 
ლი, ჭუსიანიზმი წარმოადგენდა დიდი ჩინელი მოაზროვნე- 
ბის – ჭუ სის (1190-1200) მიერ ჩამოყალიბებულ იდეალის- 
ტურ მოძღვრებას სულის (ლი) პირველსაწყისობისა და მატე– 
რიის (კი) მეორადობის შესახებ, რომელიც ჩინეთიდან აღმო- 

სავლეთ აზიის ქვეყნებში გავრცელდა. 
ყოველივე ზემოთქმულიდან ნათლად ჩანს, რომ ბუდიზ- 

მი და კონფუციონიზმი კორეის ნახევარკუნძულზე საუკუნე- 

თა მანძილზე გარდამავალი უპირატესობით სარგებლობდა, 
უმეტესწილად კი ორივეს ერთდროულად ეკავა წამყვანი პო- 
ზიციები. ასე რომ, მათი გამიჯვნა კორეის ისტორიულ რეა- 

ლობაში პრაქტიკულად შეუძლებელია. იმავდროულად, დიდი 
პატივით სარგებლობდა ძველ პერიოდში და შუა საუკუნეებ- 
ში ტრადიციული შამანიზმი, ასევე ღრმად იყო გამჯდარი კო- 

რეის მოსახლეობაში სულების რწმენა და ციური სხეულების 
პატივისცემა. 

